
BUNGE LA TANZANIA 

________ 

 

MAJADILIANO YA BUNGE 

_________ 

 

MKUTANO WA TATU 

 

Kikao cha Ishirini na Mbili –– Tarehe 5 Mei, 2026 

 

(Bunge Lilianza Saa Tatu Asubuhi) 

 

D U A 

 

Naibu Spika (Mhe. Daniel B. Sillo) Alisoma Dua 

 

NAIBU SPIKA: Waheshimiwa Wabunge, tukae. 

 

Katibu. 

 

NDG. ATHUMANI HUSSEIN, ndc – KATIBU MEZANI: 

 

HATI ZA KUWASILISHA MEZANI 

 

Hati zifuatazo ziliwasilishwa Mezani na: - 

 

 NAIBU WAZIRI WA MAJI:  

 

Hotuba ya Bajeti ya Wizara ya Maji kwa Mwaka wa Fedha 

2026/2027. 

 

MHE. DICKSON N. LUTEVELE K.n.y. MWENYEKITI WA KAMATI YA 

KUDUMU YA BUNGE YA ELIMU, UTAMADUNI NA MICHEZO:  

 

Taarifa ya Kamati ya Kudumu ya Bunge ya Maji na Mazingira 

kuhusu Utekelezaji wa Majukumu ya Wizara ya Maji kwa Mwaka 

wa Fedha 2025/2026 pamoja na Maoni ya Kamati kuhusu 

Makadirio ya Mapato na Matumizi ya Wizara hiyo kwa Mwaka wa 

Fedha 2026/2027. 

NAIBU SPIKA:  Ahsante sana Mheshimiwa Mjumbe wa Kamati 

ya Maji na Mazingira.  

 

Katibu. 

 

NDG. ATHUMANI HUSSEIN, ndc – KATIBU MEZANI: 

 

MASWALI NA MAJIBU 

 

NAIBU SPIKA: Waheshimiwa Wabunge, tunaanza Ofisi ya 

Waziri Mkuu, Tawala za Mikoa na Serikali za Mitaa, ninamwita 

Mheshimiwa Cornel Lucas Magembe, Mbunge wa Chato 

Kaskazini, sasa aulize swali lake. 

 

Na. 248 

 

Ukarabati wa Shule za Msingi Chato 

 

MHE. CORNEL L. MAGEMBE aliuliza: - 

 

Je, lini Serikali itafanya ukarabati wa Shule za Msingi 

Nyamirembe, Nyabugere, Katende na Magiri ambazo 

zimechakaa sana? 

 

NAIBU SPIKA:  Mheshimiwa Naibu Waziri, Ofisi ya Waziri Mkuu, 

TAMISEMI, Mheshimiwa Dkt. Dugange, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE) alijibu: - 

 

Mheshimiwa Naibu Spika, kwa niaba ya Waziri wa Nchi, Ofisi 

ya Waziri Mkuu, TAMISEMI, ninaomba kujibu swali la Mheshimiwa 

Cornel Lucas Magembe, Mbunge wa Jimbo la Chato Kaskazini, 

kama ifuatavyo: - 

 

Mheshimiwa Naibu Spika, Serikali imekuwa ikitenga fedha 

kwa ajili ya ukarabati wa miundombinu chakavu au ujenzi wa 

miundombinu mipya katika shule ambazo miundombinu yake 

haiwezi kukarabatiwa. Katika mwaka wa fedha 2021/2022 hadi 

2025/2026 Serikali imetoa shilingi bilioni 3.09 kwa ajili ya ujenzi shule 

za msingi 11, madarasa 153 katika shule chakavu 24 na 

ukamilishaji wa madarasa matatu katika Shule za Msingi 

Nyamirembe na Magiri Wilayani Chato. 

 

Mheshimiwa Naibu Spika, katika mwaka wa fedha 2026/2027 

Serikali imetenga shilingi 150,000,000 kwa ajili ya ujenzi wa 

madarasa sita katika Shule za Msingi Katende na Nyarubugere. 

Aidha, Serikali itaendelea kutenga fedha za ukarabati au ujenzi 

wa miundombinu mipya katika shule za msingi chakavu nchini 

ikiwemo Shule za Msingi Nyamirembe, Nyabugere, Katende na 

Magiri, ahsante.   

 

NAIBU SPIKA: Mheshimiwa Cornel Lucas Magembe, swali la 

nyongeza.  

 

MHE. CORNEL L. MAGEMBE: Mheshimiwa Naibu Spika, 

nikushukuru sana kwa majibu mazuri ya Mheshimiwa Waziri.  

 

Mheshimiwa Naibu Spika, ni kweli kwamba Serikali imekuwa 

ikitenga fedha kupeleka kwenye Halmashauri ya Chato kwa ajili 

ya ukarabati wa shule mbalimbali za msingi. 

 

Mheshimiwa Naibu Spika, kwenye shule hizi ambazo 

nimemuuliza Naibu Waziri, hasa Shule ya Nyamirembe, Shule ya 

Nyabugera, Shule Magiri na Shule ya Msingi Katende na Shule ya 

Msingi Rutunguru, ni shule ambazo kwa sasa ukifika ni hatari sana. 

(Makofi) 

 

Mheshimiwa Naibu Spika, shule hizi zina zaidi ya watoto 2,000 

kwa kila shule, lakini unakuta kuna madarasa matatu ambayo 

yanafanya kazi na madarasa mengine ni chakavu kabisa. Je, 

Serikali ina mpango gani wa kutumia njia za haraka ili kuhakikisha 

kwamba watoto hawa wanawanusuru hali hiyo? (Makofi) 

 

NAIBU SPIKA: Mheshimiwa Naibu Waziri, majibu.  

  

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Naibu Spika, ahsante sana, ni kweli kwamba shule hizi ambazo 

Mheshimiwa Mbunge wa Chato Kaskazini amezitaja ni shule 

kongwe na chakavu na ndio maana Serikali imeendelea 

kupeleka fedha kwa awamu kuhakikisha kwamba shule hizi 

ninakarabatiwa na katika kipindi cha miaka minne iliyopita Serikali 

imepeleka zaidi ya shilingi bilioni tatu na milioni tisini kwa ajili ya 

ukarabati wa shule hizi chakavu. 

 

Mheshimiwa Naibu Spika, katika mwaka wa fedha 2026/2027 

mwaka ujao Serikali imetenga shilingi 150,000,000 kwa ajili ya shule 

hizi ambazo Mheshimiwa Mbunge amezitaja ili zikarabatiwe na 

ziwe na viwango vizuri kwa ajili ya kutoa huduma ya elimu kwa 

wanafunzi. Kwa hiyo, nikuhakikishie Mheshimiwa Magembe, 

kwamba Serikali inatambua changamoto ya uchakavu wa shule 

zetu na ndio maana tumeendelea kutenga fedha kwa awamu 

na fedha hizo zitapelekwa mwaka ujao wa fedha ili kukarabati 

shule hizo. 

 

Mheshimiwa Naibu Spika, Serikali haijaishia hapo, Serikali 

imefanya tathmini ya uchakavu wa shule za msingi kote nchini na 

kutambua jumla ya shule 10,595 kongwe na chakavu ambayo 

tathmini ya awali inaonesha tunahitaji takribani shilingi trilioni 2.8 

kwa ajili ya ukarabati. Kwa hiyo, Serikali inaendelea kuandaa 

mipango ya ukarabati wa shule hizo kwa awamu ili ziwe na ubora 

unaotakiwa kwa ajili kutoa huduma hapo shuleni. Ahsante. 

(Makofi) 

 

NAIBU SPIKA: Mheshimiwa Ester Bulaya, swali la nyongeza. 

 

MHE. ESTER A. BULAYA: Mheshimiwa Naibu Spika, 

ninakushukuru kwa kunipa nafasi ya kuuliza swali dogo la 

nyongeza.  

 

Mheshimiwa Naibu Spika, miongoni mwa maeneo ambayo 

kuna shule chakavu sana ni pamoja na jimboni kwangu Bunda 

Mjini, Kata ya Wariku, shule hizo ni Kiwasi, Kangetutya na 

Kamkenga ni chakavu sana. Ni lini Serikali itatukarabatia ili watoto 

wetu wasome kwenye mazingira rafiki? 

NAIBU SPIKA: Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Naibu Spika, ahsante sana, shule hizi ambazo Mheshimiwa 

Mbunge wa Bunda Mjini amezitaja ni miongoni mwa shule 10,595 

ambazo tulizifanyia tathmini na Serikali inaandaa utaratibu kwa 

ajili ya kwenda kuzifanyia ukarabati mkubwa. (Makofi)  

 

NAIBU SPIKA:  Mheshimiwa Asia Halamga, swali la nyongeza. 

 

MHE. ASIA A. HALAMGA: Mheshimiwa Naibu Spika, ahsante 

sana kwa kunipa nafasi ya kuuliza swali dogo la nyongeza. 

 

Mheshimiwa Naibu Spika, Shule ya Msingi Nangwa ni shule 

kongwe na ina zaidi ya watoto 1,000. Je, ni lini Serikali itafanya 

ukarabati wa shule hii pamoja na shule nyingine ambazo ziko 

katika Jimbo la Hanang? (Makofi)  

 

NAIBU SPIKA:   Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Naibu Spika, Shule ya Msingi Nangwa katika Jimbo la Hanang ni 

moja ya shule ambazo Mheshimiwa Asia Halamga ameziwasilisha 

kwa niaba ya Wananchi wa Jimbo la Hanang kwamba zinahitaji 

ukarabati mkubwa na Serikali inatambua kwamba shule ile ina 

wanafunzi wengi.  

 

Mheshimiwa Naibu Spika, kwanza, tumekubaliana na 

Mkurugenzi wa Halmashauri ya Hanang kuanza kutenga fedha 

kwa awamu mapato ya ndani kufanya ukarabati mdogo mdogo 

ili kuwezesha wanafunzi kusoma katika mazingira mazuri wakati 

Serikali inaendelea na utaratibu wake wa ukarabati wa zile shule 

10,595. (Makofi) 

 

NAIBU SPIKA: Mheshimiwa Thomas Maganga, swali la 

nyongeza. 

MHE. THOMAS K. MAGANGA: Mheshimiwa Naibu Spika, 

ahsante, kwa kunipa nafasi ya kuuliza swali la nyongeza. 

 

Mheshimiwa Naibu Spika, niipongeze Serikali kwa kuja na 

mkakati wa kuzitambua shule zote kongwe na chakavu. Swali 

langu; je, ni lini mpango huo utakamilika kwa sababu shule nyingi 

ikiwemo Shule ya Msingi Masigo zina hali mbaya sana? (Makofi) 

 

NAIBU SPIKA:   Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Naibu Spika, Serikali imefanya tathmini tayari ya idadi ya shule 

ambazo ni chakavu na hivi sasa Ofisi ya Waziri Mkuu, TAMISEMI 

tumeshawasilisha andiko na mapendekezo kwa Wizara ya Ofisi ya 

Rais, Mipango na Uwekezaji ili tufanye tathmini na kuona 

uwezekano wa wa kupata vyanzo vya mapato kwa ajili ya 

kuanza kupata fedha hizo na kuanza ukarabati wa shule hizo 

10,595 kwa awamu. (Makofi) 

 

Mheshimiwa Naibu Spika, kwa hiyo, nimhakikishie 

Mheshimiwa Mbunge kwamba tayari Serikali imeshachukua hatua 

tunaendelea na taratibu na mara taratibu zitakapokamilika 

tutaanza ukarabati wa shule hizo katika maeneo mbalimbali kote 

nchini. 

 

NAIBU SPIKA: Waheshimiwa Wabunge, tunaendelea. 

Mheshimiwa Boniventura Destery Kiswaga, Mbunge wa Magu, 

sasa aulize swali lake. 

 

Na. 249 

 

Ujenzi wa Barabara za Mitaa ya Mji wa Kisesa na Bujora 

 

MHE. BONIVENTURA D. KISWAGA aliuliza: - 

 

Je, lini Serikali itajenga barabara za Mitaa Miji ya Kisesa na 

Bujora kwa kuwa ni miji ya kibiashara? 

NAIBU SPIKA: Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE) alijibu: - 

 

Mheshimiwa Naibu Spika, kwa niaba ya Waziri wa Nchi, Ofisi 

ya Waziri Mkuu, TAMISEMI, ninaomba kujibu swali la Mheshimiwa 

Boniventura Destery Kiswaga, Mbunge wa Jimbo la Magu, kama 

ifuatavyo: - 

 

Mheshimiwa Naibu Spika, katika mwaka wa fedha 2024/2025 

Serikali ilitenga shilingi milioni 252.88 za matengenezo ya Barabara 

za Kisesa – Machinjioni na Shilabela – Kisesa kwenye Mji wa Kisesa 

ambapo matengenezo hayo yanaendelea kufanyika. 

 

Mheshimiwa Naibu Spika, katika mwaka wa fedha 2025/2026 

Serikali imefanya usanifu wa ujenzi wa barabara kwa kiwango 

cha lami kwa Barabara ya Msikitini - Mnarani kilometa 1.2 katika 

Mji wa Bujora ambapo makadirio ya ujenzi yatagharimu shilingi 

bilioni 1.5. 

 

Mheshimiwa Naibu Spika, kwa mwaka wa fedha 2026/2027 

Serikali imeweka katika mipango yake ya bajeti kiasi cha shilingi 

milioni 600 kwa ajili ya ujenzi wa mitaro yenye urefu wa mita 3,000 

kwenye barabara za Mji wa Kisesa ambazo ni Barabara ya 

Ngomeni, Barabara ya Kanyama - Busekwa na Barabara za Kisesa 

– Machinjioni. 

 

Mheshimiwa Naibu Spika, Serikali itaendelea kutenga fedha 

kwa ajili ya kuboresha miundombinu ya barabara katika Miji ya 

Kisesa na Bujora ambayo ni muhimu kibiashara, ahsante. 

 

NAIBU SPIKA:  Mheshimiwa Boniventura Kiswaga, swali la 

nyongeza. 

 

Mheshimiwa, usiwashe na kuzima, ukishawasha iache 

itawaka, msiwashe na kuzima, ukishawasha iache. Endelea.  

MHE. BONIVENTURA D. KISWAGA: Mheshimiwa Naibu Spika, 

ninashukuru kwa majibu ya Serikali.  

 

Mheshimiwa Naibu Spika, Barabara ya Kwa Mkapa -

Machinjioni ambayo inaendelea kujengwa sasa hivi inajengwa 

mitaro sehemu korofi peke yake. Kuna baadhi ya maeneo 

ambayo kwa sasa wananchi hawawezi kupita.  

 

Je, Serikali inaweza kutoa fedha kwa ajili ya kukamilisha 

barabara hiyo kujenga mitaro ili zitosheleze kwenda mpaka 

mwisho wake? (Makofi) 

 

Mheshimiwa Naibu Spika, la pili, kwa kuwa Serikali ilituahidi 

na ikaleta barua na mkataba ukaandaliwa katika Barabara ya 

Msikitini kwenda Minara na Ngomeni kujenga kwa kiwango cha 

lami, niishukuru imetenga shilingi milioni 600. Je, Serikali haioni 

umuhimu wa kuleta fedha kwa haraka ili kukamilisha hizo 

barabara? (Makofi) 

 

NAIBU SPIKA:  Mheshimiwa Naibu Waziri, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Naibu Spika, ahsante sana, kwanza, nimhakikishie Mheshimiwa 

Boniventura Destery Kiswaga, Mbunge wa Jimbo la Magu 

kwamba Serikali imekuwa ikipeleka fedha katika barabara hizi 

kwa awamu kuhakikisha kwamba zinajengwa kwa kiwango cha 

changarawe na kiwango cha lami na ndiy o maana katika bajeti 

ya mwaka huu tumetenga shilingi milioni 600 kwa ajili ya barabara 

hizo za Msikitini - Ngomeni kuhakikisha kwamba zinajengwa na 

zinapitika vizuri. 

 

Mheshimiwa Naibu Spika, tunafahamu tuna barabara 

ambayo imejengwa mitaro kwa sehemu na tunaendelea na 

ujenzi wa mitaro katika barabara hizo. Utaratibu wa Serikali ni 

kwamba yako maeneo ambayo ni hatarishi na ni rahisi kuharibika 

zaidi hasa wakati wa mvua. Kwa hiyo, mara nyingi tunajenga 

maeneo yale korofi kuweka mifereji, kuweka makaravati na 

madaraja na baada ya hapo tunaendelea na maeneo mengine. 

Kwa hiyo, nikuhakikishie Mheshimiwa Kiswaga kwamba barabara 

hizo na hiyo mifereji itakwenda kujengwa. (Makofi) 

 

NAIBU SPIKA: Mheshimiwa Mariam Kisangi, swali la nyongeza. 

 

MHE. MARIAM N. KISANGI: Mheshimiwa Naibu Spika, ahsante 

sana kunipa nafasi ya kuuliza swali la nyongeza. 

 

Mheshimiwa Naibu Spika, kwa kuwa katika Jimbo la Temeke 

Kata ya Tandika, Kata ya Temeke na Kata ya Azimio ni kata 

ambazo ziko sasa katikati ya mji. Je, Serikali ina mpango gani sasa 

wa kuboresha barabara za mitaani? (Makofi)   

 

NAIBU SPIKA:  Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Naibu Spika, ahsante sana. Mheshimiwa mama yangu, 

Mheshimiwa Mariam Kisangi, Mbunge wa Temeke amekwisha 

wasilisha kupitia Meneja wake wa TARURA Wilaya ya Temeke 

orodha ya barabara hizo katika Kata ya Tandika, Temeke, Azimio 

na tayari Serikali imeingiza kwenye Mpango wa Bajeti wamwaka 

2026/2027, yako maeneo ya barabara za mitaa ambazo 

zitajengwa kupitia bajeti ya kawaida ya TARURA, lakini yapo 

maeneo tutajenga kupitia mradi wa DMDP II. 

 

Mheshimiwa Naibu Spika, kwa hiyo, ninaomba nikuhakikishie 

Mheshimiwa mama, Mheshimiwa Mariam Kisangi, kwamba, 

Serikali hii iko kazini na tutahakikisha barabara hizo zinaendelea 

kujengwa kwa awamu ili kurahisisha usafiri kwa wananchi.  

 

NAIBU SPIKA: Mheshimiwa Sara Ally Msafiri, swali la nyongeza. 

 

MHE. SARA M. ALLY: Mheshimiwa Naibu Spika, ahsante sana 

kwa kunipa nafasi kuuliza swali la nyongeza.  

 

Mheshimiwa Naibu Spika, barabara nyingi zimekuwa 

zikiharibika kwenye Jimbo la Mvomero hasa maeneo 

wanayofanya shughuli za uchimbaji wa madini; kama Kata ya 

Mvomero, Kata ya Lubungo na maeneo mengine.  

 

Je, Serikali ina mpango gani wa kuongeza bajeti kwenye 

maeneo hayo ya barabara ili ziweze kupitika kipindi chote cha 

shughuli za wananchi wanapofanya shughuli zao? (Makofi)   

 

NAIBU SPIKA: Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Naibu Spika, Serikali kuanzia mwaka wa fedha 2021/2022 mpaka 

sasa imeongeza bajeti ya TARURA kwa zaidi ya takribani mara 

nne na dhamira ya Serikali ni kuhakikisha kwamba barabara zetu 

zote za vijijini na mijini zinapitika ili kuwawezesha wananchi kusafiri 

na kusafirisha bidhaa zao kwa ufanisi mkubwa zaidi. (Makofi) 

 

Mheshimiwa Naibu Spika, kwa hiyo, ninaomba nikuhakikishie 

Mheshimiwa Sara Msafiri, Mbunge wa Jimbo la Mvomero, 

kwamba Serikali inatambua changamoto na hususani ya 

Mvomero kwa hali ya hewa mvua nyingi mafuriko na shughuli 

nyingine za kiuchumi ambazo zinapelekea barabara nyingi 

kuharibika na majimbo mengine yenye sura ya aina ya Mvomero, 

Serikali imeweka mpango madhubuti kuhakikisha kwamba 

barabara hizo zinajengwa na kupitika vizuri. (Makofi) 

 

NAIBU SPIKA: Mheshimiwa Dkt. Emanuel Nuwas, swali la 

nyongeza. 

 

MHE. DKT. EMANUEL Q. NUWAS: Mheshimiwa Naibu Spika, 

ninashukuru kupata nafasi ya kuuliza swali la nyongeza. 

 

Mheshimiwa Naibu Spika, kwa kuwa katika Jimbo la Mbulu 

Vijijini, kuna miji miwili mikubwa ya kibiashara na kiutawala 

Dongobesh na Haydom na haina barabara za kutosha. Je, Serikali 

ina mpango gani wa kujenga barabara za mitaa kuendeleza 

shughuli za biashara? (Makofi)  

 

NAIBU SPIKA:  Mheshimiwa Naibu Waziri, majibu. 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Naibu Spika, Jimbo la Mbulu Vijijini kwa Mheshimiwa Mbunge, 

Mheshimiwa Dkt. Nuwas, ni kweli kwamba kuna miji ya kibiashara 

ikiwemo Dongobesh na Haydom na Serikali imeendelea kupeleka 

fedha kwa ajili ya ujenzi wa barabara za vijijini na mijini, lakini 

tunatambua kwamba bado kuna uhitaji wa barabara. (Makofi) 

 

Mheshimiwa Naibu Spika, ninaomba nikuhakikishie 

Mheshimiwa Mbunge kwamba kwanza Serikali imeendelea 

kutanua wigo wa mtandao wa barabara za TARURA kila mwaka, 

na suala hilo tumewaelekeza Mameneja wa TARURA kote nchini 

kwa maeneo ambayo yanahitaji kuongeza mtandao wa 

barabara ambao ni muhimu kwa hudumu za wananchi, 

waendelee kuwasilisha mapendekezo ili Serikali iweze kuanza 

kuingiza kwenye bajeti. 

 

Mheshimiwa Naibu Spika, lakini pili, barabara ambazo zipo 

tayari Serikali imeendelea kutenga fedha na katika bajeti ya 

mwaka 2026/2027 Serikali imetenga fedha, lakini zile ambazo 

zimeathirika na mvua ambazo zinaendelea Serikali inaendelea 

kuuandaa utaratibu kwa ajili ya kwenda kufanya matengenezo 

ya dharura. (Makofi) 

 

NAIBU SPIKA: Mheshimiwa John Luhende, swali la nyongeza. 

Mheshimiwa Engineer Amosy Maganga, swali la nyongeza.  

 

MHE. ENG. AMOSY W. MAGANGA: Mheshimiwa Naibu Spika, 

ninakushukuru sana. Mji Mdogo wa Kituo ulio Kata ya Kituo, Wilaya 

ya Sikonge, baadhi ya barabara zake ziko katika mpango wa 

kujengwa kwa kiwango cha lami pamoja na kufungiwa taa. Je, ni 

lini Serikali itaanza utekelezaji wa ujenzi wa hizo barabara? 

(Makofi)  

 

NAIBU SPIKA: Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Naibu Spika, ninaomba nimthibitishie Mheshimiwa Engineer 

Maganga, Mbunge wa Sikonge, kwamba tunafahamu kuna 

uhitaji wa barabara za changarawe na za lami katika miji na vijiji 

katika Jimbo la Sikonge na ndiyo maana kwanza tumeshapokea 

orodha ya mapendekezo ya barabara za kufungua, kujenga na 

kukarabati, lakini pia tunaendelea kuandaa bajeti na utaratibu 

wa kuanza kujenga barabara hizo kwa awamu. 

 

Mheshimiwa Naibu Spika, kwa hiyo, ninaomba nimhakikishie 

Mheshimiwa Mbunge na wananchi wa Jimbo la Sikonge kwamba 

Serikali hii sikivu itakwenda kufanya kazi hiyo kwa awamu 

kuhakikisha kwamba miundombinu inapitika vizuri. 

 

NAIBU SPIKA: Mheshimiwa Mustafa Kawamba, swali la 

nyongeza. 

 

 MHE. JUMA M. KAWAMBA: Mheshimiwa Naibu Spika, 

ahsante kwa kunipa nafasi ya kuuliza swali la nyongeza.  

 

Mheshimiwa Naibu Spika, kufuatana na umuhimu wa 

barabara ya kutoka Misole – Miyenze - Nyahua   katika Jimbo la 

Igalula, je, ni lini Serikali italeta fedha kwa ajili ya ujenzi wa 

barabara hii? 

 

NAIBU SPIKA: Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA 

NA SERIKALI ZA MITAA (MHE. DKT. FESTO J. DUGANGE): 

Mheshimiwa Naibu Spika, ninaomba kutumia nafasi hii 

kumhakikishia Mheshimiwa Kawamba, Mbunge wa Jimbo la 

Igalula kwamba tunafahamu kwamba barabara hii ya Misole, 

Miyenze na Nyahua katika Jimbo la Igalula ni moja ya barabara 

muhimu sana katika jimbo lake na tayari imewasilishwa Ofisi ya 

Waziri Mkuu, TAMISEMI na yeye ameisemea mara kadhaa.  

 

Mheshimiwa Naibu Spika, ninaomba kumhakikishia kwamba 

Serikali iko kwenye taratibu za kuweka mpango wa bajeti kwa ajili 

ya kuanza kutangaza barabara hizi na kwa ajili ya kuanza ujenzi 

wa barabara hizi. 

NAIBU SPIKA: Mheshimiwa Getere, swali la nyongeza. 

 

MHE. BONIPHACE M. GETERE: Mheshimiwa Naibu Spika, 

ninakushukuru, wakandarasi wengi wa Jimbo la Bunda kwenye 

Barabara za Bukama, Mhingo, Nyaburundu, Kurusanga na 

maeneo mengine wote wametoka site wanasema hawajalipwa 

fedha zao za utangulizi. Ni lini sasa mtawalipa wakandarasi wa 

Jimbo la Bunda ili waendelee na kazi? 

 

NAIBU SPIKA: Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA 

NA SERIKALI ZA MITAA (MHE. DKT. FESTO J. DUGANGE): 

Mheshimiwa Naibu Spika, Serikali imekuwa ikiwalipa wakandarasi 

kwa awamu na tumeanza batch ya kwanza, batch ya pili na 

tunaendelea kwa utaratibu huo. Kwa hiyo, ninaomba 

nimhakikishie Mheshimiwa Getere kwamba tutakwenda kuwalipa 

pia wakandarasi hao ili kuhakikisha kwamba kazi ambazo 

wameshapewa wanaenda kuzifanya na kuzikamilisha. 

 

NAIBU SPIKA: Mheshimiwa Naibu Waziri, ahsante sana kwa 

majibu ya maswali ya Waheshimiwa Wabunge.  

 

Waheshimiwa Wabunge, tunaendelea na Ofisi ya Rais, 

Utumishi na Utawala Bora. Mheshimiwa Selina Henry Kingalame, 

Mbunge wa Viti Maalum, sasa aulize swali lake. 

 

Na. 250 

 

Serikali Kuwaajiri Wanaojitolea 

 

MHE. SELINA H. KINGALAME aliuliza: -  

 

Je, Serikali ina mpango gani wa kuwaajiri wahitimu 

wahadhiri wa vitendo wanaojitolea sehemu za ofisi na vyuo hasa 

waliojitolea kwa zaidi ya mwaka? 

NAIBU SPIKA: Mheshimiwa Naibu Waziri, Ofisi ya Rais, 

TAMISEMI, ninakukumbusha katika barabara ya Mheshimiwa 

Regina Ndege Qwaray, majibu. 

 

NAIBU WAZIRI, OFISI YA RAIS, MENEJIMENTI YA UTUMISHI WA 

UMMA NA UTAWALA BORA alijibu: - 

 

Mheshimiwa Naibu Spika, ahsante. Kwa niaba ya 

Mheshimiwa Waziri wa Nchi, Ofisi ya Rais, Menejimenti ya Utumishi 

wa Umma na Utawala Bora, ninaomba kujibu swali la Mheshimiwa 

Selina Henry Kingalame, Mbunge wa Viti Maalum kama 

ifuatavyo:- 

 

 Mheshimiwa Naibu Spika, kwa mujibu wa Sera ya 

Menejimenti na Ajira katika Utumishi wa Umma, Toleo la 2 la 

mwaka 2008, ikisomwa pamoja na Sheria ya Utumishi wa Umma, 

Sura 298, ajira katika utumishi wa umma hupatikana kwa 

ushindani na uwazi. Kwa kuzingatia kuwa kuna vijana 

wanaojitolea katika sekta ya elimu na sekta nyingine za umma, 

Serikali ilitoa mwongozo wa kujitolea wa mwaka 2025 ili 

kuwezesha vijana kujipatia ujuzi wa ziada pamoja na kuwapa 

uzoefu na uwezo wa kushindana pindi ajira zinapotangazwa.  

 

Mheshimiwa Naibu Spika, kwa upande wa upatikanaji wa 

walimu wa vyuo yaani wahadhiri, Serikali na vyuo vikuu imeweka 

utaratibu maalum wa kuwabaini, kuwabakiza na kuwajengea 

uwezo vijana wanaohitimu na ufaulu mzuri unaokidhi vigezo vya 

kuajiriwa kama wanataaluma katika vyuo husika. Aidha, vijana 

hao wanajengewa utamaduni wa kufanya kazi katika mazingira 

ya kitaaluma kwa utaratibu wa mikataba, ahsante.  

 

NAIBU SPIKA: Mheshimiwa Selina Henry Kingalame, swali la 

nyongeza. 

 

MHE. SELINA H. KINGALAME: Mheshimiwa Naibu Spika, 

ahsante kwa kunipatia nafasi niweze kuuliza maswali mawili ya 

nyongeza na ninamshukuru sana Mheshimiwa Naibu Waziri kwa 

majibu mazuri ya Serikali.  

Mheshimiwa Naibu Spika, swali langu la kwanza, je, Serikali 

haioni haja ya kuwa na takwimu sahihi ya watu wanaojitolea 

katika taasisi na vyuoni?  

 

Swali langu la pili; je Serikali ina mpango gani kwa ajili ya 

kutengeneza mfumo wa kuwatambua wahadhiri hawa 

wanaojitolea sehemu mbalimbali hasa vyuoni? Ahsante. (Makofi) 

 

NAIBU SPIKA: Mheshimiwa Naibu Waziri, majibu. 

 

NAIBU WAZIRI, OFISI YA RAIS, MENEJIMENTI YA UTUMISHI WA 

UMMA NA UTAWALA BORA: Mheshimiwa Naibu Spika, kwanza 

ninampongeza Mheshimiwa Mbunge kwa namna ambavyo 

ameendelea kuwasemea watumishi na wafanyakazi wa vyuo 

vikuu. Ninaomba sasa kujibu maswali yake mawili ya nyongeza. 

 

Mheshimiwa Naibu Spika, Ofisi ya Rais ya Utumishi wa 

Umma, imeendelea kuweka utaratibu mzuri na kuweka 

mwongozo. Hiyo ni hatua ya kwanza, kutoa mwongozo wa ajira 

ya kujitolea katika utumishi wa umma ili kwenda kuweka takwimu 

au kuwatambua wale watu wote ambao wanajitolea. Pia ofisi 

imeweka utaratibu mzuri wa kuhakikisha kwamba kunakuwa na 

mifumo maalum itakayokusanya taarifa ya wale watu wote 

ambao wako katika mfumo wa ajira ya kujitolea.  

 

Mheshimiwa Naibu Spika, hii itatusaidia kwa kuwa tayari 

mwongozo umeshatoka, taasisi zote zitatumia mwongozo wa ajira 

ya kujitolea ili kuwatambua wale watumishi wote wanaojitolea 

katika utumishi wa umma. 

 

Mheshimiwa Naibu Spika, ukienda kwenye swali lake la pili, 

kama nilivyokwishaeleza kwenye swali la msingi kwamba ajira zote 

zitatolewa kwa ushindani ili kuweka haki na uwazi. Hivyo basi, 

Serikali imeendelea kusisitiza kwamba taasisi zote za umma 

zihakikishe zinatoa ajira kwa kuzingatia miongozo ya ajira ya 

kujitolea katika utumishi wa umma. Hata hivyo, Serikali 

imeendelea kuelekeza vyuo vikuu vya umma kuhakikisha 

kwamba vinatumia au vinaweka mfumo mzuri kwa wale vijana 

wote wenye uwezo au ufaulu mkubwa kuwatengenezea namna 

ya kuendelea kufundisha katika vyuo vikuu ili kuwajengea uwezo 

mkubwa kwa kuzingatia miongozo ya TCU na ajira ya kujitolea ya 

2025, ahsante. (Makofi) 

 

NAIBU SPIKA: Mheshimiwa Dkt. Christina Mnzava, swali la 

nyongeza. 

 

MHE. DKT. CHRISTINA C. MNZAVA: Mheshimiwa Naibu Spika, 

ahsante, kwa kuwa watumishi wetu, vijana wetu wanajitolea 

katika sekta ya afya pamoja na elimu wanapotuma maombi 

huwa wanaambatanisha ile barua ya taasisi ambayo walikuwa 

wanajitolea, kwa nini hawapewi kipaumbele? 

 

NAIBU SPIKA: Mheshimiwa Naibu Waziri, majibu. 

 

NAIBU WAZIRI, OFISI YA RAIS, MENEJIMENTI YA UTUMISHI WA 

UMMA NA UTAWALA BORA: Mheshimiwa Naibu Spika, ahsante, 

kwanza ninampongeza Mheshimiwa Mbunge kwa swali lake zuri 

la nyongeza.  

 

Mheshimiwa Naibu Spika, kama nilivyokwisha kueleza 

kwenye swali letu la msingi, kwa kuzingatia Sera ya Menejimenti 

na Ajira katika Utumishi wa Umma kwamba ajira zote kwa sasa 

zinatolewa kwa njia ya ushindani ili kutenda haki kwa watu wote, 

ili kupata usawa, hivyo basi, msisitizo unaendelea kuwekwa 

kwamba vijana wanapopata nafasi ya kujitolea, wajitolee ili 

kujijengea uzoefu na wapate ujuzi na maarifa ili yale 

waliyoyapata darasani waende kuyatumia katika vitendo na 

mwisho linapotokea suala la ajira basi washiriki katika ushindani ili 

waweze kuajiriwa Serikalini. 

 

NAIBU SPIKA: Mheshimiwa Esther Matiko, swali la nyongeza. 

 

MHE. ESTHER N. MATIKO: Mheshimiwa Naibu Spika, 

ninakushukuru na kwa niaba ya wananchi wa Babati Vvijijini 

pamoja na Tarime Mjini, maana mara kadhaa nimesikia 

ukilalamika pia, kuna watendaji na maafisa kilimo walioajiriwa 

kwenye idara ya afya na elimu wanajitolea sana lakini zikitolewa 

ajira hawapewi.  



5 MEI, 2026 

17 

 

Mheshimiwa Naibu Spika, Serikali haioni kwamba iweke hiki 

kigezo kama added advantage, wale wanaojitolea wapewe 

priority kama wanavyofanya wenzetu wa jeshini? Waliopitia jeshini 

wanapewa kipaumbele. Wale unakuta wamejitolea kwenye 

taasisi za umma wapewe kipaumbele inapokuwa imetangazwa 

ajira wanachukuliwa wao kwanza halafu ndiyo wanaenda kwa 

wale wengine? 

 

NAIBU SPIKA: Mheshimiwa Naibu Waziri, majibu. 

 

NAIBU WAZIRI, OFISI YA RAIS, MENEJIMENTI YA UTUMISHI WA 

UMMA NA UTAWALA BORA: Mheshimiwa Naibu Spika, ahsante, 

ninapenda kujibu swali la nyongeza la Mheshimiwa Esther Matiko.  

 

Mheshimiwa Naibu Spika, kama alivyosema kwamba watu 

wa Tarime pamoja na wa Babati Vijijini ambapo na mimi ni mdau 

mkubwa, ni ukweli usiyopingika wako vijana ambao tayari 

wanajitolea, lakini kwa kuona hivyo ndiyo maana nimesema 

Serikali imeweka utaratibu mzuri kuhakikisha wale vijana 

wanaojitolea wanaingia kwenye mfumo ni lazima kuwepo na 

ushindani.  

 

Mheshimiwa Naibu Spika, tunafanya hivi, tukubaliane na 

Mheshimiwa Mbunge kwamba ili kutenda haki kwa sababu siyo 

wote wanaopata nafasi ya kujitolea, lakini advantage ya yule 

anayejitolea, anapoenda kwenye ushindani tunaamini kwamba 

yule atafanya vizuri kwa sababu tayari ameishi katika maisha ya 

utendaji. (Makofi)  

 

NAIBU SPIKA: Mheshimiwa Dkt. Regina Malima, swali la 

nyongeza.  

 

MHE. DKT. REGINA C. MALIMA: Mheshimiwa Naibu Spika, 

ninashukuru sana kwa kunipa nafasi na mimi niulize swali la 

nyongeza. 

 

Mheshimiwa Naibu Spika, ninashukuru kwa majibu mazuri ya 

Mheshimiwa Naibu Waziri lakini swali langu dogo ni kwamba, 

wakati Serikali ikijipanga kuwa na mipango endelevu kwa ajili ya 



5 MEI, 2026 

18 

 

kuwasaidia wahitimu hawa wanaojitolea katika kufundisha vyuo 

vyetu, je, mna mpango gani wa haraka wa kuhakikisha 

mnawalipa posho na motisha wakati wakifanya kazi hii kwa 

uaminifu? Ahsante. (Makofi)  

 

NAIBU SPIKA: Mheshimiwa Naibu Waziri, majibu.  

 

NAIBU WAZIRI, OFISI YA RAIS, MENEJIMENTI YA UTUMISHI WA 

UMMA NA UTAWALA BORA: Mheshimiwa Naibu Spika, ahsante 

kwa kunipa nafasi niweze kujibu swali la nyongeza la Mheshimiwa 

Dkt. Regina.  

 

Mheshimiwa Naibu Spika, kwanza Serikali kwa kuona 

kwamba inawezekana kuna watu wanajitolea katika taasisi 

nyingi, lakini katika shule zetu, katika vituo vya afya na wakati 

mwingine malipo au posho zile zinasuasua, Serikali imeleta 

mwongozo ambao unaeleza kiwango ambacho anatakiwa 

kulipwa na ndiyo maana katika mwongozo ule ambao 

umetolewa wa mwaka 2025 utaeleza utaratibu namna ya 

kuwapata wale vijana ambao wanakwenda kujitolea. Mwongozo 

unaeleza stahiki za yule mtumishi ambaye anakwenda kujitolea. 

 

Mheshimiwa Naibu Spika, kwa hiyo, Mheshimiwa Mbunge 

nikutoe hofu kwamba utekelezaji wa mwongozo huu utatupeleka 

kwamba watumishi wote wanaojitolea watapata haki zao za 

msingi kila ambapo wanajitolea katika taasisi zetu lakini na katika 

maeneo yetu, ahsante. 

 

NAIBU SPIKA: Mheshimiwa Naibu Waziri, ahsante sana kwa 

majibu ya maswali ya Waheshimiwa Wabunge.  

 

Waheshimiwa Wabunge, tunaendelea Wizara ya Kilimo. 

Mheshimiwa Japhael Masanja Lufungija, Mbunge wa Ulyankulu, 

sasa ulize swali lake.  

Na. 251 

 

Ujenzi wa Ghala la Kuhifadhia Chakula Kata ya Uyowa 

 

MHE. JAPHAEL M. LUFUNGIJA aliuliza: - 

  

Je, lini Serikali itajenga maghala ya kuhifadhia mazao Kata 

ya Uyowa katika kitovu cha biashara Mwamnange ambapo 

tayari eneo lipo? 

 

NAIBU SPIKA: Mheshimiwa Naibu Waziri, Wizara ya Kilimo, 

Mheshimiwa Ernest Silinde, majibu. 

 

NAIBU WAZIRI WA KILIMO alijibu: - 

 

Mheshimiwa Naibu Spika, ahsante sana, katika mwaka wa 

fedha 2026/2027 Wizara imepanga kufanya tathmini ya maeneo 

mapya ya utekelezaji wa miradi ya ujenzi na ukarabati wa ghala. 

Tathmini hiyo itasaidia kubaini mahitaji ya uwezo wa kuhifadhi 

mazao katika maeneo mbalimbali nchini na hivyo kuiwezesha 

Serikali kutenga bajeti ya kuanza utekelezaji wa ujenzi wa ghala.  

 

Mheshimiwa Naibu Spika, ninapenda kumhakikishia 

Mheshimiwa Japhael Masanja Lufungija kuwa suala lake 

limechukuliwa na litafanyiwa kazi na Serikali baada ya kufanya 

tathmini kwenye kata ya Uyowa katika center ya kibiashara 

Mwamnange.  

 

NAIBU SPIKA: Mheshimiwa Japhael Masanja Lufungija, swali 

la nyongeza.  

 

MHE. JAPHAEL M. LUFUNGIJA: Mheshimiwa Naibu Spika, 

ninashukuru sana kwa majibu mazuri ya Serikali. Mimi nitakuwa na 

swali moja tu la nyongeza pamoja na majibu mazuri ya Serikali.  

Mheshimiwa Naibu Spika, ahadi ya ujenzi wa ghala katika 

senta ya Mwamnange kwenye kata ya Uyowa iliahidiwa mwaka 

2023/2024, lakini majibu ya Serikali wameeleza kwamba wako 

tayari kufanyia kazi jambo hilo.  

Je, Naibu Waziri uko tayari kuongozana na mimi baada ya 

Bunge hili kwenda kufanya mkutano na Wananchi wa 

Mwamnange ili kuhakikisha jambo hili litatekelezwa? Ahsante.  

 

NAIBU SPIKA: Mheshimiwa Naibu Waziri, majibu.  

 

NAIBU WAZIRI WA KILIMO: Mheshimiwa Naibu Spika, 

ahsante sana, ninamhakikishia tena Mheshimiwa Mbunge 

Japhael Masanja Lufungija kwamba niko tayari na Serikali 

itatekeleza ujenzi katika eneo lake. Ahsante sana. (Makofi) 

 

NAIBU SPIKA: Mheshimiwa Dkt. Johannes Lukumay, swali la 

nyongeza.  

 

MHE. JOHANNES L. LUKUMAY: Mheshimiwa Naibu Spika, 

ninashukuru sana kuniruhusu kuuliza swali la nyongeza.  

 

Mheshimiwa Naibu Spika, Jimbo la Arumeru Magharibi lina 

wakulima wazuri sana wa mazao ya mboga mboga. Wakulima 

hawa wanapoteza mazao yao ya mboga mboga baada ya 

kuvuna.  

 

Je, Serikali itasaidia ujenzi wa vyumba vya kutunza baridi 

yaani cold rooms Kata ya Bangata na Kata ya Ilkiding’a ili 

wakulima hawa wasiendelee kupata hasara? 

 

Mheshimiwa Naibu Spika, la nyongeza kidogo, 

ningemwomba Naibu Waziri kama atakubaliana na mimi 

kuongozana kwenda Jimbo la Arumeru Magharibi akashuhudie 

hao wakulima wazuri wanavyopoteza mazao yao ya mboga 

mboga. Ahsante sana. 

  

NAIBU SPIKA: Mheshimiwa Naibu Waziri, jibu la swali la 

nyongeza ni moja. Kwa hiyo, jibu swali moja kati ya hayo mawili. 

 

NAIBU WAZIRI WA KILIMO: Mheshimiwa Naibu Spika, 

ahsante sana, nimthibitishie tu Mheshimiwa Dkt. Johannes, 

Mbunge wa Arumeru Magharibi kwamba moja, niko tayari 

tutaongozana mara baada ya Bunge la bajeti nitafika maeneo 

mengi nchini, lakini la pili ni kwamba Serikali moja ya mpango 

tulionao ya kupunguza hii post-harvest loss ni kujenga cold rooms 

katika maeneo yote yanayofanya kilimo cha mboga mboga.  

 

Mheshimiwa Naibu Spika, kwa hiyo lipo katika mipango ya 

Serikali, kwa hiyo, nitakuja kujionea na baada ya hapo tutafanya 

maamuzi. Ahsante sana. 

 

NAIBU SPIKA: Mheshimiwa Profesa Pius Yanda, swali la 

nyongeza.  

 

MHE. PIUS Z. YANDA: Mheshimiwa Naibu Spika, ahsante 

sana na mimi ninaomba niulize swali la nyongeza kama 

ifuatavyo:- 

 

Mheshimiwa Naibu Spika, Serikali iliahidi ujenzi wa ghala la 

kuhifadhia tangawizi katika Kata ya Munzeze, Jimbo la Buhigwe 

pamoja na mitambo ya kukausha tangawizi ili kuweza kuongeza 

ubora wa zao hilo. Pia Serikali iliagiza halmashauri iweze kuandaa 

eneo la kuwekeza kuweka hilo ghala pamoja na miundombinu 

mingine na halmashauri ilishaandaa eneo takribani eka 15 na 

ikaandaa hati pacha kati ya Wizara ya Kilimo na Halmashauri. 

 

Mheshimiwa Naibu Spika, kwa hiyo, swali langu ni kwamba, 

ni lini Wizara itaweza kuwezesha hilo ili wananchi waweze 

kunufaika na huduma hizo na kuweza kuboresha zao na 

tangawizi katika Wilaya ya Buhigwe? 

 

NAIBU SPIKA: Ahsante sana Mheshimiwa Mbunge 

umeeleweka, swali la ujenzi wa ghala. Mheshimiwa Naibu Waziri, 

majibu. 

 

NAIBU WAZIRI WA KILIMO: Mheshimiwa Naibu Spika, 

ahsante sana. Ninamshukuru pia Mheshimiwa Pius Yanda, 

Mbunge wa Jimbo la Buhigwe. Jambo moja tu nimwambie 

kwamba haya yote aliyoyazungumza ni sehemu ya maelekezo ya 

Mheshimiwa Rais hususan wakati anagombea Urais katika jimbo 

lake la kuhakikisha tunajenga ghala katika eneo lake aliloliainisha 

hapo pamoja na ujenzi wa kiwanda cha kukaushia tangawizi.  

Mheshimiwa Naibu Spika, kwa hiyo, Wizara ya Kilimo 

tukishirikiana na Wizara ya Viwanda na Biashara tupo katika 

mpango huo wa utekelezaji na tuko katika hatua za tathmini na 

tukishamaliza tutafika katika eneo lake na kuanza hii shughuli. 

Ahsante sana. 

 

NAIBU SPIKA: Mheshimiwa Edifonsi Kanoni swali la nyongeza. 

Edifonsi Kanoni, swali la nyongeza. 

 

MHE. EDIFONSI J. KANONI: Mheshimiwa Naibu Spika, 

ninashukuru sana kwa kunipa nafasi na mimi niulize swali la 

nyongeza.  

 

Mheshimiwa Naibu Spika, Jimbo la Kalambo katika Kata za 

Ulumi, Mnamba, Mambwe Nkoswe na Mambwekenya ni 

wazalishaji wakubwa sana wa mazao. Je, ni lini mpango wa 

Serikali kujenga maghala katika eneo hilo ili wananchi hawa 

wanapovuna wawe na sehemu ya kuhifadhi wakati wanasubiri 

soko? Ahsante sana. (Makofi)  

 

NAIBU SPIKA: Mheshimiwa Naibu Waziri, majibu.  

 

NAIBU WAZIRI WA KILIMO: Mheshimiwa Naibu Spika, 

ahsante na ninaomba tu nijibu kwa ujumla kama nilivyojibu katika 

maswali ya msingi. Moja ya jukumu kubwa tunalolifanya sasa ni 

kwamba imeundwa timu ya wataalam kupita na kufanya 

tathmini katika maeneo yote nchini ikiwemo katika jimbo lako 

Mheshimiwa Mbunge na baada ya kumaliza ile tathmini jukumu 

letu litakuwa ni kutenga fedha kwa ajili ya kuanza ujenzi. Kwa 

hiyo, hata wewe upo katika sehemu ya mpango kwa sababu 

ndiyo jukumu kubwa tulilonalo sasa hivi. Ahsante sana. 

 

NAIBU SPIKA: Ahsante sana Mheshimiwa Naibu Waziri kwa 

majibu ya maswali ya Waheshimiwa Wabunge. 

  

Waheshimiwa Wabunge tunaendelea na Wizara ya Maji. 

Sasa ninamwita Mheshimiwa Dkt. Selemani Saidi Jafo, Mbunge wa 

Kisarawe, aulize swali lake. 

Na. 252 

 

Mradi wa Maji Kisarawe 

 

MHE. DKT. SELEMANI S. JAFO aliuliza: - 

 

Je, lini mradi wa maji kutoka Kisarawe Mjini kwenda Kata za 

Kazimzumbwi, Masaki, Msimbu, Kibuta hadi Marumbo utaanza 

kujengwa? 

 

NAIBU SPIKA: Mheshimiwa Naibu Waziri wa Maji, majibu.  

 

NAIBU WAZIRI WA MAJI alijibu: - 

 

Mheshimiwa Naibu Spika, kwa niaba ya Waziri wa Maji 

ninaomba kujibu swali la Mheshimiwa Dkt. Selemani Saidi Jafo, 

Mbunge wa Kisarawe, kama ifuatavyo: - 

 

Mheshimiwa Naibu Spika, Serikali imekamilisha upembuzi 

yakinifu na usanifu wa kina wa kufikisha huduma ya maji safi na 

salama kwenye kata tano za Kazimzumbwi, Masaki, Msimbu, 

Kibuta pamoja na Marumbo zilizopo Wilaya ya Kisarawe, Mkoa 

wa Pwani. Miongoni mwa kazi zinazotarajiwa kutekelezwa kupitia 

mradi huo ni pamoja na ujenzi wa kituo cha kupokea na 

kusukuma maji, ujenzi wa matanki mawili yenye jumla ya ujazo wa 

lita 800,000 sambamba na ulazaji wa mabomba umbali wa 

kilometa 52.1.  

 

Mheshimiwa Naibu Spika, kwa sasa Serikali inaendelea 

kutafuta fedha kwa ajili ya kuanza utekelezaji wa mradi huo 

ambapo unatarajiwa kugharimu zaidi ya shilingi bilioni 13. 

Ahsante. 

 

 NAIBU SPIKA: Mheshimiwa Dkt. Selemani Saidi Jafo, swali la 

nyongeza. 

 

MHE. DKT. SELEMANI S. JAFO: Mheshimiwa Naibu Spika, 

pamoja na majibu mazuri ya Naibu Waziri wa Wizara ya Maji, 

mradi huu ni wa kimkakati na nimpongeze sana Waziri wa Maji, 

ndugu yangu Jumaa Aweso, aliweza kufika katika eneo hili la 

mradi. 

 

Mheshimiwa Naibu Spika, lakini eneo hilo wananchi wana 

changamoto kubwa sana ya maji. Ukitoka pale Kazimzumbwi, 

Kisanga, Masaki, Kauzeni, Kibuta, Marumbo, Chang’ombe B, 

Chang’ombe A na huko eneo la Msimwa hali ni mbaya sana. 

Sasa nini kauli ya Serikali kuiagiza DAWASA kuanza kazi hiyo 

awamu kwa awamu? (Makofi)  

 

Mheshimiwa Naibu Spika, eneo la pili ninaishukuru tena 

Wizara ya Maji, ilianza mradi wa maji Kijiji cha Chakenge ambao 

umefikia 75% na Kijiji cha Nyani karibu 98% lakini wakandarasi hao 

wote hawajalipwa hata senti tano mpaka hivi sasa na 

wamewasilisha certificate zao. Nini mpango wa Serikali kulipa hizo 

certificates? Lengo kubwa ni kwamba kazi hiyo iweze kukamilika 

wananchi waweze kupata maji. Ahsante. (Makofi) 

 

NAIBU SPIKA: Mheshimiwa Naibu Waziri, majibu. 

 

NAIBU WAZIRI WA MAJI: Mheshimiwa Naibu Spika, napenda 

kujibu swali la Mheshimiwa Dkt. Selemani Saidi Jafo, Mbunge 

mahiri kabisa kutoka Jimbo la Kisarawe ambaye ni sauti ya Wana-

Kisarawe na hakika sisi Wizara ya Maji tunaendelea kushirikiana 

naye vizuri kwa hoja zake za wananchi na kwa kuwatetea 

wananchi wake na kwa kutimiza na kufuatilia vizuri falsafa ya 

Mheshimiwa Dkt. Samia Suluhu Hassan ya kumtua mama ndoo 

kichwani. Kwa hiyo, tunamshukuru sana Mheshimiwa Jafo. 

(Makofi) 

 

Mheshimiwa Naibu Spika, kama ambavyo nimejibu katika 

majibu yangu ya msingi, kazi ya upembuzi yakinifu 

imeshakamilika, usanifu wa kina umekamilika na usanifu huo ndiyo 

umetupa hii gharama ya shilingi bilioni 13. Hii kazi imeshaisha 

Mheshimiwa Selemani Jafo, hii kazi iliyobaki ni ndogo sana 

ambayo ni ya kutafuta fedha kama ambavyo nimejibu kwenye 

jibu la msingi ili sasa mradi uende kukamilika, na ninawaelekeza 

DAWASA, fedha zitakapopatikana, mradi huu uanze mara moja 

bila kuchelewa. 

Mheshimiwa Naibu Spika, tunatambua maeneo ya Masaki, 

Msimbu, Kibuta pamoja na Marumbo ndiyo kipaumbele cha 

Mheshimiwa Jafo, na sisi tutasimama kuhakikisha kwamba 

maeneo haya yanaenda kutekelezewa mradi ili waweze kupata 

huduma ya maji safi na salama. (Makofi) 

 

Mheshimiwa Naibu Spika, katika suala la pili, kama ambavyo 

nimesema kwamba Mheshimiwa Jafo anaendelea kufuatilia kwa 

ukaribu sana miradi hii, Mradi wa Chakenge aliousema uko 75%, 

Mradi wa Mafizi uko 98%, lakini ninatambua alishakutana na 

Katibu Mkuu Wizara ya Maji na akawasilisha hata hati zile za 

madai.  

 

Mheshimiwa Naibu Spika, ninamhakikishia Katibu Mkuu wetu 

Wizara ya Maji Engineer Mwajuma analifanyia kazi na liko katika 

kipaumbele cha kuhakikisha kwamba wakandarasi hao 

wanalipwa ili waweze kukamilisha mradi ambao umefikia hatua 

nzuri kabisa. Nakushukuru sana. (Makofi)  

 

NAIBU SPIKA: Mheshimiwa Kijakazi Mohamed, swali la 

nyongeza. 

 

MHE. KIJAKAZI Y. MOHAMED: Mheshimiwa Naibu Spika, 

ahsante sana kwa kunipa nafasi nami niweze kuuliza swali la 

nyongeza.  

 

Mheshimiwa Naibu Spika, mradi wa usambazaji maji Liwale 

Mjini ambao ulianza kutekelezwa mwaka 2024 kwa ahadi ya 

kukamilika mwaka 2025, mpaka sasa haujakamilika kwa sababu 

ya uhaba wa pesa. Katika shilingi bilioni 6.9 zimekwenda shilingi 

milioni 400 tu. Je, ni nini mpango wa Serikali kuhakikisha kwamba 

wanapeleka pesa ili mradi ule uweze kukamilika na kuwaondolea 

adha ya maji wananchi wa Liwale hususan akina mama? 

Ahsante. (Makofi) 

 

NAIBU SPIKA: Mheshimiwa Naibu Waziri, majibu. 

 

NAIBU WAZIRI WA MAJI: Mheshimiwa Naibu Spika, napenda 

kujibu swali la nyongeza la Mheshimiwa Mbunge kama ifuatavyo:- 

Mheshimiwa Naibu Spika, kwanza nimtoe hofu Mheshimiwa 

Mbunge, miradi hii hakuna utakaosimama. Tunachokifanya ni 

kuhakikisha kwamba tunaweka mkakati wa kwenda awamu kwa 

awamu. Tunayo miradi kama ambavyo tumekuwa tukisema, 

miradi ambayo imefikia hatua nzuri 90%, 85% ni lazima tuitoe itoe 

matokeo halafu tunakuja katika miradi. 

 

Mheshimiwa Naibu Spika, tunatambua mradi huo ni muhimu 

sana na wa kimkakati katika eneo hilo. Nakuhakikishia 

Mheshimiwa Mbunge, tunaenda kuweka msukumo wa kutosha 

kwa kupeleka fedha katika mradi huo ili wananchi waweze 

kupata huduma ya maji safi na salama utakapokamilika, lakini 

tunafahamu kwamba hatuwezi kutoa fedha kwa miradi yote 

inayoendelea nchi nzima ambayo yapata miradi 867 ambapo 

tukaweza kutoa pesa kwa pamoja.  

 

Kwa hiyo, ni lazima tukibaliane tuwe na subira kidogo, 

tutaenda awamu kwa awamu, tutapeleka fedha awamu kwa 

awamu na mradi utaweza kukamilika bila kuwa na changamoto 

yoyote. Ahsante sana. (Makofi) 

 

NAIBU SPIKA: Mheshimiwa Christina Mndeme, swali la 

nyongeza. 

 

MHE. CHRISTINA S. MNDEME: Mheshimiwa Naibu Spika, 

ahsante kwa nafasi hii.  

 

Kwa kuwa Serikali imetuletea Mradi wa Maji wa Ziwa Victoria 

Mkoa wa Tabora na hivyo kwa kiasi kikubwa kutupunguzia adha 

ya maji ambayo tumekuwa nayo kwa kipindi kirefu sana ndani ya 

Mkoa wa Tabora, na kwa kuwa mradi huu bado haujafika katika 

maeneo mengi na hususan vijijini na waathirika wakubwa ni 

wanawake na wasichana waliopo maeneo ya vijijini mkoani 

Tabora.  

 

Je, Serikali ina mpango gani wa kufikisha maji haya kutoka 

Ziwa Victoria katika maeneo mengi na hususan ya vijijini ambapo 

bado hawajafikiwa na mradi huu? Ahsante.  

 NAIBU SPIKA: Mheshimiwa Naibu Waziri, majibu kwa ufupi. 

 

NAIBU WAZIRI WA MAJI: Mheshimiwa Naibu Spika, napenda 

kujibu swali la Mheshimiwa Christina Mndeme, Mbunge Viti 

Maalum kutoka Mkoa wa Tabora.  

 

Mheshimiwa Naibu Spika, natambua kwamba anaendelea 

kufanya kazi aliyotumwa na wanawake wa Tabora, 

tunakushukuru sana na nakuhakikishia Wizara ya Maji chini ya 

Mheshimiwa Jumaa Hamidu Aweso tutakupa ushirikiano 

kuhakikisha kwamba unafikia malengo ya kuwatumikia 

wanawake wa Tabora.  

 

Mheshimiwa Naibu Spika, Mradi wa Ziwa Victoria kwa 

Tabora uko katika awamu mbalimbali, tunao mradi ambao 

ulikuwa na zaidi ya shilingi bilioni 680 kutoka Mwanza, Iherere pale, 

umepita Kahama, umeenda Nzega, umeenda Igunga mpaka 

huku Shelui, lakini tunayo awamu ya pili ambayo tunatoka 

Tabora, tunaenda Sikonge, tunaenda Urambo, tunaenda Kaliua, 

package ambayo ni ya zaidi ya shilingi bilioni 143. Nimtoe hofu, 

baada ya kujenga njia ya bomba kuu na kukamilika, baada ya 

hapo tutatekeleza Sera ya Wizara ya Maji ya kuhakikisha kwamba 

vijiji vyote, kilometa 12 kushoto na kulia wanapata huduma ya 

maji safi na salama.  

 

Mheshimiwa Naibu Spika, na tukibaini baada ya kufanya 

hivyo kuna vijiji vimebaki, tutafanya usanifu mwingine wa 

kuhakikisha kwamba vijiji vyote vinafikiwa na huduma ya maji safi 

na salama yanatokana na Ziwa Victoria. Nakushukuru sana. 

(Makofi) 

 

NAIBU SPIKA: Mheshimiwa Isack Copriano, swali la nyongeza. 

 

MHE. ISACK J. COPRIANO: Mheshimiwa Naibu Spika, 

nashukuru kwa kunipa nafasi na mimi ya kuuliza swali dogo la 

nyongeza. Nataka kujua Mradi wa kutoka Monduli Mjini – Monduli 

Juu - Maerete hadi kwa Hayati Edward Moringe Sokoine, mradi 

ambao unafanywa kwa force account. Je, ni lini Serikali itapeleka 

fedha ili mradi huo uendelee ambao umekwama pale msituni? 

NAIBU SPIKA: Mheshimiwa Naibu Waziri, majibu kwa ufupi. 

 

NAIBU WAZIRI WA MAJI: Mheshimiwa Naibu Spika, napenda 

kujibu swali la Mheshimiwa Isack Copriano, Mbunge kutoka 

Monduli, kama ifuatavyo. Namshukuru sana Mheshimiwa Mbunge 

kwa ufuatiliaji mzuri na ule mradi wako kutoka Ngaramtoni 

kuelekea Monduli wa vijiji 13 tunaendelea vizuri na mabomba 

yapo vizuri kabisa yanaendelea kuzalishwa, lakini nakutoa hofu, 

huu mradi ambao unatekelezwa kwa force account, huu hauna 

tatizo lolote, tunauweza kwa sababu unatekelezwa na 

wataalamu wetu wa ndani.  

 

Mheshimiwa Naibu Spika, kwa hiyo nimtoe hofu, Katibu Mkuu 

atapeleka fedha na wataalamu wetu ambao ni mainjinia mahiri 

kabisa kutoka Wizara ya Maji wataukamilisha huu mradi bila kuwa 

na changamoto yoyote. Ahsante sana. (Makofi) 

 

NAIBU SPIKA: Mheshimiwa Chifu Thomas, swali la nyongeza. 

 

MHE. THOMAS M. KITIMA: Mheshimiwa Naibu Spika, ahsante 

sana kwa kunipa nafasi hii na mimi kuuliza swali dogo la 

nyongeza.  

 

Mheshimiwa Naibu Spika, hivi sasa tunavyozungumza ni 

takribani wiki ya nne wananchi wa Kata ya Mang’onyi katika 

Jimbo la Ikungi Mashariki hawana maji kabisa, na sababu kubwa 

ni kwamba motor imeungua na pa kubadilishwa mpaka iende 

Dar es Salaam. Je, Serikali inatoa kauli gani kwa watu hawa wa 

Mang’onyi ili waweze kupata huduma ya maji kwa haraka? 

Ahsante sana. 

 

NAIBU SPIKA: Mheshimiwa Naibu Waziri, Mheshimiwa 

Mbunge hujasikika vizuri, naomba utaje hilo eneo ambalo maji 

yamekatika kwa muda ili Mheshimiwa Naibu Waziri asikie.  

 

MHE. THOMAS M. KITIMA: Mheshimiwa Naibu Spika, ahsante 

sana kwa kunipa nafasi hii nami kuuliza swali dogo la nyongeza.  

Mheshimiwa Naibu Spika, hivi sasa tunavyoongea ni 

takribani wiki ya nne wananchi wa Kata ya Mang’onyi katika 

Jimbo la Ikungi Mashariki hawana huduma ya maji, na sababu 

ambayo inazungumzwa ni ile motor kwamba imeungua na ili 

ibadilishwe lazima ipelekwe Dar es Salaam.  

 

Je, Serikali inatoa kauli gani ili hawa watu wa Mang’onyi 

waweze kupata maji ukizingatia ni kwamba ni kata ambayo ina 

wawekezaji wakubwa ambao wanasaidia maendeleo katika 

Jimbo zima la Ikungi Mahariki? 

 

NAIBU SPIKA: Ahsante sana Mheshimiwa Mbunge 

umeeleweka. Mheshimiwa Naibu Waziri, majibu kwa ufupi. 

 

NAIBU WAZIRI WA MAJI: Mheshimiwa Naibu Spika, 

nakushukuru sana na namshukuru sana kaka Mheshimiwa Thomas, 

Mbunge kutoka Ikungi kama ifuatavyo:- 

 

Mheshimiwa Naibu Spika, kwa changamoto hii na kwa 

Serikali hii ya Mheshimiwa Dkt. Samia Suluhu Hassan tatizo dogo la 

motor haliwezi kuwafanya Watanzania wakose huduma ya maji 

safi na salama. Kwa niaba ya Mheshimiwa Waziri wa Maji, 

napenda kutumia fursa hii kumwelekeza Katibu Mkuu Wizara ya 

Maji, hili suala alifuatilie haraka sana ili wananchi hawa waweze 

kupata huduma ya maji safi na salama. 

 

Mheshimiwa Naibu Spika, sisi Wizara ya Maji hatuwezi 

kushindwa kutekeleza jambo dogo kama hilo. Nimtoe hofu, hili 

jambo tumelipokea na tutalifanyia kazi na uhesabu kwamba hili 

tatizo limeisha. Ahsante sana. (Makofi) 

 

NAIBU SPIKA: Ahsante sana Mheshimiwa Naibu Waziri kwa 

majibu ya maswali ya Waheshimiwa Wabunge, tunakushukuru 

sana.  

 

Waheshimiwa Wabunge, tumefika mwisho wa kipindi chetu 

cha maswali kutoka kwetu na majibu kutoka upande wa Serikali. 

Naomba kuleta matangazo kadhaa.  

Waheshimiwa Wabunge, tunao wageni walioko Bungeni 

asubuhi hii, wageni wa Waheshimiwa Wabunge.  

 

Tunao wageni 111 wa Mheshimiwa Jumaa Hamidu Aweso 

ambaye ni Waziri wa Maji kama ifuatavyo: tunaye Naibu Katibu 

Mkuu Wizara ya Maji, tunaye Mjumbe wa Kamati Kuu ya CCM 

Taifa na Mwenyekiti wa CCM Mkoa wa Tanga, karibu sana, 

ahsante. (Makofi) 

 

Tunaye Mwenyekiti wa CCM wa Wilaya ya Pangani, karibu 

sana Bungeni. (Makofi) 

 

Tunao Wenyeviti wa Bodi zilizo chini ya Wizara ya Maji, 

karibuni sana. (Makofi) 

 

Pia, tunao Wakuu wa Taasisi zilizo chini ya Wizara, tunao 

Wakurugenzi na Wakuu wa Vitengo wa Wizara, karibuni sana. 

(Makofi)  

 

Tunao pia wataalamu kutoka Wizara ya Maji, wataalamu 

wote kutoka Wizara ya Maji, karibuni sana Bungeni. (Makofi)  

  

Katibu. 

 

NDG. ATHUMANI HUSSEIN, ndc – KATIBU MEZANI:  

 

HOJA ZA SERIKALI 

 

Makadirio ya Mapato na Matumizi ya Wizara ya Maji kwa  

Mwaka wa Fedha 2026/2027 

 

NAIBU SPIKA: Waheshimiwa Wabunge, kabla sijamwita mtoa 

hoja ambaye ni Waziri wetu wa Maji kwa ajili ya Makadirio ya 

Mapato na Matumizi ya mwaka wa fedha 2026/2027 na kama 

ilivyotangazwa awali, leo tutakuwa na ugeni wa Mheshimiwa Rais 

wa Jamhuri ya Kenya Mheshimiwa Dkt. William Samoei Ruto, basi 

kwa mujibu wa Kanuni yetu, nitamwita Waziri wa Nchi, Ofisi ya 

Waziri Mkuu, Sera, Bunge, Uratibu na Wenye Ulemavu, 

Mheshimiwa Profesa Palamagamba John Aidan Mwaluko Kabudi 

aweze kutengua Kanuni kwa mujibu wa Kanuni yetu.  

 

Mheshimiwa Waziri, karibu. (Makofi) 

 

HOJA YA KUTENGUA KANUNI 

  

WAZIRI WA NCHI, OFISI YA WAZIRI MKUU, SERA, BUNGE, 

URATIBU NA WENYE ULEMAVU: Mheshimiwa Naibu Spika, naomba 

kutoa hoja ya Kutengua Kanuni za Bunge chini ya Kanuni ya 

177(1) ya Kanuni za Kudumu za Bunge za mwaka 2025. (Makofi)  

 

Kwa kuwa, leo tarehe 5 Mei, 2026 katika Mkutano huu wa 

Tatu wa Bunge unaoendelea, Bunge letu linategemea kupokea 

ugeni wa Rais wa Jamhuri ya Kenya Mheshimiwa Dkt. William 

Kipchirchir Samoei arap Ruto, Chief of the Order of the Golden 

Heart (CGH), Chief of the Order of Burning Spear (CBS) ambaye 

atalihutubia Bunge. 

 

Na kwa kuwa, ili Mheshimiwa Rais wa Jamhuri ya Kenya 

aweze kulihutubia Bunge, ni lazima Kanuni zitenguliwe kumruhusu 

kuingia na kukaa ndani ya Ukumbi wa Bunge katika sehemu 

itakayoandaliwa kwa ajili ya kutoa hotuba. 

 

Kwa hiyo basi, kwa mujibu wa Kanuni ya 177(1) ya Kanuni za 

Kudumu za Bunge za mwaka 2025, Bunge linaazimia Kanuni ya 

163(f) na Kanuni ya 164(1) ambazo kwa ujumla wake zinaelekeza 

kwamba wageni wanaoruhusiwa kuingia Bungeni wataketi 

maeneo maalum yaliyotengwa kwa ajili yao zitenguliwe na 

badala yake Mheshimiwa Rais wa Jamhuri ya Kenya aruhusiwe 

kuingia na kukaa sehemu atakayopangiwa ndani ya Ukumbi wa 

Bunge kwa ajili ya kutoa hotuba. 

 

Mheshimiwa Naibu Spika, ninaomba kutoa hoja. (Makofi) 

 

WAZIRI WA KATIBA NA SHERIA: Mheshimiwa Naibu Spika, 

ninaafiki. 

 

(Hoja ilitolewa iamuliwe) 

(Hoja iliamuliwa na Kuafikiwa) 

 

(Hoja ya Kutengua Kanuni iliafikiwa na Bunge) 

 

NAIBU SPIKA: Sasa ninamwita Mheshimiwa Jumaa Aweso, 

Waziri wetu wa Maji kwa ajili ya kuwasilisha hotuba yake ya 

Mapato na Matumizi kwa mwaka wa fedha 2026/2027. (Makofi) 

 

WAZIRI WA MAJI: Mheshimiwa Naibu Spika, Waheshimiwa 

Wabunge nawashukuru sana, Ahsanteni sana. (Makofi) 

 

Mheshimiwa Naibu Spika, kabla sijasoma hotuba yangu, 

ninaomba Taarifa yangu yote iingie katika Hansard. (Makofi) 

 

Mheshimiwa Naibu Spika, ninaomba kutoa hoja kwamba 

Bunge lako Tukufu baada ya kupokea na kuchambua Taarifa ya 

Kamati ya Kudumu ya Bunge ya Maji na Mazingira iliyowasilishwa 

hapa Bungeni na Mwenyekiti wa Kamati hiyo Mheshimiwa 

Jackson Gedion Kiswaga, ilikubali kupokea, kujadili na kupitisha 

Mpango na Makadirio ya Mapato na Matumizi ya Wizara ya Maji 

kwa mwaka wa fedha 2026/2027.  

 

Mheshimiwa Naibu Spika, awali ya yote naanza kwa 

kumshukuru Mwenyezi Mungu, mwingi wa rehema na muweza wa 

yote kwa kutujalia afya njema na kutuwezesha kukutana hapa 

siku ya leo kujadili Makadirio ya Mapato na Matumizi ya Wizara ya 

Maji. Ninamwomba Mwenyezi Mungu aendelee kutujalia hekima, 

utulivu na busara wakati wa kujadili hotuba ya bajeti ya Wizara 

ninayoiongoza kwa maslahi mapana ya ustawi wa Taifa letu. 

(Makofi) 

 

Mheshimiwa Naibu Spika, naomba kutumia fursa hii 

kumpongeza Mheshimiwa Dkt. Samia Suluhu Hassan, Rais wa 

Jamhuri ya Muungano wa Tanzania kwa kuaminiwa na 

kuchaguliwa kuiongoza Jamhuri ya Muungano wa Tanzania na 

kwa uongozi wake thabiti unaoendelea kuleta mageuzi 

makubwa katika sekta ya maji. Sisi Wizara ya Maji katika siku 100 

za kwanza na Mheshimiwa Rais ofisini, tumepata mafanikio 

makubwa sana. Kati ya mafanikio hayo, moja ni kukamilika 

upembuzi yakinifu wa kuyatoa maji Ziwa Victoria kuja katika Jiji la 

Dodoma na kupitia katika Mkoa wa Singida. (Makofi) 

 

Mheshimiwa Naibu Spika, pia kumpata Mhandisi Mshauri 

kwa ajili ya kuyatoa maji ya Ziwa Tanganyika kwa ajili ya Mikoa ya 

Katavi, Rukwa mpaka Kigoma, lakini pia tumeweza kusaini mradi 

mkubwa wa zaidi ya shilingi bilioni 220 kwa ajili ya Mji wa 

Morogoro.  

 

Mheshimiwa Naibu Spika, pia tumepata malipo ya awali ya 

zaidi ya shilingi bilioni 4.5 kwa ajili ya kuanza mradi mkubwa wa 

kuhakikisha tunatoa maji Mto Momba na kupeleka katika Mji wa 

Tunduma, Momba yenyewe, Vwawa mpaka Mlowo katika 

kuhakikisha wananchi hawa wanapata huduma ya maji safi na 

salama. (Makofi) 

 

Mheshimiwa Naibu Spika, katika kuondokana na 

ubambikizaji wa bili za maji, tumekwishaanza utekelezaji wa 

ufungaji wa prepaid meter kwa maana ya mita za LUKU za maji ili 

kuhakiisha kwamba tunaondokana na mabambikizi ya bili za maji.  

 

Mheshimiwa Naibu Spika, natumia nafasi hii pia kumpongeza 

Mheshimiwa Balozi Dkt. Emmanuel Nchimbi, Makamu wa Rais wa 

Jamhuri ya Muungano wa Tanzania, kwa kazi kubwa anayoifanya 

ya kumsaidia Mheshimiwa Rais katika kutimiza majukumu yake. 

(Makofi) 

 

Mheshimiwa Naibu Spika, kwa namna ya kipekee vilevile 

nampongeza Mheshimiwa Dkt. Mwigulu Lameck Nchemba (Mb) 

kwa kuteuliwa na kuthibitishwa na Bunge lako Tukufu kuwa Waziri 

Mkuu wa Jamhuri ya Muungano wa Tanzania. Sote tumeshuhudia 

kasi ya uchapakazi wake katika kusimamia uwajibikaji kwa 

watumishi wa umma ili kuhakikisha wananchi wanahudumiwa 

kikamilifu. (Makofi) 

 

Mheshimiwa Naibu Spika, aidha ninampongeza kwa hotuba 

yake nzuri aliyoiwasilisha hapa Bungeni ambayo imeonesha dira 

na mwongozo wa utekelezaji wa shughuli za Serikali katika mwaka 

ujao wa fedha. Hakika nampongeza sana Mheshimiwa Waziri 

Mkuu, nimeshiriki katika ziara yake katika maeneo mbalimbali, 

hakika kazi ambayo anaifanya inaleta tabasamu kwa wananchi 

mbalimbali katika maeneo katika kuhakikisha anatatua matatizo.  

 

Mheshimiwa Naibu Spika, nataka kumtia moyo Mheshimiwa 

Waziri Mkuu, asome Ezra 10:4 inasema; “Inuka, hii shughuli 

inakuhusu na ukaitende kwa moyo mkuu.” Sisi wasaidizi wako 

tupo pamoja na wewe Mheshimiwa Waziri Mkuu. (Makofi) 

 

Mheshimiwa Naibu Spika, naomba pia kutoa pongezi binafsi 

kwa Mheshimiwa Musa Azzan Zungu (Mb), Spika wa Bunge la 

Jamhuri ya Muungano wa Tanzania, wewe mwenyewe binafsi 

Mheshimiwa Daniel Baran Sillo (Mb), Naibu Spika pamoja na 

Wenyeviti wa Bunge Mheshimiwa Deodatus Philip Mwanyika, 

Mheshimiwa Najma Murtaza Giga pamoja na Mheshimiwa Cecilia 

Daniel Paresso, kwa kazi kubwa na nzuri ya kuliongoza Bunge. 

(Makofi) 

 

Mheshimiwa Naibu Spika, kwa namna ya kipekee 

nampongeza Mheshimiwa Spika, kwa kazi nzuri ambayo 

anaifanya na amefika yeye binafsi uwandani kukagua kazi 

mbalimbali za maji ikiwemo uchimbaji wa visima na kushiriki Siku 

ya Maji Duniani. Tunamshukuru sana kwa uongozi wake unaogusa 

jamii. (Makofi) 

 

Mheshimiwa Naibu Spika, nawe tukupongeze sana leo kwa 

usimamizi wa bajeti yetu, nataka kukuhakikishia kwamba Wana-

Babati Vijijini hatutawasahau katika kuhakikisha wanapata 

huduma ya maji safi na salama. (Makofi) 

 

 Mheshimiwa Naibu Spika, ninapenda kwa dhati kuishukuru 

Kamati ya Kudumu ya Bunge ya Maji na Mazingira kwa 

ushirikiano, ushauri, maoni na maelekezo iliyoyatoa wakati 

nilipowasilisha kwenye Kamati Taarifa ya Utekelezaji wa Bajeti kwa 

mwaka 2025/2026 na Makadirio ya Mapato na Matumizi ya 

Wizara ya Maji kwa mwaka 2026/2027. Ninaomba kuliarifu Bunge 

lako Tukufu kwamba maoni, ushauri na mapendekezo 

yaliyotolewa na Kamati pamoja na Waheshimiwa Wabunge 

yamezingatiwa katika bajeti hii. (Makofi) 

Mheshimiwa Naibu Spika, tumepata bahati ya kuwa na 

Kamati yenye watu rahimu sana, watu wema sana na watu 

wenye maono sana. Ninaomba niihakikishie Kamati kama kuwa 

sisi Wizara ya Maji tunajivunia sana Kamati yetu na kwa 

maelekezo yao tunazidi kuimarika na katika kuhakikisha 

Watanzania wanapata huduma ya maji safi na salama. (Makofi) 

 

Mheshimiwa Naibu Spika, aidha, nitumie fursa hii kwa dhati 

ya moyo wangu kumpongeza Mheshimiwa Mhandisi Kundo 

Andrea Mathew (Mb), Naibu Waziri wa Maji. Hakika Mheshimiwa 

Naibu Waziri wa Maji, kwangu huyu ni Naibu Waziri hodari, jasiri, 

Mahiri, mchapakazi ambaye asiyechoka, ambaye 

anayefanyakazi muda wote. Nataka niwaambie Wana-Bariadi 

wamezaa kilicho chema, wamlinde, wamtunze kwa ajili ya 

mafanikio kwa wananchi wa Bariadi na kwa ajili ya manufaa 

katika nchi yetu ya Tanzania. (Makofi) 

 

Mheshimiwa Naibu Spika, kwa namna ya kipekee wakati 

unasifia chakula lazima kuna watu hata kwao ambao 

wameungua vidole kule jikoni katika kuhakikisha kwamba chakula 

kinakuwa kizuri. Nitumie nafasi hii kumpongeza Katibu Mkuu wetu 

wa Wizara ya Maji Engineer Mwajuma Juma Waziri, kwa kazi 

kubwa na nzuri anyoifanya katika kuhakikisha Watanzania 

wanapata huduma ya maji. (Makofi) 

 

Mheshimiwa Naibu Spika, huyu kwetu Katibu Mkuu wa Wizara 

ya Maji moja ya sifa ambayo inayomtambulisha ni mchakapakazi 

mahiri, ni malkia wa nguvu katika sekta yetu ya maji akishirikiana 

kwa karibu kabisa na Bi. Rose Zacharia Ambrose, Naibu Katibu 

Mkuu wa Wizara yetu ya Maji, Mama Mchungaji kwa ushirikiano 

mkubwa ambao anaoufanya kunisaidia katika kuhakikisha 

Watanzania wanapata huduma ya maji safi na salama. (Makofi) 

 

Mheshimiwa Naibu Spika, kwa kipekee niishukuru 

Menejimenti ya Wizara yetu ya Maji, Wakurugenzi wote, Viongozi 

wa Taasisi, Wakuu wa Vitengo pamoja na Watendaji wote katika 

Wizara yetu ya Maji kwa kazi kubwa na nzuri wanayoifanya katika 

kuleta mageuzi kuhakikisha wananchi wa Tanzania wanapata 

huduma ya maji safi na salama. (Makofi) 

Mheshimiwa Naibu Spika, Wizara yangu ilipokea kwa 

masikitiko makubwa taarifa ya vifo vya; Mheshimiwa Jenista 

Joakim Mhagama aliyekuwa Mbunge wa Jimbo la Peramiho, 

Mheshimiwa Halima Idd Nassor aliyekuwa Mbunge wa Viti 

Maalum na Mheshimiwa William Vangimembe Lukuvi aliyekuwa 

Mbunge wa Ismani na Waziri wa Nchi, Ofisi ya Waziri Mkuu, Sera, 

Bunge, Uratibu na Wenye Ulemavu. 

 

Mheshimiwa Naibu Spika, vilevile Wizara ya Maji pamoja na 

Taasisi zake imepata misiba mbalimbali ya Watumishi wake. Hivyo 

ninatoa pole kwako, Bunge lako Tukufu, Wizara ya Maji, familia za 

marehemu, ndugu na wananchi kufuatia vifo hivyo Mwenyezi 

Mungu azilaze roho za marehemu mahali pema peponi. Amina. 

 

Mheshimiwa Naibu Spika, maandalizi ya hotuba ya bajeti ya 

Wizara ya Maji yamezingatia Dira ya Taifa ya Maendeleo 2050; 

Mpango wa Nne wa Taifa wa Maendeleo wa Miaka Mitano 

(2026/2027-2030/2031); Mpango wa Taifa wa Maendeleo wa 

Mwaka 2026/2027; Ilani ya Uchaguzi ya Chama Cha Mapinduzi 

(2025-2030); Hotuba ya Mheshimiwa Rais ya Kuzindua Bunge la 

Kumi na Tatu, pamoja na Sera, Sheria, Kanuni, Mikakati na 

Miongozo ya Kitaifa na Kimataifa sambamba na maoni na ushauri 

wa Waheshimiwa Wabunge. (Makofi) 

 

Mheshimiwa Naibu Spika, kwa kuzingatia msingi huo hotuba 

hii ina maeneo tisa yafuatayo; utangulizi, hali ya sekta ya maji 

nchini, mapitio ya utekelezaji wa bajeti ya mwaka 2025/2026, 

mafanikio ya utekelezaji wa programu ya maendeleo ya sekta ya 

maji, changamoto na hatua zilizochukuliwa, vipaumbele na 

mwelekeo wa sekta ya maji, mpango na bajeti kwa mwaka 

2026/2027, shukrani na maombi ya fedha. (Makofi) 

 

Mheshimiwa Naibu Spika, leo ni bajeti ya Wizara ya Maji sina 

mashaka kwa namna Waheshimiwa Wabunge walivyopendeza 

nahakika wamekunywa na kuoga maji leo, siku ya leo kabla ya 

kuja katika Bunge. (Makofi/Kicheko) 

 

Mheshimiwa Naibu Spika, kupitia mapitio ya utekelezaji wa 

mpango na bajeti kwa mwaka 2025/2026, upatikanaji wa fedha; 

Katika mwaka wa fedha 2025/2026, Wizara ya Maji kupitia Fungu 

Namba 49 iliidhinishiwa jumla ya shilingi 898,276,453,000; kati ya 

fedha hizo shilingi 73,779,579,000 zilitengwa kwa ajili ya matumizi 

ya kawaida na shilingi 824,496,874,000 kwa ajili ya miradi ya 

maendeleo. Hadi mwezi Aprili 2026, Wizara imepokea shilingi 

748,606,170,239.75 sawa na 83.3% ya bajeti iliyoidhinishwa. Kati ya 

fedha zilizopokelewa, shilingi 688,895,116,553.44 ni kwa ajili ya 

kutekeleza miradi ya maendeleo na shilingi 59,711,053,686.31 ni 

kwa matumizi ya kawaida.  

 

Mheshimiwa Naibu Spika, utekelezaji wa programu na miradi 

ya maendeleo; katika mwaka 2025/2026 utekelezaji wa programu 

na miradi ya sekta ya maji ulijikita katika maeneo makuu manne 

ambayo ni usimamizi na uendelezaji wa rasilimali za maji, huduma 

za ubora wa maji, huduma za maji safi na usafi wa mazingira vijijini 

na mijini pamoja na utekelezaji wa miradi ya kimkakati.  

 

Mheshimiwa Naibu Spika, usimamizi wa rasilimali za maji; hadi 

kufikia mwezi Aprili, 2026 shughuli za usimamizi wa rasilimali za maji 

zimehusisha kujenga na kukarabati vituo 256 vya kufuatilia 

mwenendo wa rasilimali za maji, kutoa vibali 306 vya matumizi ya 

maji, vibali 40 kwa ujenzi wa mabwawa ya topesumu, vibali vitatu 

kwa ujenzi wa mabwawa ya maji, vibali 1177 vya kuchimba 

visima, vibali 247 vya kutiririsha maji taka, leseni 24 za utafiti, leseni 

120 za wachimbaji, leseni 62 za kampuni za uchimbaji visima, 

kutatua migogoro 15 ya matumizi ya maji, kusajili mabwawa nane 

ya topesumu, kusajili mabwawa sita, kupanda miti zaidi ya milioni 

sita kwenye vyanzo vya maji, kujenga mabirika 55 ya kunyweshea 

mifugo pamoja na kuweka mipaka katika vyanzo vya maji 359. 

 

Mheshimiwa Naibu Spika, uendelezaji wa rasilimali za maji; 

Wizara imeendelea kuwekeza katika miundombinu himilivu 

inayoweza kukabiliana na athari za mabadiliko ya tabianchi kwa 

kujenga miundombinu ya uvunaji wa maji ya mvua ikiwemo 

mabwawa ili kuimarisha mifumo ya udhibiti wa mafuriko na 

ukame. 

 

Mheshimiwa Naibu Spika, zifuatazo ni baadhi ya kazi za 

uendelezaji wa rasilimali za maji zinazofanyika; ujenzi wa Bwawa la 

Kidunda kwa gharama ya shilingi bilioni 329.47 kwa ajili ya 

kuboresha huduma ya maji kwa ajili ya Jiji ya Dar es Salaam, 

Mkoa wa Pwani na Morogoro ambapo utekelezaji umefika 47%. 

 

Mheshimiwa Naibu Spika, waswahili husema kula uhondo 

kwataka matendo, ukisoma Taarifa ya Mkoloni ya mwaka 1954 

Bwawa la Kidunda linatajwa kuwa ndiyo mwarobaini wa shida ya 

maji katika Mkoa wa Dar es Salaam. 

 

Mheshimiwa Naibu Spika, Taarifa la Shirika la Kilimo na 

Chakula ya mwaka 1961 Bwawa la Kidunda linatajwa, Taarifa la 

Shirika la Maendeleo ya Ufaransa ya mwaka 1962, Taarifa ya 

Shirika la Maendeleo ya Japan ya mwaka 1964 na Taarifa ya 

Shirika la Norway 2005 zote zimethibitisha umuhimu wa Bwawa la 

Kidunda. 

 

Mheshimiwa Naibu Spika, usanifu ulipokamilika mwaka 2014 

bado ujenzi wake haukuanza, nataka niwaambie Waheshimiwa 

Wabunge kuingia Rais Dkt. Samia Suluhu Hassan, leo bwawa lile 

ambalo lilikuwa kwenye makaratasi Dkt. Samia Suluhu Hassan 

amefanya uthubutu mkubwa leo analijenga kwa fedha za ndani 

zaidi ya shilingi bilioni 329, Dkt. Samia Suluhu Hassan apewe maua 

yake. (Makofi) 

 

Mheshimiwa Naibu Spika, miaka 68 baadae Rais Dkt. Samia 

Suluhu Hassan anajenga Bwawa la Kidunda tena kwa fedha za 

ndani na kuwa suluhu ya maji ya Dar es Salaam, Pwani katika 

Majimbo 18 ya Ilala, Segerea, Ukonga, Kivule, Temeke, Mbagala, 

Chamanzi, Kigamboni, Ubungo, Kibamba, Kinondoni, Kawe, 

Mkuranga, Kibaha Mjini, Kibaha Vijijini, Kisarawe, Chalinze na 

Bagamoyo na maeneo ya Mkoa wa Morogoro, Rais Dkt. Samia 

Suluhu Hassan anatekeleza mipango hii kwa vitendo. (Makofi) 

 

Mheshimiwa Naibu Spika, kupatikana kwa mkandarasi wa 

ujenzi wa Bwawa la Farkwa; bwawa hili linagharimu zaidi ya 

shilingi bilioni 312 kwa ajili ya kuboresha huduma ya maji katika Jiji 

la Dodoma na Wilaya za Chamwino, Bahi na Chemba. 

Mheshimiwa Naibu Spika, kimya kingi kina mshindo, wazo la 

kujengwa kwa Bwawa la Farkwa kwa ajili ya Mkoa wa Dodoma ni 

mwaka 1973, leo baada ya miaka 50 yaani nusu karne 

Mheshimiwa Rais Dkt. Samia Suluhu Hassan anajenga bwawa hilo. 

Nataka nimuhakikishie dada yangu Mheshimiwa Kunti Majala 

amekuwa akijenga hoja kubwa sana katika Bunge hili, nataka 

nimwambie na kumtia moyo Wafilipo 4:13 inasema; 

”Nawawezayo yote mambo yote kwa yeye anitiaye nguvu.” Dkt. 

Samia Suluhu Hassan ameweza na baada ya Bunge hili 

tunakwenda kusaini mradi ule kwa ajili ya ujenzi wa Bwawa hili la 

Farkwa. (Makofi) 

 

Mheshimiwa Naibu Spika, kukamilisha ujenzi wa mabwawa 

11 ya Gidahababiheg, Hanang; Malambo na Soitsambu, 

Ngorongoro; Bugarama na Mwamashindike, Maswa; Nsenkwa, 

Mlele; Kizengi, Uyui; Chikopelo, Bahi; Itaswi, Kondoa; Sengenya, 

Nanyumbu; Langai, Simanjiro; na Lepurko, Monduli.  

 

Mheshimiwa Naibu Spika, hizi ni mvua za rasharasha 

mabwawa yanaendelea kujengwa ni 33 na yaliyosanisifiwa ni 

zaidi ya 71 nchi nzima. Naomba kuungana na Chama Cha 

Mapinduzi kusema Kazi na Utu, Tunasonga Mbele. (Makofi) 

 

Mheshimiwa Naibu Spika, huduma za ubora wa maji; ili 

kuhakikisha kuwa maji ni salama, katika mwaka 2025/2026, 

shughuli za huduma za ubora wa maji zimejumuisha uchunguzi wa 

vyanzo 424, uhakiki wa skimu 6,690 za maji vijijini na mitandao 351 

ya mijini, kuzijengea uwezo maabara 17 za ubora wa maji na 

kudumisha ithibati za maabara saba za kimataifa, kuhakiki 

sampuli 61 za madawa ya kusafisha na kutibu maji mijini na skimu 

za usambazaji maji vijijini, pamoja na kukusanya na kuchunguza 

sampuli 123 kutoka kwenye mifumo 84 ya kusafisha maji taka. 

(Makofi) 

 

Mheshimiwa Naibu Spika, huduma za usambazaji maji safi na 

usafi wa mazingira vijijini; katika kuboresha huduma ya maji vijijini 

miradi 56 yenye jumla ya vituo vya kuchotea maji 928 imekamilika 

na inahuduma wananchi wapatao 490,600. Kukamilika kwa 

miradi hiyo kumeongeza upatikanaji wa huduma ya maji vijijini 

kutoka 83.1% mwezi Desemba, 2024 hadi 85.2% mwezi Desemba, 

2025. Aidha, Serikali inaendelea na ukamilishaji wa miradi 856 

ambayo ipo katika hatua mbalimbali za utekelezaji.  

 

Mheshimiwa Naibu Spika, baadhi ya miradi inayoendelea na 

utekelezaji katika kanda mbalimbali nchini ni kama ifuatavyo; 

Kanda ya Nyanda za Juu Kusini – Mradi wa Ihalimba, Ifwagi na 

Ikongosi, Iringa unaotekelezwa kwa gharama ya shilingi bilioni 

41.15 utanufaisha wananchi zaidi ya 39,491 katika vijiji 15. 

 

Mheshimiwa Naibu Spika, Kanda ya Kusini – Mradi wa kutoa 

maji Mto Nyangao kwenda Wilaya za Rungwa, Nachingwea na 

Lindi unaotekelezwa kwa gharama ya shilingi bilioni 119.56 na 

utanufaisha wananchi 130,000 katika vijiji 56, wananchi wa 

Majimbo ya Ruangwa, Nachingwea, Mtama kaka yangu 

Mheshimiwa Nape na Lindi jiandaeni kupokea mradi wenu. 

(Makofi) 

 

Mheshimiwa Naibu Spika, Kanda ya Kaskazini kuendelea kwa 

utekelezaji wa Mradi wa Maji Mkinga – Horohoro Tanga kwa 

gharama ya shilingi bilioni 35.9 utakao nufaisha wananchi zaidi ya 

74,795 katika vijiji 37 na Mradi wa Dambia – Haydom, Mbulu 

unaogharimu zaidi ya shilingi bilioni 1.21 utakaonufaisha wananchi 

zaidi ya 133,737 katika vijiji 21. 

 

Mheshimiwa Naibu Spika, vilevile mradi wa upanuzi wa 

mtandao wa maji kutoka Jiji la Arusha kwenda Nanja, Wilayani 

Monduli unaotekelezwa kwa gharama ya zaidi shilingi bilioni 20.32 

utakaonufaisha wananchi zaidi ya 34,000 katika vijiji 13, lakini pia 

Mradi wa Migeli kule Ngorongoro ambao tutausimamia 

kuhakikisha wananchi hawa wanapata huduma ya maji safi na 

salama. (Makofi) 

 

Mheshimiwa Naibu Spika, katika Kanda ya Mashariki – Mradi 

wa Diburuma – Songe unaotekelezwa katika Wilaya ya Kilindi, 

Mvomero na Gairo kwa zaidi ya shilingi bilioni 22.96 

zitakaonufaisha wananchi 75,224 katika vijiji 30. Mradi wa  

Usambazaji Maji Morong’anya katika vijiji vya Kibuko, Mkuyuni, 

Kalundwa, Kivumo, Madamu, Kibwaya, Kikundi, Kungwe, 

Lukonde, Mhungamkola, Lubungo, Mikese, Maseyu, Gwata, 

Kibwaya, Kinonko, Tandai, Luholole, Vuleni, Changa, Mwarazi 

wenye thamani ya zaidi ya shilingi bilioni 23.18 na unanufaisha 

watu zaidi ya 52,000. 

 

Mheshimiwa Naibu Spika, katika Kanda ya Ziwa utekelezaji 

wa Mradi wa Maji Ukirugulu, Sumve na Koromije katika Wilaya ya 

Misungwi, Kwimba na Mkoani Mwanza kwa gharama ya shilingi 

bilioni 32.76, lakini ipo miradi mbalimbali inayoendelea Bunda kwa 

dada yangu Mheshimiwa Ester Bulaya (Mb), jembe la kazi, lakini 

kwa kaka yangu Mheshimiwa Getere mpaka kwa Mheshimiwa 

Kangi Lugola huko katika kuhakikisha wananchi wa Bunda 

wanapata huduma ya maji safi na salama. (Makofi) 

 

Mheshimiwa Naibu Spika, katika Kanda ya Magharibi 

utekelezaji wa kuyatoa maji kutoka Bomba Kuu la Kahama 

kwenda Wilaya ya Ushetu kwa gharama ya shilingi bilioni 44.27 

utanufaisha wananchi 234,455 katika vijiji 54. Kanda ya Kati ujenzi 

wa Mradi wa Maji wa Pwaga, Mungui, Maswala na Itende 

Wilayani Mpwapwa wenye thamani ya zaidi ya shilingi 

4,303,281,000 na uhudumia watu zaidi ya 13,536. 

 

Mheshimiwa Naibu Spika, naomba niseme hawa ni 

wakandarasi wa ndani na hizi ni fedha za ndani ambazo 

zimetolewa na Mheshimiwa Rais Dkt. Samia Suluhu Hassan. 

Waheshimiwa Wabunge, Mheshimiwa Rais Dkt. Samia Suluhu 

Hassan anaweka tabasamu kwa hawa wananchi, Mheshimiwa 

Rais apewe maua yake. (Makofi) 

 

Mheshimiwa Naibu Spika, miradi ya vijijini sasa inaunganisha 

vijiji vingi kwa pamoja yaani mini greats naamini kila Mbunge 

hapa ametokea kijijini hata kama umezaliwa Hospitali ya Mnazi 

Mmoja Dar es Salaam bado unauhusiano wa kijiji fulani hivyo 

miradi ya maji vijijini inatuhusu sote kwa kuwa kidole kimoja 

hakivunji chawa twendeni pamoja kumaliza shida ya maji vijijini. 

(Makofi) 

 

Mheshimiwa Naibu Spika, katika kuhakikisha huduma za maji 

vijijini zinakuwa endelevu Wizara imeendelea kuvisajili, kuvijengea 

uwezo na kuviunganisha vyombo vya watumiaji maji ngazi ya 

jamii yaani CBWSOs, kwenye mifumo rasmi ya usimamizi wa 

mapato hadi Aprili, 2026 jumla ya CBWSOs 918 zilisajiliwa na 

zimeajiri watalamu 6,728 hii inathibitisha kuwa maji ni ajira. Aidha, 

CBWSOs 914 zimeunganishwa na mfumo wa GePG hatua 

inayoongeza uwazi na nidhamu kwenye matumizi ya fedha ili 

kuhakikisha uendelevu wa miradi hiyo ndiyo maana CBWSOs 

wanasema maji majumbani fedha benki. 

 

Mheshimiwa Naibu Spika, niwaelekeze RUWASA na CBWSOs 

kuimarisha huduma za maji siyo CBWSOs imejengewa mradi wa 

zaidi bilioni na maduhuri inakusanya halafu watu wanakosa 

huduma ya maji kwa sababu ya LUKU imeisha au kipuri cha 

pampu kimekufa CBWSOs zina mafundi na zina fedha huduma za 

maji ziwe endelevu na wananchi waendelee kupata huduma ya 

maji safi na salama. (Makofi) 

 

Mheshimiwa Naibu Spika, huduma za maji na usafi wa 

mazingira mijini; hali ya huduma ya maji mijini imeendelea 

kuimarika kupitia utekelezaji wa miradi 226 iliyopangwa mwaka 

2025/2026 hadi Aprili,  2026 miradi 12 imekamilika na miradi 214 ipo 

katika hatua mbalimbali za utekelezaji. Kati ya miradi hiyo 16 

imefikia zaidi 95% na inatoa huduma. Kukamilika kwa miradi 

kumeongeza upatikanaji wa huduma ya maji mijini kutoka 91.6% 

mwezi Desemba, 2024 hadi 92.5% mwezi Desemba, 2025. 

 

Mheshimiwa Naibu Spika, baadhi ya miradi inayoendelea 

kutekelezwa maeneo ya mijini ni kama ifuatavyo; kwa Mkoa wa 

Dar es Salaam; Jiji la Dar es Salaam na Mkoa wa Pwani 

hutegemea chanzo cha maji cha Mto Ruvu kwa 87%. Hata hivyo 

Mto huo hukumbwa na ukame kutokana na athari za mabadiliko 

ya tabianchi hususan katika kipindi cha kiangazi hatua za muda 

mrefu za kutatua changamoto hiyo ni ujenzi wa Bwawa la 

Kidunda litakalowezesha Mto Ruvu kuwa na uhakika wa maji ya 

kutosha kipindi chote cha kiangazi na hatua za muda mfupi ni 

uchimbaji wa visima 17 vimekamilika maeneo yanayonufaika ni 

katika Jimbo la Ilala, Jimbo la Segerea, Jimbo la Chamanzi, Jimbo 

la Kivule, Jimbo la Bagamoyo na Jimbo la Kibaha. (Makofi) 

Mheshimiwa Naibu Spika, nataka mtoe hofu dada yangu 

Mheshimiwa Agnesta baada ya Bunge nitafanya ziara maalum 

katika Mkoa wa Dar es Salaam pamoja na maeneo ya Kibamba 

kwa Mheshimiwa Mbunge mzungu dada yangu Mheshimiwa 

Angellah Kairuki katika kuhakikisha wananchi hawa wanapata 

huduma ya maji safi na salama. (Makofi) 

 

Mheshimiwa Naibu Spika, aidha kazi mbalimbali za 

kuimarisha huduma ya maji zinaendelea za kuboresha huduma 

ya maji katika maeneo ya Mbezi Luis, Mbezi Msakuzi, Msumi, 

King’ong’o, Golani, Salanga, Ukombozi, Kisukulu, Msumi, Golani, 

Msakuzi na Mpigi Magohe. 

 

Mheshimiwa Naibu Spika, vilevile Wizara inaendelea na ujenzi 

wa mradi wa usambazaji maji katika maeneo yaliyo nje ya 

mtandao yaani off grid katika Manispaa za Kigamboni na Ilala, 

pamoja na kuendeleza, kuboresha huduma ya maji katika 

maeneo ya Kata ya Kinyerezi kupitia Mradi wa Tenki la Maji la 

Bangulo unaogharimu zaidi ya bilioni 22.1 na umefikia asilimia 98 

na utanufaisha wananchi zaidi ya 215,380. 

 

Mheshimiwa Naibu Spika, naomba kuongea na wananchi 

wa Jiji la Dar es Salaam, kwa hali iliyotokea Mto Ruvu kukauka 

mwezi Novemba mpaka Desemba, 2025 tunaijua na 

inatuhudhunisha sana. Tumefanya uchambuzi wa kina na 

tumeweza kuchukua hatua na moja ya kimkakati katika hali hii 

haitokei tena ni kuhakikisha Mradi wa Kidunda unakamilika kwa 

wakati. (Makofi) 

 

Mheshimiwa Naibu Spika, tulikuwa na changamoto ya zaidi 

ya shilingi bilioni 24, Mheshimiwa Rais Dkt. Samia Suluhu Hassan 

ametoa fedha zote zaidi ya shilingi bilioni 24 kuhakikisha mradi ule 

unaendelea kwa kasi. Nataka nimtoe hofu kaka yangu Tarimba 

kazi inaonekana na niwaombe Wabunge wa Mkoa wa Dar es 

Salaam na Pwani baada ya Bunge kuona ni kuamini twendeni 

mkaone kazi ambayo inayofanywa na Mheshimiwa Rais Dkt. 

Samia Suluhu Hassan. (Makofi) 

Mheshimiwa Naibu Spika, hapa nataka niwaambie DAWASA, 

hawana kisingizio kwa sasa. Ukienda katika Mto Ruvu sasa hivi 

maji ya kutosha, walikuwa wanahitaji pampu Mheshimiwa Rais 

Dkt. Samia Suluhu Hassan ametoa zaidi ya shilingi bilioni nane 

kuwasaidia DAWASA wapate pampu nne, wapate pampu ya 

zaidi ya shilingi bilioni nane kuhakikisha Wana-Dar es Salaam 

wanapata huduma ya maji safi na salama. (Makofi) 

 

Mheshimiwa Naibu Spika, ninataka niwaambie DAWASA, 

Wana-Dar es Salaam, Wana-Pwani wanataka huduma ya maji 

safi na salama. Twendeni tukawahahikishie kwamba tunawapatia 

huduma hiyo. Hatuna kisingizio chochote, na mimi baada ya hii 

ya Bunge nitafika mwenyewe kuhakikisha tuna-push wananchi wa 

Dar es Salaam waweze kupata huduma ya maji safi na salama. 

(Makofi) 

 

Mheshimiwa Naibu Spika, Jiji la Dodoma; kabla ya Serikali 

kuhamia Dodoma mahitaji ya maji katika Jiji la Dodoma ilikuwa 

lita milioni 48 na uzalishaji wa mamlaka yetu ya maji ilikuwa lita 

zaidi ya milioni 61. Nini maana yake? Tulikuwa na maji mengi 

kuliko mahitaji, lakini baada ya Serikali kuhamia Dodoma, leo 

mahitaji ya maji katika Jiji la Dodoma ni zaidi ya lita milioni 150. 

Mahitaji yamekuwa makubwa ingawa uzalishaji wetu leo tuna 

zaidi ya lita milioni 88. Hapa tuna upungufu, lakini kuna kazi 

ambayo inaendelea kupitia Mamlaka yetu ya Maji - DUWASA, 

zaidi ya shilingi bilioni 51 ambao ni maji ya Mradi wa Maji Nzuguni 

Phase II, Nala Phase II, Zuzu, Kisasa, Njedengwa, Mradi wa 

Kuboresha Maji Chuo Kikuu cha Dodoma, Hospitali ya Benjamin 

Mkapa na Mradi wa Maji katika Mji wa Serikali. Kukamilika kwa 

miradi hiyo kutaongeza uzalishaji wa maji kutoka lita milioni 88 kwa 

siku hadi lita milioni 127 na kupunguza mgao wa maji maeneo ya 

Mkonze, Miganga, Chidachi, Michese, Kinyambwa Extensiyon, 

Zuzu, Nala, Nkuhungu, Ilazo, Makole, Ipagala, Swaswa, Mpamaa, 

Kisasa, Iyumbu, Njedengwa, Ihumwa mpaka kule Mtumba.  

 

Mheshimiwa Naibu Spika, katika Jiji la Mwanza Serikali 

imekamilika Mradi wa Butimba kwa awamu ya kwanza ambapo 

kazi iliyoofanyika ni ujenzi wa chanzo na kituo cha kutibu maji 

chenye ukarabati wa upanuzi na chanzo na Kituo cha Kutibu cha 

Capri Point. Mradi huu utaongeza uzalishaji maji kwa lita milioni 54 

na kufanya uzalishaji kufikia lita milioni 144 kwa siku.  

 

Mheshimiwa Naibu Spika, kazi nyingine muhimu 

inayoendelea kufanywa ni ujenzi wa matenki matano yenye 

uwezo au jumla ya lita milioni 31 katika maeneo ya Buhongwa, 

Kisesa, Kishiri, Nyamazobe na Usagara. Vilevile, Mradi wa 

Kuboresha Huduma ya Majisafi katika maeneo ya Kisesa, Busweru, 

na Luchelele unaogharimu shilingi bilioni 4.6 umefikia 98% na 

utanufaisha wananchi 80,000. Aidha, Mradi wa Maji katika 

maeneo ya Buhongwa, Kishiri, Kisesa na Usagara unagharimu Euro 

milioni 18.94; umefikia 46% na utawanufaisha wananchi 450,000.  

 

Mheshimiwa Naibu Spika, Mheshimiwa Mbunge wa 

Nyamagana na Mheshimiwa Mbunge wa Ilemela na ninataka 

niwatie moyo, baada ya dhiki siyo dhiki, baada ya dhiki ni faraja, 

na faraja yenu ni Rais Mheshimiwa Dkt. Samia Suluhu Hassan. Kwa 

hiyo, wananchi wa Mkolani, wananchi wa Nyegezi, wananchi wa 

Buhongwa, wananchi wa Kishiri, Igoma, Sahawa, Nyamhongolo, 

Kisesa, Usagara, Fera mpaka kule Nyashishi, Luchelele mpaka 

Bujora, ninataka kuwahakikishia, miradi hii kukamilika kwake 

wananchi wa Jiji la Mwanza wataendelea kupata huduma ya 

maji safi na salama.  

 

Mheshimiwa Naibu Spika, kwa Arusha, Jiji la Arusha lina maji 

ya kutosha, ila kuna sehemu ya huduma ambayo sasa hivi 

tunaenda kuyafikia, ambapo Serikali inapanua huduma ya maji 

katika maeneo ya Ngara Mtoni Juu, Ngara Mtoni Chini, Murieti, 

Terati, Safari City, Moshono, na Kiseraini kwa gharama ya shilingi 

bilioni 38. 

 

Mheshimiwa Naibu Spika, vilevile, utekelezaji wa mradi wa 

kuboresha huduma ya majisafi katika Mji wa Mererani 

unaogharimu zaidi ya shilingi bilioni 4.4 utakaonufaisha wananchi 

57,000 na Mradi wa Sinya – Namanga Wilayani Longido 

unagharimu shilingi bilioni 13.5 utakaonufaisha wananchi 37,000 

unaoendelea.  

Mheshimiwa Naibu Spika, katika Mkoa Simiyu, Mradi wa 

Kukabiliana na Athari za Mabadiliko ya Tabianchi katika Mkoa wa 

Simiyu utakaonufaisha wananchi Wilaya za Bariadi, Busega na 

Itilima pamoja na vijiji 103 vilivyoko pembezoni mwa bomba kuu la 

maji wenye thamani ya zaidi ya shilingi bilioni 440 na utanufaisha 

watu zaidi ya 495,000. (Makofi) 

 

Mheshimiwa Naibu Spika, kwa kuwa safari moja huanzisha 

nyingine, ninataka niwahahikishie wananchi wa Maswa pamoja 

na Meatu na maeneo mengine. Tutakwenda katika phases 

nyingine kuhakikisha wananchi hawa wanapata huduma ya 

majisafi na salama. Huu ni mradi mkubwa na fedha hizi 

zimetafutwa na Rais Dkt. Samia Suluhu Hassan. Sisi viongozi 

nikishirikiana na Naibu Waziri tutausimamia na kufuatilia 

kuhakikisha mradi huu unakamilika, Wana-Meatu na Wana-

Maswa nao waweze kupata huduma ya majisafi na salama. 

(Makofi) 

 

Mheshimiwa Naibu Spika, katika Mkoa wa Songwe 

utekelezaji wa Mradi wa Upanuzi wa Mtandao wa Maji wa 

kuyatoa maji kutoka Mto Momba hadi kuhakikisha maji 

yanakwenda katika Mji wa Tunduma, Vwawa, Mlowo, advance 

payment kama ulivyoeleza zaidi ya shilingi bilioni 4.5 

zimeshatolewa na Mheshimiwa Rais Dkt. Samia Suluhu katika 

kuhakikisha wananchi hawa wa Momba, Tunduma, Vwawa na 

Mlowo wanapata huduma ya majisafi na salama.   

 

Mheshimiwa Naibu Spika, Miji 28; utekelezaji wa Mradi wa Miji 

28 kwa wa gharama ya shilingi trilioni 1.58 upo katika hatua 

mbalimbali. Serikali ya Rais Mheshimiwa Dkt. Samia Suluhu Hassan 

inapeleka tabasamu katika Miji ya Handeni, Korogwe, Muheza, 

Pangani, Kilwa Masoko, Ifakara, Rujewa, Chunya, Njombe, 

Makambako, Wanging’ombe, Kiomboi, Singida, Manyoni, 

Mugumu, Chemba, Chamwino, Kasulu, Mpanda, Sikonge, 

Urambo kwa Mama Sitta, Kaliua, Karagwe, Chato, Geita, Tarime, 

mpaka Songea. Kutoka Mwanza hadi Sikonge ni zaidi ya kilometa 

400, lakini kupitia Mradi wa Miji 28 umbali siyo hoja. Sikonge leo 

wanakunywa maji ya Ziwa Victoria.  

Waheshimiwa Wabunge wa majimbo haya, kama kuna 

zawadi ya kumpatia Rais Dkt. Samia Suluhu Hassan kwa kazi 

kubwa anayoifanya, basi ni kuendelea kumwombea dua. 

Mheshimiwa Rais apewe maua yake. (Makofi) 

 

Mheshimiwa Naibu Spika, ninapenda kutoa maelekezo kwa 

mamlaka za maji na RUWASA, kwa miradi yote mikubwa 

inayohudumia maeneo makubwa, watu wa kwanza kunufaika 

wawe wanaoishi karibu na chanzo, wanaopitiwa na bomba kuu. 

Tumeshuhudia baadhi ya maeneo, unakuta mradi unajengwa 

mkubwa katika chanzo lakini wale wanaoishi katika eneo lile 

hawapati huduma ya maji safi na salama. Ninataka niwaambie 

watendaji wa mamlaka zetu za maji kwamba unapokuwa karibu 

na waridi unapaswa unukie. Watu wa kwanza wanatakiwa wale 

ambao wenye chanzo katika kuhakikisha wanapata huduma ya 

maji safi na salama.  

 

Mheshimiwa Naibu Spika, huduma ya maji safi na usafi wa 

mazingira (majitaka); maji ni uhai na usafi wa mazingira ni 

ustaarabu. Kwa kuzingatia hilo, Serikali imeendelea kuimarisha 

huduma za usafi wa mazingira mijini kwa kupanua miundombinu 

ya majitaka na kuimarisha huduma za uondoshaji majitaka kwa 

magari maalumu ili kudhibiti umwagaji holela, kulinda afya ya 

jamii, vyanzo vya maji na mazingira.  

 

Mheshimiwa Naibu Spika, hadi Aprili, 2026 urefu wa mtandao 

wa majitaka umeongezeka kutoka kilometa 1,513 hadi 1,598, na 

maunganisho ya wateja kuongezeka kutoka 60,173 hadi 61,313 ili 

kufanya huduma ya usafi wa mazingira kuwa sehemu muhimu ya 

maendeleo ya miji. Serikali inaendelea kutekeleza miradi 26 

ikiwemo mtambo wa kuchakata majitaka Mbezi Beach Dar Es 

Salaam, wenye thamani ya zaidi ya shilingi bilioni 70.7 na 

mabwawa ya kutibu majitaka katika Mji wa Babati yenye thamani 

ya zaidi ya shilingi bilioni 6.9.  

 

Mheshimiwa Naibu Spika, sarafu ina pande mbili, hivyo 

kuanzia sasa, kila kwenye mradi mkubwa wa maji utakuwa na 

sehemu ya usafi wa mazingira (majitaka). Maelezo ya kina kuhusu 

programu na miradi inayotekelezwa yanapatikana katika ukurasa 

wa 12 – 95 wa kitabu cha hotuba. (Makofi) 

 

Mheshimiwa Naibu Spika, mafanikio ya utekelezaji wa 

Programu ya Maendeleo ya Sekta ya Maji; huwezi kujua 

unapokwenda kama hujui unapotoka. Kwa wanaoijua historia ya 

nchi hii ya Tanzania, tulikuwa na changamoto kubwa sana ya 

maji katikia Taifa letu. Ninataka niwaambie Waheshimiwa 

Wabunge, Mheshimiwa Dkt. Samia Suluhu Hassan ametutoa mbali 

katika kufanya mageuzi makubwa katika Wizara yetu ya Maji.  

 

Mheshimiwa Naibu Spika, katika mafanikio hayo ambayo 

ninataka niyaeleze katika Bunge lako Tukufu, moja ni kuongezeka 

kwa bajeti yetu ya Wizara ya Maji.  

 

Mheshimiwa Naibu Spika, moja ya changamoto kubwa 

katika Wizara yetu ya Maji huko nyuma katika utekelezaji wa 

miradi ya maji ni ufinyu wa bajeti ndiyo ulikuwa wimbo. Miradi 

mingi ilishindwa kukamilika ni kwa sababu ya changamoto ya 

fedha. Leo miradi mingi ambayo ilijengwa miaka ya 1970 leo 

imetekelezwa ama kukamilishwa na Rais Dkt. Samia Suluhu 

Hassan. (Makofi) 

 

Mheshimiwa Naibu Spika, miaka ya 2006 – 2007, bajeti ya 

Wizara ya Maji ilikuwa shilingi bilioni 310, lakini Mheshimiwa Rais 

Dkt. Samia Suluhu Hassan alisema ninakwenda kuongeza bajeti ya 

Wizara ya Maji. Mwaka jana tulikuwa na bajeti zaidi ya shilingi 

bilioni 898, lakini leo ninaongea kwa ujasiri mkubwa, Mheshimiwa 

Dkt. Samia Suluhu Hassan kwa uthubutu wake leo bajeti ya Wizara 

ya Maji ni zaidi ya shilingi trilioni moja. Mama apewe maua yake. 

(Makofi) 

 

Mheshimiwa Naibu Spika, utekelezaji wa miradi ya maji 

unahitaji fedha. Niliwahi kusema, kuna bwana mmoja kule 

Pangani aliandika pikipiki yake, “Bila ya nyenzo hutoboi.” 

Mheshimiwa Dkt. Samia Suluhu Hassan kwa fedha hizi zaidi ya 

shilingi trilioni moja anatupa nguvu katika kuhakikisha tunakwenda 

kukamilisha miradi ambayo tuliianza, katika kuhakikisha 

Waheshimiwa Wabunge mnapata huduma ya maji safi na 

salama.  

 

Mheshimiwa Naibu Spika, la pili, ongezeko la hali ya 

upatikanaji wa huduma ya majisafi na salama; WSDP imewezesha 

kuimarika kwa huduma ya maji kupitia utekelezaji wa miradi 3,714 

ya maji vijijini na kuongeza vijiji vyenye huduma ya maji kutoka 

3,000 mwaka 2006 hadi vijiji 10,758 mwaka 2026. Kutokana na 

utekelezaji huo, upatikanaji wa maji vijijini umeongezeka kutoka 

wastani wa 50% mwaka 2006 hadi 85.2% mwezi Desemba. Kwa 

upande wa mijini huduma imeongezeka kutoka 73% mwaka 2006 

hadi 92.5% mwezi Desemba 2025. Haya ni mapinduzi makubwa 

ambayo Mheshimiwa Rais amejipambanua kama champion wa 

maji Kimataifa na Kitaifa na anaendelea kumtua mwanamama 

ndoo kichwani na ameweka tabasamu kwa wananchi. 

Mheshimiwa Rais apewe maua yake. (Makofi) 

 

Mheshimiwa Naibu Spika, ujenzi wa miradi ya kimkakati 

mikubwa na kukwamua miradi chefuchefu ambayo ilikuwa zaidi 

ya 177. Miaka ya nyuma ujenzi wa miradi ya maji ilikuwa ikijengwa 

mingine haitoi huduma ya majisafi na salama. Waziri wa Maji 

ulikuwa ukienda mradi unatoa maji wakati wewe umefika, 

ukiondoka unaondoka na maji yako. Mheshimiwa Rais Dkt. Samia 

Suluhu Hassan alivyozungumza katika Bunge hili Tukufu alitoa 

maelekezo mahsusi katika Wizara yetu ya Maji. Alisema ya 

kwamba yeye ni mama na asilimia kubwa wanaoteseka juu ya 

adha ya maji ni akinamama. Hataki kusikia, hataki kuona 

wamama wa nchi hii wanateseka juu ya adha ya maji, na akatoa 

maelekezo mahsusi katika Wizara yetu ya Maji. Mimi Waziri wa 

Maji nikimzingua, atanizingua.  (Makofi) 

 

Mheshimiwa Naibu Spika, ninataka niwaambie 

Waheshimiwa Wabunge, moja ya changamoto kubwa miradi 

chechefu ni Mradi wa Same – Mwanga. Ulikuwa mradi ambao 

umeshindikana, Rais Dkt. Samia Suluhu Hassan ameugeuza biskuti 

ameukamilisha. Leo Wana-Mwanga na Wana-Same wanapata 

huduma ya maji safi na salama.  

Mheshimiwa Naibu Spika, lakini tumejenga miradi ya 

kimkakati. Leo Mradi wa Mugango – Kyabakari – Butiama 

umekamilika. Tuna mradi ambao tunapeleka maji Ushetu, tuna 

mradi ambao tumekwishausaini hapa Morogoro, zaidi ya shilingi 

bilioni 220, lakini tuna mradi wa kuyatoa maji Rorya – Tarime 

ambao unatekelezwa na Mheshimiwa Rais Dkt. Samia Suluhu 

Hassan. Hii ni miradi ya kimkakati ambayo inajengwa kwa ajili ya 

kutatua tatizo la maji.  

 

Mheshimiwa Naibu Spika, hapa ninaomba niseme kwamba 

kulikuwa na Mheshimiwa Mwenyekiti wa CCM katika Mkoa wa 

Njombe, Jah People, aliwahi kusema; “Serikali ya Mama Samia 

inatekeleza miradi mikubwa ya ma-bi na ma-bi na ma-bi.” Mwisho 

wa kunukuu. Mama Samia apewe maua yake. 

 

Mheshimiwa Naibu Spika, kuimarika kwa uwezo wa kitaasisi, 

Serikali kupitia WSDP imejenga msingi imara wa taasisi za sekta ya 

maji kwa kutunga sheria na kufanya mapitio ya sera. Vilevile, 

WSDP imeziimarisha bodi za maji za mabonde tisa, mamlaka ya 

maji safi na usafi wa mazingira 86, maabara za maji 17, pamoja 

na Chuo cha Maji, kwa kujenga ofisi kununua vitendea kazi 

yakiwemo magari ya uchimbaji visima, mitambo ya kuchimba 

visima, mitambo ya kujenga mabwawa na vifaa vya maabara za 

maji. 

 

Mheshimiwa Naibu Spika, kuanzishwa Wakala wa Maji na 

Usafi wa Mazingira Vijijini; mageuzi makubwa katika historia ya 

sekta ya maji ni kuanzishwa kwa Wakala wa Maji na Usafi wa 

Mazingira ya Vijijini. Katika kipindi cha miaka saba tu tangu 

kuanzishwa kwa RUWASA imejenga zaidi ya miradi 3,714. Kweli 

RUWASA ni maji bombani. RUWASA sasa ina vyombo vya watoa 

huduma ya maji safi ngazi ya jamii yaani (CBWSOs) vyenye 

wataalamu. Kupitia RUWASA Rais Samia amefanya maboresho 

amefanya mageuzi na mapinduzi ya huduma ya maji vijijini. Rais 

Samia apewe maua yake kwa tabasamu alilopeleka vijijini. 

(Makofi) 

 

 Mheshimiwa Naibu Spika, kwa kuanzishwa kwa Mfuko wa 

Taifa wa Maji. Kupitia WSDP Serikali ilianzisha Mfuko wa Taifa wa 

Maji kwa ajili ya kuongeza upatikanaji wa fedha za utekelezaji wa 

miradi ya maji. Tangu kuanzishwa kwa mfuko wa maji, uwezo wa 

sekta kuharamia miradi ya maji hususan katika maeneo ya vijijini 

umeongezeka sana. Katika kipindi cha miaka 10 ya mfuko wa 

maji zaidi ya shilingi trilioni 1.5 zimewekezwa kwenye miradi ya maji 

vijijini na mijini, pamoja na uhifadhi na uendelezaji wa rasilimali za 

maji. Wakati RUWASA ni striker anayecheka na nyavu kama 

Clatous Chama wa Simba, Mfuko wa Taifa wa Maji ni kiungo 

mchezeshaji kama Profesa Pacome wa Yanga. (Makofi) 

 

Mheshimiwa Naibu Spika, kuongezeka kwa uwezo wa 

wakandarasi wa ndani; WSDP imeongeza ushiriki na wakandarasi 

wa ndani katika kutekeleza miradi ya maji. Kupitia WSDP, 

wakandarasi wa ndani wamepata fursa ya kushiriki kwenye miradi 

mbalimbali, kujengewa uwezo, kupata uzoefu wa kiufundi, 

kuongeza mitaji, kumalisha ujuzi na usimamizi wa miradi na kushiriki 

katika utekelezaji wa miradi mikubwa yenye fedha nyingi. Kwa 

mfano, miradi ya P4R ya zaidi ya shilingi bilioni 300 imetekelezwa 

na wakandarasi wa ndani. Miradi ya fedha nyingi kama vile 

Mkinga – Horohoro wenye zaidi ya shilingi bilioni 35 Ruangwa 

Nachingwea na Lindi wenye zaidi ya shilingi bilioni 119 

inatekelezwa na kandarasi wa ndani. 

 

Mheshimiwa Naibu Spika, ninapenda kutoa taarifa kuwa, 

Rais Dkt. Samia Suluhu Hassan ametupatia fedha kwa ajili ya 

malipo za madeni ya wakandarasi, hivyo madeni ya wakandarasi 

yanalipika.  

 

Mheshimiwa Naibu Spika, kuongezeka kwa vyanzo mbadala 

wa fedha; WSDP imeongeza wigo wa kupata fedha nje ya Mfuko 

Mkuu wa Serikali, na hivyo kupunguza utegemezi wa bajeti ya 

Serikali. Kupitia WSDP sekta imejenga uwezo wa kufikia fedha za 

washirika wa maendeleo, taasisi za fedha na fedha za mabadiliko 

ya tabia ya nchi na fedha za sekta binafsi. Katika mwaka 

2025/2026, Wizara imenufaika na fedha za Mfuko wa Mabadiliko 

ya Tabianchi kwa kupata dola za Marekani milioni 257 kwa ajili ya 

kutekeleza miradi 15, ikiwemo Mradi wa Bonde la Usangu na 

Mradi wa Uhimilivu wa Mabadiliko ya Tabianchi katika Mto 

Mkondoa.  

Mheshimiwa Naibu Spika, aidha mamlaka za maji za Tanga - 

UWASA, Mbeya, Shinyanga, Bukoba na Arusha, zimepata msaada 

wa takribani shilingi bilioni saba kutoka Serikali ya Ujerumani 

kupitia mpango wa IFF-OBA kwa ajili ya miradi ya maji na usafi wa 

mazingira. Kupitia WSDP sekta ya maji imekuwa ya kwanza 

Tanzania, Afrika Mashariki, na Ukanda wa SADC kuanzia kuanzisha 

Hati Fungani ya miundombinu ya maji na kuisajili katika Masoko ya 

Hisa ya Dar es Salaam, Laxenburg.  

 

Katika kuongoza mfano, Mheshimiwa Dkt. Samia Suluhu 

Hassan, Rais wa Jamhuri ya Muungano wa Tanzania mwenyewe, 

alinunua hisa za Hati Fungani ya Tanga UWASA. Mheshimiwa Rais 

Dkt. Samia Suluhu Hassan, kuongoza ni kuonesha njia. Hapa 

ametuonyesha njia katika kuhakikisha kwamba tunakuwa na 

chanzo mbadala. (Makofi) 

 

Mheshimiwa Naibu Spika, kutokana na mafanikio hayo, 

Mheshimiwa Rais amepokea tuzo mbalimbali za maji kama 

ifuatavyo: - 

 

Mheshimiwa Naibu Spika, Tuzo ya Kinara wa Masuala ya Maji 

Na Usafi Wa Mazingira Afrika (The Pan African Water Sanitation 

and Hygiene Champion Award) iliyotolewa na Shirika la Water Aid 

la Uingereza; tuzo ya pili Mheshimiwa Rais aliipokea ya Kimataifa 

ya Wabunifu wa Mabadiliko katika Sekta ya Maji 2025 (Presidential 

Global Water Change Maker Award) iliyotolewa na Taasisi ya Maji 

Duniani (Global Water Partnership) kwa kushirikiana na Umoja wa 

Afrika. (Makofi) 

 

Mheshimiwa Naibu Spika, eneo la tatu Tanzania imeongoza 

katika utekelezaji wa programu ya P4R inayofadhiliwa na World 

Bank, zaidi ya miaka miwili mfululizo na tumeweza kupata dola za 

Marekani zaidi ya milioni 200 za awamu ya pili. Kweli Mheshimiwa 

Rais ni game changer, ni champion wa maji, Tanzania inajua, 

Afrika inajua na sasa anamtua mama wa Afrika ndoo kichwani 

ng'ara Samia ng'ara. (Makofi) 

 

Mheshimiwa Naibu Spika, mafanikio yaliyopatikana kwa 

ufupi yanathibitisha WSDP imekuwa nyenzo wa mageuzi na 



5 MEI, 2026 

53 

 

mapinduzi. Maelezo ya kina kuhusu mafanikio ya utekelezaji wa 

WSDP yanapatikana katika ukurasa wa 96 – 105 wa kitabu cha 

hotuba yangu.  

 

Mheshimiwa Naibu Spika, mwelekeo wa sekta ya maji 

2026/2027; uelekeo wa sekta ya maji; kwa miaka mingi kazi 

iliyofanyika katika Wizara yetu ya Maji ilihiruhusu maji ya kunywa. 

Ninapenda kulitaarifu Bunge lako Tukufu kuwa, sasa Wizara ya 

Maji inasimama katika misingi mitatu kama ifuatavyo: - 

 

Mheshimiwa Naibu Spika, la kwanza, usalama wa Taifa 

katika maji; tunahitaji kuwa na Taifa lenye uhakika wa maji kama 

Dira 2050 inavyoelekeza. Kuwa ifikapo mwaka 2050 tuwe na Taifa 

lenye uhakika na usalama wa maji kwa ajili ya maendeleo ya 

kijamii na kiuchumi na uhifadhi wa ikolojia. Ninapenda kusema, 

usalama wa maji ni usalama wa chakula, usalama wa nishati ni 

maendeleo ya viwanda, hivyo usalama wa maji ni usalama wa 

Taifa. Ukitaka maji ya uhakika lazima tulinde na kutunza rasilimali 

za maji. Mheshimiwa Rais ametufundisha kuhusu somo la maji na 

usalama wa Taifa wa maji aliposema naukuu; “No blue, no green, 

no green, no nation,” mwisho wa kunukuu.  

 

Mheshimiwa Naibu Spika, maji kwa ajili ya uchumi; maji ni 

kichocheo na kiungo cha shughuli za kiuchumi kwa Taifa. 

Mwelekeo wetu ni kuwa na uhakika wa upatikanaji wa maji kwa 

ajili ya kuendesha uchumi wa Taifa. Maji yana mchango mkubwa 

sana katika kufikia uchumi wa zaidi ya dola trilioni moja mwaka 

2050. Hapa ninataka niseme; Wizara yetu moja ya malengo 

makubwa katika uelekeo wetu ni kuhakikisha kwamba tunaibadili 

Wizara ya Maji kutoka katika Wizara ya Maji ya kunywa iwe Wizara 

ya kuchochea uchumi katika Taifa letu. (Makofi) 

 

Mheshimiwa Naibu Spika, msingi wa tatu ni uendelevu wa 

huduma wakati wa kazi ya kujenga miradi ya maji inaendelea, 

suala la uendelevu wa miradi ili kuwa na huduma bora na 

endelevu ya maji inazingatiwa.  

 

Mheshimiwa Naibu Spika, vipaumbele vya Wizara yetu ya 

Maji katika mwaka 2026/2027; vipaumbele vyetu katika Wizara 

yetu ya Maji vipo saba; moja ya kipaumbele chetu cha kwanza 

katika Wizara yetu ya Maji ni kukamilisha miradi yote ambayo 

tumekwishaianza kuliko kuwa na miradi mipya ambayo hii bado 

hatujaikamilisha.  

 

Mheshimiwa Naibu Spika, Wizara itakamilisha miradi ya maji 

vijijini 992, miradi ya maji mijini 196, pamoja na miradi ya usafi 

mazingira 26. Kukamilisha miradi hiyo kutaongeza kasi ya 

upatikanaji wa huduma ya maji vijijini na mijini. Kwa kuwa kazi hiyo 

ni kazi kubwa, ninaomba Waheshimiwa Wabunge na 

Waheshimiwa Madiwani na wakandarasi tukutane site kikazi zaidi 

katika kuhakikisha Watanzania wanapata huduma maji safi na 

salama. 

 

 Mheshimiwa Naibu Spika, kipaumbele chetu cha pili ni 

kuandaa Mpango Kabambe wa Taifa wa Maji (National Water 

Master Plan) utakaotoa mwongozo wa muda mrefu wa usimamizi, 

uendelezaji wa matumizi na uwekezaji katika rasilimali za maji 

nchini. Mpango huu utawezesha sekta kuwa na msingi mmoja wa 

kupanga miradi mikubwa kwa ajili ya matumizi mbalimbali, 

kuainisha mahitaji ya maji na wananchi na sekta za kiuchumi 

pamoja na kuimarisha usalama wa maji. 

 

 Mheshimiwa Naibu Spika, kipaumbele chetu cha tatu ni 

uandaaji wa Gridi ya Taifa ya Maji. Kama unavyozingatia 

kwamba sasa hivi nchi yetu inakwenda katika Dira 2050. Nchi yetu 

ya Tanzania siyo masikini wa vyanzo vya maji. Mwenyezi Mungu, 

ameijalia nchi yetu kuwa na vyanzo vikubwa, leo tuna Ziwa 

Victoria, maziwa ambayo ni la pili kwa ukubwa duniani, tuna Ziwa 

Tanganyika ambalo lina 16% ya maji yote duniani pamoja na Ziwa 

Nyasa lakini tuna mito mikubwa; tuna Mto Ruvuma, tuna Mto 

Pangani, tuna Mto Malagalasi, tuna mito mingi katika nchi yetu ya 

Tanzania.  

 

 Mheshimiwa Naibu Spika, Mheshimiwa Rais Dkt. Samia Suluhu 

Hassan, ameielekeza Wizara ya Maji, vyanzo vyetu hivi vikuu vyote 

vitumike kwa ajili ya kutatua matatizo ya maji na wananchi wa 

Tanzania waweze kupata huduma ya maji safi na salama. Hapa 

ninataka niseme kwamba siyo kwamba tunaenda kuianza Gridi 

ya Taifa ya Maji, Gridi ya Taifa ya Maji, tumekwishaianza wakati 

Wizara ya Uchukuzi nayo inasema ina SGR ya kutoa reli kutoka 

Dar es Salaam mpaka Dodoma, Wizara ya Maji ina SGR ya maji 

yakuyatoa maji Ziwa Victoria, leo yamefika Tabora, tumepewa 

maelekezo maji yafike mpaka katika Jiji la Dodoma kupikia katika 

Mji wa Singida. 

 

 Mheshimiwa Naibu Spika, kwa hiyo kazi tunaiweza, ni 

mkakati wetu sasa kuhakikisha maji ya Ruvuma yanafika katika Mji 

wa Mtwara, ni makakati wetu kupitia maelekezo ya Mheshimiwa 

Rais, maji ya Mto Rufiji yanafika Dar es Salaam, yanafika mpaka 

Lindi. Ni mkakati katika kuhakikisha Mradi wa Same Mwanga maji 

ambayo tumeyakamilisha, maji yanafika Korogwe, maji yale ya 

Korogwe yanaungana na mradi huu wa miji 28 yanatoka 

Korogwe yanaenda Handeni, yanaenda Muheza, yanakwenda 

Pangani mpaka Chalinze kwa kaka yangu Ridhiwani Kikwete 

yaungane na maji ya DAWASA ili Wana-Dar es Salaam 

waendelee kupata huduma ya maji safi na salama.  

 

 Mheshimiwa Naibu Spika, leo tuna mradi wa mto Kiwira pale 

Mbeya, maji yale yafike katika Jiji la Mbeya, yafike katika maeneo 

yaungane mpaka na Njombe katika mradi wa miji 28 ambao 

tunatekeleza.  

 

Mheshimiwa Naibu Spika, tuna Mradi wa Momba ambao 

unakwenda mpaka Tunduma, mpaka Songwa. Hii ndio miradi ya 

mfano ya kimkakati ambayo inatekelezwa lakini katika mkoa wa 

Simiyu zaidi ya shilingi bilioni 440, mradi ambao unatekeleza katika 

kuhakikisha tunayatoa maji ya Ziwa Victoria ili wilaya zote katika 

Mkoa wa Simiyu waweze kupata huduma ya maji safi na salama 

na huo ndio uelekeo wa Wizara yetu katika Gridi ya Taifa. (Makofi) 

 

 Mheshimiwa Naibu Spika, kupeleka huduma ya maji katika 

vijiji 1,575; nimeeleza mafanikio ya upatikanaji wa maji kwamba 

sasa hivi tupo 85%. Pamoja na kazi kubwa ambayo imefanywa na 

Wizara yetu ya Maji, maeneo ambayo hayana huduma ya maji 

hawawezi kukuelewa, maeneo ya Momba ambayo hayana 

huduma ya maji hawawezi kukuelewa, maeneo ya Chato Vijijini 

ambao hawana huduma ya maji hawawezi kukuelewa. 

Mheshimiwa Rais Dkt. Samia Suluhu Hassan, ameielekeza Wizara 

ya Maji kufanya tathimini ya upatikanaji wa maji wa kina.  

 

 Mheshimiwa Naibu Spika, katika tathimini ambayo 

tumefanya nchi yetu ya Tanzania ina vijiji 12,333. Kupitia Wakala 

wa Maji Vijijini (RUWASA) tumeshafika vijiji 10,758 tumebakisha vijiji 

1,575. Mheshimiwa Rais Dkt. Samia Suluhu Hassan, anatambua 

kurudi kwa Waheshimiwa Wabunge katika majimbo yao ni 

kuhakikisha vijiji 1,575 vinapata huduma ya maji safi na salama. 

Ninataka niwahakikishie Waheshimiwa Wabunge, mimi Jumaa 

Aweso kupitia timu nzima ya Wizara ya Maji hatutakuwa kikwazo, 

vijiji vyote 1,575 vilivyobakia mpaka mwaka 2030 vitapata 

huduma ya maji safi na salama na katika kuhakikisha wananchi 

wanapata huduma safi na salama. 

 

 Mheshimiwa Naibu Spika, hapa ninaomba nitoe maelekezo 

maalumu kwa Katibu Mkuu wa Wizara yetu ya Maji. Tunatambua 

Mheshimiwa Rais Dkt. Samia Suluhu Hassan, ameapa kumtua 

mwana mama ndoo kichwani na tunatambua kabisa 

tumebakisha vijiji 1,575 tu, tuna magari ambayo amenunua kwa 

ajili ya uchimbaji visima, tuna magari kwa ajili ya uchimbaji wa 

mabwawa, maeneo ambayo ukichimba hupati huduma ya maji 

safi na salama. Maelekezo ambayo ninayatoa kwa Katibu Mkuu 

wa Wizara ya Maji, apitie bei za uchimbaji wa visima, bei za 

uchimbaji wa magari ya visima ipungue ili Waheshimiwa 

Wabunge kupitia Mfuko ya Jimbo tushirikiane pamoja ili katika 

kuhakikisha kwamba tunamaliza matatizo ya maji ili tuweze 

kuweka historia kwamba katika Bunge hili la Jamhuri ya 

Muungano wa Tanzania, Bunge la Kumi na Tatu kupitia Wabunge 

hawa tunakwenda kumaliza tatizo la maji. 

 

 Mheshimiwa Naibu Spika, vipaumbele vingine vinapatikana 

katika taarifa yangu kama ilivyopangwa. Moja ya maeneo 

mengine katika vipaumbele vyetu ni huduma ya maji katika vituo 

vya afya. Wizara itaendelea kuboresha huduma ya maji safi na 

usafi wa mazingira katika vituo vya afya na shule kushirikiana na 

Wizara za kisekta; Elimu, Afya, pamoja na Ofisi ya Waziri Mkuu, 

TAMISEMI, miongoni mwa wadau mbalimbali kipaumbele hiki 

kinalenga kutekeleza maelekezo ya Serikali ya kuhakikisha 

huduma za jamii zinakuwa na maji ya uhakika kwa ajili ya kulinda 

afya, usafi na utu na mazingira salama na kujifunza na kutolea 

huduma. Tutaimalisha uratibu na ushirikiano katika kuhakikisha 

maeneo ambapo kuna mradi wa maji, vituo vya afya na zahanati 

viweze kupata huduma yam aji safi na salama pamoja na 

mashule kama maelekezo ya Mheshimiwa Waziri Mkuu. 

 

 Mheshimiwa Naibu Spika, mikakati ya kufikia vipaumbele 

katika muelekeo wa sekta ya maji. Katika kuhakikisha vipaumbele 

vyetu tunavifikia: moja ya mkakati wetu ni kuimarisha rasilimali 

watu, tunahitaji kuwa na watendaji wanaosema inawezekana, 

tunahitaji kuwa na watendaji ambao wataleta matokeo. Kwa 

hiyo sisi kama Wizara ya Maji tuna jukumu la kuhakikisha kwamba 

tunawajengea uwezo katika kuhakikisha watendaji wetu 

wanafanya kazi hiyo.  

 

Mheshimiwa Naibu Spika, jambo la pili, ni kuimarisha 

upatikanaji wa vyanzo vya fedha mbadala, ushirikishaji wa sekta 

binafsi, kuimarisha mfuko wa Taifa wa maji, kuimarisha matumizi 

ya mifumo ya TEHAMA. 

 

 Mheshimiwa Naibu Spika, Wizara ya Maji lazima tukubali 

kubadilika, tunataka teknolojia zitumike kwa ajili ya mageuzi 

katika Wizara yetu ya Maji. Kwa dunia ya sasa leo kusikia 

mwananchi anabambikiziwa bill za maji, hizo zilipendwa; kwa 

dunia ya sasa leo tunaona maji yanapotea mwananchi hana 

maji, hizo zilipendwa. Tunatumia teknolojia kwa kushirikiana na 

sekta binafsi katika kuhakikisha tunafunga prepaid ili wananchi 

waondokane na mabambikizo ya bill ambayo hayana ulazima.  

 

 Mheshimiwa Naibu Spika, kuimarisha ushirikiano wa kisekta; 

Mheshimiwa Rais, ametuelekeza sisi Wizara kufanya kazi kwa 

mashirikiano, hatuhitaji kila sekta kujenga bwawa lake. Badala 

tujenge mabwawa kwa ajili ya matumizi mbalimbali kwa 

ushirikiano wa kisekta tutaendeleza uvunaji wa maji ya mvua 

kwenye mapaa pamoja na mabwawa kwa kushirikiana na 

wenzetu wote; Wizara ya Uvuvi, Wizara ya Kilimo na Umwagiliaji ili 

kuhakikisha kwamba tunakaa na mipango ya pamoja. 

 Mheshimiwa Naibu Spika, mpango na bajeti kwa mwaka 

2026/2027; maji hayana mbadala, maji siyo kama wali, ukikosa 

wali unaweza ukala ugali.  

 

Mheshimiwa Naibu Spika, Waheshimiwa Wabunge, kurudi 

majimboni mwao wanahitaji maji, ninataka niwahakikishie 

Waheshimiwa Wabunge kwenye mikoa yenu 26, wilaya 139, 

halmashauri 184, majimbo ya uchaguzi 272, tarafa 570, kata 3990, 

mitaa 400,318, vijiji 12,233 na vitongoji 63,779 tutahakikisha kura 

zenu tunazilinda Wizara ya Maji. Hivyo fanyeni kazi nyingine, maji 

tuachieni sisi, champion wa Maji Tanzania na Afrika engineer 

namba moja Dkt. Samia Suluhu Hassan, ataweka tabasamu 

katika nyuso za wananchi katika majimbo yenu. Maelezo ya kina 

kuhusu mpango wa bajeti katika mwaka 2026 yanapatikana 

katika ukurasa wa 114 mpaka 120 wa kitabu cha hotuba yangu. 

(Makofi) 

 

 Mheshimiwa Naibu Spika, shukrani; asiyeshukuru watu hata 

Mungu hawezi kumshukuru. Kwa dhati ya moyo nikushukuru wewe 

binafsi, nimshukuru Mheshimiwa Spika lakini pamoja na kamati 

yetu bingwa kabisa ambayo maoni na ushauri inayotupa katika 

Wizara yetu ya Maji. Kwa namna ya kipekee niwashukuru sana 

Waheshimiwa Wabunge kwa maoni yenu na ushauri katika 

kuhakikisha Wizara ya Maji tunakwenda kukamilisha na 

kuhakikisha Watanzania nao wanapata huduma ya maji safi na 

salama kama alivyoelekeza Mheshimiwa Rais. (Makofi) 

 

Mheshimiwa Naibu Spika, kwa namna ya kipekee nizishukuru 

nchi rafiki, washirika wa maendeleo na mashirika ya misaada ya 

kimataifa pamoja na sekta binafsi kwa ushirikiano katika Serikali hii 

ya Awamu ya Sita. Kwa namna nyingine niwashukuru viongozi wa 

dini kwa maombi na sala ambao wanaliombea amani Taifa letu, 

lakini kwa kushirikiana na Wizara ya Maji katika kuhakikisha 

tunatatua  kadhia zetu za maji. 

 

 Mheshimiwa Naibu Spika, kwa namna ya kipekee pia na 

kwa umuhimu ninaomba kuwashukuru wakandarasi, wataalam 

washauri, wazabuni wanaoshiriki na Wizara ya Maji katika 

kushirikiana na malengo yaliyowekwa yanafikiwa. Nichukue nafasi 

hii kuwajulisha kuwa Serikali inafarijika kwa kazi nzuri inayofanyika 

na inaendelea kuhakikisha madai ya kazi zinazotekelezwa 

yanaendelea kulipwa kwa wakati na ninawasihi tuendeleze 

kushirikiana kwa wale wenye changamoto tuwasiliane na Wizara. 

(Makofi) 

 

 Mheshimiwa Naibu Spika, ukimwona kobe juu ya mti 

amepandishwa, hapandi mwenyewe. Ukiona mafanikio ya 

Wizara ya Maji, hakika watendaji wa Wizara ya Maji wanafanya 

kazi kubwa, wanafanya kazi nzuri, ahsanteni sana watendaji wa 

Wizara ya Maji. (Makofi) 

 

Mheshimiwa Naibu Spika, niwashukuru watendaji wote 

mpaka madereva, masekretari na dereva wangu Richard Nsei 

pamoja na Katibu wangu Gibson George Bayona katika 

kuhakikisha kwamba tunahakikisha watanzania wanapata 

huduma ya maji safi na salama. (Makofi) 

 

 Mheshimiwa Naibu Spika, mwisho niishukuru familia yangu. 

Kama ningeulizwa na Waheshimiwa Wabunge, katika uwekezaji 

wa kwako binafsi upi unaufurahia? Basi katika uwekezaji binafsi 

ninaoufurahia ni wake zangu wapenzi; Zainab Abdallah Issa na 

Kauthar Francis Tarimo. (Makofi) 

 

 Mheshimiwa Naibu Spika, katika mambo ya kiuchumi 

ambayo ninayapenda ni kilimo na ufugaji. Niliwahi kulima kilimo 

cha nyanya sikuwahi kupata hata nyanya za mchuzi, niliwahi 

kulima migomba miaka miwili nimepata mikungu miwili, lakini 

kuwaoa hawa wanawake nimepata mafanikio makubwa hasa 

utulivu wa amani katika kufanya kazi kwangu. Ninataka 

niwaambie tuna maisha hapa duniani na tuna maisha ya akhera, 

hata nikienda akhera nitaendelea kuwachagua wao. (Makofi)  

 

 Mheshimiwa Naibu Spika, Imamu Shafii aliwahi kusema, 

mpenzi bora ni yule aliyemtii mume wake. Hawa ni watii kwangu 

na ndio maana ninaweza kufanya majukumu yangu. (Makofi) 

 

 Mheshimiwa Naibu Spika, kwa dhati ya moyo nisiache kutoa 

shukrani kwa mama yangu mzazi kipenzi. Mama lishe jasiri, malikia 

wa nguvu ambaye mzee wangu aliondoka lakini alisimama imara 

kuhakikisha ninasoma, leo nimefika hapa nilipofika. Mama Fatuma 

Omary Masanga ambaye unawawakilisha mama lishe wote wa 

Tanzania, ahsante sana mama. Maandiko yanasema, 

unapotembea na kuzuru usinipite mwokozi; sitakupita, sitakuacha 

mama yangu mzazi Fatuma Omary Masanga. (Makofi) 

 

 Mheshimiwa Naibu Spika, kwa namna ya kipekee pamoja 

na kazi nzuri wanayoifanya, lakini wapo walezi wanaotulea. Kwa 

dhati ya moyo nimshukuru kaka yangu kipenzi Rajabu 

Abdurahman, Mwenyekiti wa Chama Cha Mapinduzi Mkoa wa 

Tanga na Mjumbe wa Kamati Kuu kwa kunilea vizuri. Nimetoka 

shule, amenisimamia, nimekuwa Mbunge, nimekuwa Naibu Waziri, 

nimekuwa Waziri, malipo wema unalipwa kwa wema, kaka 

Mungu atakulipa wema kwa Watanzania kwa kazi nzuri ambayo 

unaifanya. (Makofi) 

 

 Mheshimiwa Naibu Spika, nimshukuru Mwenyekiti wangu wa 

Chama Cha Mapinduzi Wilaya ya Pangani, Abdallah Mahmoud 

Abdallah maarufu Dullah Bonge kwa kazi nzuri aliyoifanya katika 

wilaya yetu ya Pangani, ninasema ahsante sana. Wananchi 

wangu wa Jimbo la Pangani, mmenilea, mmenitunza ninataka 

niwaambie sina Marekani nyingine, Marekani yangu ni Pangani. 

nitafanya kazi kwa uaminifu, nitafanya kazi kwa uadilifu; moja 

kulisaidia jimbo langu na kumsaidia Rais wangu, Dkt. Samia Suluhu 

Hassan. Ninamwomba Mwenyezi Mungu, nisibadilike, ukiaminiwa, 

aminika, nitaendelea kuhakikisha ninafanya kazi kubwa ili 

Waheshimiwa Wabunge na Taifa liendelee kuhakikisha kwamba 

ninalisaidia kuhakikisha wananchi wanapata huduma ya maji safi 

na salama. (Makofi) 

 

 Mheshimiwa Naibu Spika, mwisho ninaomba nimalizie, 

Mheshimiwa Rais, Dkt. Samia Suluhu Hassan alipozindua Bunge la 

Kumi na Tatu alisema ninaomba ninukuu; “Ninamwomba 

Mwenyezi Mungu, kuwa mwisho wa utumishi wa Awamu ya Sita 

usipimwe tu kwa vitu vitakavyoachwa, bali pia kwa tabasamu la 

utu litakaloachwa kwenye nyuso za Watanzania.” Mwisho wa 

kunukuu. (Makofi) 

 Mheshimiwa Naibu Spika, ninataka nimtie moyo Mheshimiwa 

Rais, Dkt. Samia Suluhu Hassan, kwa kuzingatia kauli hiyo, mimi 

Jumaa Hamidu Aweso pamoja na timu nzima ya Wizara ya Maji; 

Naibu Waziri, Katibu Mkuu na Naibu Katibu Mkuu na watendaji 

wote wa Wizara ya Maji hatutakuwa kikwazo kwa Watanzania 

waishio mijini na vijijini kuweza kupata huduma ya maji safi na 

salama. (Makofi) 

 

Mheshimiwa Naibu Spika, hapa ninataka nielekeze kwa 

watendaji wetu wote wa Wizara ya Maji, Watanzania waishio 

mijini na vijijini hawataki bla bla maneno, wanataka maji. 

Twendeni tukafanye kazi, faraja ya Mhandisi wa Maji watu 

wapate maji. Faraja ya Waziri wa Maji watu wapate maji, 

ninataka niwe Waziri wa Maji, sitaki niwe Waziri wa ukame. Kwa 

hiyo watendaji wa Wizara ya Maji, twendeni tukafanye kazi na 

hapa ninatoa maelekezo mahususi, maji siyo huduma, maji pia ni 

baraka. (Makofi)  

 

 Mheshimiwa Naibu Spika, maelekezo ambayo ninayatoa 

katika Wizara yetu ya Maji ni marufuku kumbambikizia mwananchi 

bill za maji. Mwananchi anapotaka kuunganishiwa maji, zisizidi siku 

saba mwananchi huyu lazima apewe huduma ya maji safi, 

vishoka tuseme basi.  

 

Kwa namna ya kipekee leo tunaona kabisa kuna watu 

wamekatiwa maji kisa hawajalipa fine, leo DAWASA haipati au 

Mamlaka haipati na mwananchi hapati. Nikiwa kama Waziri wa 

Maji ninaomba nitoe maelekezo kwa Mamlaka zote za Maji, 

wananchi wote ambao wamekatiwa maji kwa sababu ya fine, 

Wakurugenzi wa Mamlaka za Maji warudishieni wananchi maji, 

wekeni utaratibu walipe kidogo kwa zile fedha ambazo maalum 

wanazodaiwa. (Makofi)   

 

 Mheshimiwa Naibu Spika, maombi ya fedha kwa mwaka 

2026/2027; baada ya maelezo hayo ninaomba sasa kutoa hoja 

kwamba Bunge lako Tukufu liidhinishe jumla ya shilingi 

1,120,194,614,000 kwa ajili ya matumizi ya Wizara ya Maji kwa 

mwaka 2026/2027 ambapo shilingi bilioni 80,652,044,000 ni kwa 

matumizi ya kawaida na shilingi 1,039,542,570,000 ni za 

maendeleo. Kati ya fedha za matumizi ya kawaida shilingi 

16,273,244,000 ni kwa ajili ya kugharamia matumizi mengineyo 

(OC) na shilingi 64,378,800,000 ni kwa ajili ya kulipa mishahara ya 

watumishi na Wizara, RUWASA, Mfuko wa Taifa wa Maji na Chuo 

cha Maji. 

 

 Mheshimiwa Naibu Spika, kwa upande wa fedha za 

maendeleo shilingi 401,203,708,946 ni fedha za ndani na shilingi 

638,338,862,000 ni fedha za nje.  

 

 Mheshimiwa Naibu Spika, ninaomba tena kutoa shukrani 

zangu za dhati kwako na kwa Waheshimiwa Wabunge kwa 

kunisikiliza. Hotuba hii pia inapatikana katika tovuti ya Wizara, 

www.maji.go.tz . (Makofi) 

 

 Mheshimiwa Naibu Spika, ninaomba kutoa hoja. (Makofi) 

 

HOTUBA YA WAZIRI WA MAJI MHE. JUMAA HAMIDU AWESO (MB), 

AKIWASILISHA BUNGENI MAKADIRIO YA MAPATO NA MATUMIZI YA 

FEDHA YA WIZARA YA MAJI KWA MWAKA 2026/27 – KAMA 

ILIVYOWASILISHWA MEZANI 

 

1. UTANGULIZI  

 

1. Mheshimiwa Spika, leo hii Bunge lako Tukufu limepokea taarifa 

ya Mwenyekiti wa Kamati ya Kudumu ya Bunge ya Maji na 

Mazingira Mheshimiwa Jackson Gedion Kiswaga, Mbunge wa 

Kalenga ambayo imechambua bajeti ya Wizara ya Maji; 

ninaomba sasa kutoa hoja kwamba Bunge lako Tukufu likubali 

kupokea, kujadili na kupitisha Mpango na Makadirio ya Mapato 

na Matumizi ya Wizara ya Maji kwa mwaka 2026/27. 

 

2. Mheshimiwa Spika, awali ya yote, nianze kwa kumshukuru 

Mwenyezi Mungu, mwingi wa rehema na muweza wa yote kwa 

kutujalia afya njema na kutuwezesha kukutana hapa siku ya leo 

kujadili makadirio ya mapato na matumizi ya Wizara ya Maji. 

Ninamuomba aendelee kutujalia hekima, utulivu na busara 

wakati wa kujadili hotuba ya bajeti ya Wizara ninayoiongoza kwa 

masilahi mapana ya ustawi wa Taifa letu. 

http://www.maji.go.tz/


5 MEI, 2026 

63 

 

3. Mheshimiwa Spika, naomba nitumie fursa hii kumshukuru 

Mheshimiwa Dkt. Samia Suluhu Hassan, Rais wa Jamhuri ya 

Muungano wa Tanzania kwa uongozi wake thabiti, mahiri na 

wenye weledi unaoendelea kuleta mageuzi makubwa ya kijamii 

na kiuchumi nchini ikiwemo katika sekta ya maji. Vilevile, nitumie 

nafasi hii kumshukuru kwa dhati Makamu wa Rais wa Jamhuri ya 

Muungano wa Tanzania, Mheshimiwa Balozi Dkt. Emmanuel John 

Nchimbi, kwa kazi kubwa anayoifanya ya kumsaidia Rais 

kuhakikisha azma ya Serikali ya Awamu ya Sita ya kuwaletea 

wananchi maendeleo inafikiwa na hususan, kukuza uchumi na 

kuimarisha huduma za kijamii kwa wananchi. Nimpongeze pia, 

Mheshimiwa Dkt. Hussein Ali Mwinyi, Rais wa Zanzibar na 

Mwenyekiti wa Baraza la Mapinduzi kwa kuiongoza vizuri Serikali 

ya Mapinduzi Zanzibar pamoja na wananchi wake. Uongozi wake 

umekuwa nguzo imara katika kudumisha muungano wetu. 

 

4. Mheshimiwa Spika, naomba pia, nimpongeze Mheshimiwa Dkt. 

Mwigulu Lameck Nchemba (Mb), kwa kuteuliwa na kuthibitishwa 

na Bunge lako Tukufu kuwa Waziri Mkuu wa Jamhuri ya Muungano 

wa Tanzania. Sote tumeshuhudia kasi ya uchapakazi wake katika 

kusimamia uwajibikaji kwa watumishi wa umma ili kuhakikisha 

wananchi wanahudumiwa kikamilifu. Aidha, ninampongeza kwa 

hotuba yake nzuri aliyoiwasilisha hapa Bungeni ambayo 

imeonesha dira na mwongozo wa utekelezaji wa shughuli za 

Serikali katika mwaka ujao wa fedha.  

 

5. Mheshimiwa Spika, kwa dhati ya moyo wangu, napenda 

kumshukuru sana Mheshimiwa Dkt. Samia Suluhu Hassan, Rais wa 

Jamhuri ya Muungano wa Tanzania kwa kuendelea kuniamini na 

kuniteua katika nafasi hii ya Waziri wa Maji ambayo imenipa fursa 

ya kuendelea kuitumikia sekta ya maji kwa kipindi kingine. Imani 

aliyoionesha kwangu ni kubwa, hivyo, ninao wajibu mkubwa wa 

kufanya kazi kwa bidii na uaminifu ili kukidhi matarajio yake kwa 

Taifa ya kuhakikisha wananchi wanapata huduma ya maji safi, 

salama na ya kutosheleza.  

 

6. Mheshimiwa Spika, kwa namna ya pekee napenda kumshukuru 

sana Rais wa Jamhuri ya Muungano wa Tanzania, Mheshimiwa 

Dkt. Samia Suluhu Hassan kwa uongozi imara, madhubuti na wa 

vitendo. Kwa upande wa sekta ya maji, Mheshimiwa Rais 

ameendelea kutuwezesha na kuonesha dhamira yake ya dhati 

ya kuwezesha wananchi wengi zaidi kupata huduma ya maji 

kupitia miradi ya maji iliyotekelezwa na kukamilika na 

inayoendelea kutekelezwa katika maeneo mbalimbali nchini. 

Wajibu wetu kama Taifa ni kuendelea kumuunga mkono, 

kumwombea dua na sala, kumtia moyo, kufanya kazi kwa bidii, 

na muhimu zaidi kudumisha upendo, amani na utulivu ili kuwa na 

maendeleo endelevu na ustawi kwa wananchi wote.  

 

7. Mheshimiwa Spika, vilevile, nitumie nafasi hii kumshukuru kwa 

dhati Makamu wa Rais wa Jamhuri ya Muungano wa Tanzania, 

Mheshimiwa Balozi Dkt. Emmanuel John Nchimbi, kwa kazi kubwa 

anayoifanya ya kuhakikisha azma ya Serikali ya Awamu ya Sita ya 

kuwaletea wananchi maendeleo inafikiwa hususan, kukuza 

uchumi na kuimarisha huduma za kijamii kwa wananchi.  

 

8. Mheshimiwa Spika, nitoe pongezi nyingi kwako wewe 

Mheshimiwa Mussa Azzan Zungu (Mb), Spika wa Bunge la Jamhuri 

ya Muungano wa Tanzania, Mheshimiwa Daniel Baran Sillo (Mb) - 

Naibu Spika pamoja na Wenyeviti wa Bunge, kwa kuchaguliwa 

kwenu kuliongoza Bunge hili la 13.  

 

9. Mheshimiwa Spika, ninapenda kwa dhati kabisa kuishukuru 

Kamati ya Kudumu ya Bunge ya Maji na Mazingira kwa 

ushirikiano, ushauri, maoni na maelekezo iliyoyatoa wakati 

nilipowasilisha kwenye Kamati Taarifa ya Utekelezaji wa Bajeti kwa 

mwaka 2025/26 na Makadirio ya Mapato na Matumizi ya Wizara 

ya Maji kwa mwaka 2026/27. Ninaomba kuliarifu Bunge lako 

Tukufu kwamba maoni, ushauri na mapendekezo yaliyotolewa na 

Kamati yamezingatiwa katika bajeti hii.  

 

10. Mheshimiwa Spika, pia, ninawashukuru Waheshimiwa 

Wabunge wote kwa ushirikiano mkubwa wanaonipatia katika 

kutekeleza majukumu yangu na vilevile, kwa kazi kubwa 

wanayoifanya ya kuwatumikia wananchi, pamoja na kuishauri na 

kuisimamia Serikali.  

11. Mheshimiwa Spika, aidha, nitumie fursa hii kumpongeza 

Mheshimiwa Mhandisi Kundo Andrea Mathew (Mb), Naibu Waziri 

wa Maji kwa kazi kubwa anayofanya na ushirikiano wa dhati 

anaonipatia katika utekelezaji wa majukumu ya sekta ya maji. 

Vilevile, nampongeza Katibu Mkuu wa Wizara ya Maji Mhandisi 

Mwajuma Juma Waziri na Naibu Katibu Mkuu Bi. Rose Zacharia 

Ambrose kwa kazi nzuri wanayofanya ya kuhakikisha majukumu 

ya Wizara yanatekelezwa ipasavyo. Pia, ninaishukuru menejimenti 

ya Wizara ya Maji, Wenyeviti wa Bodi za taasisi zilizo chini ya 

Wizara, Wakuu wa taasisi chini ya Wizara na Watumishi wote wa 

sekta ya maji kwa ushirikiano na kujituma katika kutekeleza 

majukumu yao. Nikiri kwa dhati ya moyo wangu utendaji wao 

mahiri umewezesha kufanya mageuzi makubwa na kuongeza kasi 

ya maendeleo katika sekta ya maji.  

 

12. Mheshimiwa Spika, Wizara yangu ilipokea kwa masikitiko 

makubwa taarifa ya vifo vya: Mheshimiwa Jenister Joakim 

Mhagama aliyekuwa Mbunge wa Jimbo la Peramiho, 

Mheshimiwa Halima Idd Nassor aliyekuwa Mbunge wa Viti 

Maalum na Mheshimiwa William Vangimembe Lukuvi aliyekuwa 

Mbunge wa Ismani na Waziri wa Nchi Ofisi ya Waziri Mkuu Sera, 

Bunge, Uratibu na Wenye Ulemavu. Ninatoa pole kwako, Bunge 

lako Tukufu, Familia za marehemu, ndugu na wananchi kufuatia 

vifo hivyo. Tutawakumbuka viongozi hao kwa utumishi wao 

uliotukuka, uwajibikaji na uzalendo kwa nchi yetu. Mwenyezi 

Mungu azilaze roho za marehemu mahali pema peponi. Amina.  

 

13. Mheshimiwa Spika, baada ya maelezo hayo ya utangulizi, 

ninaomba kutumia fursa hii kuwasilisha hotuba ya bajeti ya Wizara 

yangu ambayo kitabu chake kina maeneo yafuatayo: - 

Utangulizi; Hali ya sekta ya maji Nchini; Mapitio ya Utekelezaji wa 

Bajeti ya mwaka 2025/26; Mafanikio yaliyopatikana kwa kipindi 

cha miaka 20 ya utekelezaji wa Programu ya Maendeleo ya Sekta 

ya Maji (Water Sector Development Programme - WSDP); 

Changamoto na Hatua zilizochukuliwa; Vipaumbele na Mpango 

kwa mwaka 2026/27; Shukrani; na Maombi ya fedha. 

 

14. Mheshimiwa Spika, maandalizi ya Mpango na Bajeti ya Wizara 

yangu yamezingatia DIRA 2050; Mpango wa Nne wa Taifa wa 

Maendeleo wa Miaka Mitano (2026/27-2030/31); Mpango wa 

Taifa wa Maendeleo wa Mwaka 2026/2027; Ilani ya Uchaguzi ya 

Chama cha Mapinduzi (2025-2030); Sera na Mikakati ya 

Maendeleo ya Kitaifa na Kimataifa; Sheria, Kanuni na Miongozo 

pamoja na maoni na ushauri wa Waheshimiwa Wabunge na 

wadau wengine mbalimbali. 

 

2. HALI YA SEKTA YA MAJI NCHINI  

 

15. Mheshimiwa Spika, maelezo kuhusu hali ya sekta ya maji 

nchini yamezingatia hali ya rasilimali za maji, ubora wa maji na 

upatikanaji wa huduma za maji na usafi wa mazingira nchini 

kama ifuatavyo.  

 

2.1. Hali ya Rasilimali za Maji  

 

16. Mheshimiwa Spika, kupitia tafiti zilizofanywa na Wizara wakati 

wa kuandaa mipango shirikishi ya usimamizi na uendelezaji wa 

rasilimali za maji nchini, inakadiriwa kuwa rasilimali za maji 

zinazopatikana na zinazofaa kwa matumizi mbalimbali nchini ni 

wastani wa mita za ujazo bilioni 126 kwa mwaka. Kiwango hicho 

kinajumuisha maji juu ya ardhi mita za ujazo bilioni 105 na maji 

chini ya ardhi mita za ujazo bilioni 21 kwa mwaka. Hifadhi hiyo ya 

maji inaonesha kuwa kiwango cha maji kilichopo kwa kila mtu 

kwa mwaka ni wastani wa mita za ujazo 2,105 ikilinganishwa na 

wastani wa mita za ujazo 1,700 ambacho ni kiwango cha chini 

cha mahitaji ya maji ya mtu kwa mwaka kinachokubalika 

kimataifa. Chini ya kiwango hicho nchi inajulikana kuwa na 

uhaba wa maji (water stress). Pamoja na kiwango cha sasa kuwa 

juu ya wastani unaokubalika bado kimeendelea kushuka mwaka 

hadi mwaka kutokana na ongezeko la watu. Kwa mujibu wa 

taarifa ya Sensa ya Watu na Makazi ya mwaka 2022, Tanzania 

Bara ina idadi ya watu milioni 59.8 na idadi hiyo inakadiriwa 

kuongezeka kufikia milioni 89.2 mwaka 2035 ambapo kiwango 

cha maji kwa mtu kinatarajia kupungua hadi kufikia mita za ujazo 

1,412 kwa mwaka. Katika kukabiliana na hali hiyo, Serikali 

imeendeleza jitihada za kuwekeza katika miundombinu ya uvunaji 

wa maji ya mvua, uhifadhi na utunzaji wa vyanzo vya maji na 

kuboresha ufanisi katika matumizi ya maji.  

17. Mheshimiwa Spika, mahitaji ya maji kwa ajili ya matumizi 

mbalimbali nchini ikiwemo majumbani, mazingira, umwagiliaji na 

viwanda ni wastani wa mita za ujazo bilioni 68 kwa mwaka. 

Inakadiriwa mahitaji hayo yataongezeka hadi kufikia mita za 

ujazo bilioni 80.2 kwa mwaka ifikapo mwaka 2035. Hii inaonesha 

nchi yetu itaendelea kuwa na rasilimali za maji za kutosha kwa ajili 

ya shughuli za maendeleo ya kiuchumi na kijamii. Hata hivyo, 

kutokana na mwenendo wa kuongezeka kwa mahitaji ya maji 

nchini ni muhimu nchi yetu kuendelea kuimarisha uhifadhi wa 

rasilimali za maji ili taifa lisiingie kwenye hali ya uhaba wa maji. 

 

2.2. Hali ya Ubora wa Maji  

 

18. Mheshimiwa Spika, uendelezaji na usimamizi wa rasilimali za 

maji hutegemea hali ya ubora wa maji katika vyanzo, iwe maji juu 

ya ardhi au chini ya ardhi. Hali ya ubora wa maji hutofautiana 

kutokana na shughuli za kibinadamu, jiografia ya eneo, aina ya 

miamba ya asili, na mabadiliko ya tabianchi. Ufuatiliaji wa ubora 

wa maji hufanyika kwenye vyanzo maji yakiwa kwenye asili yake 

(ambient water) na vilevile, kwenye miundombinu ya kusafirisha 

na kusambaza maji. Takwimu za ufuatiliaji na uhakiki wa ubora wa 

maji nchini zinaonesha kuwa ubora wa maji katika vyanzo 

unaridhisha na vyanzo hivyo vinaweza kuendelezwa kwa 

matumizi mbalimbali ya kiuchumi na kijamii. Aidha, Serikali 

imeendelea kuchukua hatua za kulinda na kuhifadhi vyanzo vya 

maji na mazingira ili kuhakikisha ubora wa maji unaendelea 

kudumishwa kwa manufaa ya afya ya jamii, maendeleo ya 

kiuchumi na ustawi wa mifumo ya ikolojia.  

 

19. Mheshimiwa Spika, kwa upande wa maji yanayosambazwa, 

ubora wa maji hutegemea uwekezaji na ufanisi wa miundombinu, 

ulinzi wa vyanzo vya maji na usimamizi wa mifumo ya usambazaji 

maji. Katika maeneo ya mijini na vijijini, uchunguzi na ufuatiliaji wa 

ubora wa maji uliofanyika unaonesha maji yanayosambazwa ni 

salama kwa matumizi ya binadamu kwa kuzingatia viwango vya 

ubora wa maji vya kitaifa. Aidha, Serikali imeendelea kuchukua 

hatua mbalimbali za kuimarisha usimamizi wa ubora wa maji, 

zikiwemo ufuatiliaji wa mara kwa mara, maboresho ya 

miundombinu na kuimarisha ulinzi wa vyanzo vya maji. 



5 MEI, 2026 

68 

 

2.3. Hali ya Upatikanaji wa Huduma ya Maji na Usafi wa Mazingira 

Vijijini na Mijini  

 

20. Mheshimiwa Spika, Serikali kwa kushirikiana na wadau 

mbalimbali imeendelea kuboresha hali ya upatikanaji wa 

huduma ya maji kwa wananchi waishio vijijini na mijini kwa 

kujenga, kupanua, kukarabati na kuimarisha usimamizi wa 

huduma ya maji. Lengo la Serikali ni kuhakikisha asilimia 90 ya 

wananchi waishio vijijini na asilimia 95 ya wanaoishi mijini 

wanapata huduma ya maji safi na salama ifikapo mwaka 2030. 

Hadi mwezi Desemba 2025, hali ya upatikanaji wa huduma ya 

maji vijijini imefikia wastani wa asilimia 85.2 ikilinganishwa na 

asilimia 83.1 mwezi Desemba, 2024. Kuongezeka kwa kiwango 

cha upatikanaji wa huduma ya maji kumetokana na kukamilika 

kwa utekelezaji wa miradi 54 yenye vituo 946 vya kuchotea maji 

vinavyonufaisha wananchi wapatao 493,932 kwenye vijiji 151. 

Kukamilika kwa miradi hiyo, kunafanya jumla ya wananchi wa 

vijijini wanaopata huduma ya maji kufikia 38,611,800. Kiambatisho 

Na. 1 kinaonesha miradi ya maji vijijini iliyokamilika. 

 

21. Mheshimiwa Spika, kwa upande wa mijini, Serikali imeendelea 

kushirikiana na wadau wa maendeleo katika kuimarisha huduma 

ya usambazaji maji, ambapo kufikia mwezi Desemba 2025, 

asilimia 92.5 ya wakazi wa mijini wanapata huduma ya majisafi, 

ikilinganishwa na asilimia 90.6 katika kipindi kama hiki mwaka 

2024. Hatua hii imechagizwa na kukamilika kwa miradi 12 

inayohudumia watu 880,633, huku juhudi zaidi zikiendelea kupitia 

utekelezaji wa miradi mingine 214. Kiambatisho Na. 2 kinaonesha 

miradi ya maji mijini iliyokamilika.  

 

22. Mheshimiwa Spika, vilevile, huduma za usafi wa mazingira 

nchini zimeendelea kuimarika kwa kutekeleza afua jumuishi 

zinazohusisha mabadiliko ya tabianchi, ujenzi na uboreshaji wa 

miundombinu, pamoja na ushirikiano wa kisekta baina ya Wizara 

yangu, Ofisi ya Rais – TAMISEMI, Wizara ya Afya na Wizara ya 

Elimu, Sayansi na Teknolojia. Kwa vijijini, kupitia Kampeni ya Taifa 

ya Usafi wa Mazingira na Elimu kwa Umma, hali ya usafi wa 

mazingira na usafi binafsi imeimarika na kuwezesha kuongezeka 

kwa matumizi ya vyoo bora kwenye kaya kufikia asilimia 98.9. 

Aidha, miundombinu ya kunawia mikono katika kaya, shule na 

vituo vya kutolea huduma za afya imeendelea kuimarishwa, hali 

inayochangia kuboresha afya ya jamii. 

 

23. Mheshimiwa Spika, katika maeneo ya mijini, huduma za usafi 

wa mazingira zimeboreshwa kupitia upanuzi wa mtandao wa 

majitaka, ujenzi na uboreshaji wa mitambo ya kutibu majitaka, 

udhibiti wa umwagaji holela wa majitaka pamoja na kuimarisha 

huduma ya uondoshaji majitaka kwa kutumia magari maalum. 

Hadi Mwezi Aprili, 2026, huduma za uondoshaji majitaka kupitia 

mifumo ya majitaka zimeweza kuwafikia wateja 60,173 

ikilinganishwa na wateja 61,313 katika kipindi kama hiki mwaka 

2025. Hatua hizi zimeongeza ufanisi wa usimamizi wa majitaka, 

kulinda vyanzo vya maji na kuboresha mazingira ya makazi katika 

maeneo ya mijini. 

 

3. MAPITIO YA UTEKELEZAJI WA MPANGO NA BAJETI KWA MWAKA 

2025/26  

 

3.1. Upatikanaji wa Fedha  

 

24. Mheshimiwa Spika, katika mwaka 2025/26, Wizara ya Maji 

kupitia Fungu 49, iliidhinishiwa jumla ya Shilingi 898,276,453,000.00. 

Kati ya fedha hizo Shilingi 73,779,579,000.00 zilitengwa kwa ajili ya 

matumizi ya kawaida na Shilingi 824,496,874,000.00 kwa ajili ya 

miradi ya maendeleo. Hadi mwezi Aprili 2026, Wizara imepokea 

Shilingi 748,606,170,239.75 sawa na asilimia 83.3 ya bajeti 

iliyoidhinishwa. Kati ya fedha zilizopokelewa, Shilingi 

688,895,116,553.44 ni kwa ajili ya kutekeleza miradi ya maendeleo 

na Shilingi 59,711,053,686.31 ni kwa matumizi ya kawaida.  

 

3.2. Bajeti ya Matumizi ya Kawaida  

 

25. Mheshimiwa Spika, katika mwaka 2025/26, Wizara ya Maji - 

Fungu 49 ilitengewa jumla ya Shilingi 73,779,579,000.00 kwa ajili ya 

matumizi ya kawaida. Kati ya fedha hizo, Shilingi 55,698,197,000 

zilitengwa kwa ajili ya kulipa mishahara ya watumishi wa Wizara, 

RUWASA, Mfuko wa Taifa wa Maji na Chuo cha Maji na Shilingi 

18,081,382,000.00 kwa ajili ya matumizi mengineyo. Hadi mwezi 

Aprili, 2026, Shilingi 59,711,053,686.31 sawa na asilimia 80.9 ya 

fedha zilizotengwa kwa ajili ya matumizi ya kawaida zimetolewa. 

Kati ya fedha hizo, Shilingi 49,318,237,228.00 ni kwa ajili ya 

mishahara ya watumishi na Shilingi 10,392,816,458.31 ni kwa ajili ya 

matumizi mengineyo. 

 

3.3. Bajeti ya Miradi ya Maendeleo  

 

26. Mheshimiwa Spika, katika utekelezaji wa miradi ya 

maendeleo, Wizara ya Maji - Fungu 49 ilitengewa Shilingi 

824,496,874,000.00. Kati ya fedha hizo Shilingi 340,463,656,000.00 ni 

fedha za ndani na Shilingi 484,033,218,000.00 ni fedha za nje. Hadi 

mwezi Aprili, 2026, Shilingi 688,895,116,553.44 sawa na asilimia 83.6 

ya bajeti iliyoidhinishwa kwa ajili ya utekelezaji wa miradi ya 

maendeleo ilipokelewa. Kati ya fedha zilizopokelewa, Shilingi 

331,205,761,553.44 ni fedha za ndani na Shilingi 357,689,355,000.00 

ni fedha za nje.  

 

3.4. Utekelezaji wa Programu na Miradi Mbalimbali ya Maji  

 

27. Mheshimiwa Spika, Serikali kwa kushirikiana na wadau 

mbalimbali kupitia Programu ya Maendeleo ya Sekta ya Maji 

imeendelea kutekeleza miradi ya maji na usafi wa mazingira 

kupitia Taasisi mbalimbali chini ya Wizara, ambazo ni Bodi za Maji 

za Mabonde; RUWASA; Mamlaka za Majisafi na Usafi wa 

Mazingira; Mfuko wa Taifa wa Maji; Maabara za Ubora wa Maji; 

na Chuo cha Maji. Utekelezaji katika mwaka 2025/26 

umeainishwa katika maeneo matano (5) ambayo ni usimamizi na 

uendelezaji wa rasilimali za maji, huduma za ubora wa maji, 

huduma za usambazaji maji na usafi wa mazingira vijijini na mijini, 

kazi mbalimbali zinazotekelezwa na taasisi zilizo chini ya Wizara, na 

masuala mtambuka. 

 

3.5. Usimamizi na Uendelezaji wa Rasilimali za Maji  

 

28. Mheshimiwa Spika, usimamizi na uendelezaji wa rasilimali za 

maji ni jukumu muhimu katika kuhakikisha usalama wa maji na 

uendelevu wa shughuli za kiuchumi na kijamii zinazotumia maji. 

Jukumu hilo linatekelezwa kupitia Bodi za Maji za Mabonde tisa (9) 

zilizopo nchini. Shughuli za usimamizi na uendelezaji zilizotekelezwa 

ni kama ifuatavyo:-  

 

3.5.1. Usimamizi wa Rasilimali za Maji  

 

(a) Tathmini na Ufuatiliaji wa Rasilimali za Maji  

 

29. Mheshimiwa Spika, katika kufanya tathmini na ufuatiliaji, kazi 

zilizofanyika ni pamoja na:- ujenzi na ukarabati wa vituo vya 

kufuatilia mwenendo wa rasilimali za maji; udhibiti wa matumizi ya 

maji na migogoro; udhibiti na ujenzi wa mabwawa; udhibiti wa 

uchimbaji wa visima; utunzaji na uhifadhi wa vyanzo vya maji; na 

udhibiti wa uchafuzi wa vyanzo vya maji. Maelezo ya kina kuhusu 

utekelezaji wa kazi hizo yameelezwa katika Aya zifuatazo: -  

 

(i) Ujenzi na Ukarabati wa Vituo vya Kufuatilia Mwenendo wa 

Rasilimali za Maji  

 

30. Mheshimiwa Spika, katika kuimarisha upatikanaji wa takwimu 

sahihi na za uhakika za rasilimali za maji, Serikali imeendelea 

kukarabati na kujenga vituo vya kufuatilia rasilimali za maji nchini. 

Hadi mwezi Aprili 2026, utekelezaji wa mradi wa ujenzi wa vituo 

vya kisasa vya ufuatiliaji mwenendo wa rasilimali za maji nchini 

(Hydromet Modernized Station) umekamilika, ambapo jumla ya 

vituo 256 vimejengwa. Kati ya hivyo, vituo 20 ni vya kufuatilia hali 

ya hewa; vituo 56 vya kufuatilia mwenendo wa maji chini ya 

ardhi; vituo 80 vya kufuatilia mwenendo wa mvua na vituo 100 

vya kihaidrolojia vimefungwa kwenye mito, mabwawa na maziwa 

kufuatilia mtiririko wa maji pamoja na ongezeko au kushuka kwa 

kina cha maji katika mabwawa na maziwa. Aidha, vituo vya 

kihaidrolojia husaidia katika utoaji wa taarifa za tahadhari za 

mapema zinazohusu upungufu wa maji au ongezeko la maji 

linaloweza kusababisha mafuriko au kupasuka kwa mabwawa 

hali inayoweza kuleta madhara kwa jamii. Vilevile, Wizara 

imekamilisha awamu ya kwanza ya uchimbaji wa visima 112 vya 

uchunguzi wa maji chini ya ardhi vilivyopangwa katika mabonde 

manne (4) ya Pangani, Wami-Ruvu, Rufiji na Bonde la Kati. 

(ii) Udhibiti wa Matumizi ya Maji na Usuluhishi wa Migogoro  

 

31. Mheshimiwa Spika, kutokana na maji kuwa rasilimali muhimu 

kwa ustawi wa jamii, uendelevu wa mazingira na ukuaji wa 

uchumi, kumekuwa na matumizi shindani ambayo husababisha 

migogoro ya mgawanyo wa matumizi ya maji kwa shughuli 

mbalimbali za kiuchumi na kijamii. Hali hiyo hutokea hususan 

kwenye maeneo yenye upungufu wa maji. Udhibiti na utatuzi wa 

migogoro ya aina hiyo umeendelea kufanyiwa kazi kupitia Bodi za 

Maji za Mabonde kwa kushirikiana na Jumuiya za Watumiaji Maji 

pamoja na Mamlaka za Serikali za Mitaa. Hadi mwezi Aprili 2026, 

vibali vipya 306 vimetolewa kwa ajili ya matumizi mbalimbali ya 

maji na hivyo, kuwa na jumla ya vibali 14,536 vya matumizi ya maji 

vilivyotolewa nchini kote. Aidha, utatuzi wa migogoro 15 kati ya 19 

ya matumizi ya maji iliyotokea katika mwaka 2025/26 umefanyika 

na iliyobaki iko katika hatua mbalimbali za utatuzi. 

 

(iii) Udhibiti wa Ujenzi wa Mabwawa  

 

32. Mheshimiwa Spika, mabwawa ya maji pamoja na mabwawa 

ya topesumu ni kati ya miundombinu ambayo usanifu, ujenzi na 

usimamizi wake unatakiwa kudhibitiwa kutokana na athari kwa 

binadamu na mazingira zinazoweza kutokea endapo mabwawa 

hayo yatabomoka au kuvuja. Katika kuhakikisha mabwawa hayo 

yanazingatia viwango vya kitaifa na kimataifa katika usanifu, 

ujenzi na uendeshaji wake, Wizara imeendelea kutekeleza jukumu 

la udhibiti wa ujenzi na usalama wa miundombinu ya mabwawa 

hayo. Hadi mwezi Aprili 2026, Wizara imetoa jumla ya vibali 40 vya 

ujenzi wa mabwawa ya Topesumu na kusajili mabwawa nane (8) 

ya topesumu. Aidha, vibali vitatu (3) vya ujenzi wa mabwawa ya 

maji vimetolewa na mabwawa sita (6) yaliyokidhi vigezo vya 

usalama wa mabwawa kusajiliwa. Vilevile, usajili wa wataalam wa 

mabwawa kwa ajili ya kutekeleza kazi zinazohusiana na usalama 

wa mabwawa umeendelea kufanyika ambapo wataalam 25 

wamesajiliwa katika mwaka 2025/26 na hivyo, kufanya jumla ya 

wataalam waliosajiliwa nchini kufikia 59. Kiambatisho Na. 3 

kinaonesha vibali vya ujenzi wa mabwawa vilivyotolewa na 

mabwawa yaliyosajiliwa. 

(iv) Udhibiti wa Uchimbaji wa Visima  

 

33. Mheshimiwa Spika, katika kudhibiti uchimbaji holela wa visima, 

Wizara imeendelea kuratibu na kusajili kampuni za utafiti na 

uchimbaji wa visima vya maji pamoja na kutoa leseni na vibali 

vya uchimbaji kwa makampuni yanayokidhi vigezo. Hadi mwezi 

Aprili 2026, leseni 24 za utafiti, 120 za wachimbaji (Operators) na 62 

za kampuni za uchimbaji visima zimetolewa. Aidha, kufikia mwezi 

Aprili, 2026 vibali 1,177 vya kuchimba visima vya maji katika 

maeneo mbalimbali nchini vimetolewa hivyo kuwa na jumla ya 

vibali 2,157. Vilevile, Wizara imekamilisha awamu ya kwanza ya 

kutambua maeneo yenye maji chini ya ardhi na kuandaa ramani 

inayoonesha hali ya upatikanaji wa maji chini ya ardhi nchini 

(National Hydrogeological Aquifer Mapping) katika mabonde 

manne (4) ya Wami/Ruvu, Pangani, Rufiji na Bonde la Kati. Wizara 

imepanga kuendelea na awamu ya pili ya utambuzi wa maeneo 

yenye maji chini ya ardhi na kuandaa ramani kwa mabonde 

matano yaliyobaki ya Ziwa Victoria, Ziwa Tanganyika, Ziwa Nyasa, 

Ziwa Rukwa na Bonde la Ruvuma na Pwani ya Kusini. 

 

(v) Utunzaji na Uhifadhi wa Vyanzo vya Maji  

 

34. Mheshimiwa Spika, utekelezaji wa Mipango ya Uhifadhi na 

Utunzaji wa Vidakio nchini kwa kipindi cha mwaka 2021 hadi 2035 

unaendelea ili kudhibiti hali ya uharibifu wa vyanzo vya maji 

nchini. Utekelezaji wa mipango hiyo unahusisha wadau 

mbalimbali ikiwemo sekta za umma, sekta binafsi, asasi za kiraia 

na Jumuiya za Watumia Maji. Utekelezaji wa Mipango hiyo 

unazingatia maeneo ya kipaumbele ikiwemo maeneo yaliyo 

kwenye hatari ya kuharibiwa na vyanzo vya maji kwa miji 

mikubwa ikiwemo majiji na miji mikuu ya mikoa ili kuimarisha 

uwepo wa maji toshelevu na yenye ubora. Aidha, mipango hiyo 

inajumuisha maeneo ya kimkakati ikiwemo usimamizi na uhifadhi 

wa mazingira, uhifadhi wa vyanzo vya maji, uboreshaji wa maisha 

ya jamii, kuimarisha uwezo wa kitaasisi na kuimarisha uwezo wa 

kifedha na ufuatiliaji. Lengo kuu la mipango hiyo ni kuhakikisha 

nchi inaendelea kuwa na usalama wa maji. Mafanikio 

yaliyopatikana kupitia utekelezaji wa mipango hiyo ni pamoja na: 

upandaji miti rafiki wa maji takriban milioni 6 katika maeneo 

mbalimbali ya vyanzo vya maji, ujenzi wa mabirika ya 

kunyweshea mifugo 55, uwekaji wa mipaka kwenye maeneo ya 

hifadhi ya vyanzo vya maji ili yalindwe dhidi ya uvamizi ambapo 

hadi sasa vyanzo 359 vimewekewa mipaka. 

 

(vi) Udhibiti wa Uchafuzi wa Vyanzo vya Maji  

 

35. Mheshimiwa Spika, katika kudhibiti uchafuzi wa vyanzo vya 

maji, Wizara imeendelea kuhakikisha vyanzo vya maji haviathiriwi 

na taka zinazotokana na shughuli za kibinadamu. Wizara kupitia 

Bodi za Maji za Mabonde imekuwa ikidhibiti ubora wa vyanzo vya 

maji kwa kusimamia viwango vya majitaka yanayotiririshwa 

kurudishwa kwenye mazingira ili kuhakikisha yanakidhi viwango 

vya kitaifa vya ubora. Hadi mwezi Aprili 2026, vibali 247 vya 

kutiririsha majitaka vimetolewa kwa kampuni na taasisi mbalimbali 

na hivyo, kuwa na jumla ya vibali vya kutiririsha majitaka 

vilivyotolewa kwenye mabonde yote nchini kufikia 558. 

 

(b) Majukwaa ya Wadau wa Maji  

 

36. Mheshimiwa Spika, ushirikishwaji wa wadau katika usimamizi 

wa rasilimali za maji ni muhimu katika kuhakikisha matumizi bora 

na endelevu ya rasilimali za maji. Kupitia Majukwaa ya Wadau wa 

Maji, Wizara inalenga kuhakikisha uwepo wa mipango ya pamoja 

ya matumizi bora na uendelezaji endelevu wa rasilimali za maji 

nchini. Hadi mwezi Aprili 2026, jukwaa moja (1) la Wadau wa Maji 

ngazi ya Taifa limefanyika na majukwaa matatu (3) yamefanyika 

katika ngazi ya Bodi za Maji za Mabonde katika Mabonde ya Ziwa 

Victoria, Rufiji na Pangani. Kufanyika kwa majukwaa hayo 

kumeimarisha mwamko na ushiriki wa wadau katika kusimamia na 

kuendeleza rasilimali za maji nchini ambapo yalihitimishwa kwa 

kuingia makubaliano ya pamoja kuhusu kuimarisha usalama wa 

maji nchini kama inavyoelekezwa na DIRA 2050, kuboresha 

uwajibikaji wa kitaasisi na kuweka mikakati ya pamoja ya 

maendeleo ya kijamii na kiuchumi. 

(c) Usimamizi na Uendelezaji wa Rasilimali za Majishirikishi  

 

37. Mheshimiwa Spika, nchi yetu ina mabonde saba (7) ambayo 

maji yake yanavuka mipaka ya utawala wa nchi. Kwa kushirikiana 

na nchi tunazounganishwa nazo na majishirikishi, tunalo jukumu la 

kusimamia na kuhakikisha uendelevu wake. Wizara imeendelea 

kushiriki kikamilifu katika usimamizi na uendelezaji rasilimali hizo 

kupitia Kamisheni na mashirikiano mbalimbali. 

 

38. Mheshimiwa Spika, Kamisheni na mashirikiano hayo ni pamoja 

na Baraza la Mawaziri wa Afrika wanaohusika na Maji (AMCOW) 

linaloundwa na nchi 56; Jumuiya ya Maendeleo Kusini mwa Afrika 

(SADC) inayoundwa na nchi 16; Kamisheni ya Bonde la Mto Nile 

ambayo inaundwa na nchi sita (6) za Tanzania, Uganda, Ethiopia, 

Burundi, Rwanda na Sudani Kusini; Kamisheni ya Bonde la Mto 

Songwe inayoundwa na nchi mbili (2) za Tanzania na Malawi; 

Kamisheni ya Bonde la Ziwa Victoria inayoundwa na nchi tano (5) 

za Tanzania, Burundi, Kenya, Uganda na Rwanda; Kamisheni ya 

Bonde la Mto Zambezi inayoundwa na nchi nane (8) za Tanzania, 

Angola, Botswana, Malawi, Msumbiji, Namibia, Zambia na 

Zimbabwe; Kamisheni ya Bonde la Mto Ruvuma inayoundwa na 

nchi tatu (3) za Tanzania, Malawi na Msumbiji; na Mamlaka ya 

Bonde la Ziwa Tanganyika ambayo inaundwa na nchi tano (5) za 

Tanzania, Burundi, Jamhuri ya Kidemokrasia ya Congo, na 

Zambia.  

 

39. Mheshimiwa Spika, kupitia Kamisheni na Mashirikiano, Wizara 

imeweza kuandaa miradi ya ushirikiano baina ya Tanzania na 

nchi washirika ambayo baadhi imekamilika na mingine iko katika 

hatua ya utekelezaji kama ifuatavyo:- 

 

(i) Kamisheni ya Bonde la Mto Nile  

 

40. Mheshimiwa Spika, kupitia Kamisheni ya Bonde la Mto Nile, 

Tanzania, Burundi, Rwanda na Uganda zimetekeleza mradi wa 

usimamizi wa maji chini ya ardhi katika mwambamaji (aquifer) wa 

Kagera kwa ufadhili wa Mfuko wa Mazingira (Global 

Environmental Facility - GEF) ambao umekamilika kwa gharama 

ya Dola za Marekani 5,329,452. Mradi huo umetekelezwa katika 

Wilaya za Muleba, Bukoba, Misenyi, Karagwe na Kyerwa. Vilevile, 

kupitia mradi huo Wizara imenufaika kwa kupata vifaa vya kisasa 

vya kupima wingi na ubora wa maji hivyo, kuimarisha upatikanaji 

wa taarifa sahihi za hali ya mwenendo wa wingi na ubora wa maji 

chini ya ardhi. 

 

(ii) Kamisheni ya Bonde la Mto Songwe  

 

41. Mheshimiwa Spika, Tanzania na Malawi zinatekeleza 

Programu ya Maendeleo ya Bonde la Mto Songwe (Songwe River 

Basin Development Programme) inayolenga kujenga mabwawa 

kwa ajili ya kudhibiti mafuriko na kuzalisha umeme. Kupitia 

programu hiyo, Mradi wa Ujenzi wa Bwawa la Songwe Chini 

umepangwa kutekelezwa ambapo hadi sasa Sekretarieti ya 

Kamisheni kwa kushirikiana na nchi wanachama inaendelea 

kutafuta fedha za ujenzi unaotarajiwa kugharimu Dola za 

Marekani milioni 851. Mradi huo unatarajiwa kutekelezwa kwa 

utaratibu wa ubia baina ya Serikali na Sekta Binafsi (PPP). Hadi 

mwezi Aprili, 2026 taratibu za kumpata Mtaalam Mshauri 

atakayehuisha taarifa za mradi na kushiriki kutafuta wawekezaji 

zinaendelea. 

 

(iii) Kamisheni ya Bonde la Ziwa Victoria  

 

42. Mheshimiwa Spika, kupitia Kamisheni ya Bonde la Ziwa 

Victoria, Wizara inaendelea na utekelezaji wa mradi wa ujenzi wa 

miundombinu ya majitaka katika Jiji la Mwanza kwa gharama ya 

Euro milioni 13.16 kwa ufadhili wa Benki ya Maendeleo ya 

Ujerumani (KfW). Hadi mwezi Aprili 2026, mradi upo kwenye hatua 

ya kuajiri Mkandarasi na ukikamilika utanufaisha kaya 3,400 katika 

Jiji la Mwanza.  

 

(iv) Kamisheni ya Bonde la Mto Ruvuma  

 

43. Mheshimiwa Spika, Kamisheni ya Bonde la Mto Ruvuma kwa 

kushirikiana na International Union for Conservation of Nature 

(IUCN) imekamilisha uandaaji wa mradi wa kuhifadhi Mazingira ya 

dakio la Bonde la Mto Ruvuma na Ukanda wa Pwani. Mradi huo 

utatekelezwa kwa gharama ya Dola za Marekani milioni 7.7 

utakaofadhiliwa na Mfuko wa Uhifadhi wa Mazingira Ulimwenguni 

(Global Environmental Facility – GEF). Mradi ulizinduliwa mwezi 

Machi, 2026 na utekelezaji unatarajia kuanza mwezi Julai, 2026. 

Aidha, Kamisheni kwa kushirikiana na GIZ ya Ukanda wa SADC 

inaendelea na maandalizi ya Mkakati wa Usimamizi Shirikishi wa 

Rasilimali za Maji za Bonde la Mto Ruvuma unaotarajiwa 

kukamilika mwezi Juni, 2026. Kukamilika kwa Mkakati huo 

kutawezesha kuainishwa kwa fursa mbalimbali za usimamizi na 

uendelezaji wa rasilimali za maji zilizopo katika Bonde hilo na hivyo 

kuwezesha utafutaji wa rasimali fedha kwa ajili ya utekelezaji. 

 

(v) Kamisheni ya Bonde la Mto Zambezi  

 

44. Mheshimiwa Spika, kupitia Kamisheni ya Bonde la Mto 

Zambezi, Tanzania kwa kushirikiana na nchi wanachama 

zinaendelea na utekelezaji wa miradi mitatu (3) ambayo ni mradi 

wa Nature People and Climate (NPC) wenye gharama ya Dola za 

Marekani milioni 58; mradi wa uhimilivu wa mabadiliko ya 

tabianchi wenye gharama ya Dola za Marekani milioni 10; na 

mradi wa uhifadhi wa mazingira wenye gharama ya Dola za 

Marekani milioni 9.3 chini ya ufadhili wa Global Environmental 

Facility (GEF). Vilevile, maandalizi ya miradi ya kimkakati ya 

uhifadhi wa mazingira na uendelezaji wa rasilimali za maji yenye 

gharama ya Dola za Marekani milioni 643.04 kwa kushirikiana na 

wadau mbalimbali wa maendeleo wakiwemo Benki ya Dunia na 

Benki ya Maendeleo ya Afrika yanaendelea. 

 

(d) Kituo Mahiri cha Rasilimali za Maji  

 

45. Mheshimiwa Spika, Wizara, kupitia Kituo Mahiri cha Rasilimali 

za Maji kwa kushirikiana na wadau imeendelea kuimarisha uwezo 

wa wataalam katika ukusanyaji, uchambuzi na matumizi sahihi ya 

takwimu za maji chini ya ardhi, hususan katika maeneo yenye 

uhaba wa vyanzo vya maji juu ya ardhi. Hadi mwezi April 2026, 

kituo kwa kushirikiana na Chuo Kikuu cha Kilimo Sokoine (SUA) 

kiliwajengea uwezo wataalam 15 katika uchambuzi na ukusanyaji 

wa takwimu za mwambamaji wa Makutopora. Aidha, tafiti za 

uchajishaji (recharge) wa maji ya chini ya ardhi Dodoma 

zimeendelea kufanyika kwa kushirikiana na wadau na taasisi 

mbalimbali, hususan katika maeneo ya Bonde la Rufiji. Vilevile, 

Wizara kupitia Kituo hicho imepanua wigo wa ushirikiano na Ofisi 

ya Waziri Mkuu, Kitengo cha Kuratibu Maafa, kwa lengo la 

kufanikisha tafiti za pamoja zinazobaini vyanzo vya hatari na 

mbinu za kukabiliana na maafa yanayotokana na maji. 

 

3.5.2. Uendelezaji wa Rasilimali za Maji  

 

46. Mheshimiwa Spika, katika uendelezaji wa rasilimali za maji, 

Wizara imeendelea kuwekeza katika miundombinu himilivu 

inayoweza kukabiliana na athari za mabadiliko ya tabianchi kwa 

kujenga miundombinu ya uvunaji wa maji ya mvua ikiwemo 

mabwawa ya kuhifadhi maji ya mvua ili kuimarisha mifumo ya 

udhibiti wa mafuriko na ukame.  

 

(a) Uvunaji wa Maji ya Mvua  

 

(i) Mradi wa Ujenzi wa Bwawa la Farkwa  

 

47. Mheshimiwa Spika, ujenzi wa bwawa la Farkwa ni mpango wa 

muda wa kati wa kuboresha huduma ya majisafi katika Jiji la 

Dodoma pamoja na Wilaya za Chemba, Bahi na Chamwino. 

Mradi huo utagharimu Shilingi bilioni 312 na unahusisha ujenzi wa 

bwawa na mtambo wa kusafisha na kutibu maji wenye uwezo wa 

kuzalisha maji mita za ujazo 128,000 kwa siku. Hadi mwezi Aprili 

2026, Mkandarasi wa ujenzi amepatikana na taratibu za kusaini 

mkataba wa ujenzi zinaendelea.  

 

(ii) Mradi wa Ujenzi wa Bwawa la Kidunda  

 

48. Mheshimiwa Spika, ujenzi wa Bwawa la Kidunda ni mkakati 

wenye lengo la kuboresha ikolojia ya mto Ruvu ili kuhakikisha maji 

yanatiririka kwenye Mto Ruvu katika kipindi chote cha mwaka ili 

kulisha mitambo ya kuzalisha maji ya Ruvu juu na Ruvu Chini. Mto 

huo ambao ndio chanzo kikuu cha maji kwa Jiji la Dar es Salaam 

na baadhi ya maeneo ya Mkoa wa Pwani umekuwa ukikabiliwa 

na changamoto ya ukame hususan kipindi cha kiangazi na kuleta 

adha kubwa ya maji kwa wananchi. Hivyo, kukamilika kwa 

bwawa hilo kutaboresha upatikanaji wa huduma ya maji na 

kukabiliana na changamoto ya ukame unaoathiri maeneo hayo. 

Gharama za ujenzi wa mradi ni Shilingi bilioni 329.47 na 

unahusisha ujenzi wa bwawa la kuhifadhi maji mita za ujazo 

milioni 190; ujenzi wa kituo cha kufua umeme wa megawati 20; 

ujenzi wa njia ya msongo mkubwa wa umeme kutoka Kidunda 

hadi Chalinze umbali wa kilomita 101; na ujenzi wa barabara ya 

kiwango cha changarawe yenye urefu wa kilomita 75 kutoka 

Ngerengere hadi Kidunda. Hadi Aprili 2026, utekelezaji wa mradi 

umefikia asilimia 47.02. 

 

(iii) Ujenzi wa Mabwawa ya Ukubwa wa Kati na Madogo  

 

49. Mheshimiwa Spika, kwa kuzingatia umuhimu wa uwepo wa 

miundombinu kwa ajili ya kuhifadhi maji kwa ajili ya usalama wa 

maji, Wizara imeendelea kutekeleza miradi ya ujenzi wa 

mabwawa madogo na ukubwa wa kati kwa ajili ya uvunaji na 

uhifadhi wa maji ya mvua ambayo hutumika kipindi cha kiangazi. 

Hadi mwezi Aprili 2026, Wizara imekamilisha ujenzi wa mabwawa 

sita (6) ya Gidahababiheg, Malambo na Soitsambu katika Bonde 

la Kati; Bugarama na Mwamashindike katika Bonde la Ziwa 

Victoria; na Langai katika Bonde la Pangani. Vilevile, ujenzi wa 

bwawa la Mwambazi lililopo Wilaya ya Sumbawanga katika 

Bonde la Ziwa Rukwa unaendelea, kukamilika kwa ujenzi wa 

mabwawa hayo, kumesaidia kuboresha upatikanaji wa maji kwa 

ajili ya shughuli mbalimbali ikiwemo matumizi ya majumbani, 

kilimo, mifugo, uvuvi na ikolojia.  

 

(iv) Uvunaji wa Maji ya Mvua Kupitia Mapaa ya Majengo  

 

50. Mheshimiwa Spika, uvunaji wa maji ya mvua kupitia mapaa 

ya majengo ni muhimu katika kukabiliana na uhaba wa maji 

hususan kwenye maeneo kame. Kutokana na umuhimu huo, 

Wizara iliandaa Mwongozo wa Uvunaji wa Maji ya Mvua wa 

Mwaka 2020 kwa ajili ya kuisaidia jamii na taasisi mbalimbali 

kujenga miundombinu bora ya uvunaji wa maji ya mvua kupitia 

mapaa ya nyumba. Aidha, Wizara imeandaa Mpango Mkakati 

wa Miaka Mitano wa Uvunaji wa Maji ya Mvua kwa Kutumia 

Mapaa ya Nyumba na Taasisi wa Mwaka 2025/26-2029/30 kwa 

ajili ya kutekeleza Mwongozo huo. Utekelezaji wa Mkakati huo 

utahusisha usanifu na ujenzi wa miundombinu ya kuvuna maji ya 

mvua kupitia mapaa ya majengo ya taasisi za Serikali ikiwemo 

shule, vituo vya afya, masoko, ofisi za Serikali za vijiji, Halmashauri, 

Mahakama, ofisi za CBWSOs, na taasisi za dini. Ili kuwa na ufanisi, 

utekelezaji wa mkakati huo utashirikisha OWM-TAMISEMI pamoja 

na wadau wengine. 

 

3.6. Huduma za Ubora wa Maji  

 

51. Mheshimiwa Spika, katika mwaka 2025/26, Wizara ilipanga 

kuendelea kutekeleza shughuli za usimamizi wa ubora wa maji 

kwa kuhakiki na kufuatilia ubora wa maji kwenye vyanzo 2,200, 

skimu na mitandao 8,245 ya usambazaji maji vijijini na mijini na 

mifumo ya uchakataji majitaka 150; kuhakiki ubora wa madawa 

ya kusafisha na kutibu maji kabla ya ununuzi na wakati wa 

matumizi. Vilevile, Wizara ilipanga kuimarisha mifumo ya 

ukusanyaji na utunzaji wa takwimu na taarifa za ubora wa maji, 

sambamba na kuwezesha uandaaji na ufuatiliaji wa utekelezaji 

wa mipango ya usalama wa maji katika mamlaka za maji 40 na 

CBWSOs 120. Pia, Wizara ilipanga kuanza ujenzi wa majengo ya 

maabara za Arusha na Tanga; na kuzipatia maabara za maji 

vitendea kazi pamoja na kuziwezesha kupata na kudumisha 

ithibati. Mpango huo, inatekelezwa kupitia Maabara 17 za Ubora 

wa Maji zilizopo katika mikoa ya Dar es Salaam, Morogoro, Tanga, 

Mtwara, Ruvuma, Iringa, Mbeya, Rukwa, Kigoma, Singida, 

Dodoma, Manyara, Arusha, Kagera, Mara, Shinyanga na 

Mwanza. Hali ya utekelezaji wa shughuli za usimamizi wa ubora 

wa maji zilizopangwa ni kama ifuatavyo: - 

 

(a) Ubora wa Maji katika Vyanzo  

 

52. Mheshimiwa Spika, ukuaji wa shughuli mbalimbali za kiuchumi 

unahitaji maji yanayokidhi viwango vya ubora vinavyokubalika 

kwa matumizi husika. Katika kuhakikisha takwimu sahihi 

zinakuwepo kwa ajili ya usimamizi na uendelezaji wa rasilimali za 

maji nchini, Wizara imeendelea kufuatilia mwenendo wa ubora 

wa maji katika vyanzo. Hadi mwezi Aprili 2026, jumla ya vyanzo 

vya maji 424 vilihakikiwa ubora wake vikiwemo visima (389), mito 

(17), chemchemi (10), mabwawa (4) na maziwa manne (4) na 

Matokeo ya uchunguzi yanaonesha kuwa ubora wa maji wa 

vyanzo hivyo ni wa kuridhisha katika kulinda ikolojia na vyanzo 

vinaweza kuendelea kutumika au kuendelezwa kwa matumizi 

mbalimbali ya kijamii na kiuchumi. 

 

(b) Ubora wa Maji kwa Matumizi ya Majumbani na Taasisi  

 

53. Mheshimiwa Spika, katika kutimiza azma ya Serikali ya kutoa 

huduma ya maji safi na salama kwa wananchi, Wizara 

imeendelea kuhakiki na kufuatilia ubora wa maji katika mifumo ya 

usambazaji maji vijijini na mijini, pamoja na vyanzo vya maji 

vinavyomilikiwa na taasisi na watu binafsi kwa lengo la kuhakikisha 

maji yanayosambazwa kwa jamii yanakidhi viwango vya kitaifa 

vya ubora wa maji ya kunywa. Hadi mwezi Aprili 2026, jumla ya 

skimu za maji vijijini 690 na mitandao ya maji mijini 351 zilifanyiwa 

uhakiki na ufuatiliaji wa ubora wa maji. Matokeo ya uhakiki na 

ufuatiliaji yameonesha maji hayo kukidhi viwango vya ubora wa 

maji ya kunywa licha ya uwepo wa changamoto ya kiasi kikubwa 

cha madini ya Fluoride, Chuma, Manganese na Chumvichumvi 

katika baadhi ya vyanzo vya maji katika mikoa ya Mtwara na 

Lindi; kiwango kikubwa cha madini ya Fluoride katika mikoa ya 

Arusha, Manyara na Singida; na Nitrate katika Mkoa wa Dodoma. 

Serikali imechukua hatua mbalimbali za kusafisha maji kutoka 

katika vyanzo hivyo vyenye changamoto za ubora na kuwezesha 

maji kukidhi viwango vya ubora kwa matumizi ya kunywa na 

kupikia. 

 

54. Mheshimiwa Spika, katika kuhakikisha maji yanayosambazwa 

yanaendelea kukidhi vigezo, Wizara imeendelea kuzijengea 

uwezo Mamlaka za Majisafi na Usafi wa Mazingira pamoja na 

vyombo vya Watumia Maji Ngazi ya Jamii (CBWSOs) kwa 

kuongeza uwekezaji katika miundombinu ya maji ikiwemo ya 

kusafisha na kutibu maji pamoja na kutoa na kusimamia 

utekelezaji wa miongozo inayohusu namna bora ya kudhibiti na 

kuboresha ubora na usalama wa maji ili kulinda afya ya jamii. 

Aidha, Wizara imeendelea kufanya mapitio ya miongozo hiyo ili 

kuimarisha usimamizi wa ubora wa maji yanayosambazwa kwa 

jamii. Hadi mwezi Aprili 2026, Wizara kwa kushirikiana na wadau 

imefanikiwa kufanya mapitio ya Miongozo ya Uandaaji wa 

Mipango ya Usalama wa Maji inayostahimili mabadiriko ya Tabia 

nchi (Climate Resilient- Water Safety Plans) kwa Mamlaka za 

Majisafi na Usafi wa Mazingira na Vyombo vya Watoa Huduma ya 

Maji Ngazi ya Jamii; na Mwongozo wa Kitaifa wa Ufuatiliaji wa 

Maji ya Kunywa na Uandaaji wa Taarifa wa Mwaka 2018. Mapitio 

ya Miongozo hiyo yamefanyika kwa lengo la kuhakikisha 

usimamizi wa ubora wa maji unaendana na kasi ya maendeleo 

katika ukuaji wa huduma za usambazaji maji vijijini na mijini. 

 

(c) Ubora wa Maji kwa Matumizi Mengine  

 

55. Mheshimiwa Spika, ukuaji endelevu wa shughuli mbalimbali za 

kiuchumi unategemea upatikanaji wa maji yenye ubora 

unaokidhi viwango vya ubora vinavyokubalika kwa matumizi 

husika. Kwa kuzingatia umuhimu huo, Wizara imeendelea 

kuimarisha juhudi za kuhakiki na kufuatilia ubora wa maji 

yanayotumika katika sekta mbalimbali za kiuchumi, ikiwemo 

ufugaji wa samaki kwa njia ya vizimba (fish caging), 

ujenzi,usafirishaji, umwagiliaji, matumizi ya viwandani pamoja na 

tafiti za ikolojia ya maji. Hadi mwezi Aprili 2026, jumla ya sampuli 

637 zilikusanywa na kufanyiwa uchambuzi wa ubora wake. Kati ya 

sampuli hizo, sampuli za maji kwa ajili ya uchakataji wa minofu ya 

samaki inayouzwa katika soko la Ulaya na matumizi ya viwandani 

zilikuwa ni 378, Ufugaji wa samaki kwa njia ya vizimba (50), 

umwagiliaji (15) na sampuli kwa ajili ya shughuli za utafiti 136. 

Aidha Wizara kwa kushirikiana na shirika la Swissport imeendelea 

kudhibiti ubora na usalama wa maji yanayotumika katika usafiri 

wa anga kwa lengo la kulinda afya za abiria ndani ya ndege 

zinazosafiri ndani na nje ya nchi. Jumla ya sampuli 58 zilikusanywa 

kutoka viwanja vya ndege vya Julius Nyerere sampuli 40, Mwanza 

(12) na Kilimanjaro (6) na kufanyiwa uchunguzi wa vimelea 

(Enterococcus, Escherichia coli (E.coli), Pseudomonas aeruginosa, 

na Clostridium perfringens) pamoja na viashiria vingine vya ubora 

wa maji vinavyoweza kuhatarisha afya za wasafiri. Matokeo ya 

uchambuzi yalionesha kuwa maji yanakidhi viwango vya ubora 

kwa matumizi ya yaliyokusudiwa. 

 

56. Mheshimiwa Spika, kazi hizi zinachangia kuimarisha uzalishaji 

katika shughuli mbalimbali za kiuchumi kwa kuhakikisha 

upatikanaji wa maji salama na yenye ubora kwa ajili ya viwanda, 

kilimo na ufugaji, kulinda afya na mazingira, na kuwezesha bidhaa 

za Tanzania kukidhi viwango vya masoko ya kimataifa. Aidha, 

kupitia takwimu za kisayansi, zinaongeza ufanisi wa uwekezaji kwa 

kupunguza hatari za matumizi ya maji yasiyo salama, na hivyo 

kuimarisha usimamizi endelevu wa rasilimali za maji pamoja na 

kukuza uchumi wa Taifa. 

 

(d) Uhakiki wa Madawa ya Kusafisha na Kutibu Maji  

 

57. Mheshimiwa Spika, serikali inajukumu la kuhakikisha madawa 

yanayotumika katika kusafisha na kutibu maji yanakidhi viwango 

vya ubora na yanakuwa na ufanisi katika kusafisha na kutibu maji. 

Katika kutekeleza jukumu hilo, hadi mwezi Aprili 2026, jumla ya 

sampuli 61 za madawa ya kusafisha na kutibu maji yanayotumika 

kwenye Mamlaka za maji mijini na skimu za usambazaji maji Vijijini 

yalihakikiwa ubora wake ambapo sampuli (10) zilikuwa za 

madawa ya kusafisha maji aina ya Aluminium Sulphate (Shabu), 

Poly Aluminium Chloride (8), PolyDADMAC (5) na Lime sampuli 3. 

Kwa upande wa madawa ya kutibu maji, sampuli 35 za madawa 

ya kutibu maji aina ya Calcium Hypochlorite na sampuli 1 ya 

dawa aina ya Sodium hypochloride zilihakikiwa ubora na ufanisi 

wake. Matokeo ya uhakiki yamebaini kuwa madawa 

yanayotumika kusafisha maji yanakidhi viwango vya ubora na 

yana ufanisi katika kusafisha kwa asilimia 98.8 na kutibu maji kwa 

asilimia 100. Aidha, Serikali kwa kushirikiana na wadau 

imeendelea kuboresha ubora wa maji kwa kutumia teknolojia 

mbalimbali katika kuondoa madini ya Fluoride kwenye maji na 

kutibu maji kwa kuua vijidudu kabla ya kusambazwa kwa kusimika 

mitambo ya kudumu ya kutibu maji (Chlorination) pamoja na 

kutoa mafunzo juu ya matumizi sahihi ya madawa ya kutibu maji 

kwa lengo la kulinda afya ya jamii. 

 

(e) Ubora wa Majitaka Yanayorudishwa Kwenye Mazingira  

 

58. Mheshimiwa Spika, majitaka kutoka majumbani, viwandani na 

katika taasisi mbalimbali yanapaswa kukidhi viwango vya ubora 

kabla ya kurudishwa kwenye mazingira kwa lengo la kudhibiti 

uchafuzi wa vyanzo vya maji na mazingira kwa ujumla. Katika 

kutimiza lengo hilo, Wizara imeendelea kuhakiki na kufuatilia 

ubora wa majitaka kutoka katika mifumo ya kuchakata majitaka 

katika Mamlaka za Majisafi na Usafi wa Mazingira, viwanda na 

taasisi mbalimbali. Hadi mwezi Aprili 2026, jumla ya sampuli 123 

zilikusanywa kutoka kwenye mifumo 84 ya kusafisha majitaka. 

Matokeo yalionesha asilimia 84 ya sampuli za majitaka zilikidhi 

viwango vya kurudishwa kwenye mazingira. Aidha, Mamlaka za 

Maji pamoja na viwanda ambavyo majitaka yake hayakukidhi 

viwango zilipewa, ushauri wa kitaalam ili kuongeza ufanisi katika 

kusafisha na kutibu majitaka. 

 

(f) Uimarishaji wa Maabara za Maji  

 

59. Mheshimiwa Spika, Wizara imeendelea kuimarisha mifumo ya 

utoaji wa huduma za ubora wa maji kwa kuzijengea uwezo 

maabara 17 za ubora wa maji nchini. Hadi mwezi Aprili 2026, 

Wizara imefanikiwa kuongeza wigo wa uchunguzi wa viashiria 

mbalimbali vya ubora wa maji kwa kununua na kufunga mashine 

aina ya GCMS katika maabara ya ubora wa maji Iringa kwa 

gharama ya shilingi bilioni 1.7. Mashine hii ina uwezo mkubwa wa 

kupima viashiria vingi vya ubora wa maji ikiwemo viwatilifu 

(Pesticides) ambavyo ni changamoto inayotokana na ongezeko 

la shughuli za kilimo karibu na vyanzo vya maji.  

 

60. Mheshimiwa Spika, vilevile, ili kuongeza ufanisi katika utoaji wa 

huduma za ubora wa maji kitaifa na kimataifa, Wizara 

imeziwezesha maabara saba (7) za ubora wa maji zenye hadhi 

ya ithibati ambazo ni Dar es Salaam, Singida, Shinyanga, Mwanza, 

Musoma, Kigoma na Bukoba kuendelea kudumisha hadhi hiyo 

kwa kipindi cha miaka mitano mfululizo. Aidha, Wizara 

imeziwezesha maabara za ubora wa maji kushiriki mazoezi ya 

kujipima uwezo yanayoratibiwa na mashirika mbalimbali ya 

kimataifa yanayokidhi matakwa ya viwango ya kimataifa vya 

ISO/IEC 17025. Matokeo yameonesha maabara za ubora wa maji 

kuwa na uwezo wa kupima viashiria mbalimbali vya ubora wa 

maji kwa usahihi hivyo, majibu kutoka katika maabara hizo 

kukubalika Kimataifa. 

61. Mheshimiwa Spika, kuhakiki hali ya ubora wa maji kabla ya 

kuyatumia ni jambo la msingi na muhimu katika ulinzi wa afya ya 

jamii na Ikolojia. Nitumie fursa hii, kutoa wito kwa wadau wote 

kuhakiki ubora wa maji kabla ya kuyatumia katika shughuli za 

kiuchumi na kijamii. Aidha, viwanda na taasisi nyingine zenye 

shughuli zinazozalisha majitaka zihakikishe maji hayo yanasafishwa 

na kufikia viwango vinavyokubalika kabla ya kurudishwa kwenye 

mazingira ili kulinda afya ya ikolojia na kuhifadhi vyanzo vyetu vya 

maji. 

 

3.7. Huduma za Usambazaji Majisafi na Usafi wa Mazingira Vijijini  

 

62. Mheshimiwa Spika, Huduma ya maji vijijini inatekelezwa na 

kusimamiwa na RUWASA. Katika kuimarisha upatikanaji wa 

huduma ya maji vijijini, kwa mwaka 2025/26, Serikali ilipanga 

kutekeleza jumla ya miradi 1,318 kwenye maeneo ya vijijini. 

Utekelezaji huo ulihusisha kukamilisha miradi iliyokuwa inaendelea, 

ujenzi wa miradi mipya pamoja na upanuzi na ukarabati wa 

miundombinu ya maji. Hadi mwezi Aprili 2026, utekelezaji wa 

miradi 54 yenye jumla ya vituo vya kuchotea maji 946 imekamilika 

na kuanza kutoa huduma ya maji safi na salama kwa wananchi 

wapatao 493,932 waishio maeneo ya vijijini na hivyo kuboresha 

huduma ya maji vijijini kutoka asilimia 83.1 hadi asilimia 85.2. 

Aidha, utekelezaji wa miradi 992 unaendelea na ipo katika hatua 

mbalimbali.  

 

63. Mheshimiwa Spika, utekelezaji wa programu na miradi ya 

huduma ya majisafi na usafi wa mazingira vijijini umeelezwa kwa 

kina kama ifuatavyo: - 

 

(a) Mradi wa Maji Ihalimba, Ifwagi na Ikongosi  

 

64. Mheshimiwa Spika, Wizara imeendelea na utekelezaji wa 

mradi wa maji Ihalimba, Ifwagi na Ikongosi kwa gharama ya 

Shilingi bilioni 41.15 utakaonufaisha wananchi 39,491 waishio 

katika vijiji 15 vya kata hizo. Kazi zinazotekelezwa ni pamoja na 

ujenzi wa banio, ujenzi wa kisima cha pampu (sump well), ujenzi 

wa chujio la maji, ujenzi wa bomba kuu umbali wa kilomita 80.34 

na mabomba ya usambazaji maji umbali wa kilomita 147.9, ujenzi 

wa matanki 14 yenye jumla ya mita za ujazo 2,250 na ujenzi wa 

vituo 90 vya kuchotea maji. Hadi mwezi Aprili 2026, utekelezaji wa 

mradi umefikia asilimia 12 na unatarajiwa kukamilika mwezi 

Desemba, 2026. 

 

(b) Mradi wa Maji Ruangwa, Lindi na Nachingwea  

 

65. Mheshimiwa Spika, Wizara imeendelea na utekelezaji wa 

mradi wa kutoa maji Mto Nyangao uliopo Wilaya ya Lindi kwenda 

Wilaya tatu (3) za Lindi, Ruangwa na Nachingwea kwa gharama 

ya Shilingi bilioni 119.56. Mradi unatekelezwa kwa awamu mbili 

ambapo awamu ya kwanza inahusisha kupeleka maji kwenye vijiji 

29 vya Wilaya hizo ambapo Ruangwa ni vijiji 25, Nachingwea 

vitatu (3) na kijiji kimoja (1) katika Wilaya ya Lindi. Kazi 

zinazotekelezwa katika awamu ya kwanza ni ujenzi wa chanzo 

cha maji; ulazaji wa mabomba ya kusambaza maji umbali wa 

kilomita 211; ujenzi wa mfumo wa kutibu maji; ujenzi wa vituo viwili 

(2) vya kusukuma maji; ujenzi wa matanki sita (6) ya kuhifadhi maji 

yenye jumla ya mita za ujazo 4,750; na ofisi ya CBWSO. Hadi 

mwezi Aprili 2026, utekelezaji umefikia asilimia 65 na unatarajiwa 

kukamilika mwezi Juni, 2026. 

 

66. Mheshimiwa Spika, utekelezaji wa awamu ya pili utaanza 

baada ya kukamilika kwa awamu ya kwanza na utahusisha jumla 

ya vijiji 27 ambapo vijiji tisa (9) ni vya Wilaya ya Ruangwa; na vijiji 

18 Wilaya ya Nachingwea. Kazi zitakazotekelezwa ni ujenzi wa 

matanki mawili yenye jumla ya mita za ujazo 150; ujenzi wa vituo 

30 vya kuchotea maji; na ulazaji wa mabomba yenye urefu wa 

kilomita 105. Kukamilika kwa awamu zote za mradi huo, 

kutanufaisha wananchi wapatao 130,000 wa vijiji 56 katika Wilaya 

za Ruangwa, Nachingwea na Lindi.  

 

(c) Mradi wa Maji Mkinga – Horohoro  

 

67. Mheshimiwa Spika, utekelezaji wa mradi wa maji Mkinga – 

Horohoro unaogharimu Shilingi bilioni 35.90 unahusisha ujenzi wa 

matanki nane (8) yenye jumla ya mita za ujazo 1,290; ulazaji wa 

mabomba ya usambazaji maji umbali wa kilomita 196; ujenzi wa 

vituo 60 vya kuchotea maji; na ofisi ya CBWSO. Hadi mwezi Aprili 

2026, utekelezaji wa mradi umefikia asilimia 65 na unatarajiwa 

kukamilika mwezi Oktoba, 2026 na kunufaisha wananchi 74,795 

wa Mji wa Horohoro na vijiji 37 vya Wilaya ya Mkinga. 

 

(d) Mradi wa Maji Dambia - Hydom  

 

68. Mheshimiwa Spika, mradi wa maji Dambia kwenda Mji wa 

Hydom wilayani Mbulu unatekelezwa kwa gharama ya Shilingi 

bilioni 41.21. Utekelezaji wa mradi unahusisha ulazaji wa bomba 

kuu umbali wa kilomita 7.6 na mabomba ya usambazaji maji 

umbali wa kilomita 80.73; ujenzi wa vituo vya kuchotea maji vya 

malipo kabla (pre-paid DPs) 192; ujenzi wa nyumba ya mitambo; 

ujenzi wa nyumba ya mlinzi; ujenzi wa matanki matano (5) yenye 

jumla ya mita za ujazo 2,675; ujenzi wa mabirika manne (4) ya 

kunyweshea mifugo; uunganishaji wa umeme kwenye nyumba ya 

mitambo umbali wa kilomita 2.8; ununuzi na ufungaji wa pampu 

nne (4); ununuzi wa magari mawili (2) na pikipiki mbili (2); na ujenzi 

wa ofisi ya CBWSO. Hadi mwezi Aprili 2026, utekelezaji wa mradi 

umefikia asilimia 44.5 na unatarajiwa kukamilika mwezi Desemba, 

2026. Kukamilika kwa mradi huo, kutanufaisha wananchi 133,737 

wanaoishi kwenye vijiji 21 vya miji ya Dambia na Hydom.  

 

(e) Mradi wa Maji Diburuma – Songe  

 

69. Mheshimiwa Spika, Wizara inaendelea na utekelezaji wa mradi 

wa maji Diburuma - Songe uliopo Wilaya ya Kilindi kwa kutumia 

chanzo cha maji cha Mto Diburuma kwa gharama ya Shilingi 

bilioni 22.96. Mradi unahusisha ujenzi wa matanki 11 yenye jumla 

ya mita za ujazo 2,200; ulazaji wa mabomba ya usambazaji maji 

umbali wa kilomita 155.7; ujenzi wa mtambo wa kutibu maji; 

ununuzi na ufungaji wa pampu mbili zenye uwezo wa kuzalisha 

maji mita za ujazo 48 kwa saa; ujenzi wa vituo 60 vya kuchotea 

maji na ofisi ya CBWSO. Hadi mwezi Aprili 2026, utekelezaji wa 

mradi umefikia asilimia 15 na unatarajiwa kukamili mwezi Februari, 

2027 na kunufaisha wananchi 75,224 waishio kwenye vijiji 30 

vilivyopo katika Wilaya za Kilindi (vijiji 24), Mvomero (vijiji vinne) na 

Gairo (vijiji viwili). 

(f) Mradi wa Maji Ukiliguru, Sumve na Koromije  

 

70. Mheshimiwa Spika, Wizara inaendelea na utekelezaji wa mradi 

wa kutoa maji Ziwa Victoria kwenda miji ya Usagara, Ukiliguru, 

Sumve hadi Koromije na vijiji 24 vya Wilaya za Misungwi na 

Kwimba kwa gharama ya Shilingi bilioni 32.76. Mradi unahusisha 

ujenzi wa chanzo cha maji; matanki sita (6) yenye jumla ya mita 

za ujazo 5,630; mtambo wa kusafisha na kutibu maji; vituo 80 vya 

kuchotea maji; ujenzi wa nyumba ya mitambo na ofisi mbili (2) za 

CBWSO; ulazaji wa mabomba ya usambazaji maji umbali wa 

kilomita 261.1; pamoja na ununuzi na ufungaji wa pampu. Hadi 

mwezi Aprili, 2026 utekelezaji wa mradi umefikia asilimia 32 na 

unatarajiwa kukamilika mwezi Desemba, 2027 na kuwanufaisha 

wananchi 162,377.  

 

(g) Upanuzi wa Mtandao wa Maji kutoka Ziwa Victoria kwenda 

Wilaya ya Nzega Awamu ya II  

 

71. Mheshimiwa Spika, Wizara imeendelea kutekeleza mradi wa 

upanuzi wa mtandao wa maji kutoka bomba kuu la KASHWASA 

kwenda Wilaya ya Nzega Awamu ya II kwa gharama ya Shilingi 

bilioni 29.33. Kazi zinazotekelezwa ni ulazaji wa mabomba yenye 

urefu wa kilomita 193; ujenzi wa vituo 91 vya kuchotea maji na 

matanki manne (4) yenye jumla ya mita za ujazo 500; na ununuzi 

wa pikipiki. Hadi mwezi Aprili 2026, utekelezaji umefikia asilimia 54 

na unatarajiwa kukamilika mwezi Desemba, 2026 na kunufaisha 

wananchi 123,824 wa vijiji 18 vya Wilaya ya Nzega. 

 

(h) Mradi wa Kutoa Maji Kahama kwenda Halmashauri ya Wilaya 

ya Ushetu  

 

72. Mheshimiwa Spika, Wizara inaendelea na utekelezaji wa mradi 

wa kutoa maji bomba kuu la Kahama - Shinyanga kwenda Wilaya 

ya Ushetu kwa gharama ya Shilingi bilioni 44.27. Mradi unahusisha 

ulazaji wa mabomba ya usambazaji maji umbali wa kilomita 

164.6; ujenzi wa matanki matatu (3) yenye jumla ya mita za ujazo 

900; vituo 35 vya kuchotea maji; ofisi ya CWBSO; na kuunganisha 

wateja wa majumbani wapatao 1,000. Hadi mwezi Aprili 2026, 

utekelezaji wa mradi umefikia asilimia 35 na unatarajiwa 

kukamilika mwezi Oktoba, 2027. Kukamilika kwa mradi huo 

kutawanufaisha wananchi 234,455 waishio kwenye vijiji 54 vya 

Wilaya ya Ushetu kwenye Kata za Igunda, Kisuke, Kinamampula, 

Nyamilangano, Mapamba, Uyogo, Bukomela, Ushetu na Ulowa. 

 

(i) Upanuzi wa Mtandao wa Maji kutoka Jiji la Arusha kwenda 

Tanki la Nanja  

 

73. Mheshimiwa Spika, Wizara inaendelea na utekelezaji wa mradi 

wa upanuzi wa mtandao wa maji kutoka katika Jiji la Arusha 

kwenda tanki la Nanja wilayani Monduli kwa gharama ya Shilingi 

bilioni 20.32. Kazi zinazotekelezwa ni pamoja na ulazaji wa 

mtandao wa mabomba umbali wa kilomita 64.5; ujenzi wa tanki 

moja (1) lenye mita za ujazo 500, vituo 16 vya kuchota maji, 

mabirika mawili (2) ya kunyweshea mifugo na ofisi ya CBWSOs. 

Hadi mwezi Aprili 2026, utekelezaji wa mradi umefikia asilimia 11. 

Mradi unatarajiwa kukamilika mwezi Desemba, 2026 na 

utanufaisha wananchi wapatao 34,000 wa vijiji 13 vya Wilaya ya 

Monduli. 

 

(j) Kupeleka Huduma ya Maji kwenye Vijiji Visivyo na Huduma  

 

74. Mheshimiwa Spika, Serikali imeendelea kuboresha huduma ya 

maji vijijini ambapo hadi sasa jumla ya vijiji 10,758 kati ya vijiji 

12,333 vimefikiwa na vijiji 1,575 havijafikiwa na huduma hiyo. Azma 

ya Serikali ni kuhakikisha vijiji visivyo na huduma vinapata maji 

ifikapo mwaka 2030. Katika mwaka 2026/27 Wizara imepanga 

kufikisha huduma ya maji kwenye vijiji 314 kupitia Programu ya 

Kupeleka Huduma ya Maji Kwenye Vijiji Visivyo na Huduma 

maarufu kama Programu ya Visima 900. Programu hiyo inahusisha 

uchimbaji wa kisima pamoja na ujenzi wa kituo cha kuchotea 

maji (point source). Kwa maeneo ambayo hayana maji chini ya 

ardhi, vyanzo mbadala vitatumika. Kazi ya uchimbaji visima 

itatekelezwa kwa kutumia mitambo 25 ya kuchimba visima 

iliyonunuliwa na Serikali ya Awamu ya Sita ambayo hadi sasa 

imechimba visima 1,918. Aidha, matumizi ya mitambo hiyo 

yatazingatia Mwongozo Maalum ulioandaliwa na Wizara 

unaoelekeza mbinu sahihi za matumizi ya mitambo hiyo, 

ikijumuisha ratiba za kazi, muda wa kufanya matengenezo na 

gharama elekezi kwa kuzingatia ubora na usalama wa visima. Pia, 

katika kuongeza kasi ya uchimbaji visima kwenye vijiji visivyo na 

huduma, Serikali imepanga kuzishirikisha kampuni binafsi za 

uchimbaji visima. 

 

(k) Uimarishaji wa Vyombo vya Watoa Huduma ya Maji Ngazi ya 

Jamii (CBWSOs)  

 

75. Mheshimiwa Spika, Vyombo vya Watoa Huduma ya Maji 

Ngazi ya Jamii (Community Based Water Supply Organizations – 

CBWSOs) vimeanzishwa ili kusimamia utoaji na uendelevu wa 

huduma ya maji vijijini. Vyombo hivyo vina jukumu la kusimamia 

uendeshaji na kufanya matengenezo madogo ya skimu za maji. 

Katika kuimarisha utoaji wa huduma, CBWSOs zimeajiri jumla ya 

wataalam 6,728 wakiwemo mafundi 2,072, wahasibu 1,857 na 

kada saidizi 2,799. Aidha, hadi mwezi Aprili 2026, RUWASA 

imeunda, kusajili, na kuunganisha baadhi ya CBWSOs, hivyo 

kufanya jumla ya CBWSO zilizosajiliwa kufikia 918. 

 

76. Mheshimiwa Spika, katika kuimarisha uwezo wa CBWSOs kutoa 

huduma bora, RUWASA iliwezesha CBWSOs 550 kati ya 918 

kuandaa Vitabu vya Hesabu (Financial Statements) za mwaka 

2024/25. Aidha, CBWSOs 211 zilikaguliwa na Mdhibiti na Mkaguzi 

Mkuu wa Hesabu za Serikali (CAG) ambapo jumla ya CBWSO 209 

zilipata Hati Safi. Vilevile, katika kuimarisha udhibiti wa mapato ya 

fedha za umma, RUWASA imeziwezesha CBWSOs 914 katika mikoa 

25 kujiunga na Mfumo wa GePG na kuanza kukusanya mapato 

ya mauzo ya maji kupitia mfumo huo.  

 

3.8. Huduma za Usambazaji wa Majisafi na Usafi wa Mazingira 

Mijini  

 

77. Mheshimiwa Spika, huduma ya maji mijini inatekelezwa na 

kusimamiwa na Mamalaka za Majisafi na Usafi wa Mazingira. 

Wizara imeendelea kuimarisha huduma ya maji na usafi wa 

mazingira mijini kwa kujenga, kukarabati na kupanua 

miundombinu ya majisafi na usafi wa mazingira. Katika mwaka 

2025/26, jumla ya miradi 226 ilipangwa kutekelezwa ambapo hadi 

mwezi Aprili 2026, miradi 12 imekamilika. Vilevile, miradi 214 ipo 

katika hatua mbalimbali za utekelezaji ambapo kati ya hiyo miradi 

16 imetekelezwa kwa zaidi ya asilimia 95 na imeanza kutoa 

huduma.  

 

78. Mheshimiwa Spika, utekelezaji wa baadhi ya miradi ya maji na 

usafi wa mazingira katika Miji Mikuu ya Mikoa, Miji Mikuu ya 

Wilaya, Miji Midogo na Miradi ya Kitaifa ni kama ifuatavyo:-  

 

3.8.1. Miradi ya Majisafi na Usafi wa Mazingira katika Miji Mikuu ya 

Mikoa  

 

(a) Kuboresha Huduma ya Majisafi katika Mkoa wa Dar es Salaam 

na Miji ya Kibaha, Kisarawe, Mkuranga, Chalinze Bagamoyo 

katika Mkoa wa Pwani  

 

79. Mheshimiwa Spika, Serikali na imeendelea kuboresha hali ya 

upatikanaji wa huduma ya maji katika Jiji la Dar es Salaam na 

Mkoa wa Pwani kwa lengo la kuhakikisha wakazi wa jiji hilo 

wanapata huduma ya maji ya uhakika na kwa wakati kupitia 

utekelezaji wa miradi mbalimbali ikiwemo kuongeza vyanzo vya 

maji, kupanua mtandao wa usambazaji maji pamoja na 

kupunguza upotevu wa maji. Katika kutimiza azma hiyo, miradi 

mbalimbali imetekelezwa na kukamilika na mingine inaendelea 

na utekelezaji. 

 

80. Mheshimiwa Spika, Wizara imekamilisha utekelezaji wa mradi 

wa ujenzi wa mtandao wa usambazaji maji na matanki ya 

kuhifadhi maji Kusini mwa Dar es Salaam kwa gharama ya Shilingi 

bilioni 36.97. Kukamilika kwa mradi kumeimarisha hali ya 

upatikanaji wa huduma ya majisafi kwa wakazi wapatao 450,000 

wa maeneo ya Bangulo, Mwanagati, Kitunda, Kipunguni, Majohe, 

Kivule, Magole, Gongo la Mboto, Chanika na Charambe. 

 

81. Mheshimiwa Spika, aidha, Wizara imeanza utekelezaji wa 

mradi wa maji Kwala na eneo la Bandari Kavu pamoja na 

Kongani ya Viwanda kwa gharama ya Shilingi bilioni 23.6. Kazi 

zilizopangwa kutekelezwa ni ujenzi wa matanki sita (6) yenye mita 

za ujazo 1,500, ulazaji wa bomba la kusafirisha maji umbali wa 

kilomita 24, na ulazaji wa mabomba ya kusambaza maji yenye 

urefu wa kilomita 27.6. Hadi mwezi Aprili 2026, Mkandarasi wa 

kutekeleza ujenzi wa mradi huo amepatikana na yupo katika 

maandalizi ya awali ya kuanza ujenzi. Mradi ukikamilika 

utanufaisha wananchi 7,620. 

 

82. Mheshimiwa Spika, vilevile, Wizara imetekeleza kipande cha 

kwanza na cha pili cha mradi wa usambazaji maji katika maeneo 

yaliyo nje ya mtandao (off grid) kwa gharama ya Shilingi bilioni 

22.1. Kazi zilizotekelezwa ni ujenzi wa kituo cha kusukuma maji; 

tanki lenye mita za ujazo 2,000 katika eneo la Somelo; na ulazaji 

wa mabomba ya kusambaza maji umbali wa kilomita 138 

utakaohudumia mitaa 13 ya Kisewe, Magengeni, Dovya, 

Mwembebamia, Mianzini, Mwanamtoti, Butiama, Mgeule, Mgeule 

Juu, Upendo, Tungi, Magogoni na Ferry iliyopo manispaa za 

Kigamboni na Temeke. Aidha, kazi nyingine zinazofanyika ni 

ulazaji wa mabomba ya kusambaza maji umbali wa kilomita 69 

kuhudumia mitaa sita (6) ya Nzasa A, Somelo, Kifurukwe, 

Kichangani, Yangeyange na Vumba iliyopo katika Manispaa za 

Kigamboni na Ilala. Hadi mwezi Aprili 2026, utekelezaji wa mradi 

umefikia asilimia 98 na wananchi wameanza kupata huduma 

ambapo wateja wapya 1,925 wameunganishiwa maji. Mradi huo 

unatarajiwa kukamilika mwezi Juni, 2026 na kunufaisha wananchi 

215,380. 

 

(b) Kuboresha Huduma ya Majisafi katika Jiji la Dodoma na 

Maeneo ya Pembezoni  

 

83. Mheshimiwa Spika, Wizara inaendelea kuboresha hali ya 

upatikanaji wa huduma ya maji katika Jiji la Dodoma kwa 

kutekeleza mipango ya muda mfupi, wa kati na muda mrefu. 

Mahitaji ya maji kwa sasa katika Jiji la Dodoma ni mita za ujazo 

159,000 wakati uzalishaji ni mita za ujazo 88,700 kwa siku. Katika 

mipango ya muda mfupi, Wizara inaendelea kutekeleza awamu 

ya pili ya mradi wa ujenzi wa mtandao wa majisafi Nzuguni kwa 

gharama ya Shilingi bilioni 5.5. Kazi zinazotekelezwa ni ufungaji wa 

pampu nne (4); ulazaji wa mabomba ya kupeleka maji kwenye 

tanki umbali wa kilomita 4.3; ubadilishaji wa mabomba ya 

kusambaza maji kwa kuweka yenye kipenyo kikubwa umbali wa 

kilomita 20; ujenzi wa jengo la mitambo ya kusukuma maji na 

ufungaji wa mfumo wa SCADA wa kuendeshea visima. Hadi 

mwezi Aprili 2026, utekelezaji umefikia asilimia 30 na unatarajia 

kukamilika mwezi Januari, 2027 na kuwanufaisha wananchi 

123,095 wa maeneo ya Nzuguni, Ilazo na Swaswa. 

 

84. Mheshimiwa Spika, Wizara ipo katika hatua za mwisho za 

utekelezaji wa mradi wa upanuzi na uboreshaji wa huduma ya 

majisafi katika Jiji la Dodoma na Wilaya ya Chamwino kwa 

gharama ya Shilingi bilioni 4.2. Kazi zilizotekelezwa ni ulazaji wa 

mabomba ya usambazaji maji umbali wa kilomita 146.43, ujenzi 

wa chemba 84 na ujenzi wa nguzo 143 za alama katika njia ya 

mabomba ya maji. Utekelezaji wa mradi umefikia asilimia 95 na 

unatarajiwa kukamilika mwezi Juni, 2026 na kunufaisha wananchi 

wapatao 150,000.  

 

85. Mheshimiwa Spika, Wizara pia inatekeleza mradi wa maji wa 

Nala Awamu ya Pili utakaonufaisha maeneo ya Nala Chihoni, 

Nala Centre, Segu Juu pamoja na Kiwanda cha Mbolea cha 

Itracom kwa gharama ya Shilingi bilioni 2.5. Kazi zinazotarajiwa 

kutekelezwa ni ujenzi wa tanki lenye ujazo wa mita za ujazo 1,500 

na ulazaji wa mabomba ya kusambaza maji umbali wa kilomita 

15.6. Mradi huo upo katika hatua ya awali na ukikamilika 

utanufaisha wananchi 21,475 katika maeneo ya Jiji la Dodoma. 

 

86. Mheshimiwa Spika, Wizara inatekeleza mradi wa upanuzi wa 

mtandao wa majisafi katika Mji wa Serikali kwa gharama ya 

Shilingi bilioni 35.6. Kazi zinazotekelezwa ni ulazaji wa mabomba 

ya kusafirisha na kusambaza maji umbali wa kilomita 66.8; utafiti, 

uchimbaji na uendelezaji wa visima nane (8); pamoja na ujenzi 

wa matanki matatu (3) yenye jumla ya mita za ujazo 7,000. Hadi 

mwezi Aprili 2026, utekelezaji wa mradi umefikia asilimia 45 na 

unatarajiwa kukamilika mwezi Juni, 2026. Mradi huo utanufaisha 

Mji wote wa Serikali na wananchi wa maeneo jirani. 

 

87. Mheshimiwa Spika, Wizara inaendelea kutekeleza mradi wa 

majisafi katika Chuo Kikuu cha Dodoma (UDOM) kwa gharama 

ya Shilingi bilioni 1.01. Kazi zinazotekelezwa ni ujenzi wa nyumba 

nne (4) za mitambo ya kusukuma maji; ulazaji wa mabomba 

umbali wa kilomita 3; ukarabati wa kituo cha kuzalisha na 

kusukuma maji; ujenzi wa miundombinu ya umeme; na usimikaji 

wa pampu za kusukuma maji pamoja na mtambo wa kutibu maji. 

Utekelezaji wa mradi umefikia asilimia 85 na unatarajiwa 

kukamilika mwezi Julai 2026 na kunufaisha wananchi 35,000 katika 

maeneo ya Chuo Kikuu cha Dodoma, Ng'hong'onha, Hospitali ya 

Benjamin Mkapa, Iyumbu na Ntyuka.  

 

88. Mheshimiwa Spika, vilevile, Wizara inatekeleza Mradi wa 

Majisafi Kisasa-Njedengwa kwa gharama ya Shilingi milioni 698.7. 

Kazi zinazotekelezwa ni ununuzi na usimikaji wa pampu, ulazaji wa 

bomba la kusafirishia maji, ukarabati wa kituo cha kusukuma maji 

cha Njedengwa pamoja na maunganisho ya umeme. Utekelezaji 

wa mradi umefikia asilimia 97 na unatarajiwa kukamilika Julai, 

2026 na kunufaisha wananchi wapatao 25,200 katika maeneo ya 

Njedengwa, Mapinduzi, Msangalalee na Iyumbu.  

 

89. Mheshimiwa Spika, kwa upande wa mipango ya muda wa 

kati na mrefu ya kuboresha hali ya upatikanaji wa huduma ya 

maji katika Jiji la Dodoma, Wizara inaendelea na utekelezaji wa 

mradi wa bwawa la Farkwa na mradi wa kutoa maji Ziwa Victoria 

kupeleka katika Jiji la Dodoma. Miradi hiyo ipo katika hatua za 

awali na ikikamilika itamaliza kabisa changamoto ya upatikanaji 

wa maji katika Mkoa wa Dodoma. 

 

(c) Kuboresha Huduma ya Majisafi katika Jiji la Mwanza na 

Maeneo ya Pembezoni  

 

90. Mheshimiwa Spika, Wizara imeendelea kuboresha hali ya 

upatikanaji wa huduma ya maji katika Jiji la Mwanza na maeneo 

ya pembezoni kwa kujenga miradi ya kuongeza uzalishaji wa maji, 

kupanua mtandao wa huduma ya maji na ukarabati wa 

miundombinu. Lengo ni kuhakikisha wakazi wa maeneo hayo 

wanapata huduma ya maji ya uhakika na kwa wakati.  

 

91. Mheshimiwa Spika, Wizara ipo katika hatua za mwisho za 

kukamilisha mradi wa kuboresha huduma ya majisafi katika Jiji la 

Mwanza kwa gharama ya Shilingi bilioni 4.6. Hadi mwezi Aprili 

2026, utekelezaji wa mradi umefikia asilimia 98 na kazi 

zilizotekelezwa ni pamoja na ulazaji wa mabomba ya kusambaza 

maji umbali wa kilomita 71.3 na ujenzi wa chemba 40. Mradi huo 

unatarajiwa kukamilika mwezi Juni, 2026 na kuwanufaisha 

wananchi wapatao 80,000 wa maeneo ya Kisesa, Buswelu, na 

Luchelele.  

 

92. Mheshimiwa Spika, Wizara imekamilisha mradi wa upanuzi wa 

mtandao wa usambazaji maji katika miji ya Magu na Misungwi 

kwa gharama ya Shilingi bilioni 1.9. Mradi upo kwenye kipindi cha 

matazamio na unanufaisha wananchi wapatao 35,000. Vilevile, 

Wizara inaendelea na ujenzi wa mradi wa majisafi katika Jiji la 

Mwanza utakaonufaisha wananchi wa maeneo ya Buhongwa, 

Kishiri, Kisesa na Usagara pamoja na maeneo jirani kwa gharama 

ya Euro milioni 18.49. Mradi unahusisha ujenzi wa kituo cha 

kusukuma maji kutoka Butimba kwenda Nyamazombe; kituo cha 

kusukuma maji kutoka Sahwa kwenda Fumagila na Buhongwa 

(Mlima wa Kagera); matanki matano (5) yenye jumla ya mita za 

ujazo 31,000 katika maeneo ya Kisesa, Nyamazombe, Buhongwa, 

Fumagila na Usagara; na ulazaji wa bomba kuu umbali wa 

kilomita 37.2. Hadi mwezi Aprili 2026, utekelezaji wa mradi umefikia 

asilimia 46 na unatarajiwa kukamilika mwezi Desemba, 2026 na 

kunufaisha wananchi wapatao 450,000 wa maeneo hayo.  

 

93. Mheshimiwa Spika, Wizara inatekeleza mradi wa upanuzi wa 

chanzo cha maji cha Capripoint kwa lengo la kuongeza uwezo 

wa uzalishaji kutoka mita za ujazo 90,000 hadi 144,000. Gharama 

za mradi huo ni Shilingi bilioni 22.8 na kazi zinazotekelezwa ni 

upanuzi wa chujio la maji, ulazaji wa mabomba umbali wa 

kilomita 20 pamoja na ununuzi wa pampu mpya za kusukuma 

maji. Hadi mwezi Aprili 2026, utekelezaji wa mradi umefikia asilimia 

15 na unatarajiwa kukamilika mwezi Desemba, 2026. Kukamilika 

kwa mradi huo kutanufaisha wananchi wapatao 350,000 wa Jiji la 

Mwanza.  

 

(d) Miradi ya Majisafi katika Jiji la Arusha  

 

94. Mheshimiwa Spika, Wizara imeanza utekelezaji wa mradi wa 

ujenzi wa bomba kubwa la kutoa maji kutoka Shangarai kwenda 

tanki la Moshono kwa gharama ya Shilingi bilioni 3.52. Kazi 

zinazotekelezwa ni pamoja na uchimbaji wa kisima cha urefu wa 

mita 300; ununuzi na ufungaji wa pampu katika eneo la Ambureni; 

⁠ujenzi wa tanki (sump well) lenye mita za ujazo 300; ujenzi wa kituo 

cha kusukuma maji; ununuzi wa pampu; uunganishaji wa umeme 

umbali wa kilomita moja; ⁠ ulazaji wa bomba la chuma kwa umbali 

wa Kilomita 5.5 kutoka kwenye kisima hadi kwenye tanki la ujazo 

wa mita 8,000; ulazaji wa mabomba ya usambazaji maji umbali 

wa Kilomita 20.7; na ujenzi wa uzio kuzunguka eneo la kisima. Hadi 

mwezi Aprili 2026, utekelezaji umefikia asilimia 7.2 na unatarajiwa 

kukamilika katika mwaka 2026/27. Kukamilika kwa mradi huo, 

kutaboresha huduma ya maji kwa wananchi wapatao 32,659 wa 

Jiji la Arusha.  

 

95. Mheshimiwa Spika, vilevile, Wizara inaendelea na utekelezaji 

wa mradi wa kuboresha huduma ya majisafi katika Mji wa 

Mirerani kwa gharama ya Shilingi Bilioni 4.4. Mradi unahusisha 

ulazaji wa bomba kuu umbali wa kilomita 11.59; ulazaji wa 

mabomba ya kusambaza maji umbali wa kilomita 45; ujenzi wa 

tanki lenye mita za ujazo 1,000; ujenzi wa nyumba ya mitambo; 

upelekaji wa umeme kwenye chanzo; ujenzi wa jengo la kutolea 

huduma; ukarabati wa tanki lenye mita za ujazo 150; na ujenzi wa 

chemba 12. Hadi mwezi Aprili 2026, utekekelezaji wa mradi 

umefikia asilimia 78. Mradi unatarajiwa kukamilika mwezi 

Desemba, 2026 na kunufaisha wananchi 57,607.  

 

96. Mheshimiwa Spika, Wizara inatekeleza mradi wa majisafi 

Oldonyosambu kwa gharama ya Shilingi Bilioni 6.5. Kazi 

zinazotekelezwa ni ulazaji wa mabomba ya kusambaza maji 

umbali wa kilomita 37.34, ujenzi wa vituo viwili (2) vya kusukuma 

maji; ujenzi wa tanki lenye mita za ujazo 350 kati ya matanki 

matatu (3) yenye jumla ya mita za ujazo 575; na ujenzi wa vituo 15 

vya kuchotea maji. Utekelezaji wa mradi umefikia asilimia 53 na 

unatarajiwa kukamilika mwezi Desemba, 2027 na kunufaisha 

wananchi wapatao 29,600 wa Oldonyosambu.  

 

97. Mheshimiwa Spika, Wizara inatekeleza Mradi wa Majisafi wa 

Sinya – Namanga Wilaya ya Longido kwa gharama ya Shilingi 

Bilioni 13.5. Kazi zilizopangwa kufanyika ni ujenzi wa mfumo wa 

umeme; ujenzi wa kituo cha kusukuma maji; ununuzi na ufungaji 

wa pampu nne (4) za kusukuma maji; kusafisha visima viwili (2) 

(Flushing na Pump test); ujenzi wa sump well (mita za ujazo 225); 

ujenzi wa nyumba ya pampu eneo la Ildonyo; ulazaji wa bomba 

kuu umbali wa Kilomita 34 kutoka Ildonyo hadi Namanga; ulazaji 

wa bomba za maji umbali wa kilomita 1.6; ujenzi wa matanki 

mawili (2) ya kuhifadhi maji yenye jumla ya mita za ujazo 650; 

ulazaji wa bomba za usambazaji maji umbali wa kilomita 28.14 

eneo la Ildonyo na Namanga; ujenzi wa vituo 10 vya kuchotea 

maji; ujenzi wa mbauti (cattle trough) mbili (2); pamoja na ujenzi 

wa uzio kuzunguka jengo la mlinzi na nyumba ya watumishi. 

Utekelezaji wa mradi umefikia asilimia 25 na ukikamilika 

utawanufaisha wananchi 37,752 wa Sinya – Namanga.  

 

98. Mheshimiwa Spika, Wizara imeanza utekelezaji wa Mradi wa 

Maji kwenye vijiji saba (7) vya Arumeru kwa gharama ya Shilingi 

bilioni 8.6. Kazi zilizopangwa ni pamoja na ujenzi wa matanki 

manne (4) yenye jumla ya mita za ujazo 1,850; vituo 70 vya 

kuchotea maji; mtandao wa bomba kilomita 121.61; na ujenzi wa 

chemba 121 (Air valve, Washout, Non return valve), ulazaji wa 

bomba kuu lenye urefu wa kilomita 8.61. Mradi upo katika hatua 

za awali za utekelezaji na ukikamilika utawanufaisha wananchi 

35,079 wa vijiji vya Arumeru.  

 

99. Mheshimiwa Spika, vilevile, Wizara inatekeleza mradi wa 

majisafi Mageri – Ngorongoro unaogharimu Shilingi bilioni 6.1. 

Mradi unahusisha ujenzi wa matanki tisa (9) yenye uwezo wa 

kuhifadhi maji jumla ya mita za ujazo 1,960; vituo 64 vya kuchotea 

maji; mbauti (cattle trough) 11; chemba 121; na ujenzi wa vyanzo 

vya Orkanjor na Yasi- Mdito. Aidha, mradi unahusisha ulazaji wa 

mtandao wa bomba umbali wa kilomita 28 na ulazaji wa bomba 

kuu umbali wa kilomita 7.7. Utekelezaji wa mradi umefikia asilimia 

59 na unatarajiwa kukamilika mwezi Desemba, 2027 na 

kunufaisha wananchi 33,969 wa Mageri - Ngorongoro.  

 

(e) Kuboresha Huduma ya Majisafi katika Jiji la Mbeya  

 

100. Mheshimiwa Spika, Serikali inaendelea kutekeleza mradi wa 

majisafi katika Jiji la Mbeya kwa gharama ya Shilingi bilioni 99.7. 

Mradi huo unatumia chanzo cha Mto Kiwira na unahusisha ujenzi 

wa chanzo; miundombinu ya kutibu maji eneo la Nsenga; tanki 

lenye mita za ujazo 5,000 eneo la Nsenga; tanki lenye mita za 

ujazo 5,000 eneo la New Forest; ulazaji wa bomba kuu la chuma 

la mserereko kutoka kwenye chanzo hadi Nsenga umbali wa 

kilomita 26.04; na ulazaji wa bomba kuu la mserereko kutoka eneo 

la chujio hadi New Forest umbali wa kilomita 11.2. Hadi mwezi 

Aprili 2026, utekelezaji wa mradi umefikia asilimia 48 na 

ukikamikika mradi utawanufanisha wananchi 1,452,751. 

 

(f) Miradi ya Kuboresha Huduma ya Majisafi na Usafi wa Mazingira 

katika Mji wa Morogoro na Maeneo ya Pembezoni  

 

101. Mheshimiwa Spika, Wizara inaendelea kuimarisha huduma 

ya majisafi na usafi wa mazingira katika Manispaa ya Morogoro 

kwa kutekeleza Mradi wa Uboreshaji wa Huduma ya Majisafi na 

Usafi wa Mazingira kutoka chanzo cha Bwawa la Mindu kwa 

gharama ya Euro milioni 84. Kazi zinazotekelezwa ni ujenzi wa tuta 

la bwawa ili kuongeza kimo kwa mita mbili na nusu (2.5) kwa ajili 

ya kuongeza uhifadhi wa maji; mtambo mpya wa kutibu maji 

katika eneo la Mafiga wenye uwezo wa kuzalisha mita za ujazo 

54,000 kwa siku; matanki 6 yenye jumla ya mita za ujazo 30,000; 

ulazaji wa bomba kuu umbali wa kilomita 65; ulazaji wa 

mabomba ya usambazaji maji umbali wa kilomita 460; ukarabati 

wa mfumo wa zamani wa mabwawa ya majitaka katika eneo la 

Mafiga ili kuongeza uwezo wa kutibu majitaka kutoka mita za 

ujazo 1,950 kwa siku hadi kufikia mita za ujazo 6,500 kwa siku; 

ulazaji wa mabomba ya uondoshaji wa majitaka kwa umbali wa 

zaidi ya kilomita 30; ukarabati wa mtandao wa majitaka kwa 

umbali wa kilomita 18; na ujenzi wa ofisi ya Mamlaka ya Majisafi 

na Usafi wa Mazingira Morogoro. Hadi mwezi Aprili 2026, 

utekelezaji wa mradi huo umefikia asilimia 30 na mradi 

unatarajiwa kukamilika mwaka 2028/29. Kukamilika kwa mradi 

huo kutawanufaisha wananchi 531,572 wa Kata 26 za Manispaa 

ya Morogoro. 

 

102. Mheshimiwa Spika, Wizara inaendelea kutekeleza Mradi wa 

kuboresha Huduma ya Majisafi Kata ya Mindu kwa gharama ya 

Shilingi bilioni 3.3. Mradi unahusisha ulazaji wa bomba kuu umbali 

wa kilomita 12.3; ulazaji wa mabomba ya kusambaza maji umbali 

wa kilomita 13.5; na ujenzi wa tanki la mita za ujazo 500. Hadi 



5 MEI, 2026 

99 

 

mwezi Aprili 2026, utekelezaji wa mradi umefikia asilimia 50 na 

unatarajiwa kukamilika mwezi Novemba 2026. Kukamilika kwa 

mradi huo kutawanufaisha wananchi wapatao 9,330 wa maeneo 

ya Mikoroshini, Mkwajuni na Madaganya.  

 

103. Mheshimiwa Spika, Wizara inatekeleza Mradi wa kuboresha 

huduma ya majisafi Kingolwira kwa kujenga mtandao wa 

usambazaji maji maeneo ya Misongeni, Kingolwira na Kitungwa 

kwa gharama ya Shilingi bilioni 2.8. Kazi zinazotekelezwa ni ulazaji 

wa mabomba ya kusambaza maji umbali wa kilomita 29.7. Hadi 

mwezi Aprili 2026, utekelezaji wa mradi umefikia asilimia 95 na 

umeanza kutoa huduma kwa wananchi 52,883.  

 

104. Mheshimiwa Spika, Wizara inaendelea kutekeleza Mradi wa 

Uboreshaji Huduma ya Majisafi katika Mji wa Mikumi – Awamu ya 

Kwanza kwa gharama ya Shilingi bilioni 3.2. Kazi zinazotekelezwa 

ni ujenzi wa banio la maji; na ulazaji wa bomba kuu umbali wa 

kilomita 6.7. Hadi mwezi Aprili 2026, utekelezaji wa mradi umefikia 

asilimia 90 na unatarajiwa kukamilika mwezi Juni, 2026. Utekelezaji 

wa awamu ya pili unaogharimu Shilingi bilioni 13.3 upo katika 

hatua za awali. Kazi zitakazofanyika ni ujenzi wa matanki matatu 

(3) yenye jumla ya mita za ujazo 2,585 katika maeneo ya 

Tambukareli, Msimba na Mowlem Jeshini; ujenzi wa chujio la maji; 

ulazaji wa bomba kuu umbali wa kilomita 9.5; ulazaji wa 

mabomba ya usambazaji maji umbali wa kilomita 57.03; ukarabati 

wa matanki ya maji mawili (2) yenye jumla ya mita za ujazo 460 

na ujenzi wa ofisi ya kanda. Mradi unatarajiwa kukamilika mwezi 

Aprili, 2027 na kunufaisha wananchi wapatao 28,000.  

 

105. Mheshimiwa Spika, Wizara inatekeleza Mradi wa kuboresha 

huduma ya maji Sokoine – Dakawa kwa gharama ya Shilingi 

milioni 348.4. Kazi zinazotekelezwa ni ujenzi wa tanki la maji la mita 

za ujazo 50; ujenzi wa nyumba ya mitambo; ulazaji wa mabomba 

ya kusambaza maji umbali wa kilomita 6.8; na ujenzi wa vituo 12 

vya kuchotea maji. Hadi mwezi Aprili 2026, utekelezaji wa mradi 

umefikia asilimia 95 na umeanza kutoa huduma kwa wananchi 

wapatao 1,200. Mradi unatarajiwa kukamilika mwezi Juni, 2026.  

106. Mheshimiwa Spika, Wizara inatekeleza Mradi wa Uboreshaji 

Huduma ya Maji na Usafi wa Mazingira maeneo ya Sokoine 

Mkambarani, Chuo cha Ualimu Muhonda na kijiji cha Wagogo 

katika Wilaya ya Mvomero kwa gharama ya Shilingi milioni 972.9. 

Kazi zinazotekelezwa ni ujenzi wa nyumba ya mitambo, ulazaji wa 

bomba kuu umbali wa kilomita 22.79, ununuzi na ufungaji wa 

transfoma na mitambo miwili (2) ya kusukuma maji. Hadi mwezi 

Aprili 2026, utekelezaji wa mradi umefikia asilimia 59. Mradi huu 

unatarajiwa kukamilika mwezi Agosti, 2026 na kuwanufaisha 

wananchi 3,573. 

 

107. Mheshimiwa Spika, Wizara imeanza utekelezaji wa Mradi wa 

Uboreshaji wa Huduma ya Majisafi na Usafi wa Mazingira maeneo 

ya Mzumbe na Sangasanga wilayani Mvomero kwa gharama ya 

Shilingi bilioni 17.8. Kazi zinazotekelezwa ni ujenzi wa banio la maji 

kwenye chanzo cha mto Tangeni; mtambo wa kutibu maji; 

matanki matatu (3) yenye jumla ya mita za ujazo 4,500 katika 

maeneo ya Mzumbe, Sangasanga na Tangeni; na ofisi ya kanda. 

Aidha, mradi unahusisha ulazaji wa bomba kuu umbali wa 

kilomita 18.5 na ulazaji wa mtandao wa usambazaji maji umbali 

wa kilomita 66. Hadi mwezi Aprili, 2026, utekelezaji wa mradi upo 

katika hatua za awali na unatarajiwa kukamilika mwaka 2026/27 

na kunufaisha wananchi 19,677.  

 

108. Mheshimiwa Spika, vilevile, Wizara inatekeleza Mradi wa 

Uboreshaji wa Huduma ya Majisafi na Usafi wa Mazingira katika 

Kijiji cha Ilonga na Kata ya Manzese katika mji wa Kilosa kwa 

gharama ya Shilingi bilioni 15.3. Kazi zinazotekelezwa ni ujenzi wa 

banio la maji kwenye chanzo cha mto Ilonga; mtambo wa kutibu 

maji wenye uwezo wa mita za ujazo 8,121.6 kwa siku; tanki lenye 

mita za ujazo 3,000; ulazaji wa bomba kuu la mserereko umbali 

wa kilomita 6.3 na ulazaji mabomba ya usambazaji maji umbali 

wa kilomita 61.9. Hadi mwezi Aprili 2026, utekelezaji wa mradi 

umefikia asilimia 12 na unatarajiwa kukamilika mwaka 2026/27 na 

kunufaisha wananchi 150,229. 

(g) Kuboresha Huduma ya Majisafi katika Mji wa Bariadi na 

Maeneo ya Pembezoni  

 

109. Mheshimiwa Spika, Wizara imeendelea kuboresha hali ya 

upatikanaji wa huduma ya maji katika Mji wa Bariadi na maeneo 

ya pembezoni mwa Mji kwa kujenga miradi ya kuongeza uzalishaji 

wa maji, kupanua mtandao wa huduma ya maji na ukarabati wa 

miundombinu. Katika kufanikisha azma hiyo, Serikali inaendelea 

na utekelezaji wa mradi mkubwa wa kutoa maji Ziwa Victoria 

kwenda Mkoa wa Simiyu katika miji ya Bariadi na Lagangabilili 

pamoja na kufanya usanifu wa mradi wa kutoa maji bomba kuu 

la Mradi wa Ziwa Victoria kwenda Dodoma ili kuyasambaza 

kwenye vijiji vilivyopo umbali wa kilomita 12 kutoka bomba kuu 

kwa gharama ya Shilingi bilioni 118.65. Utekelezaji wa mradi wa 

kutoa maji Ziwa Victoria kwenda Miji ya Bariadi na Lagangabilili 

umefikia asilimia 71.8 na utanufaisha wananchi wapatao 332,216.  

 

110. Mheshimiwa Spika, vilevile, Wizara inaendelea na utekelezaji 

wa mradi wa uboreshaji wa huduma ya maji Mji wa Bariadi katika 

maeneo ya kata za Isanga, Bhunamala, Nyangokolwa na Guduwi 

kwa gharama ya Shilingi bilioni 3. Kazi zilizopangwa kutekelezwa 

ni uchimbaji wa visima virefu sita (6), ujenzi wa matanki manne (4) 

yenye jumla ya mita za ujazo 1,000, uunganishaji wa umeme, 

ununuzi na ufungaji wa pampu sita (6) pamoja na ulazaji wa 

mtandao wa mabomba urefu wa kilomita 114.4. 

 

(h) Mradi wa Usambazaji Majisafi na Usafi wa Mazingira katika Mji 

wa Shinyanga  

 

111. Mheshimiwa Spika, Wizara imekamilisha utekelezaji wa Mradi 

wa Upanuzi wa Mtandao wa Usambazaji Majisafi katika Kata 

saba (7) za Kambarage, Ibadakuli, Kizumbi, Mwawaza, Chibe, 

Mwamalili na Tinde kwa gharama ya Shilingi milioni 199.6. Mradi 

huo unanufaisha wananchi wapatao 3,800. Aidha, Wizara 

inatekeleza mradi wa majisafi na usafi wa mazingira katika 

Manispaa ya Shinyanga kwa gharama ya Euro milioni 76. Mradi 

unahusisha ulazaji wa mtandao wa majisafi kilomita 28; ukarabati 

wa mtandao chakavu wa majisafi kwa kilomita 100; ujenzi wa 

matanki mawili (2) yenye jumla ya mita za ujazo 1,750; na 

ukarabati wa mtambo wa kusafisha na kutibu maji. Vilevile, mradi 

huo unahusisha tathmini ya ufanisi ya bwawa la Ning’hwa na 

kujenga uwezo wa taasisi. Hadi mwezi Aprili 2026, taratibu za 

kumpata Mkandarasi zipo katika hatua za mwisho. Kukamilika kwa 

mradi huo kutaboresha huduma ya maji kwa wananchi wapatao 

200,000.  

 

(i) Uboreshaji wa Miundombinu ya Maji Tanga Awamu ya Tatu na 

Utunzaji wa Mazingira na Vyanzo vya Maji Tanga - (Mradi wa 

Hati Fungani ya Kijani)  

 

112. Mheshimiwa Spika, Wizara inaendelea kutekeleza Mradi wa 

Hati Fungani ya Kijani wenye thamani ya Shilingi bilioni 53.3 

unaolenga kuboresha huduma za majisafi, majitaka pamoja na 

kulinda mazingira ya chanzo cha maji cha Mto Zigi. Kazi 

zinazoendelea kutekelezwa ni upanuzi wa kituo cha kusukuma 

maji cha Mabayani; ulazaji wa bomba kuu umbali wa kilomita 6.4; 

ufungaji wa pampu zitakazoongeza uzalishaji wa maji kutoka mita 

za ujazo 42,000 hadi mita za ujazo 72,000 kwa siku; upanuzi na 

ukarabati wa kituo cha kutibu maji cha Mowe. Aidha, mradi 

unahusisha upanuzi wa mtandao wa usambazaji maji kwa zaidi 

ya kilomita 60; ukarabati wa mabomba chakavu yenye urefu wa 

kilomita 110; na ufungaji wa dira za maji 10,000 ili kudhibiti upotevu 

wa maji na kuimarisha ukusanyaji wa mapato. Hadi mwezi Aprili, 

2026 utekelezaji wa mradi umefikia asilimia 65. Kukamilka kwa 

mradi huo kutaongeza upatikanaji wa maji safi na salama kwa 

wananchi wapatao 480,000 wa Jiji la Tanga pamoja na wilaya za 

Muheza, Mkinga na Pangani.  

 

113. Mheshimiwa Spika, vilevile, Mpango wa uhifadhi wa 

mazingira ambao ni sehemu ya mradi huo umeongezwa kufikia 

vijiji 31 toka 21 vya awali. Utekelezaji wake unahusisha 

uhamasishaji wa wanachi kupanda miche 100,000 ya miti ya 

mazao ya kudumu na inayostahimili ukame ili kulinda vyanzo vya 

maji na kukuza kilimo endelevu na kuimarisha upatikanaji wa maji 

safi kwa wakazi wa Tanga, Muheza Mkinga na maeneo jirani. 

(j) Mradi wa Majisafi kutoka Mjini Lindi kwenda Mchinga  

 

114. Mheshimiwa Spika, Wizara imekamilisha utekelezaji wa mradi 

wa upanuzi wa mtandao wa maji katika eneo la Angaza kwa 

gharama ya Shilingi bilioni 1.13. Kukamilika kwa mradi huo 

kumenufaisha wananchi wapatao 5,600 wa eneo la Angaza. 

 

(k) Kuboresha Huduma ya Maji katika Mji wa Babati  

 

115. Mheshimiwa Spika, Wizara imekamilisha ujenzi wa mradi wa 

maji Dareda–Singu–Sigino-Bagara katika Mji wa Babati kwa 

gharama ya Shilingi bilioni 12.7. Kukamilika kwa mradi huo 

kumewanufaisha wananchi wapatao 60,000. Vilevile, Wizara 

inaendelea na utekelezaji wa mradi wa maji Darakuta - Minjingu 

kwa gharama ya Shilingi bilioni 15.8. Kazi zinazotekelezwa ni ujenzi 

wa mtambo wa kusafisha na kutibu maji wenye uwezo wa 

kuzalisha maji mita za ujazo 5,000 kwa siku, ulazaji wa bomba kuu 

umbali wa kilomita 64, ujenzi wa kituo cha kusukuma maji eneo la 

Mdori na ufungaji wa pampu moja (1) ya kusukuma maji. Hadi 

mwezi Aprili 2026, utekelezaji wa mradi umefikia asilimia 92. Mradi 

unatarajiwa kukamilika mwezi Juni, 2026 na kunufaisha wananchi 

wapatao 35,000.  

 

(l) Kuboresha Huduma ya Majisafi katika Mji wa Njombe na 

Maeneo ya Pembezoni  

 

116. Mheshimiwa Spika, Wizara inatekeleza mradi wa majisafi 

Lugenge unaotoa maji Mto Lugenge kwa gharama ya Shilingi 

bilioni 8.80. Hadi mwezi Aprili 2026, kazi zilizotekelezwa ni ujenzi wa: 

tanki la maji la mita za ujazo 100; nyumba ya pampu; banio la 

maji; tanki lenye ujazo wa mita za ujazo 500; tanki la mita za ujazo 

100; nyumba ya kuweka dawa za kutibu maji; ulazaji wa bomba 

kuu umbali wa kilomita 21.74; ulazaji wa bomba za usambazaji 

maji kilomita 17.07; na ufungaji wa pampu mbili (2) zenye uwezo 

wa kuzalisha maji mita za ujazo 45 kwa saa. Utekelezaji wa mradi 

umefikia asilimia 98 na utakamilika mwezi Mei, 2026 na kunufaisha 

wananchi 10,235 wa Kata ya Ramadhani. 

117. Mheshimiwa Spika, vilevile, Wizara imeanza utekelezaji wa 

mradi wa upanuzi wa mtandao wa mabomba eneo la 

Kambarage kwa gharama ya Shilingi bilioni 1.5. Kazi zilizopangwa 

kutekelezwa ni ujenzi wa tanki la mita za ujazo 150, ulazaji wa 

bomba kuu na bomba za usambazaji umbali wa kilomita 12. 

Mradi upo katika hatua za awali za utekelezaji na unatarajiwa 

kukamilika mwezi Januari, 2027 na utanufaisha wananchi 

wapatao 2,400 wa maeneo ya Oyerstabey, Masaki, Soko la Mbao 

na Mnarani.  

 

(m) Miradi ya Kuboresha Huduma ya Majisafi katika Miji ya 

Vwawa – Mlowo  

 

118. Mheshimiwa Spika, Wizara inatekeleza mradi wa upanuzi wa 

mtandao wa maji katika miji ya Vwawa na Mlowo kwa gharama 

ya Shilingi bilioni 2.2. Hadi mwezi Aprili 2026, utekelezaji wa mradi 

umefikia asilimia 82 na kazi zilizotekelezwa ni uchimbaji wa kisima 

kirefu; ujenzi wa tanki la mita za ujazo 75 (sump well); ujenzi wa 

tanki mita za ujazo 250; ujenzi wa uzio kuzunguka tanki; ulazaji wa 

bomba kuu umbali wa kilomita 2.46; ulazaji wa mabomba ya 

kusambaza maji umbali wa kilomita 48.7; na ujenzi wa nyumba ya 

pampu. Mradi unatarajiwa kukamilika mwezi Juni, 2026 na 

kunufaisha wananchi 23,294. 

 

119. Mheshimiwa Spika, Wizara inaendelea na ukamilishaji wa 

mradi wa ukarabati wa vyanzo vya maji vya Mwasanya na Mlowo 

kwa gharama ya Shilingi bilioni 1.8. Hadi mwezi Aprili 2026, 

utekelezaji wa mradi umefikia asilimia 95. Kazi zilizotekelezwa ni 

pamoja na ulazaji wa mabomba ya kusafirisha maji umbali wa 

kilomita 16.85; ufungaji wa valves 17; ujenzi wa chemba; uwekaji 

wa nguzo 172 za alama kwenye njia ya bomba; ununuzi wa 

pikipiki tano (5); na ukarabati wa uzio kuzunguka mtambo wa 

kuchuja na kusafisha maji. Mradi huo umenza kutoa huduma na 

unanufaisha wananchi 13,294.  

 

120. Mheshimiwa Spika, Wizara inatekeleza mradi wa maji 

unaotumia chanzo cha Mto Mafumbo kwa gharama ya Shilingi 

bilioni 7.3. Mradi unahusisha ujenzi wa banio, ulazaji wa bomba 

kuu umbali wa kilomita 36.6, ujenzi wa mtambo wa kuchuja na 

kutibu maji, ulazaji wa mabomba ya kusambazia maji umbali wa 

kilomita 12.8 pamoja na ununuzi wa gari. Hadi mwezi Aprili 2026, 

utekelezaji wa mradi umefikia asilimia 34 na unatarajia kukamilika 

mwezi Juni 2026, na kunufaisha wananchi 58,412.  

 

(n) Kuboresha Huduma ya Majisafi katika Manispaa ya Iringa na 

Maeneo ya Pembezoni  

 

121. Mheshimiwa Spika, Wizara imekamilisha mradi wa kuboresha 

huduma ya maji katika Mji wa Kilolo kwa gharama ya Shilingi 

milioni 825.81. Utekelezaji wa mradi huo umekamilika na unatoa 

huduma kwa wananchi wapatao 6,900. Aidha, Wizara 

imekamilisha utekelezaji wa mradi wa upanuzi wa mtandao wa 

majisafi katika Kata za Kalenga, Mseke, Kihwele na Luhota kwa 

gharama ya Shilingi milioni 699.7. Kukamilika kwa mradi huo 

kumeongeza huduma kwa kuwanufaisha wananchi wapatao 

9,650. 

 

122. Mheshimiwa Spika, Wizara inaendelea na utekelezaji wa 

mradi wa majisafi Kata ya Mlafu katika Mji Mdogo wa Ilula kwa 

gharama ya Shilingi bilioni 1.3. Mradi unahusisha ujenzi wa: banio 

la maji katika chanzo kilichopo Kijiji cha Isagwa chenye uwezo wa 

kuzalisha mita za ujazo 302.4 kwa siku; matanki mawili (2) yenye 

jumla ya ujazo wa mita za ujazo 185 katika maeneo ya Isagwa na 

Itungi (Idasi); vituo 52 vya kuchotea maji; uzio kwenye matanki; 

ulazaji wa bomba kuu umbali wa kilomita 13.37; na ulazaji wa 

mabomba ya usambazaji maji umbali wa kilomita 42.01 katika 

vitongoji vya Isagwa, Mlafu na Itungi. Hadi mwezi Aprili 2026, 

utekelezaji wa mradi umefikia asilimia 75 na unatarajiwa 

kukamilika mwezi Juni, 2026 na kuwanufaisha wananchi wapatao 

7,010.  

 

123. Mheshimiwa Spika, vilevile, Wizara inaendelea na utekelezaji 

wa mradi wa uboreshaji wa mtandao wa usambazaji maji na usafi 

wa mazingira katika Manispaa ya Iringa, miji ya Ilula na Kilolo kwa 

gharama ya Dola za Marekani milioni 105.95. Mradi unahusisha 

ujenzi wa banio la maji katika chanzo kilichopo Kijiji cha Iramba 

chenye uwezo wa kuzalisha mita za ujazo 33,000 kwa siku; 

mitambo mitatu (3) ya kutibu maji katika maeneo ya Kilolo, Ilula 

na Mtitu; matanki mawili (2) yenye jumla ya mita za ujazo 23,000; 

kituo cha kusuma maji chenye uwezo wa kusukuma mita za ujazo 

6,400 kwa siku; ulazaji wa bomba la kusafirisha maji kwa umbali 

wa kilomita nne (4) kutoka kwenye chanzo hadi kwenye mtambo 

wa kutibu maji Mtitu; ulazaji wa bomba kuu la kusafirisha maji 

kutoka kwenye mtambo wa kutibu maji Mtitu hadi eneo la Mafifi 

kwa umbali wa kilomita 47.4; ulazaji wa mabomba ya usambazaji 

maji umbali wa kilomita 108 katika Manispaa ya Iringa, miji ya Ilula 

na Kilolo; na uboreshaji wa mtambo wa kutibu maji Ndiuka.  

 

124. Mheshimiwa Spika, mradi huu pia, unahusisha ujenzi wa 

miundombinu ya usafi wa mazingira na kazi zinazofanyika ni ujenzi 

wa vituo miwili (2) vyenye uwezo wa kutibu majitaka jumla ya mita 

za ujazo 13,000 kwa siku katika maeneo ya Mgera na Kigonzile, 

ujenzi wa mabwawa mawili (2) yenye uwezo wa kutibu majitaka 

jumla ya mita za ujazo 20 kwa siku katika Miji ya Ilula na Kilolo, 

ujenzi wa mtandao wa bomba za ukusanyaji na uondoshaji 

majitaka umbali wa kilomita 120.6 katika Manispaa ya Iringa 

pamoja na maunganisho ya wateja wapatao 7,000 kwenye 

mfumo wa majitaka. Mradi huo upo kwenye hatua ya usanifu wa 

kina na ujenzi unatarajiwa kuanza mwezi Septemba 2026.  

 

3.8.2. Miradi ya Majisafi na Usafi wa Mazingira katika Miji Mikuu ya  

Wilaya, Miji Midogo na Miradi ya Kitaifa  

 

(a) Mradi wa Uboreshaji wa Huduma ya Maji katika Mji wa 

Itumba-Isongole  

 

125. Mheshimiwa Spika, Wizara inaendelea na utekelezaji wa 

mradi wa uboreshaji wa miundombinu ya maji Itumba-Isongole 

kwa gharama ya Shilingi bilioni 4.95. Kazi zinazoendelea ni ujenzi 

wa miundombinu ya kutibu maji, banio la maji katika Mto Itumba, 

na tanki la kuhifadhia maji la mita za ujazo 500; ulazaji wa bomba 

kuu umbali wa kilomita 20.3; na ulazaji wa mabomba ya 

kusambaza maji umbali wa kilomita 56. Hadi mwezi Aprili 2026, 

utekelezaji wa mradi umefikia asilimia 90 na unatarajiwa 

kukamilika mwezi Juni, 2026 na kuwanufaisha wananchi wapatao 

20,880.  

126. Mheshimiwa Spika, Wizara inaendelea na utekelezaji wa 

mradi wa upanuzi wa huduma ya maji kutoka Kijiji cha Isongole 

kwenda Kijiji cha Ilulu kwa gharama ya Shilingi bilioni 1.5. Kazi 

zinazoendelea ni ujenzi wa mtandao wa bomba umbali wa 

kilomita 24, na ujenzi wa jengo la ofisi ya Mamlaka ya Majisafi na 

Usafi wa Mazingira Itumba-Isongole. Hadi mwezi Aprili 2026, 

utekelezaji wa mradi huo umefikia asilimia 45 na unatarajia 

kukamilika mwezi Juni, 2026. Kukamilika kwa mradi huo 

kutawanufaisha wananchi 1,653.  

 

(b) Uboreshaji wa Huduma ya Maji katika Mji wa Tunduma  

 

127. Mheshimiwa Spika, Wizara inatekeleza mradi wa upanuzi wa 

mtandao wa maji Uhuru Nyerere, Muungano na Tunduma kwenye 

mji wa Tunduma kwa gharama ya Shilingi milioni 513.4. Kazi 

zinazotekelezwa ni ulazaji wa bomba kuu umbali wa kilomita 2.0; 

ulazaji wa mabomba ya usambazaji maji umbali wa kilomita 10.2; 

ununuzi wa mabomba kwa ajili ya maunganisho ya wateja umbali 

wa kilomita 25; na ununuzi wa vifaa vya maunganisho mapya 700. 

Hadi mwezi Aprili 2026, utekelezaji wa mradi umefikia asilimia 92 

na unatarajiwa kukamilika mwaka 2026/27 na kunufaisha 

wananchi 20,619. 

 

128. Mheshimiwa Spika, Wizara inaendelea na uboreshaji wa 

mradi wa maji chemchemi ya Ukwire Mpemba unaogharimu 

Shilingi bilioni 1.1. Kazi zinazotekelezwa ni ulazaji wa mabomba ya 

kusambaza maji umbali wa kilomita 8.4; ulazaji wa bomba kuu 

umbali wa kilomita 7.2; na ujenzi wa banio la maji kwenye chanzo. 

Hadi mwezi Aprili 2026, utekelezaji wa mradi umefikia asilimia 75 

na unatarajiwa kukamilika mwezi Desemba, 2026 na kunufaisha 

wananchi wapatao 34,000.  

 

129. Mheshimiwa Spika, vilevile, Wizara inaendelea na uboreshaji 

wa mradi wa maji Katete–Chapwa unaogharimu Shilingi bilioni 

1.5. Kazi zinazotekelezwa ni ulazaji wa bomba kuu umbali wa 

kilomita 7.32, ulazaji wa mabomba ya kusambaza maji kilomita 8; 

ujenzi wa nyumba ya mtambo na tanki lenye mita za ujazo 50; 

ufungaji wa pampu 3; na uunganishaji wa umeme umbali mita 

500. Hadi mwezi Aprili 2026, utekelezaji umefikia asilimia 65 na 

unatarajiwa kukamilika mwezi Desemba, 2026 na kunufaisha 

wananchi 34,041.  

 

(c) Mradi wa Uboreshaji wa Huduma ya Maji katika Mji wa 

Makambako  

 

130. Mheshimiwa Spika, Wizara inakamilisha utekelezaji wa Mradi 

wa Uboreshaji wa Huduma ya Maji katika Kata ya Mlowa mjini 

Makambako kwa gharama ya Shilingi bilioni 3.5. Kazi 

zinazoendelea ni ulazaji wa mabomba umbali wa kilomita 31.49, 

ujenzi wa tanki la ujazo wa mita za ujazo 200, ununuzi wa Dira za 

Maji za Malipo Kabla 500 na 1,500 za malipo baada ya matumizi, 

na ununuzi wa vitendea kazi ikiwemo gari moja (1) na pikipiki mbili 

(2). Hadi mwezi Aprili 2026, utekelezaji wa mradi umefikia asilimia 

96 na unatarajiwa kukamilika mwezi Julai 2026 na kuwanufaisha 

wananchi 6,659.  

 

131. Mheshimiwa Spika, vilevile, Wizara inatekeleza mradi wa 

dharura wa uchimbaji visima vitano (5) na kuviendeleza katika 

mitaa ya Kilimahewa, Kivavi na Ilangamoto kwa gharama ya 

Shilingi bilioni 1.1. Kazi zinazoendelea ni uchimbaji wa visima 

vitano (5), ulazaji wa mabomba kwa umbali wa kilomita 3.1; ujenzi 

wa mnara wa matanki (4), nyumba za pampu tano (5), tanki la 

chini lenye ujazo wa mita za ujazo 100; ununuzi na ufungaji wa 

pampu tano (5), ununuzi wa matanki manne (4) yenye jumla ya 

mita za ujazo 40, ufungaji wa umeme katika nyumba tatu (3) za 

pampu, ukarabati na ulazaji wa mabomba umbali wa kilomita 3, 

ununuzi wa vifaa vya ukarabati wa pampu, na ununuzi wa pikipiki 

2. Hadi mwezi Aprili 2026, utekelezaji wa mradi umefikia asilimia 55 

na unatarajiwa kukamilika mwezi Juni, 2026 na kuwanufaisha 

wananchi 8,848.  

 

132. Mheshimiwa Spika, vilevile, Wizara inatekeleza mradi wa 

kuboresha upatikanaji wa huduma ya maji kwa wakazi wa 

Makambako kwa gharama ya Shilingi milioni 760.4. Kazi 

zinazoendelea ni pamoja na ulazaji wa mabomba umbali wa 

kilomita 34.19, ununuzi na ufungaji wa pampu sita (6), na ununuzi 

wa vifaa vya maunganisho mapya 840. Hadi mwezi Aprili 2026, 

utekelezaji wa mradi umefikia asilimia 30 na unatarajiwa 

kukamilika mwezi Juni, 2026 na kuwanufaisha wananchi wapatao 

9,360.  

 

(d) Mradi wa Kitaifa wa HTM  

 

133. Mheshimiwa Spika, Wizara inaendelea na utekelezaji wa 

mradi wa maji wa Segera - Kabuku wilayani Handeni mkoani 

Tanga kwa gharama ya Shilingi bilioni 25.6. Kazi zinazotekelezwa 

ni pamoja na kuongeza uzalishaji maji katika chanzo cha maji cha 

Segera-Mkumburu kutoka mita za ujazo 1,500 hadi 5,957 kwa siku, 

ujenzi wa tanki la maji lenye uwezo wa mita za ujazo 2000 katika 

Kijiji cha Chanika Kofi, ujenzi wa chujio la maji katika eneo la 

Segera – Mkumburu, ujenzi wa banio la maji, ulazaji wa mabomba 

ya usafirishaji maji umbali wa kilomita 26, ulazaji wa mabomba ya 

usambazaji maji umbali wa kilomita 54 pamoja na ufungaji wa 

pampu za kusukuma maji. Hadi mwezi Aprili 2026, utekelezaji wa 

mradi umefikia asilimia 55 na utarajiwa kukamilika mwezi Julai, 

2026 na kuwanufaisha wananchi wapatao 120,000 wa vijiji 17 vya 

Kwedizinga, Ugweno, Taula, Kwedibago, Kabuku Nje, Kabuku 

Kaskazini, Kwedikwazu Magharibi, Kwedikwazu Mashariki, 

Komsanga, Kabuku Mjini, Kabuku Ndani, Kabuku Namba 4, 

Segera, Michungwani, Bondo, Kwamgwe Kwadoya na Chanika 

Kofi.  

 

(e) Upanuzi wa Mtandao wa Maji Mradi wa Mugango–Kiabakari–

Butiama  

 

134. Mheshimiwa Spika, Wizara inaendelea na upanuzi wa mradi 

wa Mugango-Kiabakari-Butiama kwa kujenga mtandao wa maji 

wenye jumla ya kilomita 60.4 katika maeneo mbalimbali ya 

Mugango, Kiabakari pamoja na Butiama. Upanuzi wa mradi huo 

unagharimu Shilingi milioni 643.59 na utanufaisha wakazi 16,200. 

Aidha, katika kuendelea kuboresha huduma ya maji, Wizara 

inatekeleza mradi wa kupeleka maji Kata ya Buhemba kutoka 

katika tanki la Bumangi kwa gharama ya Shilingi bilioni 4.8 na 

utanufaisha wananchi wapatao 38,600. Vilevile, Wizara 

inatekeleza mradi wa vijiji 10 vilivyoko katika Wilaya ya Butiama 

kwa gharama ya Shilingi bilioni 3.4 utakaonufaisha wakazi 

wapatao 28,694. Kukamilika kwa miradi hii kutaongeza vijiji 

vinavyopata huduma ya majisafi na salama kupitia mradi wa 

Mugango-Kiabakari-Butiama kutoka vijiji 23 hadi vijiji 36 kati ya vijiji 

39 vinavyotakiwa kuhudumiwa.  

 

(f) Mradi wa Kuboresha Huduma ya Maji katika Miji 28  

 

135. Mheshimiwa Spika, Wizara kwa kushirikiana na Serikali ya 

India kupitia Benki ya Exim imeendelea kutekeleza mradi wa 

kuboresha huduma ya maji katika miji 28. Utekelezaji wa mradi 

huo umegawanyika katika vipande 10. Hadi mwezi Aprili 2026, 

hatua zilizofikiwa katika utekelezaji wa kila Kipande ni kama 

ifuatavyo:-  

 

Kipande cha Kwanza kinachohusisha miji ya Handeni, Korogwe, 

Muheza na Pangani utekelezaji umefikia (asilimia 77); Kipande 

cha Pili chenye miji ya Kilwa Masoko na Nanyumbu (asilimia 92.7); 

Kipande cha Tatu chenye miji ya Ifakara, Rujewa, Chunya, 

Njombe, Makambako na Wanging’ombe (asilimia 59); Kipande 

cha Nne chenye miji ya Kiomboi, Singida, Manyoni, Mugumu, 

Chemba na Chamwino (asilimia 48); Kipande cha Tano chenye 

miji ya Kasulu, Mpanda, Sikonge, Urambo na Kaliua (asilimia 67.7); 

Kipande cha Sita chenye miji ya Kayanga, Chato na Geita 

(asilimia 73); Kipande cha Saba kinachohusisha mradi wa 

Makonde Plateau chenye miji ya Newala, Nanyamba, 

Tandahimba na sehemu ya Halmashauri ya Wilaya ya Mtwara 

(asilimia 24); Kipande cha Nane chenye mji wa Mafinga (asilimia 

16.5); Kipande cha Tisa chenye miji ya Rorya na Tarime (asilimia 

15.6), na Kipande cha Kumi chenye Mji wa Songea, utekelezeji 

umefikia (asilimia 6.3). Kwa mujibu wa Mkataba, mradi wa miji 28 

unatarajiwa kukamilika Desemba 2026.  

 

136. Mheshimiwa Spika, Wizara itaendelea kuwasimamia 

wakandarasi wanaotekeleza miradi hiyo ili ikamilike kwa wakati 

na wananchi kupata huduma iliyotarajiwa. Aidha, kwa miradi ya 

Chunya na Singida ambayo utekelezaji wake umekuwa na 

changamoto, Serikali inaendelea na mazungumzo na Serikali ya 

India ili kukamilisha miradi hiyo. Vilevile, kwa miradi ya kipande 

cha tisa inayotekelezwa kupitia fedha za ndani, Serikali 

inaendelea kutenga fedha ili kuikamilisha.  

(g) Mradi wa Kukabiliana na Athari za Mabadiliko ya Tabianchi 

katika Mkoa wa Simiyu  

 

137. Mheshimiwa Spika, Serikali kwa kushirikiana na Benki ya 

Maendeleo ya Ujerumani (KfW) na Mfuko wa Mabadiliko ya 

Tabianchi (Green Climate Fund - GCF) inatekeleza mradi wa 

Kukabiliana na Athari za Mabadiliko ya Tabianchi kwa gharama 

ya Euro milioni 171. Utekelezaji wa mradi unahusisha ujenzi wa 

chanzo chenye uwezo wa kuzalisha maji mita za ujazo 73,200 kwa 

siku, ujenzi wa kituo cha kusukuma maji ghafi, ulazaji wa bomba 

kuu umbali wa kilomita 1.1 ndani ya Ziwa Victoria, ulazaji wa 

bomba kuu umbali wa kilomita 2.75 kutoka kituo cha kusukuma 

maji ghafi hadi kituo cha kusafisha maji, ujenzi wa mtambo wa 

kutibu maji wenye mita za ujazo 69,500 kwa siku, ulazaji wa 

mtandao wa mabomba makuu ya kusafirisha maji umbali wa 

kilomita 175 na ulazaji wa mabomba ya kusambaza maji umbali 

wa kilomita 328. Kazi nyingine zinahusisha ujenzi wa matanki sita 

(6) yenye jumla ya ujazo wa mita za ujazo 33,500, ujenzi wa kituo 

cha kusukuma maji chenye uwezo wa kutunza maji mita za ujazo 

6,000 eneo la Nyangokolwa, ujenzi wa nyumba za wafanyakazi, 

jengo la ofisi, ununuzi wa dira za maji 2,800, na ufungaji wa SCADA 

System. Hadi kufikia mwezi Aprili 2026, utekelezaji wa mradi 

umefikia asilimia 71.8. Mradi huo ukikamilika utanufaisha 

wananchi wapatao 662,500 wa Wilaya za Bariadi, Busega, Itilima, 

Meatu na Maswa. 

 

(h) Mradi Wa Maji Tunduma – Vwawa  

 

138. Mheshimiwa Spika, Wizara imeanza utekelezaji wa mradi wa 

Tunduma-Vwawa utakaotumia chanzo cha Mto Momba kwenda 

miji ya Tunduma, Vwawa, Mlowo na vijiji 31 vya Wilaya ya Momba 

kwa gharama ya Shilingi bilioni 119.95. Kazi zilizopangwa 

kutekelezwa ni ujenzi wa chanzo chenye uwezo wa kuzalisha maji 

mita za ujazo 21,506 kwa siku; ujenzi wa kituo cha kuchuja na 

kutibu maji chenye uwezo wa kuzalisha maji mita za ujazo 20,000 

kwa siku; ujenzi wa matanki matatu (3) yenye jumla ya mita za 

ujazo 10,000 katika maeneo ya Uwanjani (Uhuru), Ikana na 

Nkangamo; ulazaji wa bomba kuu umbali wa kilometa 117; ulazaji 

wa mabomba ya kusambaza maji umbali wa kilomita 200; 

ufungaji wa pampu, na ujenzi wa ofisi. Hadi mwezi Aprili 2026, 

mradi huo ambao unatekelezwa kwa utaratibu wa usanifu na 

ujenzi (design & build), upo katika hatua ya mapitio ya usanifu. 

Mradi unatarajia kukamilika mwezi Septemba, 2027 na 

utawanufaisha wananchi wapatao 1,245,000.  

 

3.9. Miradi ya Usafi wa Mazingira  

 

139. Mheshimiwa Spika, katika kuendelea kuimarisha huduma ya 

Usafi wa Mazingira, Wizara inaendelea na utekelezaji wa miradi 

mbalimbali ya Uboreshaji wa Huduma ya uondoshaji majitaka 

kwenye maeneo ya mijini. Kufikia Mwezi Aprili 2026, uboreshaji huo 

umeongeza mtandao wa majitaka kutoka kilomita 1,513.11 katika 

kipindi kama hicho mwaka 2025 hadi kilomita 1,598.88. Pia, 

uboreshaji huo umehusisha ongezeko la maunganisho mapya 

1,140 kutoka wateja 60,173 hadi wateja 61,313. Miradi 

inayoendelea kutekelezwa ni pamoja na: -  

 

(a) Kuboresha Huduma ya Uondoshaji Majitaka katika Jiji la 

Arusha  

 

140. Mheshimiwa Spika, Wizara inaendelea na mradi wa 

uboreshaji huduma ya usafi wa mazingira katika Jiji la Arusha 

ambapo utekelezaji wa mradi wa ujenzi wa mtandao wa 

majitaka kutoka Kisongo hadi Olasiti unaendelea kwa gharama 

ya Shilingi bilioni 2.5. Kazi zinazotekelezwa ni pamoja na ujenzi wa 

chemba za majitaka 188 na ulazaji wa mabomba ya mtandao 

mpya wa majitaka umbali wa kilomita 9.21. Hadi mwezi Aprili, 

2026, utekelezaji wa mradi umefikia asilimia 86 na unatarajiwa 

kukamilika mwezi Juni, 2026 na kuwanufaisha wananchi wapatao 

1,200. 

 

(b) Kuboresha Huduma ya Uondoshaji Majitaka katika Jiji la Dar  

es Salaam  

 

141. Mheshimiwa Spika, Wizara inaendelea na ukamilishaji wa 

mradi wa uboreshaji huduma ya usafi wa mazingira katika eneo la 

Mbezi Beach kwa gharama ya Shilingi bilioni 52.4. Mradi huo 

utahusisha ujenzi wa mtandao wa uondoshaji majitaka na kituo 

cha kusukuma majitaka. Kazi zilizotekelezwa ni pamoja na ujenzi 

wa bomba kuu la kuondosha majitaka umbali wa kilomita nane 

(8), mtandao wa majitaka umbali wa kilomita 93, vituo viwili (2) 

vya kusukuma majitaka na chemba za majitaka 2,383. Hadi 

mwezi Aprili, 2026 utekelezaji wa mradi umefikia asilimia 96 na 

unatarajia kukamilika mwaka 2026/27 na kuwanufaisha wananchi 

wapatao 130,000.  

 

142. Mheshimiwa Spika, Wizara inaendelea na ujenzi wa mtambo 

wa kisasa wa kuchakata majitaka katika eneo la Mbezi Beach 

kwa gharama ya Shilingi bilioni 70.7. Hadi kufikia mwezi Aprili, 2026 

utekelezaji wa mradi umefikia asilimia 50 na utakapokamilika 

utawanufaisha wananchi wapatao 130,000.  

 

143. Mheshimiwa Spika, Wizara ipo katika hatua za mwisho za 

kukamilisha mradi wa ujenzi wa mfumo rahisi wa uondoshaji na 

mtambo wa kutibu majitaka katika Jiji la Dar es Salaam kwa 

gharama ya Shilingi bilioni 9.02 katika maeneo ya Kinyerezi, 

Kipawa, Buguruni Kisiwani, Mivinjeni, Mikocheni, Faru na Kombo 

yaliyopo nje ya mtandao wa majitaka. Kazi zilizotekelezwa ni 

ujenzi wa mtandao wa majitaka umbali wa kilomita 56.5, 

maunganisho ya wateja 3,000, na ujenzi wa mitambo minne (4) 

ya kutibu majitaka. Hadi mwezi Aprili, 2026 utekelezaji wa mradi 

umefikia asilimia 90 na unatarajiwa kukamilika mwezi Juni, 2026 na 

kunufaisha wananchi wapatao 36,000.  

 

(c) Kuboresha Huduma ya Uondoshaji Majitaka katika Jiji la 

Dodoma  

 

144. Mheshimiwa Spika, Wizara imekamilisha utekelezaji wa 

awamu ya kwanza ya utekelezaji wa mradi wa majitaka katika 

maeneo ya Area C na Area D kwenye Jiji la Dodoma kwa 

gharama ya Shilingi bilioni 4.96. Aidha, Wizara imeanza utekelezaji 

wa awamu ya pili ya mradi huo kwa gharama ya Shilingi bilioni 

2.2 utakaohusisha ujenzi wa chemba, mifuniko pamoja na 

uchimbaji wa mitaro ya majitaka. Kukamilika kwa mradi huo 

kutawanufaisha wananchi wapatao 16,200.  

145. Mheshimiwa Spika, vilevile, Wizara inatekeleza Mradi wa 

Ujenzi wa Mfumo wa Majitaka katika Mji wa Serikali kwa gharama 

ya Shilingi bilioni 51.98. Hadi mwezi Aprili, 2026, utekelezaji wa 

kipande cha kwanza (Lot 1) unaohusisha ulazaji wa mabomba 

madogo na ya kati umefikia asilimia 30, na utekelelezaji wa 

kipande cha pili (Lot 2) bado upo kwenye hatua za awali. Mradi 

unatarajiwa kukamilika mwaka 2026/27. Mradi unatarajiwa 

kunufaisha Mji wote wa Serikali pamoja na wananchi wa maeneo 

jirani yanayouzunguka.  

 

(d) Kuboresha Huduma ya Uondoshaji Majitaka katika Jiji la 

Tanga  

 

146. Mheshimiwa Spika, katika kuboresha mfumo wa ukusanyaji 

na usafirishaji wa majitaka katika Jiji la Tanga, Wizara inaendelea 

na mradi wa Ujenzi wa Miundombinu ya Majitaka kutoka Duga 

hadi Makorora (Kituo cha Kusukuma Majitaka) kwa gharama ya 

Shilingi milioni 509.2. Utekelezaji wa mradi umefikia asilimia 90 na 

unatarajiwa kukamilika mwezi Juni 2026. Vilevile, katika kuimarisha 

huduma za usafi wa mazingira, Wizara inaendelea na utekelezaji 

wa Mradi wa Upanuzi na Ukarabati wa Mtandao wa Majitaka 

katika Jiji la Tanga kwa gharama ya Shilingi bilioni 2.2. Utekelezaji 

wa mradi umefikia asilimia 45 na unatarajiwa kutoa huduma kwa 

wananchi wapatao 2,000.  

 

(e) Mradi wa Upanuzi wa Mfumo wa Majitaka katika Maeneo ya 

Korongoni na Longuo “A” Manispaa ya Moshi  

 

147. Mheshimiwa Spika, Wizara imekamilisha mradi wa upanuzi 

wa mtandao wa majitaka katika Mji wa Moshi maeneo ya 

Korongoni na Longuo A kwa gharama ya Shilingi bilioni 2.12. 

Mradi unanufaisha kiwanda cha kuchakata bidhaa za ngozi cha 

Moshi. 

(f) Mradi wa Ujenzi wa Mabwawa ya Majitaka Eneo la Ngalanga 

katika Mji wa Njombe  

 

148. Mheshimiwa Spika, Wizara inaendelea na utekelezaji wa 

Mradi wa ujenzi wa Miundombinu ya kutibu Majitaka katika eneo 

la Ngalanga kwa gharama ya Shilingi bilioni 1.24. Kazi 

zinazotekelezwa ni ujenzi wa miundombinu ya kupokelea 

Majitaka, mabwawa matano (5) ya kuchakata majitaka, nyumba 

ya mlinzi pamoja na uzio, kikaushia taka (Dry bed), kichomea taka 

(Incinerator) pamoja na ununuzi wa gari la kuondosha majitaka la 

mita za ujazo 10. Hadi mwezi Aprili 2026, utekelezaji wa mradi huu 

umefikia asilimia 45 na unategemea kukamilika mwezi Novemba 

2026, na kunufaisha wananchi wapatao 92,400.  

 

(g) Mradi wa Ujenzi wa Miundombinu ya Majitaka katika 

Manispaa ya Musoma  

 

149. Mheshimiwa Spika, katika kuimarisha huduma ya usafi wa 

mazingira Manispaa ya Musoma, Wizara kwa kushirikiana na Benki 

ya Maendeleo ya Ufaransa (AFD) imekamilisha mradi wa ujenzi 

wa miundombinu ya uondoshaji wa majitaka katika Manispaa ya 

Musoma kwa gharama ya Shilingi bilioni 30.81. Kukamilika kwa 

mradi huo kunanufaisha wananchi wapatao 88,000.  

 

(h) Mradi wa Ujenzi wa Mabwawa ya Kutibu Majitaka katika 

Manispaa ya Singida  

 

150. Mheshimiwa Spika, katika kuimarisha huduma ya usafi wa 

mazingira Manispaa ya Singida, Wizara inaendelea na utekelezaji 

wa mradi wa ujenzi wa miundombinu ya kusafisha na kutibu 

majitaka kwa gharama ya Shilingi bilioni 1.86. Kazi 

zinazotekelezwa ni ujenzi wa mabwawa ya kusafisha majitaka, 

ujenzi wa eneo oevu, ujenzi wa maabara, ujenzi wa ofisi, na 

ununuzi wa gari la uondoshaji wa majitaka. Hadi mwezi Aprili 2026, 

utekelezaji wa mradi umefikia asilimia 78 na unatarajia kukamilika 

mwezi Julai,2026 na kunufaisha wananchi wapatao 113,000.  

 

(i) Mradi wa Ujenzi wa Mabwawa ya Kutibu Majitaka Katika 

Manispaa ya Tabora  

 

151. Mheshimiwa Spika, katika kuboresha mfumo wa uondoshaji 

wa Majitaka kwenye mji wa Manispaa ya Tabora, Wizara 

inaendelea na ujenzi mradi wa mabwawa ya majitaka kwa 

gharama ya Shilingi bilioni 1.61. Kazi zinazotekelezwa ni ujenzi wa 

mabwawa manne (4) ya kutibu majitaka; uzio; incinerator; mtaro 

wa kuondosha maji yaliyotibiwa; eneo oevu na mfumo wa 

kukausha topekinyesi; na matengenezo ya barabara kwenda 

kwenye mabwawa ya majitaka. Hadi mwezi Aprili 2026, 

utekelezaji wa mradi umefikia asilimia 49 na unatarajiwa 

kukamilika mwezi Juni, 2026 na kunufaisha wananchi wapatao 

16,350.  

 

(j) Mradi wa Ujenzi wa Mabwawa ya Majitaka katika Mji wa 

Babati  

 

152. Mheshimiwa Spika, katika kuboresha mfumo wa uondoshaji 

wa Majitaka kwenye mji wa Babati, Wizara inaendelea na ujenzi 

wa mradi wa mabwawa ya kutibu majitaka unaogharimu kiasi 

cha Shilingi bilioni 6.9. Kazi zinazotekelezwa ni ujenzi wa 

mabwawa manne (4) ya kutibu majitaka; mfumo wa kukausha 

topekinyesi; na ujenzi wa mtaro wa kuondosha maji yaliyotibiwa. 

Hadi mwezi Aprili 2026, utekelezaji wa mradi umefikia asilimia 80 

na unatarajiwa kukamilika mwezi Juni, 2026 na kunufaisha 

wananchi wapatao 389,000.  

 

(k) Mradi wa Ujenzi wa Mabwawa ya Kutibu Majitaka katika 

Manispaa ya Mpanda  

 

153. Mheshimiwa Spika, katika kuendelea kuimarisha huduma ya 

usafi wa mazingira katika Manispaa ya Mpanda, Wizara 

inaendelea na utekelezaji wa mradi wa ujenzi wa mabwawa ya 

kutibu majitaka katika Manispaa ya Mpanda kwa gharama ya 

Shilingi bilioni 1.2. Kazi zinazotekelezwa ni ujenzi wa:- mabwawa 

mawili (2); miundombinu ya kukaushia topekinyesi; uzio kuzunguka 

mabwawa; eneo oevu; na ununuzi wa magari mawili (2) ya 

kuondoshea majitaka. Hadi mwezi Aprili, 2026, utekelezaji wa 

mradi huo umefikia asilimia 75.9 na unatarajiwa kukamilika mwezi 

Juni, 2026 na kunufaisha wananchi wapatao 246,000.  

 

(l) Uboreshaji wa Huduma ya Majitaka katika Mji wa Mafinga  

 

154. Mheshimiwa Spika, Wizara ipo katika hatua ya kuanza 

utekelezaji wa mradi wa ujenzi wa miundombinu ya majitaka 

kwenye Mji wa Mafinga kwa gharama ya Shilingi bilioni 2.5. Mradi 

unahusisha ujenzi wa:- mabwawa yenye uwezo wa kutibu 

majitaka mita za ujazo 40 kwa siku; uzio kuzunguka eneo la 

mabwawa; ofisi pamoja na jengo la mlinzi; kichomea taka 

(Incinerator); greenhouse; tanki la maji mita za ujazo 10; barabara 

za ndani; uchimbaji wa kisima; na ufungaji wa mfumo wa nishati 

ya umeme jua (Solar). Mradi huo uko kwenye hatua za awali kwa 

ajili ya kuanza utekelezaji.  

 

3.10. Gridi ya Taifa ya Maji  

 

155. Mheshimiwa Spika, mkakati wa sekta ya maji kwa sasa ni 

kutekeleza mpango wa kutumia vyanzo vikuu vya maji ikiwemo 

maziwa, mito mikubwa na mabwawa ili kuhakikisha watanzania 

wote wanapata huduma toshelevu ya maji safi na salama, 

pamoja na kukidhi mahitaji ya sekta za kiuchumi. Mpango huo 

unatekelezwa kupitia Gridi ya Taifa ya Maji (National Water Grid) 

inayolenga kuunganisha vyanzo vikubwa vya maji nchini ili 

kufikisha maji maeneo yote ikiwemo yenye uhaba wa maji. Gridi 

ya Taifa ya Maji ni miongoni mwa vipaumbele katika kufanikisha 

maono ya Dira ya Taifa ya Maendeleo 2050; Mpango wa Nne wa 

Taifa wa Maendeleo wa Miaka Mitano (2026/27-2030/31); na Ilani 

ya Uchaguzi ya Chama cha Mapinduzi (CCM) (2025 2030). 

Utekelezaji wa Gridi ya Taifa ya Maji unaendelea kama ifuatavyo:-  

 

(i) Kwa upande wa Ziwa Victoria, Wizara imekamilisha usanifu 

wa kina wa Mradi wa kutoa maji kutoka Ziwa hilo kwenda 

Dodoma kupitia Singida (Lake Victoria Dodoma Water 

Project - LVD) na taratibu za kutafuta fedha za ujenzi 

zinaendelea;  

 

(ii) Kwa upande wa Ziwa Tanganyika, usanifu wa miradi ya 

kutoa maji kwenye ziwa hilo na kuyapeleka kwenye mikoa 

ya Kigoma, Katavi na Rukwa unaendelea;  

 

(iii) Vilevile, Wizara itaendelea kufanya usanifu kwa ajili ya miradi 

ya maji kwa kutumia chanzo cha maji cha Ziwa Nyasa 

kwenda katika Mikoa ya Ruvuma na Njombe; na  

(iv) Kwa upande wa kutumia mito mikubwa, Wizara imekamilisha 

upembuzi yakinifu kwa ajili ya utekelezaji wa mradi wa maji 

kutoka Mto Rufiji kupeleka Jiji la Dar es Salaam na maeneo 

ya mkoa wa Pwani. Kazi inayoendelea sasa ni usanifu wa 

kina.  

 

156. Mheshimiwa Spika, utekelezaji wa Gridi ya Taifa ya Maji ni 

mpango mkubwa unaotarajia kuchukua muda mrefu na 

kuhusisha gharama kubwa. Hivyo, mpango huo utatekelezwa 

kwa awamu kwa kufanya usanifu wa miradi mbalimbali ambayo 

itaunganishwa kupata Gridi ya Maji. Aidha, Serikali itaendelea 

kuainisha vyanzo mbalimbali vya fedha kwa ajili ya kutekeleza 

mpango huo ikiwemo kutenga fedha kupitia bajeti ya Serikali kila 

mwaka; kutumia mikopo yenye masharti nafuu kutoka kwenye 

mabenki; na kushirikisha sekta binafsi kupitia utaratibu wa ubia 

baina ya sekta ya umma na sekta binafsi (Public Private 

Partnerships).  

 

3.11. Matumizi ya Dira za Maji za Malipo Kabla  

 

157. Mheshimiwa Spika, Wizara imezielekeza Mamlaka za Maji na 

Vyombo vya Watoa Huduma Ngazi ya Jamii kuwafungia Dira za 

Maji za Malipo Kabla (smart water meters) wateja wao ikiwemo 

taasisi za umma. Lengo ni kupunguza malalamiko ya wateja 

kwenye ankara za maji, kuongeza ufanisi kwenye ukusanyaji wa 

maduhuli na kupunguza malimbikizo ya madeni, kudhibiti 

matumizi holela ya maji pamoja na mivujo ya maji. Aidha, wizara 

imeandaa Mkakati wa Kuharakisha Ufungaji wa Dira za Maji za 

Malipo Kabla (Strategy for Accelerating Installation of Smart Water 

Meters 2026-2030), lengo ni kuongeza kasi ya ufungaji wa mita 

hizo. Hadi mwezi Aprili 2026, jumla ya wateja 23,156 vijijini na mijini 

wamefungiwa Dira za Maji za Malipo Kabla ikilinganishwa na 

wateja 13,526 kipindi kama hiki mwaka 2025. Baadhi ya Mamlaka 

za Maji na Usafi wa Mazingira zilizowafungia wateja Dira za Maji za 

Malipo Kabla ni pamoja na Iringa ambayo imefunga Dira za Maji 

za Malipo Kabla 6,525, Dodoma 832, Tanga 3,521, Dar es Salaam 

234, Arusha 343, Moshi 463, Bunda 577, Busega 231, Mafinga 489, 

Masasi - Nachingwea 530, Nzega 633, Songea 338; na kwa 

upande wa vijijini, RUWASA imefunga jumla ya Dira za Maji za 

Malipo Kabla 1,480 kwenye mikoa mbalimbali. 

 

158. Mheshimiwa Spika, ufungaji wa Dira za Maji za Malipo Kabla 

umeonesha mafanikio kwa kuongeza ufanisi katika ukusanyaji wa 

maduhuli na kupunguza malalamiko ya wateja. Kutokana na 

gharama kubwa ya dira hizo, Wizara imeweka mkakati wa 

kuhusisha sekta binafsi ili kuongeza kasi ya ufungaji wake na lengo 

ni kufunga dira 1,114,133 kwa wateja wa mijini ifikapo mwaka 

2030. 

 

3.12. Kupunguza Kiwango cha Upotevu wa Maji  

 

159. Mheshimiwa Spika, Wizara inaendelea na jitihada za 

kupunguza kiwango cha upotevu wa maji katika maeneo 

yanayohudumiwa na mamlaka za maji. Kwa sasa, kiwango cha 

upotevu wa maji mijini kimefikia wastani wa asilimia 31.82 

ikilinganishwa na kiwango kinachokubalika kimataifa cha asilimia 

20. Upotevu huo unatokana na sababu mbalimbali zikiwemo 

miundombinu chakavu ya kusambaza maji; wizi wa maji; pamoja 

na uharibifu wa miundombinu. Katika kukabiliana na hali hiyo, 

Wizara inatekeleza Mkakati wa Kupunguza Upotevu wa Maji 

kwenye Mamlaka za Maji Nchini unaoelekeza kuimarishwa kwa 

matumizi ya teknolojia za kisasa katika usimamizi na uendeshaji 

wa mitambo na miundombinu ya maji; mifumo ya usomaji mita 

kwa njia ya kielektroniki; matumizi ya Dira za Maji za Malipo Kabla; 

pamoja na ukarabati wa miundombinu ya kusambaza maji. 

Aidha, Mkakati huo unaelekeza utoaji wa elimu kwa umma kwa 

lengo la kubadilisha tabia katika matumizi ya maji pamoja na 

kuongeza ushiriki wao katika ulinzi wa miundombinu ya maji. 

Vilevile, Serikali imeendelea kuchukua hatua kwa wote 

wanaobainika kuhujumu miundombinu ya maji.  

 

3.13. Udhibiti wa Huduma ya Maji Mijini  

 

160. Mheshimiwa Spika, katika kuhakikisha huduma za maji 

zinakidhi viwango vinavyokubalika, Sheria ya Mamlaka ya Udhibiti 

wa Huduma za Nishati na Maji (EWURA) ya mwaka 2001 Sura Na. 

414 inaipa EWURA majukumu ya kudhibiti ubora na ufanisi wa 

utoaji huduma ya maji kwa kutoa leseni kwa mamlaka za maji na 

kusimamia utekelezaji wa masharti yake, kutathmini na kupitisha 

bei za huduma ya maji na kutatua malalamiko ya wateja dhidi ya 

huduma zinazotolewa na mamlaka za maji.  

 

161. Mheshimiwa Spika, hadi mwezi Aprili 2026, EWURA ilihuisha 

leseni mbili (2) za kutoa huduma ya majisafi na usafi wa mazingira 

kwa mamlaka za majisafi na usafi wa mazingira za Tanga na 

Kilindoni. Aidha, Leseni mpya ya utoaji huduma ilitolewa kwa 

Mamlaka ya Maji na Usafi wa Mazingira Mbambabay. Vilevile, 

EWURA iliidhinisha bei mpya ya huduma za maji kwa mamlaka za 

majisafi na usafi wa mazingira za Kigoma, Busega, Rombo, Nzega, 

Igunga, Vwawa-Mlowo na Shinyanga. Pia, katika kipindi hicho, 

EWURA ilifanya mapitio na kuidhinisha mikataba 22 ya Huduma 

kwa Mteja kwa mamlaka za maji za Utete, Handeni Trunk Main - 

HTM, Lushoto, Maswa, Chato, Mafinga, Gairo, Turiani, Itumba-

Isongole, Namanyere, Mbinga, Kiomboi, Ifakara, Chunya, 

Kondoa, Tunduma, Wanging'ombe, Kigoma, Njombe, 

Sumbawanga, Masasi-Nachingwea na Ngara. Vilevile, EWURA 

ilifanya mapitio ya Mipango Biashara ya mamlaka za maji 25 na 

kufanya kaguzi za kufuatilia ubora wa maji kwa mamlaka za maji 

65 ambapo mapendekezo yalitolewa kwa mamlaka za maji 

ambazo ubora wa maji yake ulikuwa na changamoto kwa ajili ya 

kuchukua hatua.  

 

162. Mheshimiwa Spika, Taarifa ya Utendaji wa Mamlaka za 

Majisafi na Usafi wa Mazingira ya mwaka 2024/25 imebainisha 

kuwepo kwa mafanikio katika ongezeko la uzalishaji wa maji 

nchini. kuongezeka kwa uwezo wa miundombinu ya kuzalisha 

maji kutoka mita za ujazo milioni 735.7 kufikia mita za ujazo milioni 

798.6 sawa na ongezeko la asilimia 9; na kuongezeka kwa 

maunganisho ya huduma za maji kwa asilimia 9 ambapo idadi ya 

watu wanaopata huduma za maji imeongezeka, kutoka Kaya 

1,669,298 kwa mwaka 2023/2024 hadi Kaya 1,812,712 kwa mwaka 

2024/2025.  

3.14. Rasilimali Watu  

 

163. Mheshimiwa Spika, Serikali inatambua umuhimu wa rasilimali 

watu katika kufikia malengo ya sekta ya maji. Kwa kuzingatia hilo, 

imeendelea kuajiri na kuwajengea uwezo watumishi, kuweka 

mazingira mazuri ya kazi na kuimarisha mifumo ya kitaasisi. 

Mahitaji ya rasilimali watu katika sekta ya maji ni watumishi 12,384 

ikilinganishwa na watumishi 10,208 waliopo na hivyo kuwa na 

upungufu wa watumishi 2,176. Katika kukabiliana na upungufu wa 

watumishi, Wizara kwa kushirikiana na Ofisi ya Rais Menejimenti ya 

Utumishi wa Umma inaendelea kuajiri wataalam wa kada 

mbalimbali ili kujaza nafasi zilizo wazi. Hadi mwezi Aprili 2026, 

Wizara imepata kibali cha kuajiri watumishi 375 ambapo jumla ya 

watumishi 375 wameajiriwa katika kada za Wahandisi, Mafundi 

Sanifu, Wahaidrolojia, Wahaidrojiolojia, Wakemia, Maafisa 

Maendeleo ya Jamii, Maafisa TEHAMA, Maafisa Habari, 

Madereva pamoja na Wasaidizi wa Kumbukumbu.  

 

164. Mheshimiwa Spika, katika kuongeza ari, tija na ufanisi wa 

utekelezaji wa majukumu, Wizara kwa kushirikiana na wadau 

imeendelea kuwajengea uwezo watumishi wake kwenye nyanja 

mbalimbali kwa kuwapatia vitendea kazi, mafunzo nje na ndani 

ya nchi na kufanya ziara mbalimbali za mafunzo. Hadi mwezi Aprili 

2026, jumla ya magari 30 na pikipiki 216 zilinunuliwa na 

kusambazwa kwenye taasisi za Wizara ili kuongeza ufanisi wa kazi. 

Aidha, jumla ya watumishi 1,903 wamepata mafunzo ya ndani na 

nje ya nchi ambapo watumishi 466 walipatiwa mafunzo ya muda 

mrefu na watumishi 1,437 mafunzo ya muda mfupi. Vilevile, 

mafunzo kuhusu maadili katika utumishi wa umma yalitolewa kwa 

watumishi 10,208. Pia, viongozi na wataalam wa sekta ya maji 274 

walifanya ziara za mafunzo katika nchi mbalimbali ikiwemo China, 

Korea Kusini, India, Hungary, Poland na Afrika Kusini. Ziara na 

mafunzo hayo yalilenga kujifunza na kujenga uwezo kwa 

watumishi katika kutekeleza miradi mbalimbali ya kimkakati 

ikiwemo Gridi ya Taifa ya Maji.  

 

165. Mheshimiwa Spika, sambamba na hatua hizo, Wizara 

imeanza kuchukua hatua za kimkakati za kuimarisha zaidi rasilimali 

watu kwa lengo la kujenga sekta yenye wataalam wa kutosha, 

wenye weledi na wanaozingatia maadili ya utumishi wa umma. 

Katika kufanikisha hilo, Serikali inaendelea kukiwezesha Chuo cha 

Maji ili kiwe kitovu cha kuzalisha wataalam wa sekta ya maji, 

hatua itakayochangia kuziba pengo la wataalam lililopo na 

kuimarisha matumizi ya teknolojia za kisasa katika utoaji wa 

huduma. Aidha, tunaendelea kuimarisha mifumo ya usimamizi, 

ufuatiliaji na upimaji wa utendaji kazi ili kuongeza uwajibikaji na 

kuhakikisha matokeo yanayoonekana. Msisitizo unawekwa katika 

kujenga utamaduni wa utendaji unaozingatia taaluma, uwazi na 

matokeo, sambamba na kuimarisha mifumo ya motisha na 

nidhamu kazini ili kuvutia, kukuza na kubakiza wataalam wenye 

tija katika sekta ya maji. 

 

3.15. Kuimarisha Mifumo ya TEHAMA  

 

166. Mheshimiwa Spika, Wizara imeendelea kufanya mageuzi 

kwenye matumizi ya TEHAMA ili kuboresha utoaji wa huduma 

katika sekta ya maji. Katika mwaka 2025/26, Mifumo ya TEHAMA 

ndani ya Sekta imeendelea kuboreshwa kwa kuzingatia Sera, 

Sheria, Kanuni na Miongozo ya Mamlaka ya Serikali Mtandao 

(eGA). Mifumo mikubwa ya Sekta iliyoboreshwa na kuendelea 

kutumika ni pamoja na ifuatayo:-  

 

(a) Mfumo wa Pamoja wa Ankara za Maji (Unified and Integrated 

Maji Information System - MAJIIS)  

 

167. Mheshimiwa Spika, mfumo huu unasimamia utoaji wa ankara 

za maji na vibali vya matumizi ya maji vinavyotolewa na taasisi 

zinazotoa huduma za maji na usafi wa mazingira pamoja na 

usimamizi wa rasilimali za maji. Mfumo unawezesha kusajili wateja, 

kufanya malipo na unasaidia kupunguza malalamiko 

yanayotokana na Ankara za maji. Hadi mwezi April 2026, taasisi 

zilizojiunga na kutumia Mfumo huo ni Mamlaka za Majisafi na Usafi 

wa Mazingira 85, Mamlaka ya Maji Zanzibar, Bodi za Maji za 

Mabonde tisa (9) na Vyombo vya Watoa Huduma ya Maji Ngazi 

ya Jamii 914. Aidha, mfumo umeboreshwa kuwezesha maombi ya 

kuunganisha huduma za majisafi na majitaka kufanywa moja kwa 

moja na wateja kwa njia ya mtandao (online) bila kulazimika 

kufika kwenye ofisi za watoa huduma. Vilevile, MAJIIS 

imeunganishwa na mfumo wa e Mrejesho ili kuongeza ufanisi 

katika kushughulikia malalamiko kutoka kwa wananchi. 

 

(b) Mfumo wa Kusimamia Shughuli na Rasilimali za Taasisi 

(Enterprise Resources Management Suite-ERMS)  

 

168. Mheshimiwa Spika, Mfumo huu unasimamia shughuli na 

rasilimali za taasisi na unalenga kuziwezesha kutekeleza majukumu 

yake kwa njia ya kidijitali katika masuala ya mipango, ununuzi, 

matumizi ya fedha, vifaa, utumishi na usafiri. Hadi mwezi Aprili 

2026, Mamlaka za Maji 73 kati ya 85 zimeunganishwa na 

zinatumia mfumo huu.  

 

(c) Mfumo wa Kusimamia Shughuli za Maabara za Maji (Water 

Laboratory Information Management System - LIMS)  

 

169. Mheshimiwa Spika, Mfumo wa Kusimamia Shughuli za 

Maabara za Maji umeundwa kwa lengo la kuziwezesha 

kutekeleza majukumu yake kidijitali na kuboresha upatikanaji wa 

takwimu na taarifa za ubora wa maji nchini. Kazi ya kuunganisha 

mfumo huo na Mfumo wa Malipo ya Kielektroniki wa Serikali 

(GePG) imekamilika na kufanyiwa majaribio katika Maabara ya 

Dodoma. Aidha, Wizara imepanga kukamilisha uwekaji wa 

mfumo kwa kutumia Watalaam wa ndani katika maabara za 

Mwanza, Kigoma, Musoma, na Dar es Salaam.  

 

(d) Mfumo wa Utabiri wa Kiasi cha Maji kwenye Mito (Water Level 

Forecasting System)  

 

170. Mheshimiwa Spika, Wizara kupitia wataalam wa ndani 

imebuni na kuanzisha Mfumo wa Utabiri wa Kiasi cha Maji katika 

Mito Tanzania kwa lengo la kukabiliana na changamoto ya 

mafuriko na ukame unaosababishwa na mabadiliko ya tabianchi. 

Mfumo huu utawezesha kupatikana kwa taarifa kuhusu kiasi cha 

maji kilichopo pamoja na utabiri wa uwezekano wa ongezeko au 

upungufu wa maji kulingana na mahitaji yaliyopo. Aidha, Mfumo 

hupokea na kuchakata takwimu kutoka Mamlaka ya Hali ya 

Hewa (TMA) pamoja na takwimu za wakati halisi (Real-time) 

kutoka katika vituo vya kisasa vinavyotumia teknolojia ya Satelite, 

kisha kutoa utabiri wa kiasi cha wingi wa maji katika mito kwa 

kipindi cha siku 10 hadi Miezi mitatu (3) ijayo. Taarifa hizo husaidia 

kufanya maamuzi sahihi kuhusu matumizi endelevu na usimamizi 

wa rasilimali za maji. Mfumo huu umefungwa katika Bodi za Maji 

za mabonde ya Wami Ruvu, Pangani, Ziwa Victoria, na Bodi ya 

Maji ya Bonde la Rufiji. 

 

3.16. Mfuko wa Taifa wa Maji  

 

171. Mheshimiwa Spika, Mfuko wa Taifa wa Maji ni chombo 

muhimu cha Wizara katika kuimarisha upatikanaji wa rasilimali 

fedha kwa ajili ya utekelezaji wa miradi ya maji na usafi wa 

mazingira nchini. Mfuko huo ulianzishwa kwa mujibu wa Sheria Na. 

5 ya Huduma za Majisafi na Usafi wa Mazingira ya Mwaka 2019, 

ambayo pamoja na mambo mengine inaipa taasisi hii jukumu la 

kukusanya na kusimamia rasilimali fedha kwa ajili ya kugharamia 

miradi ya maji. Lengo kuu la kuanzishwa kwa Mfuko ni kuhakikisha 

sekta ya maji inakuwa na chanzo cha uhakika cha fedha 

kitakachosaidia kuongeza kasi ya utekelezaji wa miradi ya maji 

pamoja na kuimarisha usimamizi na uendelezaji wa vyanzo vya 

maji.  

 

172. Mheshimiwa Spika, chanzo kikuu cha mapato ya Mfuko wa 

Taifa wa Maji ni tozo ya Shilingi 50 kwa kila lita ya mafuta ya petroli 

na dizeli yanayotumika nchini. Fedha hizo hunufaisha taasisi 

mbalimbali za sekta ya maji ikiwemo Wakala wa Maji na Usafi wa 

Mazingira Vijijini (RUWASA), Mamlaka za Majisafi na Usafi wa 

Mazingira Mijini, Bodi za Maji za Mabonde, pamoja na Maabara 

za Ubora wa Maji. Taasisi hizo hutumia fedha katika utekelezaji wa 

miradi ya majisafi na usafi wa mazingira, usimamizi na uendelezaji 

wa rasilimali za maji na kuhakiki viwango vya ubora wa maji kwa 

matumizi mbalimbali.  

 

173. Mheshimiwa Spika, katika mwaka wa fedha 2025/26, Mfuko 

wa Taifa wa Maji uliidhinishiwa bajeti ya Shilingi bilioni 175.9 kwa 

ajili ya kugharamia utekelezaji wa miradi 320 ya maji nchini. Hadi 

mwezi Aprili 2026, Mfuko ulikuwa umekusanya jumla ya Shilingi 

bilioni 91.8, sawa na asilimia 52 ya bajeti iliyoidhinishwa. Fedha 

hizo zimeelekezwa katika kugharamia utekelezaji wa miradi ya 

maji katika maeneo mbalimbali ya nchi. Kupitia fedha hizo, jumla 

ya miradi ya maji 190 imeendelea kutekelezwa, ambapo miradi 

66 imekamilika na tayari inatoa huduma ya maji kwa wananchi. 

Kukamilika kwa miradi hiyo kumechangia kupunguza 

changamoto ya upatikanaji wa maji na kuboresha ustawi wa 

wananchi katika maeneo mbalimbali nchini. 

 

174. Mheshimiwa Spika, vilevile, Mfuko wa Taifa wa Maji 

unaendelea kutoa mikopo ya riba nafuu kwa Mamlaka za Maji na 

Usafi wa Mazingira. Mikopo hiyo inalenga kuzisaidia taasisi hizo 

kutekeleza miradi kwa wakati na kuimarisha uendelevu wa 

kifedha katika sekta ya maji. Hadi mwezi Aprili 2026, Mfuko 

umefanikiwa kutoa mikopo yenye thamani ya Shilingi bilioni 7.1 

kwa Mamlaka za Majisafi na Usafi wa Mazingira za Dar es Salaam, 

Bunda, Tanga, Geita na Moshi. Aidha, Mfuko umeendelea 

kuzijengea uwezo taasisi za sekta ya maji katika kuandaa 

maandiko ya miradi yanayokidhi vigezo vya ufadhili ambapo 

jumla ya Shilingi bilioni 575 zimepatikana na kutekeleza miradi ya 

maji. Taasisi zilizonufaika ni pamoja na Bonde la Wami Ruvu, Water 

Resources Center of Excellency na Mamlaka ya Majisafi na Usafi 

wa Mazingira Tanga.  

 

175. Mheshimiwa Spika, aidha, Wizara kupitia Mfuko wa Taifa wa 

Maji inaendelea kufanya maandalizi ya Hati Fungani maalum ya 

Sekta ya Maji (Water Sector Bond). Hati Fungani hiyo inalenga 

kuvutia rasilimali fedha kutoka kwa wawekezaji wa ndani na nje 

ya nchi, ikiwemo taasisi za fedha, mifuko ya hifadhi ya jamii 

pamoja na wawekezaji binafsi. Lengo la Wizara ni kuongeza mtaji 

wa kugharamia miradi mikubwa ya kimkakati katika sekta ya maji. 

Hatua hii itasaidia kupanua wigo wa vyanzo vya fedha na 

kupunguza utegemezi kwenye bajeti ya Serikali katika 

kugharamia miradi ya maji na usafi wa mazingira.  

 

176. Mheshimiwa Spika, Wizara itaendelea kuuimarisha Mfuko wa 

Taifa wa Maji ili uweze kuongeza uwezo wake wa kupata fedha 

za kugharamia miradi ya maji na usafi wa mazingira, kuendeleza 

vyanzo vya maji na kuhakikisha wananchi wananufaika na 

huduma ya maji safi, salama na ya uhakika. Lengo la Wizara ni 

kuhakikisha sekta ya maji inakuwa na rasilimali fedha endelevu 

zitakazowezesha kufikiwa kwa malengo ya kitaifa ya upatikanaji 

wa huduma ya maji na usafi wa mazingira kwa wananchi wote.  

 

3.17. Chuo cha Maji  

 

177. Mheshimiwa Spika, Chuo cha Maji kinaendelea kuwa taasisi 

muhimu katika kuandaa wataalam wa sekta ya maji nchini kupitia 

mafunzo, tafiti na utoaji wa ushauri wa kitaalam. Chuo kinatoa 

mafunzo katika ngazi za Astashahada, Stashahada, Shahada na 

Shahada ya Uzamili katika fani mbalimbali zinazohusiana na 

rasilimali maji, usambazaji wa maji, usafi wa mazingira, umwagiliaji 

pamoja na ubora wa maji. Aidha, Chuo kinaendesha kozi za 

muda mfupi kwa wataalam wa sekta za maji na umwagiliaji kwa 

lengo la kuimarisha ujuzi na ufanisi katika utoaji wa huduma.  

 

178. Mheshimiwa Spika, katika mwaka wa fedha 2025/26, Chuo 

kimedahili jumla ya wanafunzi 1,750 katika ngazi mbalimbali za 

mafunzo ambapo wanafunzi 1,604 walidahiliwa katika Kampasi 

ya Ubungo na 146 katika Kampasi ya Singida. Hadi mwezi Aprili 

2026, Chuo kilikuwa na jumla ya wanafunzi 5,271 ikilinganishwa na 

wanafunzi 4,278 kwa mwaka 2024/25, sawa na ongezeko la 

asilimia 23. Aidha, katika mahafali yaliyofanyika mwezi Novemba 

2025, jumla ya wanafunzi 896 walihitimu katika ngazi mbalimbali 

za mafunzo. Idadi hiyo ni sawa na ongezeko la asilimia 31 

ikilinganishwa na wahitimu 684 wa mwaka 2024/25.  

 

179. Mheshimiwa Spika, Chuo pia kinaendelea kuimarisha ubora 

wa rasilimali watu kwa kuwajengea uwezo watumishi wake katika 

ngazi za kitaaluma. Hadi mwezi Aprili 2026, jumla ya watumishi 21 

walikuwa wanaendelea na masomo katika vyuo mbalimbali 

ambapo watumishi 12 ni wa Shahada ya Uzamivu (PhD); 

watumishi sita (6) Shahada ya Uzamili; mtumishi mmoja (1) 

Postgraduate Diploma; na watumishi wawili (2) Shahada ya 

kwanza. Aidha, watumishi 32 walipatiwa mafunzo ya muda mfupi 

katika fani mbalimbali kulingana na mahitaji ya Chuo. Katika 

kuimarisha uwezo wa utoaji wa mafunzo na huduma za kitaalam, 

Chuo kimeendelea kuongeza idadi ya watumishi ambapo katika 

mwaka 2025/26, watumishi 10 waliajiriwa na kufanya jumla ya 

watumishi kufikia 247 ikilinganishwa na mahitaji ya watumishi 301. 

Chuo kitaendelea kuomba vibali vya ajira ili kukamilisha ikama na 

kuimarisha utoaji wa mafunzo na huduma kwa sekta ya maji.  

 

180. Mheshimiwa Spika, Chuo kinaendelea kuboresha 

miundombinu ya kufundishia na kujifunzia ikiwa ni pamoja na 

ujenzi wa jengo la maktaba na ukarabati mkubwa wa majengo 

utakaogharimu Shilingi bilioni 5.09. Hadi mwezi Aprili 2026, ujenzi 

wa jengo la maktaba umefikia asilimia 95 na unatarajiwa 

kukamilika mwezi Novemba 2026. Aidha, ujenzi wa Boardroom 

Block unaendelea ambapo utekelezaji umefikia asilimia 65 na 

unatarajiwa kukamilika mwezi Novemba 2026. 

 

181. Mheshimiwa Spika, Chuo kimeendelea kuwekeza katika tafiti 

na matumizi ya teknolojia kutatua changamoto mbalimbali za 

sekta ya maji ikiwemo upotevu wa maji kwenye Mamlaka za Maji, 

ambapo Chuo kimeunda Mfumo Jumuishi wa Kukabiliana na 

Mivujo (Integrated Leakage Management System – ILMS). Mfumo 

huo, husaidia kuonesha mivujo kwa haraka na kuwezesha 

mamlaka husika kuweza kuzuia mivujo hiyo kabla ya upotevu 

mkubwa wa maji kutokea. Mfumo umeanza kufanyiwa majaribio 

kwa Mamlaka za Majisafi na Usafi wa Mazingira za Mbeya, Tanga 

na Dodoma. Mfumo huo, umeonekana kuwa na ufanisi katika 

kubaini wateja waliounganisha maji isivyo kihalali; kutambua 

mfumo mzima wa miundombinu; kubaini mita zenye 

changamoto; kurahisisha zoezi la kusoma mita na kukusanya 

madeni; kujua kiasi cha maji kilichopo katika matanki na kupata 

taarifa za usalama wa matanki ya maji; kurahisisha upatikanaji wa 

taarifa za mivujo; na kurahisisha mawasiliano baina ya wateja na 

mamlaka ambapo wateja wanaweza kutoa taarifa kwa njia ya 

kidigitali.  

 

3.18. Kuimarisha Upatikanaji wa Fedha kupitia Vyanzo Mbadala  

 

182. Mheshimiwa Spika, Dira ya Taifa ya Maendeleo 2050 

inaelekeza asilimia 70 ya fedha za uwekezaji kuchangiwa na 

sekta binafsi. Vilevile Mpango wa Nne wa Maendeleo wa Miaka 

Mitano pamoja na Ilani ya Uchaguzi Mkuu ya Chama Cha 

Mapinduzi 2025-2030 vinasisitiza matumizi ya fedha mbadala 

katika kutekeleza miradi ya maendeleo. Wizara imeanza 

kutekeleza maelekezo hayo, kwa kuimarisha ushirikiano na 

Washirika wa Maendeleo, Taasisi zisizo za Kiserikali, na Sekta Binafsi 

kwa ajili ya kupata vyanzo mbadala vya fedha vitakavyotumika 

kutekeleza miradi ya maendeleo kwenye sekta ya maji na 

kupunguza utegemezi kwa Serikali.  

 

183. Mheshimiwa Spika, katika mwaka 2025/26, Wizara imenufaika 

na fedha za mifuko ya mabadiliko ya tabianchi kwa kupata jumla 

ya Dola za Marekani milioni 257 kwa ajili ya kutekeleza miradi 15 

ikiwemo Mradi wa Kukabiliana na Mabadiliko ya Tabianchi wa 

Bonde la Usangu na Mradi wa Uhimilivu wa Mabadiliko ya 

Tabianchi katika Mto Mkondoa. Aidha, Mamlaka za Maji 

zimenufaika na msaada wa fedha takribani Shilingi bilioni 7 

kutoka Serikali ya Ujerumani kupitia Mpango wa IFF-OBA 

(Investment Financing Facility-Output Based Aid), fedha 

iliyotumika kutekeleza miradi ya maji na usafi wa mazingira. 

Mamlaka zilizonufaika ni Tanga, Mbeya, Shinyanga, Bukoba na 

Arusha.  

 

184. Mheshimiwa Spika, Pia, katika kuongeza wigo wa upatikanaji 

wa fedha mbadala, Wizara inaandaa Hati Fungani ya Sekta ya 

Maji (Water Sector Bond) ili kupata fedha za kutekeleza miradi ya 

maji. Aidha, katika kuweka mazingira ya kuvutia uwekezaji wa 

sekta binafsi kwa kuwekeza na kuendesha miradi ya maji, Wizara 

kwa kushirikiana na wadau inaandaa Mkakati wa Ushirikishwaji wa 

Sekta Binafsi (Private Sector Investment Strategy) wenye lengo la 

kuweka msingi imara wa namna Wizara na Sekta binafsi 

zitashirikiana katika kutekeleza na kuendesha miradi ya maji. 

 

3.19. Masuala Mtambuka  

 

3.19.1. Jinsia  

 

185. Mheshimiwa Spika, katika kutekeleza Mwongozo wa 

Ujumuishaji wa Jinsia katika Utumishi wa Umma wa Mwaka 2023, 

Wizara imeendelea kuhamasisha na kuhakikisha uwepo wa 

uwiano wa jinsia katika ngazi mbalimbali za utekelezaji na utoaji 

maamuzi kwa Wizara na taasisi zilizo chini ya Wizara. Hadi mwezi 

Aprili 2026, sekta ya maji ina idadi ya watumishi wanawake 3,160 

sawa na asilimia 30.9 ikilinganishwa na watumishi wanaume 7,048 

sawa na asilimia 69.1. Aidha, kati ya viongozi wa ngazi mbalimbali 

ndani ya Wizara na taasisi zake, viongozi wanawake ni 258 sawa 

na asilimia 31.7 na wanaume 555 sawa na asilimia 68.2. Vilevile, 

Wizara imeweka miongozo ya uundaji wa Vyombo vya Watoa 

Huduma ya Maji Ngazi ya Jamii inayozingatia masuala ya jinsia ili 

kuleta usawa kwenye maamuzi ambapo hadi mwezi Aprili 2026, 

jumla ya CBWSOs 918 ziliimarishwa kwa kuajiri jumla ya 

wafanyakazi 6,728 (wanaume 4,766 na wanawake 1,962). Pia, 

uteuzi wa kamati na vikosi kazi mbalimbali huzingatia uwiano wa 

jinsia ili kuhakikisha watumishi wote wanashiriki kikamilifu katika 

kutekeleza majukumu na kufanya maamuzi bila kujali jinsia zao.  

 

3.19.2. Mapambano Dhidi ya Rushwa  

 

186. Mheshimiwa Spika, Wizara imeendeleza juhudi za 

mapambano dhidi ya rushwa kwa kutekeleza Mkakati wa Taifa 

Dhidi ya Rushwa na Mpango wa Utekelezaji wa Awamu ya Nne 

(National Anti-Corruption Strategy and Action Plan - NACSAP IV) 

kupitia Mkataba wa Huduma kwa Mteja. Mkataba huo 

unahakikisha wananchi wanatambua haki na wajibu wao katika 

kupokea huduma mbalimbali zinazotolewa na Wizara na Taasisi 

zake. Hadi mwezi Aprili 2026, Kamati za Uadilifu 81 zimeundwa 

katika ngazi ya Wizara na Taasisi zake. Vilevile, vikao 22 vya 

Kamati ya Maadili vilifanyika na mafunzo kuhusu maadili na 

mapambano dhidi ya rushwa yalitolewa kwa watumishi wa 

Wizara na Taasisi zake.  

 

3.19.3. UKIMWI na Magonjwa Sugu Yasiyoambukiza  

 

187. Mheshimiwa Spika, Wizara imeendelea kutoa elimu kuhusu 

afya hususan kujikinga dhidi ya maambukizi ya VVU/UKIMWI na 

magonjwa yasiyoambukiza kwa watumishi wake pamoja na 

taasisi zake. Utekelezaji huo unazingatia Mwongozo wa kudhibiti 

VVU, UKIMWI na Magonjwa Sugu Yasiyoambukiza Mahala pa Kazi 

wa mwaka 2014. Hadi mwezi Aprili 2026, jumla ya watumishi 2,569 

wa sekta ya maji walipatiwa mafunzo kuhusu kujikinga na 

magonjwa yasiyoambukiza na yanayoambukiza pamoja na 

huduma ya kupima afya zao. Vilevile, Wizara kwa kushirikiana na 

Hospitali ya Benjamin Mkapa ilitoa huduma ya upimaji wa afya na 

matibabu bure ya magonjwa mbalimbali ambapo watumishi 109 

wa Wizara walinufaika na huduma hiyo. Pia, Wizara imeendelea 

kuhamasisha watumishi wake kufanya mazoezi na kuzingatia lishe 

bora ili kujikinga na magonjwa yasiyoambukiza. 

 

4. MAFANIKIO YALIYOPATIKANA KWENYE SEKTA YA MAJI KUPITIA 

UTEKELEZAJI WA PROGRAMU YA MAENDELEO YA SEKTA YA MAJI 

(WSDP)  

 

188. Mheshimiwa Spika, Serikali kwa kushirikiana na Washirika wa 

Maendeleo, Sekta Binafsi na wadau mbalimbali inatekeleza 

Programu ya Maendeleo ya Sekta ya Maji (Water Sector 

Development Programme – WSDP) iliyoanza mwaka 2006 na 

itakamilika mwezi Juni, 2026. WSDP ndiyo programu kubwa zaidi 

ya maji kutekelezwa Kusini mwa Jangwa la Sahara na kuwa na 

mafanikio makubwa. Utekelezaji wa Programu hiyo unaratibiwa 

na kusimamiwa na Wizara ya Maji na kuhusisha Wizara za kisekta 

za Ofisi ya Waziri Mkuu – TAMISEMI, Afya na Elimu.  

 

189. Mheshimiwa Spika, utekelezaji wa programu hii, umefanyika 

katika Awamu Tatu ambapo Awamu ya Kwanza ilianza mwezi 

Julai, 2006 hadi mwezi Juni, 2016 kwa gharama ya Dola za 

Marekani bilioni 1.23 na ililenga kuweka msingi wa mageuzi ya 

kisera, kisheria na kitaasisi kwa ajili ya usimamizi jumuishi wa 

rasilimali za maji na utoaji wa huduma. Awamu ya Pili ilitekelezwa 

kuanzia mwezi Julai, 2016 hadi mwezi Juni, 2022 kwa gharama ya 

Dola za Marekani bilioni 1.18 na ililenga kuongeza upatikanaji na 

ubora wa huduma za majisafi na usafi wa mazingira pamoja na 

kuboresha ufanisi wa taasisi katika sekta ya maji. Awamu ya Tatu 

inayolenga kuimarisha uendelevu wa huduma, ubora wa 

huduma na kuongeza ufanisi wa usimamizi, uratibu na ufuatiliaji 

wa shughuli za sekta ilianza mwezi Julai, 2022 itakamilika mwezi 

Juni, 2026 ambapo hadi Aprili 2026, kiasi cha Dola za Marekani 

bilioni 2.39 zimepatikana.  

 

190. Mheshimiwa Spika, nitumie fursa hii, kulitaarifu Bunge lako 

Tukufu kuwa utekelezaji wa Programu ya Maendeleo ya Sekta ya 

Maji utakamilika rasmi mwezi Juni, 2026. Ninaomba niyataje 

mafanikio makubwa ya Programu yaliyopatikana ambayo 

yameleta mageuzi kwenye sekta ya maji kama ifuatavyo:-  

 

(a) Kuimarika kwa Ushirikiano na Wadau pamoja na Upatikanaji 

wa Fedha za Kutekeleza Miradi ya Majisafi na Usafi wa 

Mazingira  

 

191. Mheshimiwa Spika, kuanza kwa utekelezaji wa Programu ya 

Maendeleo ya Sekta ya Maji kuliwavutia Washirika wa Maendeleo 

kutokana na taratibu za utekelezaji wa pamoja zilizowekwa 

(Sector Wide Approach - SWAp) hivyo kuongeza ahadi 

mbalimbali za kuisaidia sekta. Kabla ya WSDP ushirikiano na 

wadau haukuwa na uratibu wa pamoja, waliweza kuchagua 

miradi waliyoona, lakini kupitia SWAp kumekuwa na mipango ya 

pamoja na kuimarisha uratibu na upatikanaji wa fedha za 

maendeleo. Kwa ujumla ushirikiano huo umewezesha kuongezeka 

kwa bajeti ya sekta ya maji kutoka Shilingi bilioni 310.85 mwaka 

2007/08 hadi zaidi ya Shilingi trilioni 1 kwa mwaka 2026/27.  

 

192. Mheshimiwa Spika, Vilevile, utekelezaji wa WSDP uliwezesha 

kubuniwa kwa Programu ndogo za Payment by Result (PbR) 

ambayo ilinufaisha jumla ya vijiji 1,754; Water Sector Support 

Project (WSSP) ambayo imenufaisha wananchi wapatao 

1,810,700; na Program for Results (PforR) chini ya ufadhili wa Benki 

ya Dunia, ambapo Nchi yetu ilinufaika kwa kupata Dola za 

Marekani milioni 654 na kunufaisha wananchi wapatao milioni 10 

katika vijiji zaidi ya 10,000 vilivyofikiwa na miradi ya programu hiyo. 

Aidha, kutokana na Nchi yetu kuwa kinara katika utekelezaji wa 

program ya PforR miongoni mwa Nchi za Afrika, Benki ya Dunia 

imeridhia kufadhili utekelezaji wa awamu ya pili kwa gharama ya 

Dola za Marekani milioni 200. 

 

(b) Kuimarika kwa Utunzaji wa Vyanzo vya Maji  

 

193. Mheshimiwa Spika, kuimarika kwa utunzaji na uendelezaji wa 

vyanzo vya maji ambapo jumla ya vyanzo vipya 106 

vimetangazwa kwenye Gazeti la Serikali kuwa maeneo tengefu 

kutoka vyanzo 16 vilivyokuwa vimetangazwa mwaka 2006; na 

kutekelezwa kwa Mipango ya Uhifadhi wa Vidakio vya Maji 

ambayo imewezesha kupandwa kwa miti rafiki wa maji zaidi ya 

milioni sita; Aidha, uundaji wa Jumuiya za Watumiaji Maji (Water 

User Associations - WUA) kumesaidia kwa kiasi kikubwa kupunguza 

migogoro ya watumiaji wa maji na kuongeza ufanisi kwenye 

ugawaji wa maji ambao hadi sasa, jumla ya Jumuiya 204 

zimeundwa. 

 

(c) Kuimarika kwa Upatikanaji wa Huduma ya Majisafi  

 

194. Mheshimiwa Spika, kuimarika kwa upatikanaji wa huduma ya 

majisafi nchini kumetokana na uwekezaji mkubwa uliofanyika wa 

pamoja baina ya Serikali na Wadau wa Maendeleo. Uwekezaji 

huo umewezesha kukamilika kwa jumla ya miradi 3,302 ya 

usambazaji maji vijijini hivyo, kuwa na idadi ya vijiji vilivyofikiwa na 

huduma ya maji 10,758 kutoka vijiji 3,000 vilivyokuwa na huduma 

mwaka 2006. Upatikanaji wa huduma za majisafi vijijini 

umeongezeka kutoka asilimia 50 mwaka 2006 hadi asilimia 85.2 

mwezi Desemba 2025, ambapo vituo vya huduma ya maji 

vimeongezeka kutoka vituo 32,846 hadi vituo 114,354 

vinavyohudumia zaidi ya wananchi milioni 28 wanaoishi vijijini; na 

kwa upande wa mijini upatikanaji huduma ya maji umeongezeka 

kutoka asilimia 73 mwaka 2006 hadi asilimia 92.5 mwezi 

Desemba, 2025.  

 

195. Mheshimiwa Spika, ninaomba kutumia nafasi hii kuwashukuru 

wadau wote waliochangia katika utekelezaji wa miradi hii, 

kipekee niwashukuru wananchi wa vijijini waliochangia mali na 

nguvu zao kuhakikisha huduma ya maji inapatikana.  

 

(d) Kuboreshwa kwa Mifumo ya Usimamizi wa Sekta na Sera  

 

196. Mheshimiwa Spika, kuboreshwa kwa mifumo ya usimamizi wa 

sekta ikiwemo maboresho ya Sera na Sheria zinazosimamia sekta 

ya maji ambapo utekelezaji wa programu umesaidia kubaini 

mapungufu na changamoto mbalimbali ambazo zimeweza 

kufanyiwa maboresho ya kisera, kisheria na kuandaliwa kwa 

miongozo. Maboresho makubwa yaliyofanyika katika usimamizi 

wa sekta ni yafuatayo: -  

(i) Kutungwa kwa Sheria mpya za maji ikiwemo Sheria ya 

Usimamizi wa Rasilimali za Maji Na. 11 ya mwaka 2009, Sheria 

ya Na. 12 ya Huduma za Maji na Usafi wa Mazingira ya 

Mwaka 2009 ambayo ilifutwa na Sheria ya Usambazaji Maji 

na Usafi wa Mazingira Na. 5 ya mwaka 2019; na  

 

(ii) Kuhuishwa kwa Sera ya Taifa ya Maji ya mwaka 2002 na 

kupata Sera ya Taifa ya Maji ya Mwaka 2002, Toleo la 2025; 

na Kuandaliwa kwa miongozo mbalimbali ya kisekta ikiwemo 

Mwongozo wa Ufuatiliaji wa Ubora wa Maji ya Kunywa wa 

Mwaka 2018; Mwongozo wa Uvunaji wa Maji ya Mvua wa 

Mwaka 2020; Mwongozo wa Usalama wa Mabwawa wa 

Mwaka 2020; na Mwongozo wa Uchimbaji wa Visima wa 

Mwaka 2024.  

 

197. Mheshimiwa Spika, maboresho ya kisera na sheria 

yaliyofanyika yameimarisha usimamizi wa utoaji wa huduma za 

maji, usimamizi wa rasilimali za maji na kuongeza uwajibikaji. 

 

(e) Kuimarika kwa Mfumo wa Kitaasisi  

 

198. Mheshimiwa Spika, baadhi ya taasisi zimeanzishwa kupitia 

programu hiyo na nyingine kujengewa uwezo wa kutekeleza 

majukumu yake kwa ufanisi kama ifuatavyo: -  

 

(i) Kuundwa kwa Bodi ya Taifa ya Maji yenye jukumu la 

kumshauri Waziri mwenye dhamana na maji kwenye 

masuala ya kimkakati kuhusu maendeleo ya sekta ya maji; 

 

(ii) Kuanzishwa kwa Wakala wa Maji na Usafi wa Mazingira Vijijini 

(RUWASA) kwa ajili ya kusimamia huduma ya maji vijijini. 

RUWASA imeleta mageuzi makubwa kwenye utoaji wa 

huduma ya maji vijijini ambapo uendeshaji wa huduma hiyo 

kupitia CBWSOs, umeboreshwa ushirikishwaji wa jamii katika 

utoaji wa huduma ya maji maeneo ya vijijini, umeongeza 

idadi ya wananchi wanaopata huduma ya maji na kuzalisha 

ajira za moja kwa moja kwa zaidi ya wataalam 6,700;  

(iii) Kuanzishwa kwa Mfuko wa Taifa wa Maji unaowezesha 

upatikanaji wa rasilimali fedha za utekelezaji wa miradi ya 

maji na usafi wa mazingira;  

 

(iv) Bodi za Maji za Mabonde tisa (9) zinazosimamia rasilimali za 

maji katika ngazi ya mabonde kwa kupata majengo mapya, 

vifaa vya kufuatilia mienendo ya maji chini na juu ya ardhi, 

vifaa vya kutafiti maji chini ya ardhi, magari, samani za ofisi 

na kompyuta. Aidha, taasisi hizo zimeimarika kwa kuwa na 

watumishi wa kutosha na pia kuongeza mapato yake ya 

ndani ambayo zinayatumia kujiendesha. Vilevile, kwa sasa 

taasisi hizo zimesajiliwa na Msajili wa Hazina na zinajiendesha;  

 

(v) Kuimarishwa kwa Maabara za Ubora wa Maji kwa kujenga 

majengo, vifaa vya kisasa vya kufuatilia ubora wa maji, 

magari, samani za ofisi na kompyuta. Aidha, maabara saba 

(7) za ubora wa maji zimepata ithibati hivyo kufanya 

maabara hizo kuzalisha takwimu zinazokubalika kimataifa;  

 

(vi) Mamlaka za Majisafi na Usafi wa Mazingira zinazotoa 

huduma ya maji mijini zimenufaika kwa miradi ya maji na 

usafi wa mazingira, vitendea kazi, majengo ya ofisi, magari, 

pikipiki na misaada ya kiufundi; na  

 

(vii) Chuo cha Maji (Water Institute) chenye jukumu la 

kuendeleza rasilimali watu ili kupata watumishi wenye ujuzi 

na utaalam katika sekta ya maji kimeweza kuboreshewa 

majengo, kuimarisha ushirikiano na taasisi nyingine, kupata 

vitendea kazi na kufungua Kampasi mpya mbili (2) za 

Singida na Ngurdoto-Arusha.  

 

199. Mheshimiwa Spika, kupitia utekelezaji wa Programu, ufanisi 

katika taasisi chini ya Wizara ya Maji umeongezeka na kuimarisha 

mazingira ya kazi kwa kujenga majengo ya kisasa, kuongezeka 

kwa mapato ya taasisi, tija na uendelevu wa huduma za maji 

nchini.  

(f) Kuimarika kwa Usafi wa Mazingira  

 

200. Mheshimiwa Spika, kupitia afua jumuishi kutoka sekta za maji, 

afya, elimu, na serikali za mitaa, kumekuwa na mabadiliko 

chanya ya kitabia katika usafi wa mazingira na usafi binafsi. 

Kampeni ya Kitaifa ya Usafi wa Mazingira (National Sanitation 

Campaign – NSC) imeleta mwamko mkubwa wa watu kuzingatia 

usafi wa mazingira na usafi binafsi ikiwemo kutumia vyoo na 

kunawa mikono hususan maeneo ya vijijini. Hali hii imeweza kuleta 

utu, kupunguza kwa kiasi kikubwa watu kujisaidia maeneo yasiyo 

rasmi (open defecation) na kupunguza maradhi yatokanayo na 

uchafu. Eneo la usafi wa mazingira na usafi binafsi limeboreka 

kwa kiasi kikubwa ambapo elimu kwa umma kuhusu usafi 

imeimarishwa na kuwezesha kuongezeka kwa matumizi ya vyoo 

bora na kufikia asilimia 78 ya kaya nchini; kwa upande wa mijini, 

huduma za uondoshaji majitaka kupitia mifumo ya majitaka 

imeweza kuwafikia wateja 60,173 ikilinganishwa na wateja 21,775 

katika kipindi kama hiki mwaka 2013.  

 

201. Mheshimiwa Spika, kuimarika kwa usimamizi wa ubora wa 

maji kwa kuzijengea uwezo maabara za ubora wa maji 17 

ambapo maabara (7) zimefanikiwa kupata ithibati ya kimataifa. 

 

(g) Kuimarika kwa Uwezo wa Sekta katika Utekelezaji wa Miradi 

ya Maji  

 

202. Mheshimiwa Spika, kupitia utekelezaji wa WSDP Wizara 

iliweza kuajiri wataalam katika ngazi ya Wizara, Mikoa na Wilaya; 

na kujenga uwezo wa wataalam wa maji; pamoja na kuongeza 

fursa ya ushirikishwaji wa wakandarasi wa ndani hivyo kuongeza 

kasi ya utekelezaji wa miradi ya maji. Hali hiyo iliweza kuimarisha 

ubora katika ujenzi wa miradi na kukwamua miradi mbalimbali ya 

maji ambayo utekelezaji wake ulikuwa unasuasua ikiwemo miradi 

177 ya maji vijijini iliyokuwa imekwama; mradi wa maji wa 

Mugango - Kiabakari hadi Butiama, Mradi wa maji Bunda, Mradi 

wa Maji wa Same - Mwanga – Korogwe, pamoja na miradi ya 

kuboresha huduma ya maji katika Mikoa ya Dar es Salaam na 

Arusha.  

(a) Kuimarika kwa Matumizi ya Mifumo ya TEHAMA  

 

203. Mheshimiwa Spika, kuimarika kwa matumizi ya mifumo ya 

TEHAMA katika utoaji wa huduma mbalimbali katika sekta ya maji 

kumeleta ufanisi, uwazi na uwajibikaji katika sekta. Baadhi ya 

Mifumo ya TEHAMA inayotumika ni pamoja na Mfumo wa Utoaji 

Taarifa za Miradi ya Maji (MIS); Mfumo wa Ufuatiliaji wa utendaji 

wa Mamlaka za Maji nchini (MaJIs); Mfumo wa Pamoja wa 

ankara za maji, vibali vya matumizi ya maji, pamoja na maombi 

ya maunganisho mapya ya huduma za maji (MAJIIS); Mfumo wa 

Kusimamia Shughuli za Maabara za Maji (LIMS); Mfumo wa 

kielektroniki wa Utabiri wa Maji katika Mito Tanzania; Mfumo wa 

ufuatiliaji wa huduma za maji Vijijini (RSDMS); Mifumo ya Kusoma 

Mita Kidijitali (Smart Metering Systems); na Mifumo ya fedha na 

ununuzi. 

 

204. Mheshimiwa Spika, kuimarika kwa matumizi ya mifumo ya 

TEHAMA, kumeleta ufanisi katika utoaji wa huduma ya maji na 

usafi wa mazingira ambapo mwananchi anahudumiwa kidijitali 

popote alipo ikiwemo kupata huduma za maunganisho, taarifa 

za matumizi, ankara na kufanya malipo. Aidha, matumizi ya 

TEHAMA yameondoa urasimu usiyo wa lazima, mianya ya rushwa 

na kupunguza malalamiko ya wananchi; kupunguza matumizi ya 

karatasi hivyo kupunguza gharama za uendeshaji; pamoja na 

kuimarisha ukusanyaji na usimamizi wa maduhuli kupitia mifumo 

ya MAJIIS na GePG.  

 

205. Mheshimiwa Spika, mafanikio haya yote yanaonesha kuwa 

Programu ya Maendeleo ya Sekta ya Maji imekuwa nyenzo 

muhimu ya mageuzi katika sekta ya maji nchini na imeweka 

msingi imara wa kuendelea kuboresha huduma za maji safi na 

usafi wa mazingira. Hivi karibuni, Serikali itaanza maandalizi ya 

programu nyingine ya maji ili kudumisha na kuendeleza mafanikio 

yaliyopatikana na kushughulikia changamoto zilizozopo ili 

kuongeza ufanisi katika upatikanaji endelevu wa huduma za maji 

na usafi wa mazingira na kuhakikisha wananchi ambao 

hawajafikiwa na huduma ya maji katika maeneo ya vijijini na mijini 

wanapata huduma hiyo. Aidha, programu hiyo itajielekeza zaidi 

kwenye kujenga uwezo wa kitaasisi, kukuza matumizi ya mifumo 

ya TEHAMA, kupunguza upotevu wa maji na matumizi ya vyanzo 

mbadala vya fedha kwenye utekelezaji wa miradi ya maji 

ikiwemo kuihamasisha sekta binafsi kutekeleza miradi ya maji na 

usafi wa mazingira. 

 

5. CHANGAMOTO ZILIZOJITOKEZA NA HATUA ZINAZOCHUKULIWA  

 

206. Mheshimiwa Spika, pamoja na mafanikio yaliyopatikana 

katika utekelezaji wa majukumu ya sekta ya maji, bado 

kumekuwa na changamoto mbalimbali zinazoathiri upatikanaji 

endelevu wa huduma za majisafi na usafi wa mazingira nchini. 

Changamoto hizo ni pamoja na: -  

 

(i) Mahitaji Makubwa ya Uwekezaji kwenye Miundombinu ya 

Maji na Usafi wa Mazingira  

 

207. Mheshimiwa Spika, kumekuwa na mahitaji makubwa ya 

fedha kwa ajili ya uendelezaji wa rasilimali za maji ikiwemo ujenzi 

wa mabwawa ya kimkakati ya kuvuna maji ya mvua ili kuimarisha 

usalama wa maji, ujenzi wa mitandao mikubwa ya usambazaji 

maji ikiwemo ile ya National Water Grid, na miundombinu ya 

kusafirisha, kusafisha na kutibu majitaka. Aidha, utekelezaji wa 

miradi unahusisha gharama kubwa ya fidia ili kupisha maeneo 

yanayotumika kwa ajili ya miundombinu ya maji na usafi wa 

mazingira pamoja na uhifadhi wa vyanzo vya maji. Katika 

kukabiliana na changamoto hiyo, Serikali imeendelea kutafuta 

vyanzo mbadala vya fedha, kuvutia rasilimali fedha kutoka kwa 

washirika wa maendeleo na sekta binafsi na kuzijengea uwezo 

Bodi za maji za Mabonde, Mamlaka za Maji na Usafi wa Mazingira 

na Vyombo vya Watoa Huduma ya Maji Ngazi ya Jamii ili ziweze 

kujiendesha kwa ufanisi. Vilevile, Wizara kwa kushirikiana na 

Mamlaka za Serikali za Mitaa, inaendelea kuimarisha uratibu wa 

kisekta ili kuhakikisha maeneo yanayotumika kwa ajili ya 

miundombinu ya maji na vyanzo, yanatengwa ili kuepusha 

gharama kubwa za ulipaji wa fidia. 

(ii) Uchafuzi, Uharibifu na Uvamizi wa Vyanzo vya Maji  

 

208. Mheshimiwa Spika, uchafuzi, uharibifu na uvamizi wa vyanzo 

vya maji unaotokana na shughuli za kiuchumi na kijamii 

umeendelea kuathiri wingi na ubora wa maji. Aidha, 

kutozingatiwa kwa viwango na kanuni za utunzaji wa mazingira 

na utiririshaji wa majitaka kunachangia uharibifu wa rasilimali za 

maji. Katika kukabiliana na changamoto hizo, Wizara imekuwa 

ikitekeleza miradi inayolenga kuzuia uharibifu wa vyanzo vya maji 

ikiwemo ujenzi wa mabirika ya kunyweshea mifugo nje ya 

maeneo ya hifadhi ya vyanzo vya maji; kuwapa wananchi miradi 

mbadala ikiwemo ufugaji wa nyuki na samaki ili kuacha kufanya 

shughuli zao za kipato kwenye vyanzo vya maji; na kuhamasisha 

wananchi kutunza ikolojia kupitia biashara ya Kaboni. Vilevile, 

Wizara inaendelea kuimarisha usimamizi wa vyanzo vya maji kwa 

kuviwekea mipaka na kuvitangaza kwenye gazeti la Serikali kama 

maeneo tengefu; kuimarisha ufuatiliaji wa uzingatiaji wa sheria na 

kanuni za mazingira ikiwemo Sheria Na. 11 ya Usimamizi wa 

Rasilimali za Maji ya Mwaka 2009; kuhamasisha uwekezaji katika 

miundombinu ya majitaka na huduma za usafi wa mazingira vijijini 

na mijini; na kutoa elimu kwa umma kuhusu umuhimu wa 

kuhifadhi na kulinda vyanzo vya maji. 

 

(iii) Mabadiliko ya Tabianchi  

 

209. Mheshimiwa Spika, mabadiliko ya tabianchi yameendelea 

kuathiri upatikanaji wa huduma za maji na usafi wa mazingira kwa 

kusababisha kutokuwepo kwa uhakika wa upatikanaji wa maji 

kutokana na ukame pamoja na mafuriko yanayosababisha 

uharibifu wa miundombinu. Aidha, mabadiliko ya tabianchi 

huathiri shughuli za kilimo na ufugaji kutokana na mafuriko au 

ukame. Katika kukabiliana na changamoto hiyo, Wizara 

inaendelea kuwekeza katika miundombinu himilivu ikiwemo ujenzi 

wa mabwawa ya kuhifadhi maji ya mvua ili kuimarisha mifumo ya 

udhibiti wa mafuriko na ukame; kutekeleza kampeni za kupanda 

miti rafiki wa maji ili kulinda ikolojia; ujenzi wa mabirika ya 

kunyweshea mifugo nje ya maeneo ya hifadhi ya vyanzo vya 

maji; na kuwekeza katika matumizi ya teknolojia za kisasa ikiwemo 

mifumo ya tahadhari ya mapema (early warning systems) ili 

kupunguza athari na kuongeza utayari wa kukabiliana na 

majanga hayo. 

 

6. VIPAUMBELE NA MWELEKEO WA SEKTA KWA MWAKA 2026/27  

 

210. Mheshimiwa Spika, katika mwaka 2026/27, Wizara itaendelea 

kuimarisha usimamizi na uendelezaji wa rasilimali za maji kwa 

lengo la kuhakikisha usalama wa maji na upatikanaji wa maji kwa 

shughuli za kijamii, kiuchumi pamoja na ikolojia. Katika kufanikisha 

azma hiyo, Wizara imejipanga kutekeleza vipaumbele mahsusi 

vitakavyozingatia kuongeza upatikanaji wa huduma ya maji vijijini 

na mijini, kuimarisha miundombinu ya maji, kuendeleza matumizi 

bora ya rasilimali za maji, pamoja na kukabiliana na athari za 

mabadiliko ya tabianchi kama ifuatavyo:  

 

(i) Mpango Kabambe wa Taifa wa Maji na Gridi ya Taifa ya Maji  

 

211. Mheshimiwa Spika, katika mwaka 2026/27, Wizara 

itakamilisha maandalizi ya Mpango Kabambe wa Taifa wa Maji 

(National Water Master Plan) na kuendelea na utekelezaji wa 

miradi ya Gridi ya Taifa ya Maji inayolenga kutumia vyanzo vya 

uhakika vya maji kama maziwa na mito ili kuyafikisha katika 

maeneo yenye uhaba wa maji.  

 

(ii) Uvunaji wa Maji ya Mvua  

 

212. Mheshimiwa Spika, Wizara itaendelea kuimarisha uvunaji na 

uhifadhi wa maji kwa kuongeza uwezo wa vyanzo mbalimbali 

kuhifadhi maji kwa matumizi ya kijamii na kiuchumi. Katika mwaka 

2026/27, kipaumbele kitawekwa kwenye ujenzi na ukarabati wa 

mabwawa 33 kwa ajili ya uvunaji wa maji ya mvua, kufanya 

usanifu wa mabwawa mapya 34, kufanya tathmini ya athari za 

kimazingira kwa mabwawa mawili, pamoja na kuhamasisha 

uvunaji wa maji ya mvua kupitia mapaa ya nyumba. 

 

213. Mheshimiwa Spika, hatua hizi zinalenga kuongeza uhakika 

wa maji katika maeneo yenye changamoto ya upatikanaji wa 

vyanzo vya kudumu, kupunguza athari za ukame na mabadiliko 

ya tabianchi, na kuweka msingi wa kutosha wa maji kwa matumizi 

ya wananchi, mifugo, kilimo, viwanda na shughuli nyingine za 

maendeleo. Ujenzi na ukarabati wa mabwawa pia utaendelea 

kuwa sehemu muhimu ya kuimarisha usalama wa maji wa taifa.  

 

(iii) Kukamilisha Miradi  

 

214. Mheshimiwa Spika, katika mwaka 2026/27, Wizara itaweka 

msukumo katika kukamilisha miradi inayoendelea ili iweze kuanza 

kutoa huduma kwa wananchi kwa wakati. Katika eneo hili, Wizara 

imepanga kukamilisha utekelezaji wa miradi ya majisafi vijijini 992, 

miradi ya majisafi mijini 196, pamoja na miradi ya usafi wa 

mazingira 26.  

 

(iv) Kupeleka Maji kwenye Vijiji Visivyo na Huduma  

 

215. Mheshimiwa Spika, pamoja na mafanikio makubwa 

yaliyopatikana katika kuongeza huduma ya maji vijijini, bado 

yapo maeneo ambayo hayajafikiwa na huduma ya maji. Katika 

mwaka 2026/27, Wizara itaanza utekelezaji wa miradi ya maji 

katika vijiji 314 ambavyo ni sehemu ya vijiji 1,575 visivyo na 

huduma ya maji. Hatua hii inalenga kuhakikisha maeneo ambayo 

bado hayajafikiwa yanaanza kuingizwa kwenye mipango ya 

utekelezaji wa miradi kwa awamu. 

 

(v) Kudhibiti Upotevu wa Maji  

 

216. Mheshimiwa Spika, katika mwaka 2026/27, Wizara itaendelea 

kuimarisha udhibiti wa upotevu wa maji katika mifumo ya 

usambazaji maji kwa kuimarisha matumizi ya teknolojia za kisasa 

ikiwemo mifumo ya usomaji mita kwa njia ya kielektroniki, ufuatiliaji 

wa mtandao wa maji (smart water management system), 

ukarabati wa miundombinu pamoja na ufungaji wa Dira za Maji 

za Malipo Kabla. Aidha, Wizara itaendelea kuimarisha udhibiti wa 

upotevu wa maji kwa kuchukua hatua stahiki za kisheria kwa watu 

wanaojihusisha na uharibifu wa miundombinu na wizi wa maji. 

Vilevile, Wizara itajenga uwezo wa wataalam wa sekta ili usanifu, 

ujenzi na uendeshaji wa miundombinu ya maji uzingatie viwango 

vinavyopunguza upotevu wa maji. Kupunguza upotevu wa maji ni 

eneo muhimu katika kuhakikisha maji yanayozalishwa yanawafikia 

wananchi.  

 

(vi) Huduma ya Maji kwenye Vituo vya Afya na Shule  

 

217. Mheshimiwa Spika, Wizara itaendelea kuboresha uratibu na 

utekelezaji wa huduma ya majisafi na usafi wa mazingira katika 

vituo vya afya na shule kwa kushirikiana na Wizara za kisekta, Ofisi 

ya Waziri Mkuu - TAMISEMI na wadau mbalimbali. Kipaumbele hiki 

kinalenga kutekeleza maelekezo ya Serikali ya kuhakikisha 

maeneo ya huduma muhimu za jamii yanakuwa na maji ya 

uhakika kwa ajili ya kulinda afya, usafi, utu na mazingira salama 

ya kujifunzia na kutolea huduma.  

 

218. Mheshimiwa Spika, katika utekelezaji wake, Wizara 

itahakikisha miradi ya maji inayotekelezwa vijijini na mijini 

inazingatia mahitaji ya taasisi muhimu za umma, hususan shule na 

vituo vya afya vilivyopo. Aidha, uratibu utaimarishwa ili 

kuhakikisha mipango ya maji, usafi wa mazingira na unawaji 

mikono katika taasisi hizo inatekelezwa kwa pamoja na kwa 

ufanisi zaidi.  

 

219. Mheshimiwa Spika, katika kuhakikisha shabaha za 

vipaumbele hivyo zinafikiwa, Wizara imepanga kutumia vyanzo 

mbadala vya fedha ikiwemo matumizi ya Hati Fungani (Bonds), 

kuhamasisha ushiriki wa sekta binafsi, kutumia fursa za fedha za 

mifuko ya mabadiliko ya tabianchi, na kuujengea Mfuko wa Taifa 

wa Maji uwezo ili uweze kunufaika na fedha kutoka mifuko na 

taasisi za kimataifa. Aidha, Wizara itaimarisha mifumo ya TEHAMA; 

kuendeleza rasilimali watu; kuboresha mazingira ya kazi; na 

kuimarisha mifumo ya ufuatiliaji na tathmini. Vilevile, Wizara 

itaimarisha uratibu wa sekta zinazotumia rasilimali maji ili 

kutekeleza miradi inayohusiana na maji kwa pamoja na lengo ni 

kuwa na uwekezaji wenye tija kwa Serikali. 

 

7. MPANGO NA BAJETI KWA MWAKA 2026/27  

 

220. Mheshimiwa Spika, mpango na bajeti kwa mwaka 2026/27 

umezingatia Dira ya Taifa ya Maendeleo 2050, Mpango wa Nne 

wa Maendeleo wa Taifa wa Miaka Mitano (FYDP IV - 2026/27 – 

2030/31), Ilani ya Uchaguzi ya Chama cha Mapinduzi ya Mwaka 

2025 – 2030, Miongozo na Mipango ya Kisekta pamoja na 

maelekezo ya viongozi wakuu wa kitaifa. Maelezo ya kina ya 

Mpango na Bajeti ni kama yanavyofafanuliwa katika aya 

zifuatazo:-  

 

7.1. Usimamizi na Uendelezaji wa Rasilimali za Maji  

 

7.1.1. Usimamizi wa Rasilimali za Maji  

 

221. Mheshimiwa Spika, katika mwaka wa fedha 2026/27, Wizara 

itaendelea kuimarisha usimamizi wa rasilimali za maji ili kuhakikisha 

matumizi endelevu ya vyanzo vya maji kwa shughuli za kijamii na 

kiuchumi pamoja na kulinda mifumo ikolojia ya maji. Katika kufikia 

lengo hilo, Wizara imepanga kutambua, kupima na kuweka 

mipaka vyanzo vya maji 45 na kuvitangaza katika Gazeti la 

Serikali kuwa maeneo tengefu pamoja na kuimarisha uhifadhi na 

udhibiti wa uchafuzi kwa kusimamia utekelezaji wa sheria na 

kanuni za uhifadhi wa rasilimali za maji.  

 

222. Mheshimiwa Spika, Wizara itaendelea kuimarisha mfumo wa 

ufuatiliaji wa rasilimali za maji kwa kufanya ukarabati wa vituo 100 

vya kufuatilia mwenendo wa maji katika mito na vituo 50 vya 

kuchunguza maji chini ya ardhi ili kuongeza upatikanaji wa 

takwimu sahihi za rasilimali za maji; kusimamia mgawanyo na 

matumizi ya rasilimali za maji kwa kuzingatia upatikanaji wa maji 

katika mabonde husika na vipaumbele vya matumizi kwa mujibu 

wa sheria na kanuni za rasilimali za maji; pamoja na kuimarisha 

usimamizi shirikishi wa rasilimali za maji kwa kuwezesha Jumuiya za 

Watumiaji Maji 272 na Kamati za Vidakio vya Maji 34, kuendesha 

majukwaa ya wadau wa sekta mtambuka wa rasilimali za maji 5 

na kuimarisha ushirikiano wa kikanda katika usimamizi na 

uendelezaji wa rasilimali za maji shirikishi.  

 

7.1.2. Uendelezaji wa Rasilimali za Maji  

 

223. Mheshimiwa Spika, katika mwaka 2026/27, Wizara itaendelea 

kuimarisha uendelezaji wa rasilimali za maji kwa kuongeza ujazo 

na uhakika wa upatikanaji wa maji katika vyanzo mbalimbali ili 

kukidhi mahitaji ya matumizi ya kijamii na kiuchumi pamoja na 

kuimarisha usalama wa maji nchini. Katika kufikia lengo hilo, 

Wizara imepanga kuongeza uwezo wa kuhifadhi maji kwa 

kuendelea na ujenzi na ukarabati wa mabwawa 33 kwa ajili ya 

uvunaji wa maji ya mvua; kufanya usanifu wa mabwawa mapya 

34; kufanya tathmini ya athari za kimazingira kwa mabwawa 

mawili (02); pamoja na kuendelea na uchimbaji wa visima virefu 

300 kwenye maeneo yenye upungufu wa vyanzo vya maji. 

Kiambatisho Na. 4 kinaonesha Mabwawa 33 yanayoendelea na 

ujenzi.  

 

224. Mheshimiwa Spika, vilevile, Wizara itaendelea kutekeleza 

miradi ya kimkakati ya maendeleo ya rasilimali za maji ikiwemo 

miradi ya uhamishaji wa maji kati ya mabonde (inter-basin water 

transfer) na ndani ya mabonde (intra-basin water transfer) 

pamoja na utekelezaji wa Gridi ya Taifa ya Maji (National Water 

Grid), sambamba na kuimarisha utekelezaji wa Mipango Shirikishi 

ya Usimamizi na Uendelezaji wa Rasilimali za Maji katika mabonde 

na kukamilisha wa Bonde la Pangani, na kuandaa Mpango 

Kabambe wa Taifa wa Maji (National Water Master Plan).  

 

7.1.3. Usimamizi wa Huduma ya Ubora wa Maji na Majitaka  

 

225. Mheshimiwa Spika, katika mwaka 2026/27, Wizara itaendelea 

kuimarisha usimamizi wa ubora wa maji ili kuhakikisha maji 

yanayotumika kwa matumizi ya binadamu na shughuli nyingine za 

kijamii na kiuchumi yanakidhi viwango vya ubora vilivyowekwa. 

Katika kufikia lengo hilo, Wizara imepanga kuhakiki na kufuatilia 

ubora wa maji katika vyanzo vya maji 2,200; mifumo ya 

usambazaji maji 8,245 katika maeneo ya vijijini na mijini; pamoja 

na mifumo ya majitaka 150 ili kuhakikisha ulinzi wa afya ya jamii na 

mazingira.  

 

226. Mheshimiwa Spika, pia, Wizara itaendelea kusimamia ubora 

wa kemikali na madawa yanayotumika kutibu maji katika 

Mamlaka za Maji na CBWSOs; kuimarisha mifumo ya ukusanyaji, 

uchambuzi na utunzaji wa takwimu za ubora wa maji; pamoja na 

kuwezesha uandaaji wa mipango ya usalama wa maji katika 

mamlaka za maji na CBWSOs. Vilevile, Wizara itaanza ujenzi wa 

majengo mapya ya Maabara za Arusha na Tanga na kuendelea 

kuimarisha miundombinu ya Maabara za Ubora wa Maji 17 kwa 

kuzipatia vitendea kazi pamoja na kuziwezesha kupata na 

kudumisha ithibati ya viwango vya kimataifa. 

 

7.1.4. Huduma za Usambazaji Majisafi na Usafi wa Mazingira Vijijini  

 

227. Mheshimiwa Spika, katika mwaka 2026/27, Wizara itaendelea 

kuboresha upatikanaji wa huduma ya maji vijijini kwa kupanua, 

kukarabati na kujenga miradi ya maji 992 katika maeneo 

mbalimbali nchini. Aidha, Wizara itaendelea na utekelezaji wa 

programu ya kufikisha huduma ya maji katika vijiji 314 kati ya 1,575 

ambavyo havijafikiwa na huduma ya maji. Kiambatisho Na. 5 

kinaonesha miradi ya maji itakayotekelezwa katika maeneo ya 

vijijini.  

 

228. Mheshimiwa Spika, vilevile, Wizara itaendelea kuimarisha 

ubora na uendelevu wa huduma za maji vijijini kwa kujenga 

uwezo wa usimamizi na uendeshaji kwa CBWSOs 918; kuimarisha 

mifumo ya ukusanyaji wa mapato na usimamizi wa huduma za 

maji; pamoja na kuhamasisha ushiriki wa sekta binafsi katika utoaji 

wa huduma za maji na usafi wa mazingira vijijini. Aidha, Wizara 

kwa kushirikiana na Ofisi ya Waziri Mkuu Tawala za Mikoa na 

Serikali za Mitaa itaimarisha huduma za usafi wa mazingira vijijini 

kwa kuandaa na kutekeleza miradi ya usafi wa mazingira na 

kuimarisha usimamizi endelevu wa huduma hizo ngazi ya jamii. 

 

7.1.5. Huduma ya Majisafi na Usafi wa Mazingira Mijini  

 

229. Mheshimiwa Spika, katika mwaka 2026/27 Wizara itaendelea 

kuboresha, kupanua, na kukarabati miradi ya huduma za majisafi 

katika maeneo ya mijini kwa kutekeleza miradi ya maji 196 katika 

miji mikuu ya mikoa, miji mikuu ya wilaya na miji midogo pamoja 

na Mradi wa Maji wa Miji 28. Kiambatisho Na. 6 kinaonesha miradi 

ya majisafi itakayotekelezwa mijini.  

 

230. Mheshimiwa Spika, vilevile, Wizara itaendelea na utekelezaji 

wa Gridi ya Taifa ya Maji inayohusisha kutoa maji kwenye vyanzo 

vikubwa vya maji kwenda kwenye maeneo yenye uhaba wa maji 

ili kuimarisha usalama wa maji na kukidhi ongezeko la mahitaji ya 

maji kwa matumizi ya kijamii na kiuchumi ikiwemo mradi wa kutoa 

maji kutoka Ziwa Victoria kwenda Jiji la Dodoma kupitia Mkoa wa 

Singida; mradi wa kutoa maji Mto Kiwira kwenda Jiji la Mbeya; 

mradi wa kutoa maji Mto Ruvuma kwenda Manispaa ya Mtwara–

Mikindani na maeneo ya jirani; pamoja na mradi wa kutoa maji 

Mto Rufiji kwenda katika mikoa ya Dar es Salaam na Lindi.  

 

231. Mheshimiwa Spika, kwa upande wa Jiji la Dodoma, Wizara 

itaendelea na utekelezaji wa mradi wa ujenzi wa Bwawa la 

Farkwa na miradi mingine ya majisafi ikiwemo mradi wa majisafi 

Nala-Nzuguni Awamu ya Pili pamoja na kuboresha mtandao wa 

majisafi katika maeneo ya Jiji la Dodoma na pembezoni mwa Jiji. 

 

232. Mheshimiwa Spika, pia, Wizara itaendelea kuboresha 

huduma za usafi wa mazingira katika maeneo ya mijini kwa 

kujenga, kukarabati na kupanua miundombinu ya majitaka. 

Katika Mwaka 2026/27, Wizara itaendelea na utekelezaji wa 

miradi ya usafi wa mazingira 26 kwenye maeneo mbalimbali 

nchini. Kiambatisho Na. 7 kinaonesha miradi ya usafi wa mazingira 

itakayotekelezwa mijini.  

 

7.1.6. Kudhibiti Upotevu wa Maji  

 

233. Mheshimiwa Spika, katika mwaka 2026/27, Wizara itaendelea 

kuimarisha udhibiti wa upotevu wa maji katika mifumo ya 

usambazaji maji kwa kuimarisha matumizi ya teknolojia za kisasa 

ikiwemo mifumo ya usomaji mita kwa njia ya kielektroniki, ufuatiliaji 

wa mtandao wa maji (smart water management system), 

ukarabati wa miundombinu pamoja na ufungaji wa Dira za Maji 

za Malipo Kabla. Aidha, Wizara itaendelea kuimarisha udhibiti wa 

upotevu wa maji kwa kuchukua hatua stahiki za kisheria kwa watu 

wanaojihusisha na uharibifu wa miundombinu na wizi wa maji. 

Vilevile, Wizara itaendelea kujenga uwezo kwa wataalam wa 

sekta ya maji kuendana na teknolojia za kisasa ili kuhakikisha 

usanifu wa miradi ya maji unakuwa himilivu na mabomba na 

vifaa vinavyotumika vinakidhi viwango kulingana na usanifu wa 

mradi husika.  

7.1.7. Kujenga Uwezo wa Kitaasisi  

 

234. Mheshimiwa Spika, katika mwaka 2026/27 Wizara itaendelea 

kuimarisha uwezo wake wa kitaasisi pamoja na taasisi zilizo chini 

yake ili kuongeza ufanisi na tija katika usimamizi na utoaji wa 

huduma za maji na usafi wa mazingira. Katika kufikia lengo hilo, 

Wizara itaendelea kuboresha mazingira ya kazi na kuendeleza 

rasilimali watu kupitia mafunzo na programu mbalimbali za 

kuwajengea uwezo ikiwemo ziara za kujifunza na kuwapatia 

vitendea kazi. Aidha, Wizara itaendelea kukiwezesha Chuo cha 

Maji kwenye kampasi za Dar es Salaam na Singida ili kuongeza 

uwezo wake wa kutoa wataalam katika fani mbalimbali za sekta 

ya maji pamoja na kuendeleza tafiti, ubunifu na kusambaza 

teknolojia zitakazotumika kutatua changamoto za sekta ya maji. 

 

235. Mheshimiwa Spika, vilevile, Wizara itaendelea kuujengea 

uwezo Mfuko wa Taifa wa Maji ili kuimarisha uwezo wake katika 

kutafuta vyanzo vya fedha kwa ajili ya kugharamia miradi ya 

maendeleo ya sekta ya maji. Pia, Wizara itaimarisha ushirikiano na 

sekta binafsi katika utekelezaji na uendeshaji wa miradi ya maji 

pamoja na kuimarisha mifumo ya TEHAMA na matumizi yake 

katika usimamizi, ufuatiliaji na tathmini ya miradi na huduma za 

sekta ya maji. 

 

8. SHUKRANI  

236. Mheshimiwa Spika, nitumie fursa hii kuwashukuru wadau 

wote wanaochangia kwa namna moja ama nyingine katika 

kufanikisha utekelezaji wa miradi na shughuli mbalimbali katika 

sekta ya maji. Ushauri, maoni na mapendekezo ya wadau 

yamezingatiwa na yamesaidia kuboresha maandalizi ya bajeti ya 

Wizara yangu katika kuweka vipaumbele vinavyolenga kutatua 

changamoto na kuboresha utoaji wa huduma katika sekta ya 

maji. Hii inadhihirisha wazi kuwa mchakato wote wa maandalizi ya 

bajeti ya wizara yangu umezingatia dhana ya ushirikishwaji wa 

wadau na makundi mbalimbali katika jamii.  

 

237. Mheshimiwa Spika, naomba kuchukua nafasi hii pia 

kukushukuru wewe Binafsi kwa kazi kubwa ya kuliongoza vyema 

Bunge letu Tukufu na Waheshimiwa Wabunge wa Bunge la 

Jamhuri ya Muungano wa Tanzania kwa kazi nzuri wanayoifanya 

ya kuwawakilisha vyema wananchi, kuisimamia na kuishauri vizuri 

Wizara yangu katika masuala mbalimbali yanayohusu maendeleo 

ya Sekta ya Maji. Ninasema ahsanteni sana.  

 

238. Mheshimiwa Spika, naendeleza shukrani zangu kwa Nchi 

Rafiki, Washirika wa Maendeleo, Mashirika ya Misaada ya 

Kimataifa, Sekta Binafsi, Taasisi za Kiserikali, Mashirika ya Kidini na 

wadau wengine kwa ushirikiano wanaoutoa kwa Serikali ya 

Awamu ya Sita ambayo ina dhamira kubwa ya kuwaletea 

wananchi wake maendeleo hususan katika Sekta ya Maji. 

Kipekee ninapenda kuzishukuru nchi rafiki ambazo tunashirikiana 

nazo kwa sasa zikiwemo Uingereza, Ujerumani, India, Marekani, 

Jamhuri ya Korea, Uholanzi, Hispania, Misri, Ufaransa, Kuwait, 

Ubelgiji, Italia na Saudi Arabia. 

 

239. Mheshimiwa Spika, vilevile, ninayashukuru Mashirika ya 

Maendeleo na Taasisi za Kimataifa kwa misaada ya kitaalam na 

kifedha katika kuiwezesha sekta ya maji kutekeleza majukumu 

yake. Mashirika na Taasisi hizo ni pamoja na Benki ya Dunia (World 

Bank WB), Benki ya Maendeleo ya Afrika (AfDB), Benki ya 

Maendeleo ya Ujerumani (KfW), Benki ya Uwekezaji ya Umoja wa 

Ulaya (EIB), Benki ya Kiarabu ya Maendeleo ya Afrika (BADEA), 

Mfuko wa Maendeleo wa Nchi zinazozalisha Mafuta (OPEC Fund 

for International Development-OFID), Mfuko wa Maendeleo wa 

Kuwait (Kuwait Fund), Mfuko wa Maendeleo wa Saudia (SFD), 

Foreign, Commonwealth and Development Office (FCDO), Shirika 

la Fedha la Kimataifa (IMF), Shirika la Maendeleo la Ujerumani 

(GiZ), Shirika la Maendeleo la Ufaransa (AFD), Global Environment 

Facility (GEF), Green Climate Fund (GCF), Shirika la Afya Duniani 

(WHO), Shirika la Umoja wa Mataifa la Kuhudumia Watoto 

(UNICEF), Shirika la Maendeleo la Ubelgiji (BTC) na Programu ya 

Maendeleo ya Umoja wa Mataifa (UNDP). 

 

240. Mheshimiwa Spika, pia ninapenda kuwashukuru Viongozi na 

Waumini wa madhehebu mbalimbali kwa kuliombea Taifa na 

viongozi wetu, kwa unyenyekevu mkubwa naendelea kuwaomba 

na kuwasihi waendelee kuwaombea viongozi wetu na Taifa letu 

kuwa na amani, upendo na mshikamano. Vilevile, nayashukuru 

Mashirika na Taasisi za Kidini ambazo zimeendelea kusaidia Sekta 

ya Maji kufikia malengo yake. Mashirika na Taasisi hizo ni pamoja 

na Catholic Agency for Overseas Aid and Development 

(CARITAS), Adventist Development Relief Agency (ADRA), 

Norwegian Church Aid, Livingwater International, World Islamic 

League, Shirika la Ahmadiya Muslim Jamaat Tanzania, Islamic 

Foundation, Baraza Kuu la Waislam Tanzania (BAKWATA), Kanisa 

la Kiinjili la Kilutheri Tanzania (KKKT), Kanisa Katoliki Tanzania na 

Kanisa la Kianglikana Tanzania. 

 

241. Mheshimiwa Spika, vilevile, ninazishukuru Taasisi zisizo za 

Kiserikali zinazoshiriki katika kuendeleza Sekta ya Maji. Taasisi hizo ni 

pamoja na Association of Tanzanian Water Suppliers (ATAWAS), 

OIKOS, Tanzania Water and Sanitation Network (TAWASANET), 

Wahamasishaji wa Maji, Maendeleo na Afya (WAMMA), World 

Visiyon; Worldwide Fund for Nature (WWF), Netherlands Volunteers 

Services (SNV), Plan International, Concern Worldwide, WaterAid 

Tanzania, Water Missiyon (T), Shirika la Kimataifa la Kuhifadhi Uasili 

na Maliasili (IUCN) na Mashirika mengine mbalimbali.  

 

242. Mheshimiwa Spika, kipekee na kwa umuhimu, ninaomba 

kuwashukuru wakandarasi, wataalam washauri na wazabuni 

wanaoshirikiana na Wizara yangu kuhakikisha malengo 

yaliyowekwa yanafikiwa kwa ufanisi hususan, utekelezaji wa 

miradi ya maji na hivyo wananchi kunufaika na huduma 

iliyotarajiwa. Nichukue nafasi hii kuwajulisha kuwa Serikali 

inafarijika kwa kazi nzuri inayotekelezwa na itaendelea kuhakikisha 

madai ya kazi zinazofanyika yanaendelea kulipwa kwa wakati. 

Nawasihi tuendeleze ushirikiano na kwa wale wenye changamoto 

tuwasiliane na Wizara ili kuongeza kasi katika utekelezaji wa miradi 

ya maji. 

 

243. Mheshimiwa Spika, ninaomba nitumie fursa hii kutambua 

mchango mkubwa wa viongozi wenzangu katika Wizara nikianza 

na Naibu Waziri wa Maji Mheshimiwa Mhandisi Andrea Kundo 

Mathew (Mb) ambaye amekuwa akifanya kazi kubwa kuhakikisha 

Sekta ya Maji inasonga mbele na wananchi wengi zaidi 

wanafikiwa na huduma ya maji. Vilevile, naomba kuwapongeza 

Mhandisi Mwajuma Juma Waziri, Katibu Mkuu Wizara ya Maji na 

Bi. Rose Zacharia Ambrose, Naibu Katibu Mkuu kwa kazi kubwa 

wanayoifanya kwa utendaji wao mahiri tumefanikiwa kufanya 

mageuzi makubwa na kuongeza kasi ya maendeleo katika Sekta 

ya Maji. Aidha, kipekee napenda kuishukuru Menejimenti ya 

Wizara ya Maji Viongozi wa Taasisi, Wakurugenzi, Wakuu wa 

Vitengo, na Watumishi wote wa Wizara ya Maji na Taasisi zake 

kwa ushirikiano mkubwa wanaonipatia pamoja na kujituma kwao 

katika kuhakikisha majukumu na malengo ya Wizara yanafikiwa. 

 

244. Mheshimiwa Spika, Natumia fursa hii kumshukuru Mwenyezi 

Mungu mwingi wa rehema kwa kunijalia afya njema na nguvu ya 

kuwatumikia Watanzania katika Sekta ya Maji na kwa 

kuniwezesha kutekeleza majukumu yangu kwa ufanisi. Pia, 

naishukuru familia yangu na wananchi wa Jimbo la Pangani kwa 

maombi, dua, upendo, ushirikiano, uvumilivu na kuendelea 

kunilea na kuniamini katika kutekeleza majukumu yangu na 

ninaahidi kuendelea kushirikiana nao katika kujenga jimbo letu na 

Taifa kwa ujumla. 

 

9. MAOMBI YA FEDHA KWA MWAKA 2026/27  

 

245. Mheshimiwa Spika, baada ya maelezo hayo, ninaomba sasa 

kutoa hoja kwamba Bunge lako Tukufu liidhinishe jumla ya Shilingi 

1,120,194,614,000 kwa ajili ya matumizi ya Wizara ya Maji kwa 

mwaka 2026/27, ambapo Shilingi 80,652,044,000 sawa na asilimia 

7 ni fedha za matumizi ya kawaida na Shilingi 1,039,542,570,000 

sawa na asilimia 93 ni fedha za maendeleo.  

 

246. Mheshimiwa Spika, kati ya fedha za matumizi ya kawaida, 

Shilingi 16,273,244,000 ni kwa ajili ya kugharamia matumizi 

mengineyo (OC) na Shilingi 64,378,800,000 ni kwa ajili ya kulipa 

mishahara ya watumishi (PE) wa Wizara, RUWASA, Mfuko wa Taifa 

wa Maji na Chuo cha Maji. Kwa upande wa fedha za 

maendeleo, Shilingi 401,203,708,946 ni fedha za ndani na Shilingi 

638,338,862,000 ni fedha za nje.  

 

247. Mheshimiwa Spika, ninaomba tena kutoa shukrani zangu za 

dhati kwako na kwa Waheshimiwa Wabunge kwa kunisikiliza. 

Hotuba hii pia inapatikana katika tovuti ya Wizara www.maji.go.tz  

http://www.maji.go.tz/

248. Mheshimiwa Spika, ninaomba kutoa hoja. 

 

 WAZIRI WA MAWASILIANO NA TEKNOLOJIA YA HABARI: 

Mheshimiwa Naibu Spika, ninaafiki. (Makofi) 

 

(Hoja ilitolewa iamuliwe) 

 

 NAIBU SPIKA: Ahsante sana Mheshimiwa Waziri wetu wa Maji, 

hoja imetolewa na imeungwa mkono, tunakushukuru sana. 

(Makofi) 

 

 Ahsanteni sana Waheshimiwa Wabunge. Ahsanteni sana 

Waheshimiwa Wabunge. 

 

 Waheshimiwa Wabunge, kuna tangazo moja la mgeni. 

Mgeni wa Mheshimiwa Waziri wa Maji, Mheshimiwa Engineer 

Mwajuma Juma Waziri, ambaye ni Katibu Mkuu wa Wizara ya 

Maji. (Makofi) 

 

 Ahsante sana, Mheshimiwa Katibu Mkuu, karibu sana hapa 

Bungeni. 

 

 Waheshimiwa Wabunge, kutokana na ratiba inayofuata 

mtabaki humu ndani, lakini tutasitisha shughuli mpaka saa 5.10 

asubuhi.  

 

Kwa hiyo, shughuli za Bunge zimesitishwa hadi saa 5.10 

asubuhi. 

 

(Saa 4.55 Asubuhi Bunge Lilisitishwa hadi Saa 5.10 Asubuhi) 

 

(Saa 5.46 Asubuhi Bunge Lilirudia) 

 

Hapa Msafara wa Spika wa Bunge (Mhe. Azzan M. Zungu) na  

Rais wa Jamhuri ya Kenya (Mhe. Dkt. William S. Ruto)  

Uliingia Ukumbini 

 

SPIKA: Waheshimiwa Wabunge, tukae.  

Mheshimiwa Rais wa Kenya Dkt. William Ruto, karibu 

Dodoma kwenye Bunge la Jamhuri ya Muungano wa Tanzania, 

karibu Dodoma, Makao Makuu ya nchi yetu Tanzania. (Makofi) 

 

Mheshimiwa Rais wa Kenya, sasa nitatambulisha wageni 

waliokuja kusikiliza hotuba yako ambao wapo katika majukwaa 

mbalimbali ndani ya Bunge letu hili.  

 

Viongozi wa Kimataifa walioambatana na Mheshimiwa Rais 

wa Kenya; yupo Mheshimiwa Musalia Moses Mudavadi, yeye ni 

Prime Cabinet Secretary na Cabinet Secretary for Foreign and 

Diaspora Affairs. (Makofi) 

 

Mheshimiwa Dorcas A. Oduor, yeye ni Mwanasheria Mkuu 

wa Serikali. (Makofi) 

 

Mheshimiwa Beatrice Askul Moe, Waziri wa Jumuiya ya Afrika 

Mashariki na Maendeleo ya Kanda. (Makofi) 

 

Mheshimiwa Joseph Ole Lenku, Gavana; Mheshimiwa Patrick 

Keturet Ntutu, Gavana; Mheshimiwa Andrew Mwadime, Gavana; 

Mheshimiwa Kimani Ichungwa, Kiongozi wa Walio Wengi Bungeni; 

na Mheshimiwa Seneta Aaron Cheruiyot, Kiongozi wa Walio 

Wengi - Seneti. (Makofi) 

 

Yupo pia Mheshimiwa Senata Stewart Madzayo, Kiongozi wa 

Kambi ya Upinzani - Seneti. (Makofi) 

 

Yupo Dkt. Caroline Karungu, Katibu Mkuu Wizara ya Jumuiya 

ya Afrika Mashariki na Maendeleo ya Kanda. (Makofi) 

 

Mheshimiwa Balozi Catherine Wahome, Balozi wa Kenya 

nchini Tanzania. (Makofi) 

 

Mheshimiwa Balozi Mohamed Ruwange, Consul General—

Balozi Mdogo. (Makofi) 

 

Yupo pia Kanali Hassan Chala, Mshauri wa Rais na Kenal 

Hassan Chala, Mshauri wa Rais. (Makofi) 

Yupo Ndugu David Kamau Maina, Mshauri wa Waziri, 

Minister Counsellor. (Makofi) 

 

Yupo Dkt. Severine Luyali, Mkuu wa Itifaki. (Makofi) 

 

Wageni waliokaa Jukwaa la Spika, Mheshimiwa Anne 

Semamba Makinda, Spika wa Bunge Mstaafu. (Makofi) 

 

Mheshimiwa Balozi Dkt. Moses Mpogole Kusilika, Katibu Mkuu 

Kiongozi. (Makofi) 

 

Yupo Mheshimiwa Rosemary Senyamule, Mkuu wa Mkoa wa 

Dodoma; na Mheshimiwa Alimwoni Chaula, Mstahiki Meya wa Jiji 

la Dodoma. (Makofi) 

 

Yupo pia Jenerali Jacob John Mkunda, Mkuu wa Majeshi ya 

Ulinzi (Chief of Defence Forces). (Makofi) 

 

Pia yupo Inspekta Jenerali Camillus Wambura, Mkuu wa 

Jeshi la Polisi. (Makofi) 

 

Yupo Balozi Suleiman Abubakar Mombo, Mkurugenzi Mkuu 

wa Idara ya Usalama wa Taifa (DGIS). (Makofi) 

 

Pia yupo Ndugu Jeremiah Yoramu Katungu, Kamishna 

Jenerali wa Jeshi la Magereza. (Makofi) 

 

Yupo Ndugu John William Masunga, Kamishna Jenerali wa 

Jeshi la Zimamoto na Uokoaji. (Makofi) 

 

Pia yupo Kamishna Edmund Mrosso, Mwakilishi wa Kamishna 

Jenerali wa Uhamiaji. (Makofi) 

 

Yupo pia Ndugu Aretas James Lyimo, Kamishna Jenerali 

Mamlaka ya Kudhibiti na Kupambana na Dawa za Kulevya. 

(Makofi) 

 

Pia yupo Mheshimiwa Balozi Dkt. Bernard Yohana Kibesse, 

Balozi wa Tanzania nchini Kenya. (Makofi) 

Mheshimiwa Rais, yupo pia Mheshimiwa Balozi Lazaro 

Samuel Nyalandu, Mshauri wa Rais - Diplomasia. (Makofi) 

 

Yupo Bwana James Kaji, Mkurugenzi Mkuu wa Mamlaka ya 

Vitambulisho vya Taifa (NIDA). (Makofi) 

 

Pia yupo Ndugu Charles Kichere, Mdhibiti na Mkaguzi Mkuu 

wa Hesabu za Serikali. (Makofi) 

 

Yupo pia Mheshimiwa Jaji Francis Mutungi, Msajili wa Vyama 

vya Siasa. (Makofi) 

 

Tunaye Ndugu Ramadhani Kailima, Mkurugenzi wa Tume 

Huru ya Taifa ya Uchaguzi (INEC). (Makofi) 

 

Yupo Balozi Yusuph Mndolwa, Mkuu wa Itifaki (Chief of 

Protocol). (Makofi) 

 

Pia tunaye Ndugu Ukundi John Nkya, Mke wa Mheshimiwa 

Naibu Spika. (Makofi) 

 

Yupo pia Ndugu Fatmah Abdurahman, mgeni wa 

Mheshimiwa Spika. (Makofi) 

 

Pia yupo Ndugu Aziz Dosti, mgeni wa Mheshimiwa Spika. 

(Makofi) 

 

Yupo pia Ndugu Buranya Sebari, mgeni wa Mheshimiwa 

Naibu Waziri wa Elimu, Sayansi na Teknolojia. (Makofi) 

 

Waheshimiwa Wabunge, utambulisho wa makundi; wapo 

Makatibu wa Bunge Wastaafu na Makatibu Wakuu. (Makofi) 

 

Wapo pia Wakurugenzi na Wakurugenzi Wasaidizi wa Ofisi ya 

Bunge. (Makofi) 

 

Wapo pia viongozi na watumishi kutoka Wizara ya Mambo 

ya Nje na Ushirikiano wa Afrika Mashariki. (Makofi)  

Pia wapo viongozi na watumishi kutoka Wizara ya Maji. 

(Makofi) 

 

Mheshimiwa Rais, karibu sana, umetupa heshima kubwa 

sana kuja kwenye Bunge hili na kutaka kuhutubia wewe ni Rais wa 

pili wa Kenya. Mwaka 2002 alikuja Rais Mwai Kibaki akalihutubia 

Bunge la Tanzania, na sasa wewe kwa heshima yako umekuja 

kutuhutubia sisi. Hii ni bahati na ni heshima kubwa sana. (Makofi) 

 

Sasa leo tuna bajeti ya Wizara ya Maji, na Waziri wa Maji ana 

wake wawili; mke mmoja ni Mbunge anaye hapa ndani. (Makofi) 

 

Sasa Mheshimiwa Rais, mke mwingine siyo Mbunge, lakini 

hakubali anakuja anakaa juu pale. (Makofi/Kicheko) 

 

Mheshimiwa Rais, karibu sana. (Makofi) 

 

HOTUBA YA RAIS WA JAMHURI YA KENYA  

 

MHE. DKT. WILLIAM SAMOEI RUTO – RAIS WA JAMHURI YA 

KENYA: Mheshimiwa Musa Azzan Zungu, Spika wa Bunge la 

Jamhuri ya Muungano wa Tanzania; Mheshimiwa Waziri Mkuu; 

Waheshimiwa Wabunge wa Bunge hili la Jamhuri ya Muungano 

wa Tanzania; viongozi, mabibi na mabwana. Hamjambo! 

 

WABUNGE FULANI: Hatujambo! 

 

MHE. DKT. WILLIAM SAMOEI RUTO – RAIS WA JAMHURI YA 

KENYA:  Asalaam aleykum. 

 

WABUNGE FULANI: Waaleykum salaam. 

 

MHE. DKT. WILLIAM SAMOEI RUTO – RAIS WA JAMHURI YA 

KENYA: Mheshimiwa Spika, acha nianze hotuba yangu kwa 

kuwapatia historia ya Kiswahili. Nilipata kujua ama kuelezwa 

kwamba Kiswahili kilizaliwa kule Zanzibar, kikakua na kubalehe 

huku Tanzania Bara, kikafika Kenya, kikapata matatizo ya 

maradhi, kufika Uganda kwa sababu ya maradhi yalimzidi, kikafa 

na mazishi yalifanyika kule Congo. (Makofi/Kicheko) 

 Mheshimiwa Spika, kwa sababu hiyo, ninawaomba radhi 

nitoe hotuba yangu kwa Kiingereza, nisije nikaharibu heshima ya 

Lugha yetu ya Kiswahili. (Makofi/Kicheko) 

 

Honorable Speaker, let me begin by expressing my deepest 

gratitude to Her Excellency, my dear sister Samia Suluhu Hassan, 

for her gracious invitation to undertake this historic state visit to 

your great and sisterly nation, the United Republic of Tanzania. 

From the moment of our arrival, we have been received with 

exceptional warmth and hospitality. (Applause) 

 

Honorable Speaker, I am equally honoured to thank the 

Right Honorable Speaker, Musa Azzan Zungu, and the 

distinguished members of this August House for the rare privilege 

of addressing this Parliament. I recall with great fondness Her 

Excellency’s visit to Kenya in 2021, and I am honoured today to 

reciprocate following her re-election as among the first heads of 

state to visit under her new term. (Applause) 

 

Honorable Speaker, today I stand here in reciprocity, not 

because we as Kenyans are your neighbours, not just your friends, 

nor even your partners. We are your brothers and sisters. 

(Applause) 

 

Honorable Speaker, I bring with me the warm greetings of 

the people and the government of the Republic of Kenya, as well 

as the goodwill of your fellow parliamentarians in our National 

Assembly and Senate. And in my company is the Minority Leader 

and the Majority Leader of the National Assembly, and the 

Majority Leader in the Senate, and the Minority Leader of the 

Senate accompanying me. (Applause) 

 

Honorable Speaker, Honorable Members, the conversation 

we are having today is significant and consequential, not only for 

our two countries but for our region and our continent. At its core, 

it is about once central task growing mutual trust to build a shared 

strength. (Applause) 

      Honorable Speaker, for far too long relations among 

neighbouring countries have been shaped by competition, 

suspicion and rivalry forces that have fragmented our markets, 

weakened our voice and constrained our collective progress. And 

if we are to be honest ourselves, ndugu majirani some of this 

causes are still very alive with us. They still shape our narratives; 

they still influence our relations. (Applause) 

 

Honorable Speaker, yet our founding fathers, Mzee Mwalimu 

Julius Kambarage Nyerere and Mzee Jomo Kenyatta, saw beyond 

this prism. They understood that Africa's future could not be 

secured in isolation, but in unity. They planted the seed of regional 

integration because our destinies are intertwined and our strength 

lies in moving forward together. (Applause) 

 

Honorable Speaker, for decades, Tanzania and Kenya have 

walked side by side, a partnership forged in struggle and 

anchored in shared purpose. At its foundation, two towering 

figures of our African history, Julius Nyerere and Jomo Kenyatta, 

their partnership, built on different but complementary visions, 

inspired a mode of unity that transcended borders. Even during 

the struggle for independence, including the Mau Mau period, 

Tanzania stood with Kenya, affirming a shared belief in freedom, 

dignity and self-determination. (Applause) 

 

Honorable Speaker, that spirit gave birth to the East African 

Community in 1967. Though disrupted in 1997, it was rebuilt 

through dialogue and statesmanship, leading to its re-

establishment in 1999. Today, that community stands renewed 

and expanded, but its foundation remains the same. A growing 

partnership between our nations defined not by the absence of 

challenges but by our ability to overcome them and move 

forward together in pursuit of shared growth and shared strength. 

(Applause) 

 

Honorable Speaker, Waheshimiwa Wabunge, kuna msemo 

unaosema: “Unaweza kuchagua rafiki, jirani unapatiwa na 

Mungu.” (Makofi) 

It is this enduring foundation of shared history, shared 

sacrifice, and shared purpose that finds expression in the ties that 

bind Tanzania and Kenya today. (Applause) 

 

Honorable Speaker, Waheshimiwa, we share a border that 

stretches nearly 800 kilometres from the Indian Ocean at Lunga 

Lunga and Horohoro, along Kilimanjaro, across the Maasai Mara 

and Serengeti to Lake Victoria. That boundary is not merely a line 

on the map, it binds our destinies as a vibrant corridor of trade, 

culture, and human connection where goods, ideas, and people 

flow, reminding us that our progress and our setbacks are 

intertwined. (Applause) 

 

Honorable Speaker, we shared a language, Kiswahili, spoken 

by over 100 million people across East Africa, making it one of the 

most widely spoken African languages and a powerful unifying 

force across our borders. (Applause) 

 

Honorable Speaker, we share communities, such as the 

Maasai and the Kurya, whose lives straddle our boundary. Families 

that intermarried, traders who cross daily, and entrepreneurs 

whose success depends on seamless movement of goods and 

services. And in my delegation, I have two governors, from Narok 

and from Kajiado, who have families across the border in 

Tanzania. (Applause) 

 

Honorable Speaker, but perhaps the most powerful 

illustration of our unity is found in nature itself. Each year, during 

the great wildebeest migration, millions of animals move freely 

between the Serengeti and Maasai Mara, guided not by borders 

but by survival. They do not stop at borders; they simply cross and 

return. What nature has made seamless, policy must not make 

difficult. (Applause) 

 

Honorable Members, it is not lost on me that we are 

engaged in this important conversation nearly four decades after 

the collapse of the East African Community in 1997. We must 

reflect honestly on lessons we cannot afford to repeat. The 

collapse of the community in 1997 was not at its call are clashed 

by idealogues, whether are capitalism in Kenya or Ujamaa in 

Tanzania, each system's sought to advance the welfare of the 

people. But, governance, national or regional, is ultimately judged 

by its ability to deliver opportunity, equity, and prosperity. Where it 

does not, mistrust and division emerge. Our failure was not in 

building a shared economic vision that work for all, and in 

retreating into narrow national interests. Instead of treating our 

shared resources, infrastructure, and markets as joint strategic 

assets for collective benefit by all our people. (Applause) 

 

Honorable Speaker, that was not their failure alone; it 

becomes our failure today if we repeat it. And so, we must ask 

ourselves honestly, are we moving forward together, or are we 

risking becoming victims of the same limiting forces? Are we 

already repeating mistakes of the past? 

 

Honorable Members, the time has come for our generation 

to move beyond incremental progress towards decisive 

integration, because our biggest barrier is not infrastructure or 

policy, it is the quiet mistrust that perfidies our relations. That 

suspicion has cost us time, opportunity, and prosperity, and we 

can no longer afford it. (Applause) 

 

Honorable Speaker, tuko na maadui wengi. Ndugu 

Watanzania, Ndugu Wakenya tupo na maadui wengi. Maadui 

wetu siyo Wakenya, maadui wetu siyo Watanzania; maadui wetu 

ni ukosefu wa kazi na umaskini. (Makofi) 

 

Honorable Speaker, acha nirudie, ndugu Watanzania, 

Wakenya wenzangu, maadui wetu siyo Watanzania ama 

Wakenya, maadui wetu ni kukosa ajira, umaskini na kukosa 

maendeleo. (Applause) 

 

Honorable Speaker, Kenya and Tanzania are deeply 

interdependent. Our bilateral trade reached approximately 860 

million dollars in 2025, and we are on course to hitting one billion 

dollars this year, a reflection of growing opportunity. But this is only 

a fraction of what is possible. Investment cooperation stands as a 

central pillar of our bilateral relations. Kenyan enterprises have 

invested more than 1.7 billion dollars in Tanzania, creating jobs, 

advancing skills transfer, and strengthening local capacity across 

key sectors including manufacturing, energy, logistics, financial 

services and agriculture. (Applause) 

 

Honorable Speaker, Kampuni za Kenya hapa Tanzania 

zimewekeza bilioni 1.7 za Dola za Kimarekani humu Tanzania. 

(Makofi) 

 

Honorable Speaker, at the same time, Tanzania's investments 

in Kenya, now valued at US Dollars 336 million are steadily 

expanding, driving employment, deepening cooperation 

linkages, and fostering shared growth. Kampuni za kutoka humu 

Tanzania zinawekeza kwetu Kenya. Kwa mfano, Kampuni ya Taifa 

Gas imewekeza kule Kenya, Kampuni ya Amsons imewekeza kule 

Kenya, Kampuni za Lake Gas zimewekeza kule Kenya. And these 

are companies that have invested in just the last three years. 

Miaka mitatu tu peke yake iliyopita. (Applause) 

 

Honorable Speaker, with recent strategic investments from 

Tanzanian investors in Kenya, I expect this value of investment to 

more than double by the end of this year. (Applause)  

 

Mheshimiwa Spika, unajua wakati Rostam Aziz alinitembelea 

na akaniuliza kwamba angependa kujenga Taifa Gas, one of the 

largest tan farms in Africa in Mombasa, and he had problems, 

watu walikuwa wanamzungusha. Nikawaambia Wakenya 

wenzetu ya kwamba mwekezaji kutoka Tanzania ni mwenzetu. 

(Makofi) 

 

Anatuletea pesa, anatuletea uwekezaji, tunachukua muda 

mrefu sana kutafuta wawekezaji, lakini kasumba ambayo 

imekuwa pale nyuma ni kwamba mwekezaji lazima awe Mzungu, 

lazima awe mweupe, lazima awe foreigner, lakini mambo sivyo 

tena. Tuko na kampuni 500 za Kenya zinazowekeza humu 

Tanzania. Nimefungua milango kwa kampuni za Tanzania zije 

kuwekeza Kenya.  Joint ventures and SMEs partnerships, 

particularly in agro-processing, continue to flourish underpinned 

by predictable policies, ongoing regulatory harmonization, and 

strong investor confidence. These capital flows reflect the growing 

role of the private sector as the true engine of regional 

integration. (Applause) 

 

Honorable Speaker, wakati kampuni ya Tanzania ilikuja na 

ikanunua Kampuni ya Bamburi Cement, kuna watu walilalamika 

kwangu wakaniambia, mbona unaruhusu kampuni ya Tanzania 

kununua hii kampuni ya simenti hapa Kenya? Wale walinioniuliza, 

niliwajibu nikawauliza pia kampuni hii ilikuwa inamilikiwa na watu 

wa Ufaransa, mbona hamkulalamika wakati ule ilivyokuwa 

inamilikiwa na Wafaransa, leo inamilikiwa na Mtanzania 

mnalalamika? (Applause) 

 

Honorable Speaker, these cross-border investments are not 

merely flows of capital; they are powerful catalysts for expanding 

trade, the deepening interdependence of our manufacturing and 

agro-processing sectors in driving sustained demand for raw 

materials whilst spurring investment in value addition and 

integrated supply chains for export. With the right policies support, 

this momentum can significantly expand bilateral trade beyond 

current levels and position our two economies to capture a larger 

share of opportunities within the East African Community and the 

African Continental Free Trade Area. (Applause) 

 

Honorable Speaker, across the East African Communities 

intraregional trade stands at between 15 and 20 percent. 

Meaning the vast maturity of our trade still takes place outside our 

regional, yet this is not a limitation, it is an opportunity by 

expanding and trading more with each other. We create jobs, 

expand markets, strengthen industries, and build resilience across 

global shift. (Applause) 

 

Honorable Speaker, at the heart of this opportunity are our 

young people. Across Kenya, Tanzania, and a wider region 

millions of young men and women are entering the workforce 

each year with talent, ambition and determination. What they 

seek is not charity, but opportunity. By deepening our integration, 

expanding trade, and investing in shared infrastructure, we are 

not only growing our economies; we are creating pathways to 

jobs, enterprise and dignity for this generation of young people. 

(Applause) 

 

In doing so, we are also addressing one of the most pressing 

challenges of our time ensuring that the energy of our young 

people is harnessed for progress, stability and shared prosperity. 

(Applause) 

 

Honorable Speaker, Ladies and Gentlemen, Member of the 

Parliament for this to happen we must move beyond narrow 

national calculations and impress a mindset of partnership where 

each countries progress reinforces the others success. It must be 

grounded in physical connectivity, shared infrastructure and 

deliberate investment that bring our economies closer together in 

practical measurable ways. That is why, the project we are 

advancing together are so consequential.  (Applause) 

 

Honorable Speaker, the development of the road corridor 

from Malindi through to Lunga Lunga to Dar es Salaam, is not 

merely a transport upgrade, it is a strategic artery of commerce, 

tourism and people exchange along our Indian ocean coastline. 

Similarly, the planned expansion of railway connectivity from Voi 

through Singida and onward towards Burundi represent a 

transformative step towards linking our hinterland markets and 

locking trade routes into the Great Lakes Regional and positioning 

East Africa as a gateway between the Indian Ocean and the 

heart of our African Continent. (Applause) 

 

Honorable Speaker, let me also mention the 400KB Kenya - 

Tanzania Power Interconnector spanning over 500 kilometres has 

done more than connect two grids. It has synchronies our 

electricity systems, enabled power trade, improve reliability and 

reduce vulnerability to supply shift. And as we look ahead the 

propose Shinyanga – Mabuki – Kilgoris - Longai interconnector will 

deepen disintegration further, it will expand transmission capacity, 

strengthen the East African power pool and allow us to optimize 

our diverse energy sources, Tanzania's gas, Kenya's geothermal 

and wind, and the regionals broader renewable potential into a 

more reliable and competitive regional energy market. 

(Applause)  

 

Honorable Speaker, but infrastructure must also be owned in 

a way that creates confidence and shared responsibility. The 

recent decision by Uganda to acquire a stake in the Kenya 

Pipeline Company in Kenya is significant. In one act, it transformed 

its role from a user to a partner, turning the pipeline into a shared 

regional asset anchored in mutual benefit, energy security and 

long-term confidence. In the same spirit, Kenya stands ready to 

invest as a strategic partner in the proposed oil refinery in Tanga. 

Ahsanteni. (Applause) 

 

Honorable Speaker, while I would have naturally preferred 

such a facility to be built in Mombasa. I fully recognize that Tanga 

is just less than 200 kilometres away and in fact is part of the same 

economic space. Listen, acha niwaeleze kidogo. Sisi ni partners 

wa East African Community na mawazo yangu yalikuwa kwamba 

we must use ile rasilimali ambayo tunayo hapa East Africa. Lazima 

tuzitumie kwa industrialization, ituzalishie nafasi za ajira, ituzalishie 

mali, ama iongeze dhamana kwa yale mambo tuliyonayo na 

itutafutie utajiri. (Applause) 

 

Honorable Speaker, tayari nchi yetu jirani ya Uganda 

imekwishajenga crude pipeline kutoka Hoima kule Uganda 

kuelekea Tanga, itakuwa tayari ndani ya miezi michache ijayo. 

Wakati nilipoketi na Rais Museveni, nikamuuliza mzee mbona 

tunachukua mafuta yetu kwenda kuyafanyia refinery sijui mahali 

gani, halafu tunafuatilia na kwenda kununua mafuta (oil 

products) kwa bei ambayo ni ghali. Kwa nini sisi wenyewe 

tusijenge refinery hapa? (Applause) 

 

Honorable Speaker, Rais Museveni akanieleza kama ninyi 

mko tayari, kwa sababu kama Uganda peke yetu kujenga ile 

refinery itakuwa gharama ya juu na hatuna uwezo wa kujenga 

peke yetu. Kama Kenya na Tanzania mko tayari tuungane, 

tunaweza kujenga ile refinery hapa kwetu. (Makofi) 

Mheshimiwa Spika, mimi nikawaagiza technocrats wangu, 

wakaenda wakakutana na Rais Museveni, tukakubaliana zile 

namba zikafanyiwa calculation, tukajua kwamba tukiungana nchi 

zetu tatu kujenga refinery hapa itakuwa ni jambo la muhimu, 

itatuletea ajira, sijui kama bado tunaelewana? (Makofi) 

 

Honorable Speaker, ndiyo kwa sababu hiyo nikapendekeza 

ya kwamba tuwe na kongamano. Tukawa na kongamano kule 

Nairobi tukawaita wale matajiri wetu wa Bara letu la Afrika akina 

Dangote na wengine ambao wamewahi kujenga refinery. 

Tukakubaliana ya kwamba nafasi tuliyonayo is not to continue 

exporting raw materials from our continent and importing finished 

goods from elsewhere. (Applause) 

 

Na ndiyo sababu tukapendekeza ya kwamba tukiungana 

Uganda, Tanzania na Kenya tunaweza kujenga refinery ndiyo 

tuhakikishe ya kwamba yale mafuta tunaya-refine hapa kwetu, 

pesa inabaki hapa kwetu, nafasi za ajira zinabaki hapa kwetu, 

tutengeneze bidhaa nyingine za fertilizer (mbolea) hapa kwetu, 

plastic industry iwe hapa kwetu na petrochemical industry iwe 

hapa kwetu. Badala ya kuzitafuta kutoka nchi nyingine, badala 

ya sisi kwenda kung'ang'ania kule sijui Strait of Hormuz tulete 

mafuta kutoka sijui wapi. (Applause) 

 

 Sasa nimesikia nyie mnamuuliza Mama Suluhu maswali 

magumu, mbona yule bwana ameenda kutangaza refinery ya 

Tanga na kule wakati sisi wenyewe hatujatangaza. Sasa 

ninawauliza ninyi, ile refinery is a big investment. (Applause) 

 

Sikilizeni, hiyo investment is in billions of dollars. Kama mimi 

ningekuwa na nafasi ningeipeleka kule Kenya, lakini kwa sababu 

ya kuamini ujirani na Bara letu la Afrika na Jumuiya ya East Africa 

sisi ni wamoja, nikasema ikijengwa Tanga ni kama vile imejengwa 

Kenya. (Makofi) 

 

Honorable Speaker, and why are we building it in Tanga? It is 

because the crude pipeline is already heading to Tanga. 

Tukimalizia mafuta pale itakuwa sehemu fupi sana kutoka Tanga 

mpaka Mombasa, tupeleke mafuta halafu tuweke kwenye ile 

pipeline ambayo tunayo tayari. It will make our Kenya pipeline 

commercially viable, better and hatutakuwa tunasumbuka na sijui 

Hormuz na wapi, kutoka hapa Tanga mpaka Mombasa. (Makofi) 

 

Honorable Speaker, sikilizeni bwana, kawaida kupata 

mwekezaji ambaye analeta mabilioni lazima uwapigie magoti, 

uwaambie maneno mazuri, uwapatie sijui incentives, sijui 

uwapatie nini. Mimi ninawasaidia kuleta investment Tanga. Kama 

mngekuwa watu waungwana mngetulipa sisi Wakenya, 

mngesema ahsante sana. Kwa hiyo, let us work as East Africans. 

What is good for Tanzania is good for Kenya and what is good for 

Kenya is good for Tanzania. (Applause) 

 

Honorable Speaker, tafadhali ninawasihi nikiwa Rais wa pili 

kwa mapenzi ya Mungu na kwa heshima yenu kuhutubia Bunge 

hili la watu, the great people of Tanzania, I want to ask you sisi ni 

wamoja, we are one people. Tusikubali kasumba ya zamani, ooh, 

sijui Wakenya ni maadui wa hawa, sijui Watanzania. Hapana we 

are one people; we have a common destiny. Nimewaeleza 

Wakenya siyo maadui wa Watanzania, Watanzania siyo maadui 

wa Wakenya, maadui wetu sote ni pale ambapo hatuna mali, 

hatuna nafasi za ajira, hatuna fedha, that is what we must 

struggle against. (Applause) 

 

Honorable Speaker, ninataka niwaeleze na huko kwetu 

kunasemekana kwamba unaweza kuazima mali ama kugawa, 

lakini umaskini haugawanyiki bwana. (Makofi) 

 

Honorable Speaker, let me put it in English, it says; you can 

share wealth, but you cannot share poverty. What matters is not 

whether the asset is in one side of the border or the other. What 

matters is whether it strengthens our shared prosperity. That is the 

model we must pursue, that is the model we must pursue. Shared 

corridors, shared energy systems, shared ownership, shared 

responsibility and shared benefit. (Applause) 

 

Honorable Speaker, but infrastructure alone is not enough. 

Integration must also be supported by strong, credible and 

effective institutions. That is why the decision taken at the 25th 

Ordinary Summit of the East African Community in Arusha were 

both timely and necessary. I have been to many meetings of EAC 

but the one we had last was the most consequential in my 

estimation. First, we appointed Ambassador Stephen Patrick 

Mbundi, a Tanzania national as Secretary General. As he assumed 

office on 25th April 2026, Kenya reaffirms its full support for Mr. 

Bundi. (Applause) 

 

Honorable Speaker, second, we adopted a new financing 

model 50% equal contribution and 50% assess contribution 

effective 01st July 2026. We also agreed to waive 50% of 

outstanding arrears on condition the balance is cleared within two 

years.  

 

Honorable Speaker, third, we agreed that quorum for all EAC 

organs, shall be two thirds of partner states streamlining, decision 

making and making our union more effective. (Applause) 

 

Honorable Speaker, fourth, all partner states must eliminate 

non-tariff barriers by 30th June, 2026 without exception. That is why 

my sister President Samia Suluhu Hassan and I, yesterday instructed 

our officials some of them in this room, that all the outstanding 

non-tariff barriers between Kenya and Tanzania and they are 

about 20 something, we have told them by the end of this month 

they must meet and clear all non-tariff barriers we want 

streamline. (Applause) 

 

Honorable Speaker, ladies and gentlemen, Honorable 

Members I must commend the outstanding leadership of President 

Samia Suluhu on this matter. Ahsanteni sana. (Applause) 

 

Honorable Speaker, mnajua mwaka 2024 biashara yetu 

ilikuwa imefika 950 million dollars, lakini mwaka 2025 ilirudi nyuma 

to 860. We lost almost millions of businesses between Tanzania and 

Kenya, kwa sababu tuna watu wenye jeuri na kiburi kingi pale 

kwenye border. Wewe Mtanzania unaenda wapi, wewe Mkenya 

unaenda wapi. Eh! Sijui, watu bure sana, wametuhaharibia 

biashara. (Applause/Laughter) 

Honorable Speaker, I don't want to run into the trouble of 

using unparliamentary language, lakini, hawa watu ambao 

wanaharibu biashara yetu pale, you know ‘weka hii, weka hii,’ 

tumewaambia Mawaziri wetu wafanye mkutano, biashara 

itusaidie kuunganisha watu wetu, kuhakikisha ya kwamba 

biashara inaendelea mbele, tuzalishe mali, tuzalishe ajira na 

tuondoe umaskini. (Applause) 

 

Honorable Speaker, implementation now is key. It requires a 

whole of government approach with parliament at the center. 

Kenya has already moved under a multi-agency technical team is 

in place to prepare the necessary legal and financial instruments. 

These decisions will unlock the full potential of the East African 

Community as a pillar of the Africa continental treated area. This is 

the agenda before us and we must pursue it firmly, fully and 

without hesitation. (Applause) 

 

Honorable Speaker, these are not minor administrative 

adjustments. They are structural reforms designed to ensure that 

East African Community is not only aspirational but functional and 

capable of delivering tangible outcomes for the East African 

people. Because without strong institutions even the most 

ambitious integration agenda will struggle to succeed. (Applause) 

 

 Honorable Speaker, Honorable Members, the true test of 

integration lies in trade. The East African Community must function 

as a dynamic economic block, one that expands opportunity, 

strengthens competitiveness and delivers prosperity. Today Intra-

East African Trade remains below its potential, yet the opportunity 

is immense. Even modest increases would unlock billions in 

commerce, create jobs and expand industries, empowering small 

businesses and retain more value within our economies. The latest 

quarterly statistic bulletin from the East African Community 

Secretariat underscores both our progress and our unfinished 

tasks. 

 

Honorable Speaker, total East African trade grew from 124.9 

billion dollars in 2024 to 157.6 billion dollars in 2025 an increase of 

25%. Within that Intra-East African trade rose by 28% from 15.1 

billion dollars to 19.3 billion dollars. Yet despite this growth, it still 

accounts for a fraction of our total trade. Clear evidence that 

while momentum is building the full potential of our regional 

markets remain largely untaped. That gives us a better footing in 

the region and as part of a broader continental framework 

including COMESA and most importantly insignificantly, the 

African Continental Free Trade Area.  

 

Honorable Speaker, the AfCFTA as it's called is a historic 

opportunity to create a single market of over 1.5 billion people 

with the potential to increase Intra-African Trade by more than 

80% lift millions out of poverty and expand opportunity for millions 

of young Africans whose talent and ambition must find expression 

not in constrain but in growth enterprise and shared prosperity. The 

East African Community must position itself as a strong pillar within 

this continental architecture leveraging our integration to expand 

trade across Africa and beyond.  

 

Honorable Speaker, We have seen this model succeed 

elsewhere, the European Union for example has demonstrated 

how regional integration can create scale, enhance 

competitiveness and strengthen global influence. We can and 

must do the same in a way that reflects our realities, our priorities 

and our aspirations as East Africans. (Applause) 

 

Honorable Members, a continent that remains divided by 

hesitation and mistrust cannot act with coherence and strength. It 

cannot coordinate effectively and it cannot fully realize its 

potential. The reform of the African Union is not optional; it is an 

imperative. We must build an institution that is leaner, more 

focused, more effective and decisively results oriented. One that 

speaks with a single coherent voice on global issues, aligns its 

organs with priorities of its member states, and above all translates 

decisions into tangible outcomes. (Applause) 

 

Honorable Speaker, this is again not merely an administrative 

exercise, it is a strategic necessity. A stronger African Union is an 

engine of a stronger Africa, and reform is the bridge between 

aspiration and achievement. Without it, the promise of Agenda 

2063 risks remaining unfulfilled. (Applause) 

 

Honorable Speaker, central to this renewal is financial 

independence. For far too long, a significant share of the union's 

programs has depended on external financing, undermining 

ownership, constraining strategic autonomy, and limiting our 

capacity to act with speed and certainty. Africa must fund its own 

priorities, set its own agenda, and engage the world from a 

position of confidence and self determination. Unity and 

ownership are not abstract ideals; they are the foundations of our 

collective strength. At the same time, the call for reform must 

extend beyond our continent to every architecture of global 

governance. Reform is no longer a matter of preference; it is a 

matter of justice. A system that marginalizes Africa cannot claim 

legitimacy. (Applause) 

 

Honorable Speaker, let me repeat that; I have said it, and I 

want to say this with clarity, a system that marginalizes Africa 

cannot claim legitimacy. And a global order that excludes a 

continent of 1.5 billion people is inherently incomplete. Nowhere is 

this more evident than in the United Nations Security Council. A 

council that excludes Africa cannot effectively secure Africa. And 

without Africa, there can no longer be global security. 

Representation therefore, is not symbolic, it is essential to building 

a stable, inclusive, and credible international system. Equally 

urgent is the reform of the international financial architecture. 

(Applause) 

 

Honorable Speaker, today's system reflects a different era 

and does not adequately respond to Africa's realities. The cost of 

capital remains disproportionately high, access to long term 

financing is constrained, and the pathway to development is 

unnecessarily burdened. If the cost of capital remains punitive, 

then the promise of development becomes performative, that 

you have to do something to get it. Reform must restore fairness to 

finance, expanding access to affordable capital for infrastructure, 

industrialization, and climate resilience, while ensuring that global 

institutions evolve to support rather than to hinder Africa's 

ambition. This is not an African grievance; it is a global 

contradiction. A system that sidelines Africa ultimately undermines 

the stability and prosperity of the world itself. That is why we will 

carry this message to every forum, to every summit, and to every 

table until reform is no longer debated, but delivered. (Applause) 

 

Honorable Members, unity remains our greatest leverage. 

When Africa speaks with one voice, reform ceases to be a request 

and becomes an inevitability. (Applause) 

 

Continental instruments such as the Africa Continental Free 

Trade Area are already demonstrating what is possible when we 

act together. We must now match that ambition with institutions 

and financial systems that enable progress rather than obstructed. 

From strengthening regional and continental institutions to 

reshaping global finance and governance, the path forward is 

clear. We cannot build prosperity in isolation, we cannot secure 

progress alone, we cannot shape the future while divided, we 

must build it together, deliberately, systematically, and with 

unwavering resolve. (Applause) 

 

Honorable Speaker, as I bring this address to a close, allow 

me to reflect briefly on leadership. Leadership is, above all, a 

privilege that comes with responsibility. It demands that we honour 

our word, fulfill our promises and deliver on the trust that our 

people have placed on us. The trust test of leadership is not the 

offices we hold, but the outcomes we deliver and the courage we 

show in delivering them. (Applause) 

 

Honorable Speaker, in Kenya, today we are making 

deliberate progress in expanding health care, strengthening 

education and delivering housing at scale as part of a broader 

commitment to dignity and shared prosperity. These efforts have 

required courage. The courage to make difficult decisions in 

pursuit of long-term national gains. Because leadership is not 

about following the crowd, but about leading with conviction 

even when the path is not easy. (Applause) 

It is this same spirit that we must now lead beyond our 

borders, because the choices we make as nations will determine 

the strength we build as a region and the influence we command 

as a continent. (Applause) 

 

Honorable Speaker, the investments we are making in 

infrastructure, energy, and agriculture are not projects of one 

country alone. They are part of a broader vision of shared 

strength, one that connects our economies, aligns our interests, 

and advances our common future. And so, I extend a clear 

invitation to the private sector in the United Republic of Tanzania, 

let us partner in this transformation, let us invest together, build 

together, grow together, so that the prosperity we create is not 

divided, but shared. (Applause) 

 

Honorable Speaker, in the end, the question before us is not 

whether we are neighbors, it is whether we will choose to act as 

partners, it is whether we will remain constrained by suspicion or 

rise together in shared strength. Because, from neighbours to 

nations, to the global stage, our future will be defined not by what 

separates us, but by what we choose to build together. 

(Applause) 

 

Honorable Speaker, let me say one more thing; this morning I 

had the privilege to speak to Masha, I think he is called Masha 

Mshomba. The good gentleman who is the Managing Trustee of 

NSSF Tanzania. And I often refer to NSSF Tanzania in Kenya, 

because you decided in 1997 that saving is a culture you must 

build. And today, your National Security Fund demands by law 

that you save 20%, both by employer and employee at your 

National Social Security Fund. We did just change the law in 2023 

in Kenya to follow in the footsteps of what Tanzania have done. 

(Applause) 

 

Your Excellency Honorable Speaker, today I was talking to 

Masha and he was telling me the progress of his building in 

Nairobi, Upper Hill, Nairobi. He's building a 22-storey building, twin 

tower, 51 million US Dollars, from your own savings here in 

Tanzania. What a lesson for us as Kenyans. You know, and that he 

was telling me in two years, the building will be ready. That is how, 

we must take charge of our own development and our own 

prosperity. (Applause) 

 

We must learn to mobilize domestic resources, we must learn, 

that we can build our resources by mobilizing domestic resources 

and we know economists tell us that, investment is a function of 

savings. You cannot invest what you don't have, so, we are 

learning lessons from one another. (Applause) 

 

Honorable Speaker, I am very proud that my sister Samia 

Suluhu and I, at this moment in the history of our two nations, we 

are working together closely to bring the people of East Africa 

together, to eliminate what has constrained us for many years, 

unnecessary suspicion. Our future is tied together; our destiny is 

one. The success of Tanzania is dependent on the progress of 

Kenya, and the progress of Kenya is dependent on the success of 

Tanzania. We are one people. (Applause) 

 

Honorable Speaker, once again, I thank Her Excellency Dr. 

Samia Suluhu Hassan for inviting me. I thank the right Honorable 

Speaker and the distinguished members of this house for your 

honour for me to address this Parliament, and for the friendship 

that makes this partnership not only possible, but enduring.  

 

Ahsanteni sana na Mungu awabariki. (Applause) 

 

SPECIAL ADDRESS BY HIS EXCELLENCY HON. WILLIAM SAMOEI RUTO, 

PhD, C.G.H., PRESIDENT OF THE REPUBLIC OF KENYA AND 

COMMANDER-IN-CHIEF OF THE DEFENCE FORCES, TO THE 

PARLIAMENT OF THE UNITED REPUBLIC OF TANZANIA - 

 

Honourable Mussa Azzan Zungu, Speaker of the National 

Assembly of the United Republic of Tanzania,  

Rt Honourable Prime Minister,  

Honourable Members of Parliament,  

Distinguished Leaders,  

Ladies and Gentlemen,  

Good morning, 

 

1. Let me begin by expressing my deepest gratitude to Her 

Excellency, my dear sister Dr Samia Suluhu Hassan, for her gracious 

invitation to undertake this historic State Visit to your great and 

sisterly nation, the United Republic of Tanzania.  

 

2. From the moment of our arrival, we have been received with 

exceptional warmth and hospitality. I am equally honoured to 

thank the Right Honourable Speaker, Musa Azzan Zungu, and the 

distinguished members of this august House for the rare privilege of 

addressing this, Parliament. 

 

3. I recall with great fondness Her Excellency’s visit to Kenya in 

2021. I am honoured today to reciprocate, following her re 

election, as among the first Heads of State to visit under her new 

term. 

 

4. Today, I stand here in reciprocity because, as Kenyans, we 

are not just your neighbours, not just your friends, not even your 

partner; we are your brothers and sisters 

 

5. I bring with me the warm greetings of the people and 

Government of the Republic of Kenya, as well as the goodwill of 

your fellow parliamentarians in our National Assembly and Senate. 

 

Mr. Speaker, Honourable Members, 

 

6. For far too long, relations among neighbouring countries 

have been shaped by competition, suspicion, and rivalry, forces 

that have fragmented our markets, weakened our voice, and 

constrained our collective progress. 

 

7. The conversation we are having today is significant and 

consequential, not only for our two countries but also for our 

region and continent. At its core, it is about one central task: 

Growing mutual trust to build shared strength. 

8. And if we are honest with ourselves, ndugu jirani, some of 

these forces are still very alive with us. They still shape our 

narratives. They still influence our relations. 

 

9. Yet our founding fathers, Julius Kambarage Nyerere and 

Mzee Jomo Kenyatta, saw beyond this prism. They understood 

that Africa’s future would not be secured in isolation but in unity, 

and planted the seed of regional integration because our 

destinies are intertwined and our strength lies in moving forward 

together. 

 

10. For decades, Tanzania and Kenya have walked side by side, 

a partnership forged in struggle and anchored in shared purpose. 

 

11. At its foundation stand two towering figures of African history: 

Julius Nyerere and Jomo Kenyatta. Their partnership, built on 

different but complementary visiyons, inspired a model of unity 

that transcended borders. Even during the struggle for 

independence, including the Mau Mau period, Tanzania stood 

with Kenya, affirming a shared belief in freedom, dignity, and self-

determination. 

 

12. That spirit gave birth to the East African Community (EAC) in 

1967. Though disrupted in 1977, it was rebuilt through dialogue and 

statesmanship, leading to its re-establishment in 1999. 

 

13. Today, that Community stands renewed and expanded, but 

its foundation remains the same: A growing partnership between 

our nations, defined not by the absence of challenges, but by our 

ability to overcome them and move forward together in pursuit of 

shared growth and shared strength. 

 

Honourable Members, 

 

14. It is this enduring foundation of shared history, shared 

sacrifice, and shared purpose that finds expressiyon in the ties that 

bind Tanzania and Kenya today. 

15. We share a border that stretches nearly 800km, from the 

Indian Ocean at Lunga Lunga and Horohoro, along Kilimanjaro, 

across the Masai Mara and Serengeti to Lake Victoria. That 

boundary is not merely a line on the map; it binds our destinies as 

a vibrant corridor of trade, culture, and human connection, where 

goods, ideas, and people flow, reminding us that our progress and 

setbacks are intertwined. 

 

16. We share a language, Kiswahili, spoken by over 100 million 

people across East Africa, making it one of the most widely 

spoken African languages and a powerful unifying force across 

our borders. We share communities such as the Maasai and the 

Kuria, whose lives straddle our boundaries, families that intermarry, 

traders who cross our borders daily, and entrepreneurs whose 

success depends on the seamless movement of goods and 

services. 

 

17. But perhaps the most powerful illustration of our unity is found 

in nature itself. Each year, during the great wildebeest migration, 

millions of animals move freely between the Serengeti and Masai 

Mara, guided not by borders but by survival. They do not stop at 

borders. They simply cross and return. What nature has made 

seamless, policy must not make difficult. 

 

Honourable Members, 

 

18. It is not lost on me that we are engaged in this important 

conversation nearly four decades after the collapse of the East 

African Community in 1977. We must reflect honestly on lessons we 

cannot afford to repeat. 

 

19. The collapse of the Community in 1977 was not, at its core, a 

clash of ideologies. Whether capitalism in Kenya or Ujamaa in 

Tanzania, each system sought to advance the welfare of the 

people. But governance, national or regional, is ultimately judged 

by its ability to deliver opportunity, equity, and prosperity. Where it 

does not, mistrust and divisiyon emerge. 

20. Our failure was not in building a shared economic visiyon 

that worked for all, and in retreating into narrow national interests 

instead of treating our shared resources, infrastructure, and 

markets as joint strategic assets for collective benefit. 

 

21. That was not their failure alone; it becomes our failure if we 

repeat it. And so, we must ask ourselves honestly: Are we moving 

forward together, or do we risk becoming victims of the same 

limiting forces? Are we already repeating mistakes of the past? 

 

Mr. Speaker, Honourable Members, 

22. The time has come for our generation to move beyond 

incremental progress towards decisive integration. Because our 

biggest barrier is not infrastructure or policy; it is the quiet mistrust 

that pervades our relations. That suspicion has cost us time, 

opportunity, and prosperity, and we can no longer afford it. 

 

23. Kenya and Tanzania are deeply interdependent. Our 

bilateral trade reached approximately $860 million in 2025, and 

we are on course to hitting 1 billion dollars this year, a reflection of 

growing opportunity. But this is only a fraction of what is possible.  

 

24. Investment cooperation stands as a central pillar of our 

bilateral relations. Kenyan enterprises have invested more than 

$1.7 billion in Tanzania, creating jobs, advancing skills transfer, and 

strengthening local capacity across key sectors- including 

manufacturing, energy, logistics, financial services, and 

agriculture.  

 

25. At the same time, Tanzanian investments in Kenya, now 

valued at over $336 million, are steadily expanding, driving 

employment, deepening corporate linkages, and fostering shared 

growth. With recent strategic investments from Tanzanian investors 

in Kenya, I expect the value of these investments to more than 

double by the end of this year.  

 

26. Joint ventures and SME partnerships, particularly in agro 

processing, continue to flourish. Underpinned by predictable 

policies, ongoing regulatory harmonisation, and strong investor 

confidence, these capital flows reflect the growing role of the 

private sector as the true engine of regional integration.  

 

27. These cross-border investments are not merely flows of 

capital; they are powerful catalysts for expanding trade. The 

deepening interdependence of our manufacturing and agro-

processing sectors is driving sustained demand for raw materials, 

while spurring investment in value addition and integrated supply 

chains for export.  

 

28. With the right policy support, this momentum can significantly 

expand bilateral trade beyond current levels and position our two 

economies to capture a larger share of opportunities within the 

East African Community and the African Continental Free Trade 

Area.  

 

29. Across the East African Community, intra-regional trade 

stands at between 15%and 20%, meaning the vast majority of our 

trade still takes place outside our region. Yet this is not a limitation; 

it is an opportunity. By trading more with each other, we create 

jobs, expand markets, strengthen industries, and build resilience 

against global shocks.  

 

30. At the heart of this opportunity are our young people. Across 

Kenya, Tanzania, and our wider region, millions of young men and 

women are entering the workforce each year with talent, 

ambition, and determination. What they seek is not charity, but 

opportunity.  

 

31. By deepening our integration, expanding trade, and 

investing in shared infrastructure, we are not only growing our 

economies, but we are also creating pathways to jobs, enterprise, 

and dignity for this generation of young people. In doing so, we 

are also addressing one of the most pressing challenges of our 

time, ensuring that the energy of our youth is harnessed for 

progress, stability, and shared prosperity.  

32. For this to happen, we must move beyond narrow national 

calculations and embrace a mindset of partnership, where each 

country’s progress reinforces the other’s success.  

 

33. It must be grounded in physical connectivity, shared 

infrastructure, and deliberate investments that bring our 

economies closer together in practical and measurable ways.  

 

34. That is why the projects we are advancing together are so 

consequential. 

 

35. The development of the road corridor from Malindi through 

Lunga Lunga to Dar es Salaam is not merely a transport upgrade; 

it is a strategic artery of commerce, tourism, and people-to 

people exchange along our Indian Ocean coastline.  

 

36. Similarly, the planned expansion of railway connectivity from 

Voi through Singida and onwards to Burundi represents a 

transformative step towards linking our hinterland markets, 

unlocking trade routes into the Great Lakes region, and 

positioning East Africa as a gateway between the Indian Ocean 

and the heart of the continent.  

 

37. The 400kV Kenya-Tanzania power interconnector, spanning 

over 500km, has done more than connect two grids. It has 

synchronised our electricity systems, enabled power trade, 

improved reliability, and reduced vulnerability to supply shocks.  

 

38. And as we look ahead, the proposed Shinyanga-Mabuki-

Kilgoris Rongai interconnector will deepen this integration further. It 

will expand transmission capacity, strengthen the Eastern Africa 

Power Pool, and allow us to optimise our diverse energy resources 

- Tanzania’s gas, Kenya’s geothermal and wind, and the region’s 

broader renewable potential - into a more reliable and 

competitive regional energy market.  

 

39. But infrastructure must also be owned in a way that creates 

confidence and shared responsibility. 

40. The recent decision by Uganda to acquire a stake in the 

Kenya Pipeline Company is significant. In one act, it transformed 

its role from a user to a partner, turning the pipeline into a shared 

regional asset anchored in mutual benefit, energy security, and 

long-term confidence.  

 

41. In the same spirit, Kenya stands ready to invest as a strategic 

partner in the proposed oil refinery in Tanga. While I would 

naturally have preferred such a facility in Mombasa, I fully 

recognise that Tanga, less than 200km away, is part of the same 

economic space.  

 

42. What matters is not whether the asset is on one side of the 

border or the other. What matters is whether it strengthens our 

shared prosperity.  

 

43. That is the model we must pursue: Shared corridors, shared 

energy systems, shared ownership, shared responsibility, and 

shared benefit.  

 

44. But infrastructure alone is not enough. Integration must also 

be supported by strong, credible, and effective institutions. That is 

why the decisions taken at the 25th Ordinary Summit of the East 

African Community in Arusha were both timely and necessary.  

 

45. First, we appointed Ambassador Stephen Patrick Mbundi, a 

Tanzanian national, as Secretary-General. As he assumed office 

on 25th April, 2026, Kenya reaffirms its full support. 

 

46. Second, we adopted a new financing model, 50% equal 

contribution and 50% assessed contributions, effective 1st July, 

2026. We also agreed to waive 50% of outstanding arrears on 

condition that the balance is cleared within two years.  

 

47. Third, we agreed that the quorum for all EAC organs shall be 

two-thirds of Partner States, streamlining decision-making and 

making our union more effective.  

48. Fourth, all Partner States must eliminate Non-Tariff Barriers by 

30th June, 2026, without exception. This is why, during this State 

Visit, President Suluhu Hassan and I directed our officials to act 

accordingly.  

 

49. To further ease the cumulative financial burden on the EAC, 

we also decided that East African Legislative Assembly Members 

should be paid by their respective National Assemblies with effect 

from December 2027, after the end of the tenure of the current 

Assembly.  

 

50. Honourable Members, implementation is now key. It requires 

a whole-of-government approach, with Parliament at the centre. 

Kenya has already moved, and a multi-agency technical team is 

in place to prepare the necessary legal and financial instruments.  

 

51. These decisiyons will unlock the full potential of the EAC as a 

pillar of the African Continental Free Trade Area. This is the 

agenda before us, and we must pursue it firmly, fully, and without 

hesitation. These are not minor administrative adjustments.  

 

They are structural reforms designed to ensure that the East 

African Community is not only aspirational, but functional and 

capable of delivering tangible outcomes for the East African 

people.   

 

52. Without strong institutions, even the most ambitious 

integration agenda will struggle to succeed.  

 

Mr. Speaker, Honourable Members, 

 

53. The true test of integration lies in trade. The East African 

Community must function as a dynamic economic bloc, one that 

expands opportunity, strengthens competitiveness, and delivers 

prosperity. 

 

54. Today, intra-East African trade remains below its potential, 

yet the opportunity is immense. Even modest increases would 

unlock billions in commerce, create jobs, expand industries, 

empower small businesses, and retain more value within our 

economies. 

 

55. The latest Quarterly Statistics Bulletin by the East African 

Community Secretariat underscores both our progress and our 

unfinished task. Total EAC trade grew from $124.9 billion in 2024 to 

$156.6 billion in 2025, an increase of over 25%.  

 

56. Within that, intra-East African trade rose by 28%, from $15.1 

billion to $19.3 billion. Yet, despite this growth, it still accounts for a 

fraction of our total trade, clear evidence that while momentum is 

building, the full potential of our regional market remains largely 

untapped.  

 

57. That gives us a better footing in the region and as part of a 

broader continental framework, including COMESA and, most 

significantly, the African Continental Free Trade Area.  

 

58. The AfCFTA is a historic opportunity to create a single market 

of over 1.5 billion people, with the potential to increase intra 

African trade by more than 80%, lift millions out of poverty, and 

expand opportunity for millions of young Africans whose talent 

and ambition must find expression not in constraint, but in growth, 

enterprise, and shared prosperity.  

 

59. The East African Community must position itself as a strong 

pillar within this continental architecture, leveraging our 

integration to expand trade across Africa and beyond.  

 

60. We have seen this model succeed elsewhere. The European 

Union, for example, has demonstrated how regional integration 

can create scale, enhance competitiveness, and strengthen 

global influence.  

 

61. We can, and must do the same, in a way that reflects our 

realities, our priorities, and our aspirations as East Africans.  

Honourable Members, 

 

62. A continent that remains divided by hesitation and mistrust 

cannot act with coherence and strength. It cannot coordinate 

effectively, and it cannot fully realise its potential. 

 

Honourable Members, 

 

63. The reform of the African Union is not optional; it is 

imperative. We must build an institution that is leaner, more 

focused, more effective, and decisively results-oriented, one that 

speaks with a single, coherent voice on global issues, aligns its 

organs with the priorities of its Member States, and, above all, 

translates decisions into tangible outcomes. 

 

64. This is not merely an administrative exercise; it is a strategic 

necessity. A stronger African Union is the engine of a stronger 

Africa, and reform is the bridge between aspiration and 

achievement. Without it, the promise of Agenda 2063 risks 

remaining unfulfilled. 

 

65. Central to this renewal is financial independence. For far too 

long, a significant share of the Union’s programmes has 

depended on external financing, undermining ownership, 

constraining strategic autonomy, and limiting our capacity to act 

with speed and certainty. 

 

66. Africa must fund its own priorities, set its own agenda, and 

engage the world from a position of confidence and self 

determination. Unity and ownership are not abstract ideals; they 

are the foundations of our collective strength. 

 

67. At the same time, the call for reform must extend beyond our 

continent to the very architecture of global governance. Reform is 

no longer a matter of preference; it is a matter of justice. A system 

that marginalises Africa cannot claim legitimacy, and a global 

order that excludes a continent of 1.5 billion people is inherently 

incomplete. 

68. Nowhere is this more evident than in the United Nations 

Security Council. A Council that excludes Africa cannot 

effectively secure Africa and without Africa, there can be no 

global security. Representation, therefore, is not symbolic; it is 

essential to building a stable and credible international system. 

 

69. Equally urgent is the reform of the international financial 

architecture. Today’s system reflects a different era and does not 

adequately respond to Africa’s realities. The cost of capital 

remains disproportionately high, access to long-term financing is 

constrained, and the pathway to development is unnecessarily 

burdened. 

 

70. If the cost of capital remains punitive, then the promise of 

development becomes performative. Reform must restore fairness 

to finance, expanding access to affordable capital for 

infrastructure, industrialisation, and climate resilience while 

ensuring that global institutions evolve to support, rather than 

hinder, Africa’s ambitions. 

 

71. This is not an African grievance; it is a global contradiction. A 

system that sidelines Africa ultimately undermines the stability and 

prosperity of the world itself. That is why we will carry this message 

to every forum, every summit, and every table until reform is no 

longer debated, but delivered. 

 

Honourable Members,  

 

72. Unity remains our greatest leverage. When Africa speaks in 

one voice, reform ceases to be a request and becomes an 

inevitability. Continental instruments such as the African 

Continental Free Trade Area are already demonstrating what is 

possible when we act together. We must now match that 

ambition with institutions and financial systems that enable 

progress rather than obstruct it. 

 

73. From strengthening regional and continental institutions to 

reshaping global finance and governance, the path forward is 

clear. We cannot build prosperity in isolation. We cannot secure 

progress alone. We cannot shape the future while divided. We 

must build it together, deliberately, systematically, and with 

unwavering resolve. 

 

Mr. Speaker, Honourable Members, 

 

74. As I bring this address to a close, allow me to reflect briefly on 

leadership. 

 

75. Leadership is, above all, a privilege that comes with 

responsibility. It demands that we honour our word, fulfil our 

promises, and deliver on the trust that our people have placed in 

us. 

 

76. The true test of leadership is not the offices we hold, but the 

outcomes we deliver, and the courage we show in delivering 

them. 

 

77. In Kenya today, we are making deliberate progress in 

expanding healthcare, strengthening education, and delivering 

housing at scale as part of a broader commitment to dignity and 

shared prosperity. These efforts have required courage, the 

courage to make difficult decisions in pursuit of long-term national 

gain. 

 

78. Because leadership is not about following the crowd, but 

about leading with conviction even when the path is not easy. 

 

79. It is in this same spirit that we must now lead beyond our 

borders because the choices we make as nations will determine 

the strength we build as a region, and the influence we command 

as a continent. 

 

80. The investments we are making in infrastructure, energy, and 

agriculture are not projects for one country alone. They are part of 

a broader vision of shared strength, one that connects our 

economies, aligns our interests, and advances our common 

future. 

81. And so, I extend a clear invitation to the private sector in the 

United Republic of Tanzania - let us partner in this transformation. 

Let us invest together, build together, and grow together so that 

the prosperity we create is not divided, but shared. 

 

Mr. Speaker, Honourable Members, 

 

82. In the end, the question before us is not whether we are 

neighbours. It is whether we will choose to act as partners. It is 

whether we will remain constrained by suspicion or rise together in 

shared strength. 

 

83. Because from neighbours, to nations, to the global stage, our 

future will be defined not by what separates us, but by what we 

choose to build together. 

 

84. Once again, I thank you, Your Excellency, Samia Suluhu 

Hassan, the Right Honourable Speaker, and the distinguished 

Members of this House for your honour of addressing this 

Parliament, and for the friendship that makes this partnership not 

only possible, but enduring. 

 

I thank you. Asanteni sana. 

 

SPIKA: Mheshimiwa Rais wa Jamhuri ya Kenya, lazima 

tukubali, address yako kwenye August House hii, inspiring, 

monumental, needs to be remembered. Ahsante sana. (Makofi) 

 

Sasa Mheshimiwa Rais, sisi tuna utamaduni kwenye Bunge, 

kwa mgeni wa heshima kama wewe, lazima tupate maoni mawili, 

matatu kutoka baadhi ya watu kwa dakika mbili mbili tu. 

 

Kwanza ninamkaribisha Mheshimiwa Aweso, ambaye ndiye 

anatoka kwenye mkoa ambao bomba la mafuta linapita. I hope 

hataongeza mke mwingine. (Makofi) 

 

Mheshimiwa Aweso karibu dakika mbili, tatu. 

(Makofi/Kicheko) 

Jiandae Mheshimiwa Kingu, jiandae Mheshimiwa Mama 

Kilango, jiandae Mheshimiwa Profesa Kabudi. 

 

WAZIRI WA MAJI: Mheshimiwa Spika, moyo usiyokuwa na 

shukurani hukausha yaliyo mema yote. (Makofi) 

 

Kwa dhati ya moyo, umenipa nafasi hii kutoa shukrani kwa 

niaba ya wananchi wa Mkoa wa Tanga. Nimshukuru sana Rais, 

Mheshimiwa Dkt. Samia Suluhu Hassan, kwa moyo wake na 

upendo wake wa kumkaribisha Rais wa Jamhuri ya Kenya, Dkt. 

William Samoei Ruto. Amezungumza mara nyingi sisi kwa wasaidizi 

wake kwamba Dkt. William Samoei Ruto ni kaka yake, na sisi kama 

wasaidizi wake, ametusisitiza mara kwa mara kufanya kazi kwa 

umoja na mshikamano. (Makofi) 

 

Mheshimiwa Spika, ninataka nikuhakikishie Mheshimiwa Rais 

Dkt. William Samoei Ruto, mimi ni Waziri wa Maji ambaye 

nimepewa dhamana. Tunafanya kazi kwa ukaribu na 

Mheshimiwa Engineer Eric Mugaa, ambaye ni Waziri wako wa Maji 

na Umwagiliaji wa Jamhuri ya Kenya. (Makofi) 

 

Mheshimiwa Spika, dunia ya sasa inataka viongozi 

watakaoleta matokeo, na Baba wa Taifa aliwahi kusema uongozi 

siyo cheo, uongozi ni matokeo. Mheshimiwa Dkt. Samia Suluhu 

Hassan na Mheshimiwa Dkt. William Ruto, hawa ni viongozi wetu 

wa matokeo. Tuwapigie makofi mengi sana. (Makofi) 

 

Mheshimiwa Spika, Imam Shafii aliwahi kusema, nyoyo za 

binadamu zinaongeza mapenzi makubwa hasa kwa viongozi 

ambao wanatenda mambo yaliyo mema kwa watu wao. Kwa 

haya ambayo amezungumza Mheshimiwa Rais wa Jamhuri ya 

Kenya pamoja na Mheshimiwa Rais Dkt. Samia Suluhu Hassan, 

hakika wataendelea kukumbukwa na kukumbukwa na kubaki 

katika historia kwa matendo mema ambayo wanawatendea 

hasa Watanzania pamoja na Jamhuri ya Kenya. (Makofi) 

 

Mheshimiwa Spika, mimi nimetokea Tanga, Mji wa Tanga 

tumekuwa tukitangatanga hasa katika maendeleo, lakini leo 

umezungumza hapa hakuna suala la ubinafsi katika maendeleo. 

Umesema refinery ikajengwe Tanga. Mungu atakubariki 

sana. (Makofi) 

 

Mheshimiwa Spika, ninataka nikuhakikishie, tukiwa kama 

viongozi wa Mkoa wa Tanga, tumeupokea mradi huu wa 

kimkakati kwa umoja na mshikamano na wala 

hatutotangatanga. Tutaleta ushirikiano, tuna Mkuu wa Mkoa mzuri 

na tuna viongozi wazuri. Pamoja na Mheshimiwa Rais wetu na 

maelekezo ambayo atakayoyatoa, tutahakikisha mradi huu 

unakamilika kwa wakati na manufaa yanakuwa makubwa kwa 

Watanzania na Wakenya, pamoja na nchi hizi za Maziwa Makuu 

na wenzetu wa Uganda. (Makofi) 

 

Mheshimiwa Rais, mimi sina maneno mengi sana ya kusema, 

ila kikubwa ukipata viongozi ambao wanawazia mema 

Watanzania pamoja na Wakenya, ni jambo kubwa. Mungu 

awabariki sana na Mungu atawalipa katika safari zenu. Ahsante 

sana Mheshimiwa Rais. (Makofi) 

 

SPIKA: Mheshimiwa Kingu. 

 

MHE. ELIBARIKI I. KINGU: Mheshimiwa Spika, kwa 

unyenyekevu mkubwa wa moyo wangu, ninaomba nitumie nafasi 

hii, kwanza kabisa kukushukuru wewe kwa kunipa heshima ya 

kutoa neno la shukrani kwa kaka yetu kipenzi, Mheshimiwa Rais 

Dkt. William Ruto kutoka Kenya, kipenzi cha Wabunge wengi wa 

Tanzania na kipenzi cha Watanzania wengi. (Makofi) 

 

Mheshimiwa Spika, maneno aliyoyatoa Mheshimiwa Rais Dkt. 

William Ruto katika Bunge hili leo, nafsi yangu imenikumbusha 

niamini ya kwamba ndoto za Hayati Baba wa Taifa Mwalimu Julius 

Kambarage Nyerere, ndoto za Jomo Kenyatta, zingali zinaishi 

katika mioyo ya Marais hawa wawili, Mheshimiwa Dkt. Samia 

Suluhu Hassan na Mheshimiwa Dkt. William Samoei Ruto, kipenzi 

cha Watanzania, kaka yetu kutoka Kenya. (Makofi) 

 

Mheshimiwa Spika, kwa hotuba aliyoitoa Mheshimiwa Rais 

Dkt. William Ruto, ninashawishika kabisa kuamini, mapenzi 

aliyonayo Mheshimiwa Rais wetu kwa Wakenya, mapenzi 

aliyonayo Mheshimiwa Rais, Dkt. Samia Suluhu Hassan kwa kaka 

yake Mheshimiwa Rais Dkt. William Ruto, yamenithibitishia beyond 

reasonable doubt kwamba Wananchi wa Kenya hawakufanya 

makosa kumchagua Mheshimiwa Rais Dkt. William Ruto kuwa 

kiongozi wao. (Makofi) 

 

Mheshimiwa Spika, Wananchi wa Kenya hawakufanya 

makosa kumwamini Mheshimiwa Rais Dkt. Samoei Ruto kuwa 

kiongozi wa nchi yetu jirani, watu ambao tunawapenda. Ninataka 

nikuhakikishie Mheshimiwa Rais Dkt. William Ruto, utakaporudi 

Kenya, fikisha salamu za Wabunge wa Tanzania, waambie Bunge 

la Tanzania linawachukulia Wakenya kama kaka na dada zao. 

Fikisha salamu kwa Wakenya, waambie Rais Mheshimiwa Dkt. 

Samia Suluhu Hassan na Spika wa Bunge la Tanzania 

anawachukulia Wakenya kama ndugu zao wa damu. (Makofi) 

 

Mheshimiwa Spika, borders haziwezi kutukutenganisha na 

ninataka nikuhakikishie sisi tutaendelea kukuombea na ninataka 

nikuachie neno la bwana kwa sababu ninajua nawe ni mpakwa 

wa mafuta wa bwana, ninajua huduma zako katika kazi ya 

bwana ninataka nikuachie neno la Bwana Mheshimiwa Rais Dkt. 

Ruto. Neno la Mungu linasema katika Zaburi ya 121: 7-8 na mimi 

kwa sababu pia ni mpakwa mafuta ninakuachia upako 

Mheshimiwa Rais Dkt. Ruto utakaporudi Kenya. (Makofi) 

 

Mheshimiwa Spika, neno la Mungu linasema; “Bwana 

atakulinda na mabaya yote, Bwana atakulinda nafsi yako, Bwana 

atakulinda utokapo na uingiapo, tangu sasa na hata milele.” 

Mheshimiwa Rais Dkt. Ruto bwana amekupa kibali usiyogope sisi 

Watanzania tunajivunia kazi za Mheshimiwa Dkt. Samia Suluhu 

Hassan. (Makofi) 

 

Mheshimiwa Spika, sisi Watanzania tunathamini kazi na 

mageuzi makubwa ambayo Mheshimiwa Rais wetu aliyafanya 

katika nchi hii na kwa sababu wewe umechagua kumwamini 

Mheshimiwa Rais wetu kama dada yako, sisi Waheshimiwa 

Wabunge wa Tanzania ni nani tusikuombee wewe ushinde 

uchaguzi wako mwakani bwana akubariki, neema ya Mungu 

ikufunike, malaika wa bwana wakuatamie. Nenda shujaa 

Mheshimiwa Dkt. Ruto tutakukumbuka Watanzania, sisi ni damu 

yako, sisi ni mifupa yako, bwana akubariki na kukutengemaza, 

katika jina la bwana ahsante Mheshimiwa Dkt. Rais Ruto. 

(Makofi/Kicheko) 

 

SPIKA: Mheshimiwa Mama Anne Kilango.  

 

MHE. ANNE K. MALECELA: Mheshimiwa Spika, Mheshimiwa 

Rais Dkt. William Ruto Rais wa Kenya Mimi ni dadako mkubwa 

niruhusu niite jina lako kidogo Mheshimiwa William. (Makofi) 

 

Mheshimiwa Spika, ukimwangalia Mheshimiwa Dkt. Rais Ruto 

moja kwa moja ana roho nzuri na ana upendo. (Makofi) 

 

Mheshimiwa Spika, mimi nimesikiliza hotuba yake vizuri tangu 

mwanzo, Waheshimiwa Wabunge alichotaka kutuambia 

Mheshimiwa Rais Dkt. Ruto amekuja kwa upendo kwetu. 

Anachotaka Mheshimiwa Rais Dkt. Ruto Wabunge wa Tanzania 

maana yake ukishazungumza Wabunge wa Tanzania 

ukizungumza nao umezungumza na Watanzania wote, message 

kubwa aliyoileta kwetu Mheshimiwa Rais Dkt. Ruto tuendelee 

kushirikiana sana. (Makofi) 

 

Mheshimiwa Spika, Mheshimiwa Rais Dkt. Ruto, sisi 

Watanzania tunawapenda sana Wakenya na nikwambie ukweli 

mimi ninasafiri kupitia kupitia Kenya mara kwa mara, tunapata 

mahusiano mazuri sana na Wakenya wenzetu, hatuna 

malalamiko na Wakenya wenzetu. Iwapo Kenya na Tanzania 

tunataka kweli tupate maendeleo ni lazima tushirikiane kama nyie 

mnavyoshirikiana, Mheshimiwa Rais Dkt. Ruto na Mheshimiwa Rais 

Dkt. Samia Suluhu Hassan ninyi wawili mnavyopendana na sisi na 

Wakenya tutaendelea kupendana hivyo hivyo. (Makofi) 

 

Mheshimiwa Spika, kwa sababu nimepata nafasi hii kidogo 

ya kuzungumza na wewe nikuletee salamu kutoka kwa Baba 

yako anaitwa John Samuel Malecela, ndiye mume wangu. 

(Makofi)  

Ameniambia nikusalimie sana, lakini na sisi wanawake wa 

Tanzania tunaomba ukamsalimie sana Mama Rahel Ruto, 

tunampenda sana, tunamtamani sana na tumesikitika leo hukuja 

naye lakini mpelekee salamu zetu. (Makofi) 

 

Mheshimiwa Spika, ahsante sana. (Makofi) 

 

SPIKA: Ahsante. Mheshimiwa Profesa Kabudi, Chief Whip. 

 

WAZIRI WA NCHI, OFISI YA WAZIRI MKUU, SERA, BUNGE, 

URATIBU NA WENYE ULEMAVU: Mheshimiwa Spika, nami niungane 

na wenzangu wote kumshukuru sana Mheshimiwa Rais wa 

Jamhuri ya Muungano wa Tanzania Dkt. Samia Suluhu Hassan kwa 

kumwalika ndugu yetu Mheshimiwa Rais Dkt. William Kipchirchir 

Samoei Arap Ruto, Chief of the Order of the Golden Heart and 

Chief of the Order of Burning Spear. (Makofi) 

 

Mheshimiwa Dkt. Ruto umezungumza hotuba yako yenye 

maono makubwa, yenye utuo na mimi ninataka nikuambie leo 

unaye ndugu yako humu ndani ya Bunge ambaye yawezekana 

wengi hawafahamu kwamba ni ndugu yako naye anaitwa 

Mheshimiwa Asia Halamga. (Makofi) 

 

Mheshimiwa Rais, huyu ni Mdatoga ambayo wote mlitoka 

mlikotoka, ninyi mkabaki Wakalenjini, wao wakaja mpaka 

Serengeti, wakaingia Ngorongoro, wakaingia Hanang. Kwa hiyo, 

ulipozungumza leo na nalisema hili kwa sababu watu wanadhani 

undugu wa Wakenya na Watanzania ni kwa sababu ya mpaka 

lakini huyu ni ndugu yako wa damu, Mheshimiwa Asia Halamga. 

(Makofi) 

 

Mheshimiwa Dkt. Ruto umezungumza jambo la kweli kabisa 

wakati wa Maumau wako ndugu zetu kutoka Kenya ambao 

walikuja, waliotoka Nyeri walienda Maswa na waliotoka Kiambuu 

walienda Mufindi na wengine walipanda mpaka kuwa Mawaziri 

katika Baraza la Mawaziri la Tanzania, Mheshimiwa Joseph James 

Mungai. (Makofi) 

Mheshimiwa Spika, kwa hakika kabisa leo umekuja kwa 

ndugu zako na ulipotaja Singida ndiyo njia ambayo ndugu zako 

hawa walipowaacha ninyi kule walikuja moja kwa moja kama 

Sinbad. (Makofi)  

 

Mheshimiwa Rais, lakini leo umezungumza mambo 

makubwa sana; moja tuzalishe mali sisi wenyewe kwa kutumia 

rasilimali zetu hapa ili tujenge ajira, lakini tulete maisha bora kwa 

watu wetu, maana yake unazungumzia yale yale aliyozungumza 

Baba wa Taifa Mwalimu Julius Kambarage Nyerere katika kazi 

yake ya mwisho kabla ya kupandishwa cheo kwenda mbinguni, 

kwamba ni lazima sisi watu tujitegemee na kujitegemea ni sisi 

kufanya kazi kwa pamoja na kuzalisha kwa pamoja. (Makofi) 

 

Mheshimiwa Rais, wakati umefika sasa wa kuanza 

kutengeneza bidhaa na kuziuza nje ya Afrika ya Mashariki kama 

Made in East Africa. (Makofi) 

 

Mheshimiwa Dkt. Ruto na sisi wote turudi tena tuisome upya 

The Kampala Agreement of 1964 as it was amended in Mbale in 

1965 and that should be now the spirit of what you have said 

today. We need to join hands in order to make East Africa again 

prosperous, strong and united. (Makofi) 

 

We made terrible mistakes in 1967 which we should not 

repeat again, we should not repeat again. We did it because of 

our short-sightedness. Now, it is time as you have said in your 

speech for all East Africans to be emboldened to work together. 

Kenya, Tanzania and Uganda we have a historical responsibility of 

making East Africa move forward, move forward and forge 

forward united. (Applause) 

 

Mheshimiwa Spika, nikushukuru sana kwa hotuba yako 

ambayo imetupa mambo mengi sana na hotuba ya Mzee Moi 

ninayo hapa kwenye Hansard zetu ya tarehe 12 Novemba, 2002 

na ninaamini kabisa Mheshimiwa Spika baadaye Mheshimiwa Rais 

Dkt. Ruto atapata hotuba hii katika Hansard ya Tanzania aone 

alichokisema Mheshimiwa Rais Moi na alichokisema yeye leo na 

wote wamezungumzia jambo moja Kenya siyo adui wa Tanzania 

na Tanzania siyo adui wa Kenya, sisi wote ni ndugu. (Makofi) 

 

Mheshimiwa Spika, na mimi nichukue fursa hii kukushukuru 

sana kwa kuongoza Bunge hili kwa umahiri mkubwa na 

kuhakikisha leo mgeni wetu amepata heshima kubwa hapa 

Dodoma. (Makofi) 

 

Mheshimiwa Spika, ninakushukuru sana. 

 

SPIKA: Ahsante.   

 

Mheshimiwa Rais Dkt. Ruto, hayo ni maneno machache 

kutoka kwa wachache, wote humu ndani wangekwenda kwenye 

njia hiyo hiyo.  

 

Mheshimiwa Dkt. Ruto, bila amani haya hatuwezi kuyafanya, 

mataifa yetu lazima yasimame kwenye amani. Alivyoingia 

madarakani mara ya kwanza Mheshimiwa Rais Dkt. Samia, alijua 

mafanikio yake kuwe na amani na umoja kwenye Taifa letu. 

(Makofi) 

 

Kitu cha kwanza alichokifanya ni kuwarudisha wapinzani 

wote waliokimbia Tanzania, wote na kuwalipa wale waliokuwa na 

madai ya pesa taslimu kuonesha moyo wake wa kutaka one 

Tanzania, one nation na katika 4R zake, falsafa zake Mheshimiwa 

Rais na sasa anakwenda mbele zaidi kuonesha dunia na 

Watanzania we can work together. Hivi karibuni amemteua 

Deputy Minister, Ofisi Waziri Mkuu kutoka opposition, Mheshimiwa 

Munisi. (Makofi) 

 

Huyu ndiyo Rais anayeonesha maono, peke yake hawezi, 

lazima wote tushirikiane naye. Viongozi wa dini zote tuweke 

maslahi ya nchi mbele, nawaomba sana. (Makofi) 

 

Mheshimiwa Rais wa Kenya, Mheshimiwa Dkt. Ruto, kwa 

niaba ya Wabunge hawa nakushukuru sana kwa namna 

ulivyotupa maneno na kujenga umoja wetu. Kwa namna ya 

pekee kabisa tunatoa shukrani za dhati kwa Mheshimiwa Rais wa 

Jamhuri ya Muungano wa Tanzania, Mheshimiwa Dkt. Samia 

Suluhu Hassan. Tunamshukuru kwa jitihada zake za kuendeleza na 

kuimarisha ushirikiano wa Kikanda na wa Kimataifa. (Makofi) 

 

 Kupitia uongozi wake thabiti na mwaliko wake rasmi, 

tumepata heshima hii kubwa ya kuwa na mgeni wetu hapa 

Bungeni leo ambaye ndio wewe. Tunampongeza Mheshimiwa 

Rais kwa jitiada zake za kufungua milango ya fursa na kuimarisha 

mtangamano wa Afrika Mashariki. Hiki ni kielelezo tosha cha 

uongozi wake uliotukuka. (Makofi) 

 

Mheshimiwa Rais, ziara yako imetupa hamasa kubwa na 

kuonesha umuhimu wa mihili yetu ya dola kufanya kazi pamoja 

kwa ajili ya maendeleo ya watu wa Afrika Mashariki. Aidha, 

umeonesha nia ya dhati ya kukuza na kuendeleza uhusiano na 

umoja wetu wa historia kati ya Kenya na Tanzania ambayo 

umeasisiwa na viongozi wetu waliopita. 

 

 Tunakumbuka Novemba tarehe 12, 2002 Mheshimiwa Rais 

Daniel Arap Moi alipohutubia Bunge alisisitiza umoja ambapo 

alisema; “Our people will never move forward unless we are 

united.” (Makofi) 

 

Mheshimiwa Rais, kuhusu diplomasia ya Kibunge, Mabunge 

ya nchi zetu mbili yamekuwa na ushirikiano wa karibu kwa muda 

mrefu Uganda, Kenya na sisi. Kushirikiana katika mikutano ya 

Kibunge ya Kimataifa na ya Kikanda hususani kupitia Chama cha 

Mabunge ya Nchi Wanachama wa Jumuiya Madola 

(Commonwealth Parliamentary Association) na Umoja wa 

Mabunge Duniani (Inter-Parliamentary Union). (Makofi) 

 

(Hapa kipaza sauti kilizimika) 

 

SPIKA: Mheshimiwa Rais, kabla hatujakuaga, tunakutakia 

safari njema kurudi nyumbani na ukaongoze Taifa lako na 

wananchi wa Kenya. (Makofi) 

 

Mwalimu Nyerere Baba wa Taifa, Taifa letu aliwahi kukaa na 

Mzee Jomo Kenyatta na Mwalimu akamwambia; “Unity will not 

make us rich, but it can make it difficult for Africa and the African 

peoples to be disregarded and humiliated.” Mwalimu Nyerere na 

Mzee Jomo Kenyatta akamjibu; “You and I must work together to 

develop our country, to get education for our children, to have 

doctors, to build roads, to improve or provide all day-to-day 

essentials,” Jomo Kenyatta. (Makofi) 

 

Mheshimiwa Rais, mali zitaondoka, watu wataondoka, utu 

wetu hautaondoka. (Makofi) 

 

Tunajua tulipotoka na tunajua tunapokwenda, the only thing 

we should walk the talk. Bila kubadilika mindset zetu, hatuwezi 

kupambana na the new world order ambayo sasa hivi ipo 

duniani. (Makofi) 

 

 Tushikamane, tupendane, tuambizane kwenye tatizo, 

tuitane tuzungumze, and we will move together. We open pages 

together for the future and benefit of our people. (Makofi) 

 

Baada ya maneno haya Mheshimiwa Rais, nakushukuru tena 

sana kwa ujio wako na kututembelea Bungeni na kutupa maneno 

muhimu sana. Mataifa haya tukiungana, GDP ya East African 

Community sasa hivi ni almost 419 billion and we can do more 

kwa mashirikiano haya. (Makofi) 

 

Baada ya maneno haya nasitisha shughuli za Bunge mpaka 

saa 11.00 jioni. (Makofi) 

 

(Saa 7.24 Mchana Bunge Lilihairishwa hadi Saa 11:00 Jioni) 

 

(Saa 11.00 Jioni Bunge Lilirudia) 

 

Mwenyekiti (Mhe. Cecilia D. Paresso) Alikalia Kiti 

 

MWENYEKITI: Waheshimiwa Wabunge, tukae. 

 

Katibu. 

NDG. BAKARI KISHOMA – KATIBU MEZANI: 

 

HOJA ZA SERIKALI 

 

Makadirio ya Mapato na Matumizi ya Wizara ya Maji kwa  

Mwaka wa Fedha 2026/2027 

 

(Majadiliano Yanaendelea) 

 

MWENYEKITI: Waheshimiwa Wabunge, tunaendelea, sasa 

ninamwita Mwenyekiti wa Kamati ya Kudumu ya Bunge ya Maji 

na Mazingira na kwa niaba yake Makamu Mwenyekiti wa Kamati. 

(Makofi) 

 

MHE. PIUS Z. YANDA – MAKAMU MWENYEKITI WA KAMATI YA 

KUDUMU YA BUNGE YA MAJI NA MAZINGIRA: Mheshimiwa 

Mwenyekiti, kwa niaba ya Mwenyekiti wa Kamati, nimesimama 

mbele ya Bunge lako Tukufu kuwasilisha Taarifa ya Kamati ya 

Kudumu ya Bunge ya Maji na Mazingira kuhusu utekelezaji wa 

bajeti ya Wizara ya Maji kwa mwaka wa fedha 2025/2026 pamoja 

na maoni ya Kamati kuhusu Makadirio ya Mapato na Matumizi ya 

Wizara hiyo kwa mwaka wa fedha 2026/2027. 

 

Mheshimiwa Mwenyekiti, muundo wa taarifa hiyo unazingitia 

masharti ya Kanuni ya 145 kuhusu muundo wa taarifa yoyote ya 

Kamati inayowasilishwa Bungeni. Kwa msingi huo taarifa hii 

imegawanyika katika sehemu kuu tatu; Sehemu ya kwanza ni 

utangulizi, sehemu ya pili ni uchambuzi na tathmini ya utekelezaji 

wa majukumu ya bajeti ya Wizara ya Maji kwa mwaka wa fedha 

2025/2026 pamoja na uchambuzi wa makadirio ya mapato na 

matumizi kwa mwaka wa fedha 2026/2027 na sehemu ya tatu ni 

maoni, ushauri, mapendekezo ya Kamati kwa Serikali na hitimisho. 

 

Mheshimiwa Mwenyekiti, msingi wa uchambuzi wa Kamati; 

Kamati ilitembelea miradi mitano ya maendeleo iliyotengewa 

fedha na Serikali chini ya Wizara ya Maji. Pia ilipokea na kujadili 

Taarifa ya Wizara ya Maji Fungu 49 kuhusu utekelezaji wa 

majukumu ya Wizara kwa mwaka wa fedha 2025/2026 pamoja na 

Makadirio ya Mapato na Matumizi ya Wizara hiyo kwa mwaka wa 

fedha 2026/2027. 

 

Mheshimiwa Mwenyekiti, kwa urahisi wa ufuatiliaji na uamuzi 

wa Kibunge, naomba kubainisha matokeo ya uchambuzi kama 

ifuatavyo; moja ni uzingatiaji wa ushauri uliotolewa na Kamati kwa 

mwaka wa fedha 2025/2026. 

 

Mheshimiwa Mwenyekiti, naomba kulijulisha Bunge lako 

Tukufu kuwa kwa kiasi kikubwa ushauri wa Kamati umezingatiwa 

japo siyo kwa asilimia mia moja kwa sababu maoni yote 

yaliyotolewa yapo kwenye hatua za utekelezaji kama ifuatavyo: - 

 

(a) Ushauri kuhusu kuhamasisha Mamlaka ya Maji Tanga 

kufanya vizuri kwenye Hati Fungani ya Kijani (Green Bond). 

 

Mheshimiwa Mwenyekiti, Kamati imetaarifiwa kuwa Serikali 

kupitia Mfuko wa Taifa wa Maji, imeendelea kuisimamia na 

kuihamasisha Mamlaka ya Maji Tanga kufanya vizuri katika 

matumizi ya fedha za Hati Fungani na kulipa kwa wakati 

wawekezaji ili kuvutia mamlaka hiyo kuiga.  

 

(b) Ushauri kuhusu taasisi tisa za umma zinazodaiwa ankara 

za matumizi ya maji kiasi cha shilingi bilioni 61.42 kulipa madeni 

hayo kabla ya tarehe 30/06/2025. 

 

Mheshimiwa Mwenyekiti, Kamati imepokea taarifa kuwa, 

Serikali kupitia Mamlaka za Maji imeendelea kuzifuatilia taasisi 

husika ili kuhakikisha zinalipa madeni hayo kwa wakati. Vilevile, 

Mamlaka za Maji zitaendelea kufunga dira za maji za malipo 

kabla ya matumizi (prepaid meters) katika taasisi za umma 

ambapo hadi mwezi Februari 2026, jumla ya taasisi 52 

zimefungiwa dira hizo.  

 

(c) Kuhusu Serikali kulipa madai ya wakandarasi kiasi cha 

shilingi 534.725 kabla ya tarehe 30 Juni. 

 

Mheshimiwa Mwenyekiti, utekelezaji wa jambo hili ni 

kwamba, Serikali imeendelea kulipa madai ya wakandarasi 

wanaotekeleza miradi ya maji katika maeneo mbalimbali nchini, 

ambapo hadi Februari, 2026 jumla ya shilingi bilioni 261.7 

zimelipwa kwa wakandarasi, washauri elekezi na wazabuni wa 

huduma nyingine. 

 

Mheshimiwa Mwenyekiti, Kamati inasisitiza kuendelea kulipa 

madeni hayo ili miradi ikamilike kwa wakati.  

 

(d) Kuhusu kukabiliana na upungufu wa lita milioni 70.4 za 

maji kwa siku katika Jiji la Dodoma. 

 

Mheshimiwa Mwenyekiti, Kamati imepokea taarifa kuwa 

utekelezaji wa awamu ya pili ya mradi wa ujenzi wa mtandao wa 

maji Nzuguni unagharimu shilingi bilioni 5.51 unaendelea na 

unatarajiwa kukamilika mwezi Juni, 2026. 

 

Mheshimiwa Mwenyekiti, ni rai ya Kamati kwamba Serikali 

itaendelee kutekeleza miradi ya maji kikamilifu katika Mkoa wa 

Dodoma ili kuboresha ustawi wa wananchi.  

 

 

Mheshimiwa Mwenyekiti, matokeo ya ukaguzi wa miradi ya 

maendeleo; naomba kulijulisha Bunge lako Tukufu matokeo ya 

miradi hiyo ni kama ifuatavyo; moja, Mradi wa Ujenzi wa Bwawa 

la Maji – Kidunda, Morogoro. 

 

Mheshimiwa Mwenyekiti, ujenzi huo ulianza tarehe 18 Juni, 

2023 na unatarajiwa kukamilika tarehe 17 Juni, 2026, kwa 

gharama ya shilingi bilioni 329.466. Hadi kufikia mwezi Februari, 

2026 utekelezaji wa mradi huu ulikuwa umefikia 47% ya lengo. 

Jumla ya fedha zilizolipwa ni shilingi bilioni 128.7 hadi kufikia 

Februari, 2026. 

 

Mheshimiwa Mwenyekiti, Kamati inaipongeza Serikali, kwa 

kutoa fedha kwa ajili ya ujenzi wa mradi huu mkubwa. Aidha, 

Serikali iendelee kutoa fedha kikamilifu na kwa wakati ili 

kukamilisha mradi huu wa kimkikati.  

Mheshimiwa Mwenyekiti, Mradi wa Usambazaji Maji Dambia 

– Haydom, Wilaya ya Mbulu; mradi una gharama ya shilingi bilioni 

41.23. Hadi kufikia mwezi Machi, 2026, mkandarasi tayari 

ameshalipwa kiasi cha shilingi bilioni 10.197 na kuwezesha 

utekelezaji wa 44.5%. 

 

Mheshimiwa Mwenyekiti, Kamati inatoa rai kwa Serikali, 

kuhakikisha mkandarasi huyo analipwa kiasi cha fedha kilichobaki 

kwa wakati.  

 

Mheshimiwa Mwenyekiti, mradi wa upanuzi wa scheme Jijini 

Arusha kwenda Nanja Wilaya ya Monduli; mradi unatekelezwa 

kwa gharama ya shilingi bilioni 20.32, mradi huu umefikia 11% ya 

lengo.  

 

Mheshimiwa Mwenyekiti, Mradi wa Maji Same – Mwanga; 

mradi ulikadiliwa kutumia kiasi cha shilingi bilioni 406.103 na hadi 

Hadi kufikia Februari, 2026 shilingi milioni 300 zimeshatumika kwa 

ajili ya utekelezaji wa mradi. 

 

Mheshimiwa Mwenyekiti, Kamati inaipongeza Serikali kwa 

kusimamia kikamilifu utekelezaji wa awamu ya kwanza na kuanza 

maandalizi ya kusambaza maji kwenye awamu ya pili ya mradi.  

 

Mheshimiwa Mwenyekiti, mradi wa ujenzi wa kusambaza 

maji Mkinga – Horohoro; hadi kufikia mwezi Machi, 2026 mradi 

umepokea kiasi cha shilingi bilioni 11.320 sawa na 32% ya bajeti 

iliyoidhinishwa. 

 

Mheshimiwa Mwenyekiti, Kamati ilipotembelea mradi huu 

ilijulishwa kuwa utekelezaji umefikia 65%. 

 

Mheshimiwa Mwenyekiti, ni rai ya Kamati kwamba fedha 

zilizotengwa zitolewe kwa wakati na kikamilifu.  

 

Mheshimiwa Mwenyekiti, makusanyo ya maduhuli; katika 

mwaka wa fedha 2025/2026, Wizara ya Maji - Fungu 49 

iliidhinishiwa kukusanya jumla ya shilingi bilioni 1.7. Hadi mwezi 

Februari, 2026 makusanyo halisi yalikuwa shilingi bilioni 805.26 sawa 

na 50.2% ya lengo la mwaka. Mchanganuo wa makadirio ya 

makusanyo ya maduhuli unaainishwa kwenye Kielelezo namba 

moja. 

 

Mheshimiwa Mwenyekiti, uchambuzi wa Kamati unaonesha 

kuwa mwenendo wa ukusanyaji wa maduhuli kwa Wizara ya Maji 

kwa kipindi cha robo ya tatu ya utekelezaji wa Bajeti ni 50.02% ya 

lengo kwa ukusanyaji kwa mwaka. Ukusanyaji huu uko chini ya 

kiwango kwa kipindi hiki na unapaswa kuwa zaidi ya 66%.  

 

Mheshimiwa Mwenyekiti, hali ya upatikanaji wa fedha hadi 

Februari, 2026; Kamati ilifanya uchambuzi wa hali ya upatikanaji 

wa fedha kwa bajeti ya mwaka 2025/2026 na matokeo ya 

uchambuzi yameonesha mambo yafuatayo: -  

 

Mheshimiwa Mwenyekiti, matumizi ya kawaida; Fungu 49 

lilitengewa jumla ya shilingi bilioni 73.779 kwa ajili ya matumizi ya 

kawaida. Kati ya fedha hizo, shilingi bilioni18.081sawa na 25% ni 

kwa ajili ya gharama Matumizi Mengine (OC), na shilingi bilioni 

55.69 sawa na na 75% ni kwa ajili ya kulipa mishahara ya 

watumishi wa Wizara na taasisi zake. 

 

Mheshimiwa Mwenyekiti, hadi mwezi Februari, 2026 fedha 

zilizopokelewa ni jumla ya shilingi bilioni 8.346 kwa ajili ya Matumizi 

Mengine (OC), sawa na 46% na shilingi bilioni 39.13 sawa na 70% 

za mishahara. 

 

Mheshimiwa Mwenyekiti, Serikali ihakikishe inatoa fedha zote 

kama zilivyoidhinishwa na Bunge ifikapo tarehe 30 Juni 2026.  

 

Mheshimiwa Mwenyekiti, hali ya upatikanaji wa fedha za 

maendeleo; katika mwaka wa fedha, 2025/2026 Fungu 49 

liliidhinishiwa jumla ya shilingi bilioni 824.496 kwa ajili ya miradi ya 

maendeleo. Kati ya fedha hizo shilingi bilioni 340.463 ni fedha za 

ndani kupitia Mfuko Mkuu wa Serikali na Mfuko wa Taifa wa Maji 

na shilingi bilioni 484.033 ni fedha za nje. 

Mheshimiwa Mwenyekiti, hadi mwezi Februari, 2026 Wizara 

imepokea jumla ya shilingi bilioni 612.384 sawa na 74.3% ya lengo 

la fedha za maendeleo. 

 

Mheshimiwa Mwenyekiti, matokeo ya uchambuzi wa 

upatikanaji wa fedha kwa ajili ya miradi ya maendeleo 

unaonesha kuwa upatikanaji wa fedha kwa ajili ya kugharimia 

miradi ya maendeleo inayolenga kuimarisha upatikanaji wa 

huduma ya maji safi na salama ulifikia 74.3% ya bajeti 

iliyoidhinishwa na Bunge kwa ajili hiyo. Upatikanaji wa fedha za 

ndani kwa ajili ya miradi ya maendeleo ni 74.7% ya bajeti 

iliyoidhinishwa na Bunge kwa ajili hiyo.  

 

Kwa upande wa fedha kutoka nje upatikanaji wake ulifikia 

73.9% ya bajeti iliyoidhinidhwa na Bunge. Hali hii inaonesha 

kwamba mapokeo ya fedha ni ya kuridhisha. Mchanganuo wa 

upatikanaji wa fedha za maendeleo ni kama unavyoonekana 

katika Kielelezo namba tatu.  

 

Mheshimiwa Mwenyekiti, matokeo ya uchambuzi wa taarifa 

ya utekelezaji wa mpango na bajeti kwa mwaka wa fedha 

2025/2026; pamoja na mafanikio yaliyopatikana katika bajeti ya 

mwaka wa fedha 2025/2026, zipo changamoto kama zifuatazo; 

mahitaji makubwa ya fedha kwa ajili ya utekelezaji wa miradi 

mikubwa ya kimkakati ya maji, uchafuzi na uharibifu wa vyanzo 

vya maji, uendelevu wa miradi ya maji vijijini kuhusu uchambuzi 

wa mpango na makadirio ya mapato na matumizi ya Wizara ya 

Maji kwa mwaka wa fedha 2026/2027.  

 

Mheshimiwa Mwenyekiti, makadirio ya makusanyo ya 

maduhuli; katika mwaka wa fedha 2026/2027 Wizara ya Maji - 

Fungu 49 inatarajia kukusanya jumla ya shilingi bilioni 1.816 

kutokana na vyanzo mbalimbali vya mapato. 

 

Mheshimiwa Mwenyekiti, matokeo ya uchambuzi 

yanaonesha kuwa;  

 

(a)  Lengo la ukusanyaji wa maduhuli kwa mwaka wa fedha 

2026/2027 limeongezeka kwa 7% ikilinganishwa na 

makadirio ya makusanyo kwa mwaka wa fedha 

2025/2026.  

 

(b)  Lengo la ukusanyaji wa Maduhuli kwa upande wa Leseni 

za Kampuni za utafiti limeongezeka kwa 39% na ada ya 

huduma za maabara na mauzo ya nyaraka za zabuni 

havijaongezeka. 

 

Mheshimiwa Mwenyekiti, kwa uchambuzi huu Kamati 

inaipongeza Serikali kwa ongezeko hilo.  

 

Mheshimiwa Mwenyekiti, uchambuzi wa makadirio ya bajeti; 

Wizara ya Maji inaomba kuidhinishiwa na Bunge lako Tukufu jumla 

ya shilingi trilioni1.12 ni ongezeko la 25%, ukilinganisha na bajeti ya 

mwaka wa fedha unaoisha 2025/2026. Kati ya fedha hizo shilingi 

bilioni 80.652 ni kwa ajili ya Matumizi ya Kawaida na trilioni 1.039 ni 

kwa ajili ya Miradi ya Maendeleo. Kati ya fedha hizo za 

maendeleo shilingi bilioni 401.203 ni fedha za ndani na shilingi 

bilioni 638.336 ni fedha za nje. Uchambuzi wa ulinganisho huo 

unaonesha katika kielelezo namba tano. 

 

Mheshimiwa Mwenyekiti, mchanganuo wa ulinganisho wa 

bajeti ya matumizi ya kawaida kwa mwaka wa fedha 2025/2026 

na 2026/2027; katika mwaka wa fedha 2026/2027, Wizara ya Maji - 

Fungu 49 imetengewa jumla ya shilingi bilioni 80.652 kwa ajili ya 

Matumizi ya Kawaida na hili ni ongezeko la 9% ukilinganisha na 

mwaka unaoisha wa 2025/2026. Kati ya fedha hizo, shilingi bilioni 

16.273 sawa na 20.2% ni kwa ajili ya kugharamia Matumizi 

Mengineyo (OC), na shilingi bilioni 64.378 ni sawa na 79.8% na ni 

kwa ajili ya kulipa mishahara ya watumishi wa Wizara na taasisi 

zake. 

 

Mheshimiwa Mwenyekiti, uchambuzi wa Kamati unaonesha 

kuwa bajeti ya Wizara ya kuimarisha huduma ya maji safi na 

salama imeongezeka kwa 9%. Matumizi Mengineyo (OC) 

imepungua kwa kiasi cha shilingi bilioni 1.808 sawa na 10%. 

Mchanganuo wa mgawanyo wa fedha hizo unaonekana kwenye 

Kielelezo namba tano. 

 



5 MEI, 2026 

201 

 

Mheshimiwa Mwenyekiti, makadirio ya matumizi ya miradi ya 

maendeleo; kwa mwaka wa fedha 2026/2027, Wizara ya Maji 

inaomba kuidhinishiwa kiasi cha shilingi trilioni 1.039 kwa ajili ya 

utekelezaji wa miradi ya maendeleo. Fedha hizo ni kiasi cha 

shilingi bilioni 401 sawa na 39% ni fedha za ndani na bilioni 638.338 

sawa na 61% ni fedha za nje. Jedwali namba tano linaonesha 

mchanganuo huu. 

 

 Mheshimiwa Mwenyekiti, uchambuzi wa Kamati unaonesha 

kuwa bajeti ya Wizara ya Maji kwa ajili ya kugharamia miradi ya 

maendeleo imeongezeka kwa 26% ikilinganishwa na bajeti ya 

mwaka wa fedha 2025/2026. Bajeti ya fedha za nje imeongezeka 

kwa 32% ikilinganishwa na bajeti ya mwaka wa fedha 2025/2026. 

Hali hii ni dalili nzuri kwamba nchi yetu kuwa ina mahusiano mazuri 

na washirika wa maendeleo. Hata hivyo ni rai ya Kamati kwamba 

Serikali ifuatilie kwa karibu ili fedha hizi zitolewe ili ziweze 

kupangiwa matumizi. Serikali itafute vyanzo vipya vya fedha za 

ndani vyenye uhakika ili kuongeza nguvu katika utekelezaji wa 

miradi ya maji mijini na vijijini. 

 

Mheshimiwa Mwenyekiti, Kamati inaipongeza Serikali kwa 

nyongeza hiyo. Aidha, ni dhahiri kwamba ongezeko hilo 

halitoshelezi ukilinganisha na mahitaji halisi ya fedha zinazohitajika 

katika utekelezaji wa miradi yote.  

 

Mheshimiwa Mwenyekiti, ulinganisho wa bajeti ya Wizara ya 

Maji dhidi ya bajeti ya Serikali. Jumla ya fedha inayoombwa ya 

Wizara ya Maji kwa mwaka wa fedha 2026/2027 ni shilingi trilioni 

1.12 huku Bajeti Kuu ya Serikali ikiwa ni shilingi trilioni 62.334 sawa 

na 02% ya Bajeti Kuu ya Serikali. Tathmini inaonesha kuna 

ongezeko la bajeti ya Taifa kwa 09% na bajeti ya sekta ya maji 

kwa 25% ikilinganishwa na bajeti ya mwaka ulioisha. Kielelezo 

kimeonesha ulinganisho huu. 

 

 Mheshimiwa Mwenyekiti, maoni na ushauri wa Kamati; 

maoni ya Kamati; naomba kubainisha maoni ya Kamati ambayo 

yamezingatia changamoto zinazoikabili sekta ya maji. 

Changamoto hizo ni pamoja na:- 

(a) Mahitaji makubwa ya fedha kwa ajili ya utekelezaji wa 

miradi mikubwa ya kimkakati ya maji; na 

 

(b) Baadhi ya taasisi za Serikali kutolipa deni la ankara za 

huduma ya maji iliyotolewa na mamlaka za maji kwa 

mwaka 2025/2026 deni likiwa ni kiasi cha shilingi bilioni 

61.42.  

 

Mheshimiwa Mwenyekiti, taarifa ya mwaka 2025/2026 

ilionesha changamoto ya malimbikizo ya madeni ya wakandarasi, 

washauri elekezi na wazabuni ni kiasi cha shilingi bilioni 634.72. 

Hadi mwezi Februari 2026, Serikali ilikuwa imeshalipa shilingi bilioni 

261.7. 

 

Mheshimiwa Mwenyekiti, uchafuzi na uharibifu wa vyanzo 

vya maji; changamoto nyingine ni uelewa mdogo kwa jamii 

kuhusu utunzaji wa vyanzo vya maji, pamoja na ongezeko la watu 

linalosababisha kuongezeka kwa shughuli za kiuchumi.  

 

Mheshimiwa Mwenyekiti, changamoto nyingine ni upotevu 

wa maji yanayopotea njiani kutokana na sababu mbalimbali; 

changamoto nyingine ni kutopata motisha kwa wakandarasi 

wanaotekeleza miradi mara baada ya kukamilika kwa miradi hiyo 

na sababu nyingine ni mikakati ya kukabiliana na mabadiliko ya 

tabianchi.  

 

Mheshimiwa Mwenyekiti, maoni hayo ni kama yafuatayo; 

bajeti iliyotengwa haitoshelezi kutoa matokeo chanya; 

baadhi ya taasisi za Serikali kulimbikiza madeni ya ankara za maji 

kwa wakati kunapunguza uwezo wa mamlaka kujiendesha; 

madai ya wakandarasi yasiyolipwa kwa wakati yanapunguza 

utekelezaji wa miradi; mkakati wa Wizara ya Maji kushirikiana na 

Wizara nyingine katika kulinda maeneo yanayozunguka vyanzo 

vya maji kwa mujibu wa sheria. 

 

 Mheshimiwa Mwenyekiti, changamoto nyingine ni jitihada 

za kudhibiti uchafuzi, uharibifu wa miundombinu, uchakavu wa 

miundombinu na uharibifu wa mabomba, unaosababisha 

upotevu wa maji njiani kabla ya kufika kwa walengwa; mkakati 

endelevu wa kuwa na Gridi ya Taifa ya Maji kwa kutumia vyanzo 

vya uhakika vya maji na mabadiliko ya tabianchi 

yanayosababisha ukame na kupungua kwa uzalishaji wa maji. 

 

Mheshimiwa Mwenyekiti, ushauri wa Kamati; kutokana na 

maoni yaliyobainishwa hapo juu, naomba kutoa ushauri wa 

Kamati kama ifuatavyo:-  

 

(a) Mahitaji makubwa ya fedha kwa ajili ya uwekezaji wa 

miradi mikubwa ya maji; changamoto kubwa inayoikabili sekta ya 

maji kwa sasa ni uhitaji mkubwa wa fedha kwa ajili ya utekelezaji 

wa miradi mikubwa ya kimkakati. Changamoto hii inasababishwa 

na kutegemea fedha za nje ambazo hazina uhakika, kutokana na 

kubadilika kwa sera za kimataifa.  

 

Mheshimiwa Mwenyekiti, Kamati inashauri Serikali kwamba 

iendelee kuweka mikakati ya muda mrefu ambayo itawezesha 

upatikanaji wa mapato hasa katika kuimarisha vyanzo vya ndani 

ili kuleta matokeo chanya. Lengo la kumtua mama ndoo 

kichwani linaweza kutimia ikiwa Serikali itahakikisha kuwa fedha 

zinazoidhinishwa na Bunge zinatolewa kwa wakati na kwa 

ukamilifu.  

 

Mheshimiwa Mwenyekiti, pia Serikali ihimize ujenzi wa miradi 

mikubwa ya maji kwa njia ya uwekezaji na kuhusisha sekta 

mbalimbali, hii ndio tunaita PPP; Serikali iweke kipaumbele katika 

kukamilisha miradi ambayo tayari imeshaanza kutekelezwa 

badala ya kuwa na miradi mingine ambayo haijakamilika. Aidha, 

kasi ya kuunganisha maji kwenye maeneo ambayo miradi ya maji 

imekamilika iongezeke. 

 

 Mheshimiwa Mwenyekiti, madeni ya ankara ya maji 

kutolipwa kwa wakati; kumekuwa ni changamoto ya baadhi ya 

taasisi za Serikali kutolipa madeni ya ankara za maji kwa wakati 

jambo linalopunguza uwezo wa mamlaka kujiendesha. Kamati 

inaishauri Serikali kwamba mikakati iwepo ili taasisi hizo na wateja 

binafsi wanaodaiwa ankara za maji waweze kulipa malimbikizo ya 

madeni hayo na ziungwe mita janja (pre-paid meter) hususan 

kwa taasisi za Serikali ili kupunguza malimbikizo ya madeni na 

kudhibiti upotevu wa maji. 

 

Mheshimiwa Mwenyekiti, madai ya wakandarasi, washauri 

elekezi, na wazabuni; malimbikizo ya madeni ya wakandarasi, 

washauri elekezi, na wazabuni wa huduma nyinginezo ni 

changamoto inayoikabili sekta ya maji nchini. Katika kipindi cha 

mwaka wa fedha 2026, deni hilo lilikuwa limefikia shilingi bilioni 

534.725, hadi Februari, 2026 Serikali ilikuwa imeshalipa shilingi bilioni 

261.7 ya kiasi cha deni lote.  

 

Mheshimiwa Mwenyekiti, Kamati inashauri kwamba Serikali 

ilipe madai ya wakandarasi kiasi kilichobaki cha shilingi bilioni 273 

ili kuepuka kuiongezea Serikali gharama zinazotokana na miradi 

kutokamilika kwa wakati. 

 

Mheshimiwa Mwenyekiti, uharibifu wa mazingira katika 

vyanzo vya maji; moja ya changamoto inayosababisha upungufu 

wa maji nchini ni uharibifu wa mazingira katika vyanzo vya maji, 

hali inayosababisha kukauka au kupungua kwa maji katika 

vyanzo vya maji.  

 

Mheshimiwa Mwenyekiti, Kamati inashauri yafuatayo; Serikali 

iweke usimamizi madhubuti katika vyanzo vya maji ikiwemo 

mabwawa na mito, kwa mujibu wa sheria pia kuwepo na 

matumizi sahihi ya maji.  

 

Katika kudhibiti shughuli zinazokuwa rafiki kwa mazingira, 

wananchi wahimizwe kutunza vyanzo vya maji ilikuwezesha 

kuweza kunufaika na uwezo wa mabwawa na mito kwa ujumla; 

sekta ya maji, mifugo, kilimo na uvuvi zishirikiane katika kupanga 

matumizi ya maji kwenye maeneo ya mabwawa na mito kwa 

kuzingatia miundombinu ya maji kwa kunyweshea mifugo shughuli 

za kilimo na uvuvi. 

 

Mheshimiwa Mwenyekiti, uharibifu wa miundombinu, 

uchakavu wa mabomba, wizi na upotevu wa maji njiani kabla ya 

kufika kwa walengwa; uharibifu wa miundombinu ya maji, 

uchakavu wa mabomba na wizi wa maji ni miongoni mwa 

mambo yanasababisha changamoto ya upotevu wa maji njiani 

kabla ya kufika kwa watumiaji hali inayosababisha wananchi 

kukosa huduma. 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Mheshimiwa Yanda, ninaomba uhitimishe 

muda umeisha. 

 

MHE. PIUS Z. YANDA - MAKAMU MWENYEKITI WA KAMATI YA 

KUDUMU YA BUNGE YA MAJI NA MAZINGIRA: Mheshimiwa 

Mwenyekiti, hitimisho; kwanza awali ya yote Kamati inampongeza 

Mheshimiwa Dkt. Samia Suluhu Hassan wa Jamhuri ya Muungano 

wa Tanzania kwa kutoa fedha nyingi katika miradi ya maji. 

(Makofi) 

 

Mheshimiwa Mwenyekiti, aidha, Kamati inampongeza Waziri 

wa Maji, Mheshimiwa Jumaa Aweso na watendaji wote wa 

Wizara, wakiongozwa na Katibu Mkuu, Mhandisi Mwajuma Waziri, 

kwa utekelezaji wa miradi kwa ubora unaolingana na thamani ya 

fedha iliyotolewa. (Makofi) 

 

Mheshimiwa Mwenyekiti, hitimisho na shukrani; kwa niaba ya 

Kamati na kwa mara nyingine napenda kumpongeza tena 

Mheshimiwa Spika kwa uongozi wake madhubuti. Kamati ya Maji 

na Mazingira inakuahidi ushirikiano wa hali ya juu na 

tunakuombea afya njema na maisha marefu. (Makofi) 

 

Mheshimiwa Mwenyekiti, aidha, ninamshukuru na 

nampongeza Naibu Spika pamoja na Wenyeviti wote wa Bunge 

kwa kumsaidia katika kuliwezesha Bunge kutekeleza majukumu 

yake. (Makofi) 

 

Mheshimiwa Mwenyekiti, kipekee ninawashukuru sana 

Wajumbe wa Kamati... 

 

MWENYEKITI: Mheshimiwa Profesa muda wetu siyo rafiki, 

ninaomba uhitimishe sasa. 

MHE. PIUS Z. YANDA - MAKAMU MWENYEKITI WA KAMATI YA 

KUDUMU YA BUNGE YA MAJI NA MAZINGIRA: Mheshimiwa 

Mwenyekiti, ahsante, baada ya maelezo hayo sasa naomba 

Bunge lako Tukufu likubali kuidhinisha Makadirio ya Mapato na 

Matumizi ya Wizara ya Maji - Fungu 49 kwa mwaka wa fedha 

2026/2027, kama ilivyowasilishwa na mtoa hoja. (Makofi) 

 

 Mheshimiwa Mwenyekiti, naomba kuwasilisha na ninaunga 

mkono hoja. (Makofi) 

 

TAARIFA YA KAMATI YA KUDUMU YA BUNGE YA MAJI NA 

MAZINGIRA KUHUSU UTEKELEZAJI WA BAJETI YA WIZARA YA MAJI 

KWA MWAKA WA FEDHA 2025/2026 PAMOJA NA MAONI YA 

KAMATI KUHUSU MAKADIRIO YA MAPATO NA MATUMIZI YA WIZARA 

HIYO KWA MWAKA WA FEDHA 2026/2027 

 

SEHEMU YA KWANZA 

 

1.0 UTANGULIZI  

 

1.1 Maelezo ya Awali  

 

Mheshimiwa Spika, awali ya yote napenda kumshukuru Mwenyezi 

Mungu kwa kutujalia afya njema na kutuwezesha kukutana katika 

Mkutano wa kupitisha Bajeti ya Serikali kwa mara ya kwanza 

katika Bunge hili la 13.  

 

Mheshimiwa Spika, kwa mujibu wa Kanuni ya 121 (9) ya Kanuni za 

Kudumu za Bunge, 2025, naomba kuwasilisha Taarifa ya Kamati ya 

Kudumu ya Bunge ya Maji na Mazingira kuhusu Utekelezaji wa 

Bajeti ya Wizara ya Maji kwa Mwaka wa Fedha 2025/2026 pamoja 

na Maoni ya Kamati Kuhusu Makadirio ya Matumizi ya Ofisi hiyo 

kwa Mwaka wa Fedha 2026/2027. 

 

Mheshimiwa Spika, Muundo wa Taarifa hii umezingatia masharti 

ya Kanuni ya 145 kuhusu muundo wa Taarifa yoyote ya Kamati 

inayowasilishwa Bungeni. Kwa msingi huo, taarifa hii 

imegawanyika katika sehemu kuu tatu (3): - 

(i) Sehemu ya 1 inahusu utangulizi ambayo inahusisha msingi na 

muundo wa taarifa;  

 

(ii) Sehemu ya 2 ni kuhusu uchambuzi na tathmini ya utekelezaji 

wa majukumu ya bajeti ya Wizara kwa Mwaka wa Fedha 

2025/2026, pamoja na Uchambuzi wa Makadirio ya Mapato 

na Matumizi kwa Mwaka wa Fedha 2026/2027; na  

 

(iii) Sehemu ya 3 ni Maoni, Ushauri, Mapendekezo ya Kamati 

kwa Serikali na Hitimisho. 

 

1.2 Msingi wa Uchambuzi wa Kamati  

 

Mheshimiwa Spika, Kifungu cha 6(6) cha Nyongeza ya Nane ya 

Kanuni za Kudumu za Bunge, 2025, kimeipa Kamati ya Kudumu ya 

Bunge ya Maji na Mazingira jukumu la kusimamia shughuli za 

Wizara ya Maji (Fungu 49). 

 

Mheshimiwa Spika, Kamati ilizingatia masharti ya Kanuni ya 120(1) 

ya Kanuni za Kudumu za Bunge, 2025 ambayo, imeweka masharti 

yanayoitaka Kamati kutembelea na kukagua utekelezaji wa 

Miradi ya Maendeleo iliyotengewa fedha katika Mwaka wa 

Fedha unaoisha. Aidha, Masharti ya Kanuni ya 120 (2) inazitaka 

Kamati za Kisekta ikiwemo Kamati ya Maji na Mazingira 

kuchambua Taarifa za Bajeti kabla ya kujadiliwa Bungeni.  

 

Mheshimiwa Spika, ili kukidhi masharti hayo, tarehe 14 -18 Machi, 

2026, Kamati ilitembelea Miradi 5 ya Maendeleo iliyotengewa 

fedha na Serikali chini ya Wizara ya Maji. Pia ilipokea na kujadili 

Taarifa ya Wizara ya Maji Fungu 49 kuhusu Utekelezaji wa 

Majukumu ya Wizara kwa Mwaka wa Fedha 2025/2026 pamoja 

na Makadirio ya Mapato na Matumizi ya Wizara hiyo kwa Mwaka 

wa Fedha 2026/2027. 

SEHEMU YA PILI 

 

2.0 MATOKEO YA UCHAMBUZI WA TAARIFA YA UTEKELEZAJI WA 

MAKADIRIO YA MAPATO NA MATUMIZI  

 

2.1 Maelezo ya Jumla  

 

Mheshimiwa Spika, Sehemu hii inafafanua Uchambuzi katika 

maeneo yafuatayo: - 

 

(a) Uchambuzi wa Taarifa ya Utekelezaji wa bajeti kwa Mwaka 

wa Fedha 2025/2026 na;  

 

(b) Uchambuzi wa Makadirio ya Mapato na Matumizi kwa Mwaka 

wa Fedha 2026/2027 ikilinganishwa na utekelezaji wa bajeti 

kwa Mwaka wa Fedha 2025/2026. 

 

Mheshimiwa Spika, njia iliyotumika kufanya uchambuzi 

inajumuisha kulinganisha hali ilivyo kwa Mwaka wa Fedha 

2025/2026 na Makadirio ya Mapato na Matumizi kwa Mwaka wa 

Fedha 2026/2027. Njia ya ukokotoaji wa asilimia imetumika kubaini 

hatua inayofikiwa kwa mwaka wa fedha unaoisha na kujiridhisha 

na uwezekano wa mipango inayolengwa kwa Mwaka wa Fedha 

2026/2027 kwa kutumia uzoefu uliopatikana kwa Mwaka wa 

Fedha 2025/2026. 

 

2.2 Uchambuzi wa Taarifa ya Utekelezaji wa Bajeti kwa Mwaka wa 

Fedha 2025/2026  

 

Mheshimiwa Spika, katika uchambuzi wa Taarifa ya Utekelezaji wa 

Bajeti kwa Mwaka wa Fedha 2025/2026, Kamati ilijikita katika 

maeneo Makuu Matano yafuatayo: -  

 

(i) Uzingatiaji wa Ushauri uliotolewa na Kamati kwa Mwaka wa 

Fedha 2025/2026;  

 

(ii) Matokeo ya Utekelezaji wa Miradi ya Maendeleo 

iliyoidhinishiwa fedha kwa Mwaka wa Fedha 2025/2026; 

(iii) Hali ya Makusanyo ya Maduhuli;  

 

(iv) Hali ya Upatikanaji wa Fedha kutoka Hazina hadi kufikia 

Mwezi Februari, 2026 na; 

 

(v) Utekelezaji wa mipango iliyowekwa kwa Mwaka wa Fedha 

2025/2026. 

 

Mheshimiwa Spika, kwa urahisi wa ufuatiliaji na uamuzi wa 

Kibunge, naomba kubainisha matokeo ya uchambuzi kama 

ifuatavyo: - 

 

2.2.1 Uzingatiaji wa Ushauri uliotolewa na Kamati kwa Mwaka wa 

Fedha 2025/2026  

 

Mheshimiwa Spika, wakati wa kupitia na kuidhinisha Makadirio ya 

Mapato na Matumizi ya Wizara ya Maji, kwa Mwaka wa Fedha 

2025/2026. Kamati ilitoa Ushauri katika maeneo saba (7). Naomba 

kulijulisha Bunge lako Tukufu kuwa, kwa kiasi kikubwa Ushauri wa 

Kamati umezingatiwa japo sio kwa asilimia mia moja, kwa sababu 

maoni yote yaliyotolewa yapo kwenye hatua za utekelezaji kama 

ifuatavyo: - 

 

a) Ushauri kuhusu kuhamasisha Mamlaka ya Maji Tanga 

kufanya vizuri kwenye Hati Fungani ya Kijani (Green 

Bond); 

 

Mheshimiwa Spika, Kamati imetaarifiwa kuwa, Serikali, Kupitia 

Mfuko wa Taifa wa Maji, imeendelea kuisimamia na kuihamasisha 

Mamlaka ya maji Tanga kufanya vizuri katika matumizi ya fedha 

za Hati Fungani, na kulipa kwa wakati wawekezaji ili kuvutia 

mamlaka nyingine kuiga. Ni dhamira ya Serikali kuendelea 

kutumia mfumo wa Hati Fungani za Kijani (Green Bond), kama 

mbinu bunifu ya kupata rasilimali fedha kwa ajili ya miradi ya maji 

na usafi wa mazingira. Aidha, Kupitia Mfuko wa Taifa wa Maji, 

Wizara tayari imetangaza zabuni ya kumpata Mtaalam Mshauri 

ambaye kwa sasa anaendelea na mchakato wa kuwezesha 

mamlaka nyingine za maji kutumia mfumo huo. 

b) Ushauri kuhusu Taasisi tisa (9) za Umma zinazodaiwa 

ankara za matumizi ya maji kiasi cha Shilingi 

61,421,854,197.70. kulipa madeni hayo kabla ya tarehe 

30/06/2025. 

 

Mheshimiwa Spika, Kamati imepokea taarifa kuwa, Serikali kupitia 

Mamlaka za Maji, imeendelea kuzifuatilia taasisi husika ili 

kuhakikisha zinalipa madeni yao kwa wakati. Vilevile, Mamlaka za 

Maji zitaendelea kufunga dira za maji za malipo kabla ya 

matumizi (prepaid meters), katika taasisi za umma. Aidha, hadi 

Mwezi Februari 2026, jumla ya taasisi za umma 52 zimefungiwa 

dira hizo. 

 

c) Kuhusu Serikali kulipa madai ya Wakandarasi kiasi cha 

Shilingi 534,725,071,524.31. Kabla ya tarehe 30 Juni, 2025 

ili kuepuka madhara yanayoweza kujitokeza kwa 

kutopatikana kwa fedha hizo; 

 

Mheshimiwa Spika, utekelezaji wa jambo hili ni kwamba, Serikali 

imeendelea kulipa madai ya Wakandarasi wanaotekeleza miradi 

ya maji katika maeneo mbalimbali nchini, ambapo, hadi Februari, 

2026 jumla ya Shilingi bilioni 261.7. Sawa na asilimia 49. zimelipwa 

kwa Wakandarasi, Washauri elekezi na Wazabuni wa huduma 

nyinginezo.  

 

Mheshimiwa Spika, Kamati inaipongeza Serikali kwa kuanza 

kutekeleza ushauri huo. Aidha inasisitiza kuendelea kulipa 

madeni hayo ili miradi ikamilike kwa wakati. 

 

d) Kuhusu kukabiliana na upungufu wa lita milioni 70.4 za 

maji kwa siku katika Jiji la Dodoma. 

 

Mheshimiwa Spika, Kamati imepokea taarifa kuwa, Utekelezaji wa 

awamu ya pili ya mradi wa ujenzi wa mtandao wa maji safi 

Nzuguni, unaogharimu shilingi bilioni 5.51. Unatarajiwa kukamilika 

mwezi Juni, 2026. Mradi huu ukikamilika utaongeza upatikanaji wa 

lita za maji Milioni 15 kwa siku.  

Mheshimiwa Spika, Ni rai ya Kamati kwamba, Serikali iendelee 

kutekeleza miradi ya maji kwa kubuni na kusanifu vyanzo vingine 

vya maji ili kukidhi mahitaji ya maji katika Mji wa Dodoma. 

 

2.2.2 Matokeo ya Ukaguzi wa Miradi ya Maendeleo  

 

Mheshimiwa Spika, Kamati ilizingatia Masharti ya Kanuni ya 117 (1) 

ya Kanuni za Kudumu za Bunge, 2025 kwa kutembelea na 

kukagua Miradi ya Maendeleo inayotekelezwa na Wizara hii 

katika Mkoa wa Manyara, Arusha, Kilimanjaro, Tanga na 

Morogoro. Naomba kulijulisha Bunge lako Tukufu matokeo ya 

Ukaguzi wa Miradi hiyo ni kama ifuatavyo: - 

 

2.2.3 Mradi wa Ujenzi wa Bwawa la Maji – Kidunda-Morogoro  

 

Mheshimiwa Spika, ujenzi wa Bwawa la kuhifadhia maji Kidunda 

utanufaisha katika Mikoa mitatu ambayo ni Dar es salaam, Pwani 

na Morogoro. Ujenzi huo ulianza tarehe 18 Juni, 2023 na 

unatarajiwa kukamilika tarehe 17 Juni, 2026, kwa gharama ya 

Shilingi. 329,466,814,886.00. Hadi kufikia mwezi Februari, 2026 

utekelezaji wa mradi huu ulikuwa umefikia asilimia 47. ya lengo. 

Jumla ya fedha zilizolipwa ni Shilingi bilioni 128.70. Hadi kufikia 

Februari, 2026.  

 

Mheshimiwa Spika, mradi huu ukikamilika utaleta uhakika wa 

upatikanaji wa maji, kwa ajili ya matumizi ya majumbani na 

shughuli za kiuchumi, kama vile, Kilimo cha umwagiliaji. Aidha, 

mradi huu ukikamilika unatarajiwa kuwanufaisha wananchi 

wapatao 11,387,700.  

 

Mheshimiwa Spika, changamoto za mradi ni kama zifuatazo -: 

 

(i) Kuchelewa kutolewa kwa fedha za miradi kwa wakati; 

 

(ii) Miundombinu mibovu ya barabara inayokwenda eneo la 

mradi;  

(iii) Uharibifu na uchafuzi wa vyanzo vya maji, unaotokana na 

shughuli za kibinadamu, ikiwemo ufugaji holela, kilimo na 

ujenzi wa makazi katika vyanzo vya maji; na  

 

(iv) Mradi huu unakabiliwa na suala la kutokupatikana kwa 

Msamaha wa kodi kwa wakati. (custom/import duty). 

 

Mheshimiwa Spika, Kamati inaipongeza Serikali, kwa kutoa fedha 

kwa ajili ya ujenzi wa mradi huu mkubwa. Aidha, Kamati 

inaiomba Serikali kuendelea kutoa fedha kikamilifu na kwa 

wakati ili kukamilisha Mradi. 

 

2.2.4 Mradi wa Usambazaji Maji Dambia – Haydom Wilaya ya  

Mbulu  

 

Mheshimiwa Spika, mradi huu unatekelezwa katika Wilaya ya 

Mbulu kata ya Bashay Mkoani Manyara. Mradi ulianza 

kutekelezwa Mwezi Februari, 2024 na unategemewa kukamilika 

Novemba 2027. Mradi huu utakapokamilika utaweza kuhudumia 

vijiji 21 na kunufaisha jumla ya wananchi wapatao 133,737. 

 

Mheshimiwa Spika, mradi una gharama ya Shilingi 

41,213,744,936.44. Hadi kufikia mwezi Machi, 2026, Mkandarasi 

tayari ameshalipwa kiasi cha Shilingi 10,197,420,827.25. Na 

kuwezesha utekelezaji wa asilimia 44.5. 

 

Mheshimiwa Spika, Mradi umetekeleza shughuli zifuatazo:-  

 

(i) Ujenzi wa fensi eneo la kusukuma maji lilipojengwa tanki kuu 

la lita 2,000,000 katika kijiji cha Harsha; (ii)  

 

(ii) Ujenzi wa tenki la juu lenye ujazo wa lita 75,000 katika kijiji 

cha Yaendakati;  

 

(iii) Ununzi wa Gari aina ya Toyota Land Cluiser Double Cabin; 

na  

 

(iv) Ujenzi wa Tenki lenye lita 500,000 eneo la chanzo cha maji 

Dambia.  

Mheshimiwa Spika, Kamati ilibaini usambazaji mdogo wa maji 

kutoka kwenye tanki kuu kwenda kwenye vijiji vya jirani kutokana 

na upungufu wa fedha wa Shilingi Milioni 150.  

 

Mheshimiwa Spika, Kamati inatoa Rai kwa Serikali, kuhakikisha 

Mkandarasi huyo analipwa kiasi cha fedha kilichobaki ili aweze 

kukamilisha usambazaji wa maji kwa wakati. 

 

2.2.5 Mradi wa Nanja Wilaya ya Monduli.  

 

Mheshimiwa Spika, mradi huu ulianzishwa baada ya kuwepo kwa 

changamoto ya vyanzo vya maji. Vijiji kumi na tatu (13) kijiji cha 

Monduli. Changamoto hii ilipelekea kuibuliwa kwa mradi huu wa 

kutoa maji kwenye Skimu ya Arusha ambapo mahitaji yake ni lita 

6,048,000, kwa siku kutoka katika tanki kubwa la lita 10,000,000, la 

Ngaramtoni Arusha. 

 

Mheshimiwa Spika, Mradi unatekelezwa kwa muda wa Miaka 3 

na nusu, kuanzia April, 2024 hadi Disemba, 2026 kwa gharama ya 

Shilingi 20,321,980,809. Mradi huo umefikia Asilimia 11 tu ya Lengo.  

 

Mheshimiwa Spika, kwa Mwaka 2025/2026, Mradi huu 

uliidhinishiwa jumla ya Shilingi 1,300,000,000.00. Hadi kufikia 

Februari, 2026 Mradi ulikuwa umeshapokea kiasi hicho cha fedha 

kama kilivyoidhinishiwa na Bunge sawa na asilimia 100. 

 

Mheshimiwa Spika, Kamati Ilipotembelea mradi huu tarehe 14 

Machi, 2026 ilibaini kuwa, Mradi huu utakapokamilika utahudumia 

wananchi 57,791 pamoja na mifugo 161,080 katika vijiji 13. Aidha, 

baadhi ya vijiji hivyo ni pamoja na Meserani juu, Meserani 

Bwawani, Arkatani, Lashaine, Arkaria, Mtimmoja, Nanja, Lepruko, 

Losimingori, En’garoji, Naalarami, Engorika, Lengiloriti na mji 

mdogo wa Monduli pamoja na Zahanati 13, shule za msingi 14, na 

shule za Sekondari 3  

 

Mheshimiwa Spika, Kamati ilibaini changamoto ya kutengewa 

fedha kidogo, jambo kuchelewesha kukamilika kwa wakati; 

Mheshimiwa Spika, Kamati inasisitiza Serikali, kuongeza kasi 

katika kutekeleza mradi huu, kwani ni Mradi muhimu katika 

kuwasaidia Wakazi wa maeneo ya Monduli yenye adha kubwa 

ya maji safi na Salama. 

 

2.2.6 Mradi wa Maji Same – Mwanga (SAMWASA)  

 

Mheshimiwa Spika, Kamati ya Kudumu ya Bunge ya Maji na 

Mazingira ilipata fursa ya kutembelea na kukagua mradi huu 

Tarehe 14 Machi, 2026. Mradi huu utahudumia wananchi 

wanaoishi katika vijiji 38 vya Mradi yaani, vijiji 17 Wilaya ya 

Mwanga, 16 Wilaya ya Same na 5 katika Wilaya ya Korogwe. 

Mradi ulikadiliwa kutumia kiasi cha Shilingi 406,103,960,070.35. 

Hadi kufikia Februari, 2026 Shilingi Millioni 300. Zilikuwa 

zimeshatumika kwa ajili ya utekelezaji wa Mradi.  

 

Mheshimiwa Spika, Kata 8 zilizopitiwa na Mtandao wa Usambazaji 

Maji, ambapo, wakazi wapatao 57,105 sawa na asilimia 95, 

waishio kata za Mjini (Mwanga, Same, Stesheni na Kisima) 

wanapata huduma ya majisafi na salama na asilimia 80, ya 

wakazi waishio kata za vijijini.  

 

Mheshimiwa Spika, Katika ziara hiyo Kamati ilibaini mafanikio 

yafuatayo -; 

 

(i) Kukamilika kwa mradi awamu ya kwanza umeongeza 

upatikanaji wa huduma hiyo kutoka wastani wa asilimia 45 

hadi 95;  

 

(ii) Kuendeleza mtandao wa mabomba ya maji (km18) kwa 

lengo la kusogeza karibu huduma kwa wananchi;  

 

(iii) Mamlaka imefunga visima viwili kijiji cha Same na Mwanga;  

 

(iv) Upatikanaji wa ajira katika kusimamia huduma za maji kupitia 

CBWOs;  

(v) Ujenzi wa Matanki 7 katika maeneo mbalimbali yenye jumla 

ya ujazo wa Lita 32,500,000; na  

 

(vi) Ulazaji wa bomba za kusafirisha maji safi yaliyotibiwa hadi 

kwenye kituo cha kusukuma maji Kisangara na ujenzi wa 

Kidakio cha maji. 

 

Mheshimiwa Spika, Kamati ilibaini changamoto zifuatazo:- 

 

(i) Kuongezeka kwa gharama kubwa za uendeshaji, hasa 

matumizi ya umeme;  

 

(ii) Uhaba wa vitendea kazi vya kisasa hasa katika eneo la 

usimamizi wa maji; na  

 

(iii) Wananchi kutolipa bili za maji kwa wakati.  

 

Mheshimiwa Spika, Kamati inaipongeza Serikali, kwa 

kusimamia kikamilifu utekelezaji wa awamu ya kwanza ya 

mradi huu, sambamba na maandalizi ya awamu ya pili ya 

mradi. 

 

2.2.7 Mradi wa Ujenzi wa kusambaza Maji Mkinga - Horohoro  

 

Mheshimiwa Spika, mradi huu, unatekelezwa katika Wilaya ya 

Mkinga Mkoa wa Tanga kwa fedha kutoka Serikali Kuu na mfuko 

wa Taifa wa Maji (NWF). Mradi Ulianza kutekelezwa Novemba, 

2022 na unategemewa kukamilika Julai, 2026. Awamu ya kwanza 

ya mradi inagharimu Shilingi 35,472,451,838.59. Aidha, kiasi cha 

maji kinachochukuliwa kutoka kwenye Skimu ya Tanga ni lita 

8,294,400, kwa siku na kuwahudumia wakazi wapatao 42,526 

katika vijiji 27.  

 

Mheshimiwa Spika, hadi kufikia mwezi Machi, 2026 mradi 

umepokea kiasi cha Shilingi 11,320,867,775.79. Sawa na asilimia 

32 ya bajeti iliyoidhinishwa.  

 

Mheshimiwa Spika, Kamati ilipotembelea mradi huu ilijulishwa 

kuwa utekelezaji umefikia asilimia 65 na kufanikisha kazi zifuatazo:- 

(i) Usanifu wa miundombinu na mtandao wa bomba kuu 

kutoka chanzo cha Maji Mowe hadi Horohoro Mpakani, na 

mabomba ya usambazaji yenye urefu wa kilomita 196.1. 

Utekelezaji wake umefikia asilimia 100;  

 

(ii) Ununuzi wa mabomba umekamilika, na kazi ya ulazaji wa 

mabomba kwa kilomita 28, kati ya kilomita 91.9. Kazi imefikia 

asilimia 70,  

 

(iii) Ununuzi wa Mabomba yenye kipenyo cha mm 32 na mm 

250. Upo asilimia 50;  

 

(iv) Ujenzi wa Matanki umefikia kwa asilimia 95. Kazi zilizobaki ni 

ufungaji viungio na umaliziaji (finishing). 

 

Mheshimiwa Spika, Kamati ilibaini changamoto ya fedha 

kuchelewa kutoka kwa wakati.  

 

Mheshimiwa Spika, Kamati inaipongeza Serikali kwa kuendelea 

kutenga fedha kwa ajili ya utekelezaji wa mradi huo. Ni rai ya 

Kamati kwamba, fedha zilizotengwa zitolewe kwa wakati na 

kikamilifu.  

 

2.2.8 Makusanyo ya Maduhuli  

 

Mheshimiwa Spika, katika Mwaka wa Fedha 2025/2026, Wizara ya 

Maji (Fungu 49) iliidhinishiwa kukusanya jumla ya Shilingi 

1,700,000,000.00. Hadi mwezi Februari, 2026, makusanyo halisi 

yalikuwa Shilingi 850,260,186.00. Sawa na asilimia 50.2, ya lengo la 

mwaka. Mchanganuo wa Makadirio ya Makusanyo ya Maduhuli 

umeainishwa kwenye Kielelezo Na.1 

Kielelezo Na. 1: Mchanganuo wa Makadirio ya Makusanyo ya 

Maduhuli kwa Mwaka wa Fedha 2025/2026 

 
MAELEZO  MAPATO 

YALIYOIDHINISHW

A 

MAKUSANYO 

HADI 

FEBRUARI, 2026 

(%) YA 

LENGO 

SABABU ZA 

UFANISI 

Idara Utawala ya 

na Rasilimali watu 

1,000.00  0.00 0 Hakuna Miradi 

mipya 

iliyoingiwa 

mikataba 

Idara ya Rasilimali 

Maaji 

300,000,000.00 22,182,011.00 7.30 Malipo kwa ajili 

ya leseni kwa 

makampuni ya 

utafiti na 

uchimbaji wa 

visima vya maji 

Idara ya Huduma 

za Ubora wa Maji 

1,400,000,000.00 828,078,175.00 59.15 Ada kwa 

huduma za 

Maabara 

JUMLA 1,700,001,000.00 850,260,186.00 50.02  

Chanzo: Randama ya Wizara ya Maji kwa Mwaka wa Fedha 

2026/2027  

 

Mheshimiwa Spika, uchambuzi wa Kamati unaonesha kuwa: -  

 

(a) Mwenendo wa Ukusanyaji wa Maduhuli kwa Wizara ya Maji 

kwa kipindi cha robo ya tatu ya utekelezaji wa Bajeti ni 

asilimia 50.02. Ya lengo la ukusanyaji kwa mwaka. Ukusanyaji 

huu uko chini ya kiwango kwa kuwa kipindi hiki unapaswa 

kuwa zaidi ya asilimia 66. Hali hii inahitaji msukumo mkubwa 

wa Serikali ili lengo la Makusanyo ya Maduhuli lifikiwe ifikapo 

Juni, 2026;  

 

(b) Mwenendo wa ukusanyaji wa Maduhuli kutokana na Leseni za 

Kampuni za Utafiti na Uchimbaji wa Visima vya Maji umefikia 

asilimia 7.39. Kiwango hiki cha Makusanyo si dalili nzuri 

kwamba Wizara itaweza kufikia lengo la ukusanyaji wa 

Maduhuli hayo ifikapo Mwezi Juni, 2026. Vile vile hali hiyo, 

inaonesha kwamba, upangaji wa lengo haukuzingatia 

uhalisia;  

(c) Mwenendo wa ukusanyaji wa Ada kwa Wateja wanaopata 

huduma za Maabara za ubora wa maji umefikia asilimia 

59.15. Mwenendo huu unaashiria huenda lengo la kukusanya 

lisitimie kama ilivyokusudiwa, mtazamo unaonyesha kuwa, 

kama huduma za Maabara zitaboreshwa na kusimamiwa 

ipasavyo, makusanyo ya Maduhuli yanaweza kuongezeka, 

hivyo kufikia lengo lililokusudiwa.  

 

Mheshimiwa Spika, kwa Uchambuzi huo, Kamati ina maoni kuwa, 

uwekezaji wa kutosha katika Leseni za Kampuni za Utafiti na 

Uchimbaji wa Visima vya Maji utachangia kuongeza Mapato ya 

Serikali, na hivyo kuleta tija iliyokusudiwa. 

 

2.2.9 Hali ya Upatikanaji wa Fedha za Matumizi ya Kawaida  

 

Mheshimiwa Spika, upatikanaji wa fedha ni hatua muhimu katika 

utekelezaji wa Bajeti. Aidha, mwenendo wa kiwango cha fedha 

kinachopatikana kwa mwaka mmoja, ni muhimu katika uamuzi 

wa makadirio ya matumizi kwa mwaka wa fedha unaofuata. Kwa 

mantiki hiyo, Kamati ilifanya uchambuzi wa hali ya upatikanaji wa 

fedha kwa Bajeti ya Mwaka 2025/2026, na matokeo ya 

uchambuzi yameonesha mambo yafuatayo: -  

 

(a) Matumizi ya Kawaida  

 

Mheshimiwa Mwenyekiti, (Fungu 49) lilitengewa jumla ya Shilingi 

73,779,579,000.00. Kwa ajili ya Matumizi ya Kawaida. Kati ya fedha 

hizo, Shilingi 18,081,382,000.00. Sawa na asilimia 25 ni kwa ajili ya 

kugharamia Matumizi Mengineyo (OC), na Shilingi 

55,698,197,000.00. Sawa na asilimia 75.0 ni kwa ajili ya kulipa 

mishahara (PE) ya watumishi wa Wizara na Taasisi zake.  

 

Mheshimiwa Spika, Hadi mwezi Februari, 2026, fedha 

zilizopokelewa ni jumla ya Shilingi 8,346,175,604.15. Kwa ajili ya 

Matumizi Mengineyo (OC), sawa na asilimia 46 na Shilingi 

39,130,487,650.00. Sawa na asilimia 70 za Mishahara. 

Kielelezo Na. 2: Mchanganuo wa Fedha za Matumizi ya Kawaida 

zilizoidhinishwa na Kupokelewa hadi Februari, 2026 

 

Fedha iliyoidhinishwa 2025/2026 Fedha 

iliyopokelewa 

hadi Februari 

2026 

 

Asilimia 

FEDHA ZA OC 18,081,382,000 8,346,175,604.15 46.1 

FEDHA ZA 

MISHAHARA 

55,698,197,000 39,130,487,650.00 70.3 

JUMLA 73,779,579,000.00 47,476,663,254.15 64.3 

Chanzo: Randama ya Wizara ya Maji kwa Mwaka wa Fedha 

2026/2027 

 

Mheshimiwa Spika, uchambuzi katika jedwali unaonesha 

kwamba utolewaji wa fedha za Matumizi ya Kawaida ambazo 

zinakusudiwa kutumika katika uendeshaji wa shughuli za 

uimarishaji wa huduma za Maji Mijini na Vijijini hadi kufikia mwezi 

Februari 2026, ni asilimia 64.3. ya Bajeti iliyoidhinishwa kwa ajili 

hiyo. Upatikanaji huo wa fedha ni wakuridhisha ukilinganishwa na 

kiasi kilichopaswa kufikiwa kwa kipindi hicho.  

 

Mheshimiwa Spika, hadi Februari, 2026, Fedha zilipokelewa ni kiasi 

cha Shilingi 8,346,175,604.15. Sawa na asilimia 46.1 kwa Matumizi 

Mengineyo (OC) ya Bajeti iliyoidhinishwa. 

 

Mheshimiwa Spika, Mapokezi ya fedha hizo za (OC) hayaridhishi. 

Ni rai ya Kamati kwamba, Serikali ihakikishe inatoa fedha zote 

kama zilivyoidhinishwa na Bunge ifikapo tarehe 30 Juni 2026.  

 

2.2.10 Hali ya Upatikanaji wa Fedha za Maendeleo  

 

Mheshimiwa Spika, katika mwaka wa fedha, 2025/26 Fungu 49 

liliidhinishiwa jumla ya Shilingi 824,496,874,000.00. Kwa ajili ya 

Miradi ya Maendeleo. Kati ya fedha hizo Shilingi 

340,463,656,000.00. ni fedha za ndani kupitia Mfuko Mkuu wa 

Serikali, na Mfuko wa Taifa wa Maji na Shilingi 484,033,218,000.00. 

ni fedha za nje. 

Mheshimiwa Spika, hadi Mwezi Februari, 2026, Wizara imepokea 

jumla ya Shilingi 612,384,641,495.19. Sawa na asilimia 74.3 ya 

lengo la fedha za maendeleo. Mchanganuo wa upatikanaji wa 

fedha za maendeleo ni kama unavyoonekana katika Kielelezo 

Na. 03 

 

Kielelezo Na. 3: Upatikanaji wa Fedha za Maendeleo hadi 

Februari, 2026 

 

 
 

Mheshimiwa Spika, matokeo ya Uchambuzi wa upatikanaji wa 

fedha kwa ajili ya Miradi ya Maendeleo unaonesha kuwa: -  

 

(a) Upatikanaji wa fedha kwa ajili ya kugharimia Miradi ya 

Maendeleo inayolenga kuimarisha upatikanaji wa 

huduma ya majisafi na salama ulifikia asilimia 74.3 ya 

Bajeti iliyoidhinishwa na Bunge kwa ajili hiyo. 

 

Mheshimiwa Spika, Upatikanaji wa fedha za Maendeleo 

kwa wakati ni kiashiria kwamba Miradi ya Maendeleo 

iliyopangwa kutekelezwa itakamilika kama 

ilivyokusudiwa ifikapo Juni, 2026;  

(b) Upatikanaji wa fedha za ndani kwa ajili ya Miradi ya 

Maendeleo ni aslimia 74.7 ya Bajeti iliyoidhinishwa na 

Bunge kwa ajili hiyo.  

 

Mheshimiwa Spika, Kamati inaipongeza Serikali kwa 

kusimamia upatikanaji wa fedha za nje. Aidha, Kamati 

inasisitiza kuendelea kupunguza utegemezi kwa kutafuta 

vyanzo vipya vya mapato kwa fedha za ndani, ili 

kuongeza kasi ya utekelezaji wa miradi. 

 

(c) Kwa upande wa fedha kutoka nje upatikanaji wake 

ulifikia asilimia 73.9 ya Bajeti iliyoidhinidhwa na Bunge. Hali 

hii inaonesha kwamba mapokeo ya fedha ni ya 

kuridhisha.  

 

Mheshimiwa Spika, Kamati inaipongeza Serikali kwa 

kusimamia Upatikanaji wa fedha za Maendeleo. Aidha, 

inasisitiza kuendelea kupunguza utegemezi kutoka nje na 

kutafuta vyanzo vipya vya mapato. 

 

2.2.11 Matokeo ya Uchambuzi wa Taarifa ya Utekelezaji wa 

Mpango na Bajeti kwa Mwaka wa Fedha 2025/2026  

 

(a) Utekelezaji wa Mipango na Majukumu ya Wizara ya Maji  

 

Mheshimiwa Spika, bajeti iliyoidhinishwa na Bunge kwa Mwaka 

wa Fedha 2025/2026, ililenga kufanikisha utekelezaji wa Mipango 

na majukumu ya Wizara ya Maji na Taasisi zake, Katika kufikia 

malengo ya Kisekta, Kitaifa na Kimataifa. Kamati ilidadisi 

utekelezaji wa majukumu ya Wizara katika maeneo Makuu 

matatu ya Sekta ya Maji. Maeneo hayo ni: -  

 

(i) Usimamizi na Uendelezaji wa Rasilimali za Maji;  

 

(ii) Huduma ya Maji safi na Usafi wa Mazingira Vijijini na Mijini;  

 

(iii) Uratibu na kujenga uwezo wa Wizara na Taasisi zake;  

 



5 MEI, 2026 

222 

 

Mheshimiwa Spika, Kamati ilielezwa kuwa shughuli zilizofanyika 

hadi Mwezi Februari, 2026, ni pamoja na :- 

 

(i) Mradi wa kuboresha huduma ya maji kwa Miji 28 Tanzania 

unaendelea; Bara, ambapo utekelezaji  

 

(ii) Mtandao wa vituo 1,186 vya kufuatilia mwenendo wa 

Rasilimali za maji umeanzishwa; 

 

(iii) Vibali 38 vya ujenzi wa Mabwawa ya Topesumu vimetolewa 

na Mabwawa Saba (7) ya topesumu yamesajiliwa. Vilevile, 

vibali vitatu (3) vya ujenzi wa Mabwawa ya maji 14 

vimetolewa;  

 

(iv) Miti zaidi ya milioni 6 rafiki wa maji imepandwa, ili kuimarisha 

uhifadhi wa vyanzo vya maji, na vibali 247 vya utupaji maji 

taka vimetolewa ili Kudhibiti uchafuzi wa vyanzo vya maji;  

 

(v) Ununuzi umefanyika wa vifaa vya uhakiki wa ubora wa maji 

vyenye thamani ya Shilingi bilioni 1.7. ; na  

 

(vi) Kuendelea na ujenzi wa Bwawa la Kidunda unaogharimu 

Shilingi 329,466,814,886.00. ambapo, hadi Mwezi Februari, 

2026, ujenzi wa Bwawa hilo umefikia asilimia 47 ya lengo; 

 

Mheshimiwa Spika, pamoja na mafanikio yaliyopatikana katika 

bajeti ya Mwaka wa Fedha 2025/2026, zipo changamoto kama 

zifuatazo:-  

 

(i) Mahitaji Makubwa ya Fedha kwa ajili ya Kutekeleza Miradi 

Mikubwa ya Kimkakati ya Maji.  

 

Mheshimiwa Spika, lengo la Serikali la Kumtua Mama ndoo 

Kichwani linahitaji mikakati madhubuti. Taarifa zilizowasilishwa 

kwenye Kamati, inaonyesha, Wizara inakabiliwa na mahitaji 

makubwa ya fedha kwa ajili ya kutekeleza miradi ya kimkakati.  

Mheshimiwa Spika, Kamati inatoa rai kwa Serikali, kuendelea 

na jitihada za dhati, katika kutekeleza ujenzi wa Miradi ya 

Kimkakati.  

 

(ii) Uchafuzi na uharibifu wa vyanzo vya maji  

 

Mheshimiwa Spika, uelewa mdogo wa Jamii juu ya utunzaji wa 

vyanzo vya maji pamoja na ongezeko la watu, linalosababisha 

kuongezeka kwa shughuli za kiuchumi ni vyanzo vikuu vya 

uchafuzi na uharibifu wa vyanzo vya maji.  

 

(iii) Mabadiliko ya tabianchi  

 

Mheshimiwa Spika, mabadiliko ya tabianchi yanaathiri nchi 

yetu, kwa kusababisha mafuriko na ukame wa muda mrefu, 

hivyo kuchangia kupungua, kukauka na uharibifu kwa vyanzo 

vya maji na kupungua kwa uzalishaji wa maji. 

 

(iv) Uendelevu wa miradi ya maji Vijijini  

 

Mheshimiwa Spika, pamoja na juhudi za Serikali katika 

kuimarisha upatikanaji wa huduma ya maji Vijijini bado kuna 

changamoto ya uendelevu wa miradi ya maji katika baadhi ya 

maeneo. Hali hiyo inachangiwa na kukauka kwa vyanzo vya 

maji, wananchi kushindwa kumudu gharama za uendeshaji, 

matengenezo kutokana na makusanyo hafifu ya mauzo ya 

maji, na uharibifu wa miundombinu ya maji. 

SEHEMU YA TATU 

 

3.0 UCHAMBUZI WA MPANGO NA MAKADIRIO YA MAPATO NA 

MATUMIZI YA WIZARA YA MAJI KWA MWAKA WA FEDHA 

2026/2027  

 

3.1 Uchambuzi wa Malengo na Vipaumbele 

 

Mheshimiwa Spika, usimamizi madhubuti wa rasilimali za maji ni 

msingi wa shughuli zote za maendeleo ya kiuchumi, na kijamii kwa 

ajili ya usalama wa Taifa.  

 

Mheshimiwa Spika, malengo na vipaumbele vilivyoainishwa kwa 

Mwaka wa Fedha 2026/2027, vinaendana na majukumu ya msingi 

ya Wizara ya Maji.  

 

Mheshimiwa Spika, Wizara imepanga kutekeleza maeneo ya 

vipaumbele yafuatayo: -  

 

(i) Kuendelea na utekelezaji wa Miradi 867 ya Maji vijijini, Ujenzi 

na ukarabati wa Mabwawa 35 na miradi 220 ya maji mijini; 

 

(ii) Kuendelea na utekelezaji wa miradi ya kimkakati ya maji 

chini ya Mpango wa Mtandao wa Taifa wa Kusambaza Maji, 

(National Water Grid) kwa kutumia vyanzo vikubwa vya maji 

kama Maziwa na Mito.  

 

Mheshimiwa Spika, Miradi hiyo ni pamoja na mradi wa kutoa maji 

Ziwa Victoria kwenda Dodoma kupitia Singida, Ziwa Nyasa 

kwenda mikoa ya Njombe na Ruvuma, Ziwa Tanganyika kwenda 

mikoa ya Kigoma, Katavi, Songwe na Rukwa; 

 

(iii) Kuimarisha usimamizi na uendelezaji wa rasilimali za 

maji ili kuhakikisha upatikanaji endelevu wa maji kwa 

matumizi ya kijamii na kiuchumi;  

 

(iv) Kuimarisha uendelevu wa miradi ya maji na ustahimilivu 

wa sekta dhidi ya mabadiliko ya tabianchi, ikiwemo 

kuendeleza ujenzi wa mabwawa ya kimkakati kama 

vile Kidunda na Farkwa pamoja na mabwawa 

madogo ya kati kwa ajili ya kuvuna maji ya mvua na 

kuongeza uhakika wa upatikanaji wa maji; na  

 

(v) Kuimarisha ufanisi wa huduma za maji kwa kupunguza 

upotevu wa maji (Non-Revenue Water) kupitia 

ukarabati wa miundombinu chakavu, kufunga dira za 

maji za malipo kabla ya matumizi (prepaid water 

meters), pamoja na kuimarisha udhibiti wa wizi wa maji. 

 

3.2 Uchambuzi wa Makadirio ya Mapato na Matumizi ya Wizara 

ya Maji kwa Mwaka wa Fedha 2026/2027  

 

3.2.1 Makadirio ya Maduhuli Yatakayokusanywa  

 

Mheshimiwa Spika, katika Mwaka wa Fedha 2026/27, Wizara ya 

Maji (Fungu 49) inatarajia kukusanya jumla ya Shilingi 

1,816,109,000.00. Kutokana na vyanzo mbalimbali vya mapato. 

Kati ya fedha hizo Shilingi 1,400,000,000.00. ni ada za huduma za 

maabara za maji, Shilingi 416,108,000.00. Zinatokana na leseni 

kwa makampuni ya utafiti na uchimbaji wa visima vya maji na 

vibali vya matumizi ya maji katika mabonde, na Shilingi 1,000. ni 

mauzo ya nyaraka za zabuni.  

 

Mheshimiwa Spika Kamati ilifanya ulinganisho wa Makadirio ya 

Maduhuli kwa Mwaka wa Fedha 2025/2026, na Maduhuli 

yanayokadiriwa kukusanywa kwa Mwaka wa Fedha 2026/2027. 

Uchambuzi wa ulinganisho huo unaonekana katika Kielelezo Na. 

04. 

Kielelezo Na. 4: Ulinganisho wa Makadirio ya Maduhuli kwa 

Mwaka wa Fedha 2025/2026 na Makadirio ya Maduhuli kwa 

Mwaka wa Fedha 2026/2027 

 

CHANZO MAKADIRIO YA 

MADUHULI 

2025/2026 

MAKADIRIO YA 

MADUHULI 

2026/2027 

% 

ONGEZEKO/PUNGUFU 

Mauzo 

ya 

Nyaraka 

za 

Zabuni 

1,000.00 1,000.00 - 

Leseni za 

Kampuni 

za Utafiti 

300,000,000.00 416,108,000 39 

Ada – 

Huduma 

za 

Maabara 

1,400,000,000.00 1,400,000,000 - 

JUMLA 1,700,001,000.00 1,816,109,000 7 

Chanzo: Randama ya Wizara ya Maji kwa mwaka wa fedha 

2026/2027 

 

Mheshimiwa Spika, matokeo ya Uchambuzi yanaonesha kuwa: -  

 

(i) Lengo la ukusanyaji wa Maduhuli kwa Mwaka wa Fedha 

2026/2027 limeongezeka, kwa asilimia 7. ikilinganishwa na 

Makadirio ya Makusanyo kwa Mwaka wa Fedha 2025/2026; 

 

(ii) Lengo la ukusanyaji wa Maduhuli kwa upande wa Leseni za 

Kampuni za utafiti limeongezeka kwa asilimia 39;  

 

(iii) Ada ya Huduma za Maabara haijaongezeka. Uchambuzi 

huo unaonesha kuwa upangaji wa makadirio umezingatia 

hali halisi ya utekelezaji wa mwaka wa fedha unaoisha; na 

 

(iv) Makadirio ya makusanyo ya Maduhuli kutokana na Mauzo 

ya Nyaraka za Zabuni pia haujaongezeka. 

Mheshimiwa Spika, ni rai ya Kamati kwamba, uzoefu wa 

makusanyo yaliyopatikana kwa kipindi cha robo ya tatu ya 

Mwaka wa Fedha 2025/2026 kuwa chini ya kiwango. Serikali 

iweke mkakati mahsusi wa kuwezesha kukusanya kiasi 

kilichopangwa kwa wakati.  

 

3.2.2 Uchambuzi wa Makadirio ya Bajeti FUNGU 49  

 

Mheshimiwa Spika, Wizara ya Maji inaomba kuidhinishiwa na 

Bunge lako Tukufu jumla ya Shilingi 1,120,194,614,000.00. ni 

ongezeko la asilimia 25, ukilinganisha na Bajeti ya Mwaka wa 

Fedha unaoisha 2025/2026. Kati ya fedha hizo Shilingi 

80,652,044,000.00. ni kwa ajili ya Matumizi ya Kawaida, na Shilingi 

1,039,542,570,000.00. ni kwa ajili ya Miradi ya Maendeleo. Kati ya 

fedha hizo za Maendeleo, Shilingi 401,203,708,946.00. ni Fedha za 

Ndani na Shilingi 638,338,862,000.00. ni fedha za Nje. Uchambuzi 

wa ulinganisho huo unaonekana katika Kielelezo Na. 05. 

 
Na. Maelezo Bajeti 

2025/2026 (A) 

Bajeti 2026/2027 

(B) 

TOFAUTI (B-A) % - 

/+ 

1.  Matumizi 

ya 

Kawaida 

Mishahara  55,698,197,000 64,378,800,000 8,680,603,000 15 

 

Matumizi 

mengineyo 

18,081,382,000 16,273,244,000 (1,808,138,000) (10) 

 Jumla ndogo 73,779,579,000 80,652,044,000 6,872,465,000 9 

 

2. Matumizi 

ya 

Maendeleo 

Fedha za 

Ndani 

340,463,656,000 401,203,708,946 60,740,052,946 18 

Fedha za 

Nje 

484,033,218,000 638,338,862,000 154,305,644,000 32 

 Jumla ndogo 824,496,874,000 1,039,542,570,000 215,045,696,000 26 

 

JUMLA KUU 898,276,453,000 1,120,194,614,000 221,918,161,000 25 

 

Chanzo: Randama ya Wizara ya Maji kwa mwaka wa fedha 

2026/2027 

 

3.2.3 Mchanganuo wa Ulinganisho wa Bajeti ya Matumizi ya 

Kawaida kwa Mwaka wa Fedha 2025/2026 na 2026/2027  

 

Mheshimiwa Spika, katika Mwaka wa Fedha 2026/2027, Wizara ya 

Maji (Fungu 49) imetengewa jumla ya Shilingi 80,652,044,000.00. 

Kwa ajili ya Matumizi ya Kawaida ongezeko la asilimia 9. 

Ukilinganisha na mwaka unaoisha wa 2025/2026. Kati ya fedha 

hizo, Shilingi 16,273,244,000.00. sawa na asilimia 20.2. ni kwa ajili 

ya kugharamia Matumizi Mengineyo (OC), na Shilingi 

64,378,800,000.00. sawa na asilimia 79.8 ni kwa ajili ya kulipa 

mishahara (PE) ya watumishi wa Wizara na Taasisi zake. 

Mchanganuo wa mgawanyo wa fedha hizo kwa idara na vitengo 

ni kama unavyoonekana kwenye Kielelezo Na. 5. 

 

Mheshimiwa Spika, uchambuzi wa Kamati unaonesha kuwa: -  

 

(a) Bajeti ya Wizara ya kuimarisha huduma ya majisafi na salama 

imeongezeka kwa asilimia 9.  

 

(b) Matumizi Mengineyo (OC) imepungua kwa Shilingi 

1,808,138,000. sawa na asilimia 10. 

 

Mheshimiwa Spika, Ni rai ya Kamati kuwa, Bajeti hii itatolewa 

kama ilivyopangwa ili shughuli za usimamizi na uendeshaji wa 

rasilimali za maji zisimamiwe kwa ukamilifu.  

 

3.2.4 Makadirio ya Matumizi ya Miradi ya Maendeleo  

 

Mheshimiwa Spika, kwa Mwaka wa Fedha 2026/2027 Wizara ya 

Maji inaomba kuidhinishiwa kiasi cha Shilingi 1,039,542,570,000.00. 

kwa ajili ya kugharimia utekelezaji wa Miradi ya Maendeleo. Kati 

ya fedha hizo Shilingi 401,203,708,000.00. sawa na asilimia 39. ni 

fedha za ndani na Shilingi 638,338,862,000.00. Sawa na asilimia 

61. ni fedha za nje. Mchanganuo wake umeonyeshwa kwenye 

Jedwali Na. 5.  

 

Mheshimiwa Spika, uchambuzi wa Kamati unaonesha kuwa: 

 

(a) Bajeti ya Wizara ya Maji kwa ajili ya kugharamia miradi ya 

maendeleo, imeongezeka kwa asilimia 26. ikilinganishwa na 

bajeti ya Mwaka wa Fedha 2025/2026.  

 

(b) Bajeti ya fedha za nje imeongezeka kwa asilimia 32. 

ikilinganishwa na bajeti ya Mwaka wa Fedha 2025/2026. Hali 

hii ni dalili nzuri kwamba Nchi yetu ina mahusiano mazuri na 

washirika wa maendeleo. Hata hivyo ni rai ya Kamati 

kwamba, Serikali ifuatilie kwa karibu ili fedha hizi zitolewe 

kama zilivyopangwa; na  

 

(c) Serikali itafute vyanzo vipya vya fedha za ndani vyenye 

uhakika ili kuongeza nguvu katika utekelezaji wa miradi ya 

maji mijini na vijijini. 

 

Mheshimiwa Spika, Kamati inaipongeza Serikali kwa nyongeza 

hiyo, Lakini, ni dhahiri kwamba, ongezeko hilo halitoshelezi, 

ukilinganisha na mahitaji halisi ya fedha zinazohitajika katika 

kukamilisha utekelezaji wa Mpango mahsusi, wa Taifa wa 

Kusambaza Maji, (National Water Grid). 

 

Mheshimiwa Spika, kwa uchambuzi huo, Kamati imeridhika 

kwamba Bajeti hii imezingatia azma ya Serikali iliyotamkwa 

kwenye Ilani ya CCM ya Uchaguzi Mkuu wa mwaka 2025-2030. 

Azma hiyo ni kuona kwamba, nchi inaendelea kuwa na usalama 

wa maji na kwamba huduma ya majisafi na salama inaendelea 

kuimarishwa na kuwafikia Wananchi zaidi ya asilimia 85 Vijijini na 

95 kwa Mijini ifikapo mwaka 2030. 

 

3.2.5 Ulinganisho wa Bajeti ya Wizara ya Maji dhidi ya Bajeti ya 

Serikali  

 

Kielelezo Na. 6: Ulinganifu wa Jumla ya Bajeti ya Taifa/Serikali 

dhidi ya Bajeti ya Wizara ya Maji 

 

 

BAJETI YA WIZARA YA MAJI 
1,120,194,614,000 = 

2% 

BAJETI YA SERIKALI BAJETI YA WIZARA YA MAJI ASILIMIA 

 

BAJETI YA TAIFA 
62,334,193,000,000 

= 98% 

Mheshimiwa Spika, Kamati imefanya ulinganisho wa Bajeti ya 

Wizara ya Maji dhidi ya Bajeti Kuu ya Serikali kwa Mwaka wa 

Fedha 2026/2027 ili kubaini ongezeko/ pungufu la Bajeti ya Wizara 

ya Maji dhidi ya Bajeti Kuu ya Serikali.  

 

Mheshmiwa Spika, kwa Mwaka wa Fedha 2026/2027 Bajeti Kuu ya 

Serikali ni Shilingi 62,334,193,000,000. Wizara ya Maji ni Shilingi 

1,120,194,614,000.00. sawa na asilimia 2. ya Bajeti Kuu ya Serikali. 

Tathimini inaonyesha Bajeti ya Taifa imeongezeka kwa asilimia 9. 

Wakati Bajeti ya Sekta ya Maji imeongezeka kwa asilimia 25. 

ukilinganisha na Bajeti ya mwaka unaoisha. Kielelezo Na. 7: 

Ulinganisho wa Bajeti ya Wizara ya Maji dhidi ya Bajeti Kuu ya 

Serikali 2026/2027. 

 

3.3 MAONI NA USHAURI WA KAMATI  

 

3.3.1 Maoni ya Kamati  

 

Mheshimiwa Spika, baada ya Uchambuzi wa kina kuhusu 

Utekelezaji wa Bajeti ya Wizara ya Maji – Fungu 49 kwa Mwaka wa 

Fedha 2025/2026 na Makadirio ya Mapato na Matumizi ya Wizara 

hiyo kwa Mwaka wa Fedha 2026/2027, naomba kubainisha Maoni 

ya Kamati ambayo yamezingatia changamoto zinazoikabili Sekta 

ya maji. Changamoto hizo ni pamoja na: -  

 

(a) Mahitaji makubwa ya fedha kwa ajili ya kutekeleza miradi 

mikubwa ya kimkakati ya maji;  

 

(b) Baadhi ya Taasisi za Serikali kutokulipa deni la Ankara za 

huduma ya maji, zinazotolewa na Mamlaka za maji; 

 

(c) Taarifa ya Mwaka 2025/2026 ilionyesha changamoto ya 

malimbikizo ya madeni ya Wakandarasi, Washauri elekezi na 

Wazabuni kuwa ni kiasi cha Shilingi 534,725,071,524.31. Hadi 

Februari 2026, Serikali ilikuwa imelipa Shilingi bilioni 261.7. 

sawa na asilimia 49 ya deni;  

 

(d) Uchafuzi na uharibifu wa vyanzo vya maji;  

(e) Uelewa mdogo wa Jamii kuhusu utunzaji wa vyanzo vya maji, 

pamoja na ongezeko la watu linalosababisha kuongezeka 

kwa shughuli za kiuchumi; 

 

(f) Upotevu wa maji yanayopotea njiani kutokana na sababu 

mbalimbali; na  

 

(g) Mabadiliko ya tabianchi. 

 

Mheshimiwa Spika, Maoni hayo ni kama ifuatavyo: -  

 

(a)Kwa ujumla Mwenendo wa upatikanaji wa fedha kutoka 

Hazina kwa ajili ya Utekelezaji wa Miradi ya Maendeleo 

unaridhisha ambao, ni asilimia 74.3 ya fedha zote za Bajeti ya 

Maendeleo iliyoidhinishwa na Bunge. Aidha, Kamati inaona 

kuwa, bajeti iliyotengwa haitoshelezi katika kuleta matokeo 

chanya.  

 

(b) Baadhi ya Taasisi za Serikali kutolipa madeni ya Ankara za maji 

kwa wakati, kunapunguza uwezo wa Mamlaka za maji 

kujiendesha;  

 

(c) Madai ya Wakandarasi kutolipwa kwa wakati yanakwamisha  

utekelezaji wa miradi;  

 

(d) Ushirikiano hafifu kati ya Wizara ya Maji wa kushirikiana na 

Wizara nyingine, katika kulinda maeneo yanayozunguka 

vyanzo vya Maji. Mfano wa Taasisi hizo ni Kilimo, Maliasili, 

Tamisemi, Madini na nyinginezo; 

 

(e)Uchakavu wa Miundombinu na uharibifu wa mabomba, 

unaosababisha upotevu wa Maji njiani kabla ya kufika kwa 

Walengwa; 

 

(f) Kukamilika kwa Grid ya Taifa ya Maji kwa kutumia vyanzo vya 

uhakika vya maji italeta suluhisho la maji nchini; na  

 

(g) Mabadiliko ya Tabianchi yanayosababisha ukame na 

kupungua kwa uzalishaji wa maji. 

3.3.2 Ushauri wa Kamati  

 

Mheshimiwa Spika, kutokana na Maoni yaliyobainishwa hapo juu 

naomba kutoa Ushauri wa Kamati kama ifuatavyo:  

 

(a) Mahitaji Makubwa ya Fedha kwa ajili ya Uwekezaji wa Miradi 

Mikubwa ya Maji  

 

Mheshimiwa Spika, changamoto kubwa inayoikabili Sekta ya Maji 

kwa sasa, ni uhitaji mkubwa wa fedha kwa ajili ya utekelezaji wa 

miradi mikubwa ya kimkakati; changamoto hii inasababishwa na 

kutegemea fedha za nje ambazo, hazina uhakika kutokana na 

kubadilika kwa Sera za Kimataifa;  

 

Mheshimiwa Spika, Kamati inashauri Serikali kwamba;  

 

(i) Iendelee kuweka mikakati ya muda mrefu, ambayo 

itawezesha upatikanaji wa mapato hasa katika kuimarisha 

vyanzo vya ndani, na kuleta matokeo chanya;  

 

(ii) ili lengo la kumtua mama ndoo kichwani liweze kutimia, 

Serikali ihakikishe kuwa fedha zinazoidhinishwa, na Bunge 

zinatolewa kwa wakati na kwa ukamilifu;  

 

(iii) Serikali ihimize ujenzi wa miradi mikubwa ya maji kwa njia ya 

uwekezaji na kuhusisha Sekta binafsi (PPP);  

 

(iv) Serikali iweke kipaumbele katika kukamilisha miradi ambayo 

tayari imeanza kutekelezwa badala ya kuwa na miradi mingi 

ambayo haijakamilika. Aidha, kasi iongezeke ya kusambaza 

maji kwenye maeneo ambayo, miradi ya maji imekamilika;  

 

(v) Maji maji safi na salama yasambazwe kwenye maeneo 

yanayotoa huduma za kijamii ambayo, miradi ya maji 

imepita. Maeneo hayo ni kama vile Shule na vituo vya 

huduma za afya. 

(b) Madeni ya Ankara za Maji kutolipwa kwa Wakati  

 

Mheshimiwa Spika, kumekuwa na changamoto ya baadhi ya 

Taasisi za Serikali kutokulipa madeni ya Ankara za maji kwa wakati, 

jambo linalopunguza uwezo wa Mamlaka za maji kujiendesha;  

 

Mheshimiwa Spika, Kamati inashauri Serikali kwamba;  

 

(i) mikakati iwekwe ili Taasisi hizo na wateja binafsi wanaodaiwa 

Ankara za maji waweze kulipa malimbikizo ya madeni hayo; 

na 

 

(ii) zifungwe mita janja zinazowezesha kulipa kabla ya matumizi 

(prepaid meter) hususani kwenye Taasisi za Serikali ili 

kuepusha malimbikizo ya madeni na kudhibiti upotevu wa 

maji;  

 

(c) Madai ya Wakandarasi, Washauri Elekezi na Wazabuni  

 

Mheshimiwa Spika, Malimbikizo ya madeni ya Wakandarasi, 

Washauri elekezi na Wazabuni wa huduma nyinginezo ni 

changamoto inayoikabili Sekta ya Maji nchini. Hadi kufikia, 

Februari, 2025, deni hilo lilikuwa limefikia kiasi cha Shilingi 

534,725,071,524.31. Hadi Februari 2026, Serikali ilikuwa imelipa 

shilingi bilioni 261. sawa na asilimia 49 ya deni.  

 

Mheshimiwa Spika, Kamati inashauri Serikali kwamba, ilipe madai 

ya wakandarasi kiasi kilichobaki cha Shilingi bilioni. 273. Sawa na 

asilimia 51. ili kuepuka kuiongezea Serikali gharama zinazotokana 

na miradi kutokamilika kwa wakati; 

 

(d) Uharibifu wa Mazingira Katika Vyanzo vya Maji  

 

Mheshimiwa Spika, moja ya changamoto inayosababisha 

upungufu wa maji nchini, ni uharibifu wa mazingira, katika vyanzo 

vya maji, hali inayo sababisha kukauka au kupungua kwa maji 

katika vyanzo hivyo;  

 

Mheshimiwa Spika, Kamati inashauri kwamba; 

(i) Serikali iweke usimamizi madhubuti katika vyanzo vya maji 

ikiwemo Mabwawa na Mito kwa mujibu wa sheria pia, kuwe 

na matumizi sahihi ya maji;   

 

(ii) Katika kudhibiti shughuli zisizokuwa rafiki kwa Mazingira, 

Wananchi wahimizwe kutunza vyanzo vya maji ili waweze 

kunufaika na uwepo wa mabwawa na mito kwa muda 

mrefu zaidi.  

 

(iii) Aidha, Serikali iendelee kuwashirikisha Wananchi kwenye 

uandaaji na utekelezaji wa miradi ya maji;  

 

(iv) Sekta ya Maji, Mifugo, Kilimo na Uvuvi zishirikiane katika 

kupanga matumizi ya maji kwenye maeneo ya Mabwawa 

na mito kwa kuzingatia Miundombinu ya Maji ya 

kunyweshea Mifugo, shughuli za Kilimo na Uvuvi salama. 

 

(e) Uharibifu wa Miundombinu, Uchakavu wa Mabomba, 

Wizi na Upotevu wa Maji Njiani Kabla ya Kufika kwa 

Walengwa  

 

Mheshimiwa Spika, uharibifu wa miundombinu ya maji, uchakavu 

wa mabomba na wizi wa maji ni miongoni mwa mambo yanayo 

sababisha changamoto ya upotevu wa maji njiani kabla ya kufika 

kwa watumiaji hali inayo sababisha wananchi kukosa huduma 

licha ya miundombinu kufika kwenye maeneo yao. 

 

Mheshimiwa Spika, Kamati inashauri kwamba;  

 

(i) Serikali ishirikiane na Mamlaka za Serikali za Mitaa kuendelea 

kutoa elimu kwa Wananchi, ili kulinda miundombinu ya maji 

inayopita maeneo hayo; na  

 

(ii) Serikali iendelee kufanya tathimini na kukarabati mabomba 

chakavu ili kuepusha upotevu wa maji. 

(f) Mkakati Endelevu wa Kuwa na Grid ya Taifa ya Maji 

 

Mheshimiwa Spika, Moja ya changamoto inayowakabili 

Wananchi, ni upungufu wa maji, hasa kipindi cha ukame, 

kutokana na kutokuwa na vyanzo vya uhakika vya maji 

vinavyojitosheleza;  

 

Mheshimiwa Spika, Kamati inaishauri Serikali kwamba, itenge 

fedha za kutosha na itoe fedha hizo, ili miradi ya kimkakati, iweze 

kukamilika kwa kutumia vyanzo vya uhakika vya maji kutoka Ziwa 

Victoria, Ziwa Tanganyika, Ziwa Nyasa, Mto Rufiji na vyanzo 

vingine. 

 

(g) Mabadiliko ya Tabianchi  

 

Mheshimiwa Spika, mabadiliko ya tabianchi yana athari kubwa 

kwa jamii; kwani, mvua kubwa iliyonyesha katika Mwaka wa 

Fedha 2025/2026, imesababisha uharibifu wa Miundombinu ya 

maji, na maeneo mengine kumekuwa na ukame uliosababisha 

kupungua kwa uzalishaji wa maji; 

 

Mheshimiwa Spika, Kamati inaishauri Serikali kwamba,  

 

(i) Iweke Mikakati mahsusi ya ujenzi wa Mabwawa mengi ya 

kuvunia maji ya mvua na upandaji miti, kwa lengo la 

kuhifadhi maji na kudhibiti mafuriko;  

 

(ii) Kuhakikisha kwamba, miundombinu ya maji inayojengwa 

inakuwa himilivu ili kukabiliana na athari za mabadiliko ya 

tabianchi; 

 

(h) Kufunga Dira za Maji za Malipo Kabla ya Matumizi 

(Prepaid Water Meters)  

 

Mheshimiwa Spika, moja ya changamoto inayoikabili Sekta ya 

maji, ni watumiaji wa maji kutolipa Ankara za maji kwa wakati. Hali 

inayosababisha Sekta ya Maji kushindwa kujiendesha ipasavyo 

kutokana na madeni yasiyolipwa kwa muda mrefu;  

Mheshimiwa Spika, Kamati inaishauri Serikali, kuongeza kasi ya 

kuwaunganisha wateja wake, kwenye dira za maji za malipo 

kabla ya matumizi, (prepaid water meters) ili kupunguza 

changamoto hiyo. 

 

Mheshimiwa Spika, Kamati inampongeza Mhe. Dkt. Samia Suluhu 

Hassan Rais wa Jamhuri ya Muungano wa Tanzania kwa kutoa 

fedha nyingi katika Miradi ya Maji. Aidha, Kamati inampongeza 

Waziri wa Maji Mhe. Jumaa Aweso na Watendaji wote wa Wizara, 

wakiongozwa na Katibu Mkuu Mhandisi Mwajuma Waziri, kwa 

kutekeleza Miradi kwa ubora unaolingana na thamani ya fedha 

iliyotolewa. 

 

3.3.3 Hitimisho  

 

(a) Shukrani  

 

Mheshimiwa Spika, kwa niaba ya Kamati kwa mara nyingine 

napenda kukupongeza tena kwa uongozi wako madhubuti. 

Kamati ya Maji na Mazingira inakuahidi ushirikiano wa hali ya juu 

na tunakuombea afya njema na Maisha marefu. Aidha, 

namshukuru na kumpongeza Naibu Spika pamoja na Wenyeviti 

wote wa Bunge kwa kukusaidia katika kuliwezesha Bunge 

kutekeleza wajibu wake wa kuisimamia na kuishauri Serikali kwa 

ustadi wa hali ya juu. 

 

Mheshimiwa Spika, kipekee nawashukuru kwa moyo wa dhati 

Wajumbe wa Kamati ya Kudumu ya Bunge ya Maji na Mazingira, 

kwa ushirikiano wao katika utekelezaji wa majukumu ya Kamati, 

hususan wakati wa Uchambuzi wa Bajeti na hatimaye kukamilika 

kwa taarifa hii. 

 

Mheshimiwa Spika, kwa kutambua na kuthamini umuhimu wa 

Wajumbe wa Kamati ningetamani kuwatambua kwa kuwataja 

majina yao. Hata hivyo, kwa kuzingatia ufinyu wa muda naomba 

majina yao yaingizwe kwenye kumbukumbu za Taarifa Rasmi za 

Bunge (Hansard) kama yalivyo wasilishwa katika taarifa hii. 

1. Mhe. Jackson Gedion Kiswaga, Mb  - Mwenyekiti 

2. Mhe. Prof. Pius Zebhe Yanda, Mb   - Makamu 

3. Mhe. Anna Richard Lupembe, Mb,  - Mjumbe 

4. Mhe. Patali Shida Patali, Mb    - Mjumbe 

5. Mhe. Eng. Ramadhani Hamza Singano, Mb  - Mjumbe  

6. Mhe. Dr. George Venance Lugomela, Mb  - Mjumbe  

7. Mhe. Haiderali Hussein Gulamali, Mb   - Mjumbe 

8. Mhe. Azza Hillal Hamad, Mb     - Mjumbe 

9. Mhe. Thomas Maganga Kampala, Mb   - Mjumbe 

10. Mhe. Martha Festo Mariki     - Mjumbe 

11. Mhe. Dickson Lutevele Villa, Mb    - Mjumbe 

12. Mhe. Kunti Yusuph Majala, Mb    - Mjumbe 

13. Mhe. Asya Sharifu Omar, Mb     - Mjumbe 

14. Mhe. Maryam Azan Mwinyi, Mb    - Mjumbe 

15. Mhe. Patrick Adkin Mwalunenge, Mb   - Mjumbe 

16. Mhe. Jamal Ramadhan Mwinyi, Mb   - Mjumbe 

17. Mhe. Mecktridis Fratern Mdaku, Mb   - Mjumbe  

18. Mhe. Masache Njelu Kasaka, Mb    - Mjumbe 

19. Mhe. Sanya Jussa Jafari, Mb     - Mjumbe 

20. Mhe. Zuena Athumani Bushiri, Mb    - Mjumbe  

21. Mhe. Eng. Mwanaisha Ng’anzi Ulenge, Mb  - Mjumbe 

 

Mheshimiwa Spika, napenda kumpongeza na kumshukuru Waziri 

wa Maji Mheshimiwa Jumaa Aweso, (Mb) na Naibu Waziri 

Mheshimiwa Mhandisi Kundo Mathew (Mb), Katibu Mkuu Mhandisi 

Mwajuma Waziri, Naibu Katibu Mkuu Ndugu Rose Zacharia 

Ambrose pamoja na Wataalamu wote wa Wizara ya Maji kwa 

ushirikiano waliotupatia Kamati wakati wa kuchambua na kujadili 

Bajeti ya Wizara.  

 

Mheshimiwa Spika, mwisho kabisa lakini si kwa umuhimu, 

napenda kumshukuru Katibu wa Bunge Ndugu Baraka Leonard, 

kwa umakini na weledi katika kuratibu shughuli za Kamati ikiwa ni 

pamoja na kuiwezesha Kamati kutekeleza majukumu yake bila 

kukwama. 

 

(b) Hoja  

 

Mheshimiwa Spika, baada ya maelezo hayo, sasa naliomba 

Bunge lako Tukufu likubali kuidhinisha Makadirio ya Mapato na 

Matumizi ya Wizara ya Maji Fungu 49 kwa Mwaka wa Fedha 

2026/2027 kama yalivyowasilishwa na mtoa hoja. 

 

Mheshimiwa Spika, naomba kuwasilisha na ninaunga mkono 

hoja.  

 

Jackson G. Kiswaga, Mb, 

MWENYEKITI, KAMATI YA KUDUMU YA BUNGE 

YA MAJI NA MAZINGIRA. 

 

05 Mei, 2026. 

 

MWENYEKITI: Ahsante Mheshimiwa Profesa Pius Yanda kwa 

uwasilishaji wa taarifa ya Kamati.  

 

Waheshimiwa Wabunge, sasa tunaingia kwenye uchangiaji, 

na tunaanza na Mheshimiwa Jackson Gedion Kiswaga, ajiandae 

Mheshimiwa Timotheo Paul Mnzava. (Makofi) 

 

MHE. JACKSON G. KISWAGA: Mheshimiwa Mwenyekiti, 

ahsante sana kwa kunipa nafasi ya kuwa mchangiaji wa kwanza 

katika hoja iliyopo mezani inayohusu Wizara yetu ya Maji na mimi 

nianze kwa kuunga mkono hoja Wizara hii, maana mambo mengi 

makubwa na mazuri Waziri wangu amesoma asubuhi, na mimi 

ningefikiri kama utaratibu ungekuwa unaruhusu, basi baada ya 

Mheshimiwa Waziri kumaliza kusoma Bunge lingeweza kuunga tu 

mkono na kupitisha bajeti tukawa tumemaliza. Kwa sababu kila 

kitu amekieleza pale na kweli kilikuwa kizuri sana. 

 

Mheshimiwa Mwenyekiti, lakini nimshukuru Makamu wangu, 

Mheshimiwa Profesa Pius Yanda kwa kusoma taarifa ya Kamati, 

unajua mahali pale ni madhabahu ya Bunge, kwa hiyo, huwa 

pana uzito wake, lakini tunamshukuru amesoma vizuri. (Makofi) 

 

Mheshimiwa Mwenyekiti, sasa nianze kwanza kwa kuishukuru 

Serikali, Serikali ya Dkt. Samia Suluhu Hassan imefanya mambo 

mazuri sana kwenye Wizara ya Maji. Ongezeko la fedha limekuwa 

kubwa, wakati tunaanza Bunge hili hasa lililopita tulikuwa 

tunakaribia shilingi bilioni 640. Leo hii tunazungumza hapa ni karibu 

shilingi trilioni 1.2. Mnaweza kuona dhamira ya kweli ya 

Mheshimiwa Rais ya kutaka kuleta mapinduzi makubwa kwenye 

sekta ya maji, lakini tunafahamu kwamba changamoto za Maji ni 

kubwa sana katika nchi hii. (Makofi)  

 

Mheshimiwa Mwenyekiti, ukiangalia Mheshimiwa Waziri 

alivyosoma asubuhi, ameonesha mikakati mbalimbali hasa 

kwenye maeneo makuu, iko miradi ambayo wakati Waziri wangu 

anasoma asubuhi, imeonesha ilianzishwa tangu miaka ya 1970. 

Nikisoma mojawapo, kwa mfano ule wa Orkesument ulianzishwa 

mwaka 1977, na aliyekuwa Waziri Mkuu wa wakati huo Marehemu 

Sokoine, ukawa umesimama. Rais wetu akaja akauibua; lakini 

nikiangalia ule mmoja wa kutoka Musoma - Kiabakari, kuja huku 

Butiama, ule ulikuwa ni mradi ulioanzishwa ili kupeleka maji kwa 

Mwalimu Nyerere. Ulikuwa ni moja ya miradi saba ya kimkakati 

katika nchi hii. Daktari Samia amekuja kukwamua. (Makofi) 

 

Mheshimiwa Mwenyekiti, tulipokwenda kule Same, Mwanga, 

Waziri wangu pia alisoma, miaka karibu 19 mradi ulikuwa umelala 

na Mheshimiwa Marehemu Cleopa Msuya, moja ya vilio vyake 

vikubwa ilikuwa ni kutaka watu wake wapate maji. Tunamshukuru 

Mungu kabla hajalala, alienda kushuhudia mradi huo 

ukizinduliwa, na mimi nilibahatika kuambatana na Waziri wangu, 

sawa amekuwa akinialika mara nyingi kuambatana naye 

kukagua miradi, nilijionea mkakati mkubwa wa Kiserikali ambao 

unalenga kwenda kutatua changamoto za Watanzania. (Makofi) 

 

Kwa hiyo ninapongeza Serikali ya Mheshimiwa Dkt. Samia 

Suluhu Hassan na nia yake ya ukweli ambayo imedhihirika katika 

matendo. Tunampongeza sana. (Makofi) 

 

Mheshimiwa Mwenyekiti, mambo makubwa ambayo 

yamefanyika, ninaishukuru Serikali kwa kuwa na mpango wa 

kabambe wa kitaifa wa maji. Kwa nini tunaishukuru Serikali? 

Unajua maji yameendelea kupungua sana duniani. Nilikuwa 

kwenye mkutano wiki iliyopita Misri, tulikuwa tunazungumzia idadi 

ya watu na maendeleo. Moja ya changamoto kubwa ambazo 

kila Mbunge aliizungumza pale, ongezeko la watu kwa Afrika 

linasababisha umaskini, lakini pia limesababisha matatizo 

makubwa ya maji. Inakusudiwa kwamba watu zaidi ya milioni 20 

sasa wanahamahama kwa sababu ya kukosa maji. Ndio maana 

Serikali yetu ya Mheshimiwa Dkt. Samia Suluhu Hassan ikaona ni 

muhimu kuhakikisha kwamba tunaleta mpango wa kabambe ili 

maji yaweze kusimamiwa, maji yaweze kugawanywa kwa 

mpangilio. Maji kiasi gani yanakwenda kwenye kilimo? Maji kiasi 

gani yanakwenda kwenye mifugo? Maji kiasi gani tunakwenda 

kutumia? (Makofi) 

 

Mheshimiwa Mwenyekiti, niiombe Serikali na wenzangu, 

tuunge mkono hoja hii, kwa sababu tusipounga mkono, tukawa 

na matumizi holela ya maji, tutaanza kupata matatizo makubwa. 

Mbunge mmoja kutoka Uganda, akasema kwamba kwenye 

jimbo lake la Karamojong watu zaidi ya 2000 wamekuwa wakifa 

kwa sababu ya kukosa chakula ambacho kinatokana na uhaba 

wa maji. Kwa hiyo, mnaweza kuona suala la Maji ni suala 

mtambuka. Kwa hiyo ni lazima tuunge mkono Serikali katika 

mipango yake ya kuhakikisha tunasimamia na kudhibiti matumizi 

ya maji. 

 

Mheshimiwa Mwenyekiti, sasa sambamba na hilo, ulinzi 

kwenye vyanzo vya maji ni suala ambalo halihitaji kufanyiwa 

michezo wa aina yoyote na ndugu zangu Watanzania 

tunafahamu, mito mingi imeendelea kukauka, kwa hiyo watu 

wengi wameendelea kusogea sogea kwenye vyanzo vya maji 

kwa kisingizio cha kutafuta mahali pa kulima. Jambo hili 

halitaweza kukubalika na Serikali isiruhusu kwa sababu ya furaha 

ya muda mfupi kwamba mtu atalima apate mwaka huu, miaka 

mitano ijayo Watanzania wakose maji, hilo halitawezekana. 

(Makofi) 

 

Mheshimiwa Mwenyekiti, kwa maana hiyo sasa, tunaomba 

Serikali ihakikishe kwamba inaongezea nguvu haya mabonde 

yetu ili yafanye kazi ya kuhifadhi vyanzo vya maji kwa maana 

tuwape uwezo wa vitendea kazi, uwezo wa rasilimali watu 

(watumishi) ili kuhakikisha kwamba vyanzo vinalindwa, lakini suala 

la kulinda vyanzo vya maji siyo la Wizara ya Maji peke yake, ni la 

Watanzania wote na mimi ninatamani kwamba jambo hili wakati 

mwingine hata kwenye vyombo vyetu vya dini, kwa mfano 

makanisa na misikiti iwe ni suala la imani ili hata huko lisemwe 

watu liwaingie ndani kwa sababu tukicheza nalo dunia 

inakokwenda siko. Inakadiriwa ifikapo mwaka 2050 zaidi ya watu 

milioni 140 watakuwa wakihamahama kuhangaika kutafuta maji. 

Kwa hiyo, sisi tuanze kujiandaa mapema. (Makofi) 

 

Mheshimiwa Mwenyekiti, imezumgumzwa habari ya upotevu 

wa maji, hata Waziri wangu alisoma katika taarifa yake. Suala la 

upotevu wa maji lina sababu nyingi; kwanza, uchakavu wa 

miundombinu. Upo uchakavu wa miundombinu lakini maeneo 

mengine pia wizi wa maji unaofanywa na baadhi ya watumishi 

ambao siyo waaminifu.  

 

Mheshimiwa Mwenyekiti, sasa kwenye eneo hilo la 

uchakavu, miradi yetu mingi ilijengwa zamani. Ni kweli 

tumebakiza vijiji 1,575 lakini huko nyuma tulikotoka bado 

tunakabiliwa na changamoto ya miundombinu ya zamani, ndiyo 

maana pamoja na fedha nyingi ambazo Rais wetu ametupatia, 

zaidi ya shilingi trilioni moja, utashangaa kwa nini Kamati inasema 

tuongezewe fedha, mbona hawa watu wanatamaa sana? 

Hapana, ni kwa sababu miradi mingi ya zamani mabomba yake 

yamechakaa, lakini watu wameongezeka. Unakuta eneo 

lilijengwa wakati kijiji kina watu 5,000 saa hizi kijiji kina watu 12,000. 

Kwa hiyo, unaweza ukaona watu wameongezeka mahitaji 

yanazidi kuwa makubwa. (Makofi) 

 

Mheshimiwa Mwenyekiti, tuiombe Serikali iendelee kutuunga 

mkono tunaposema tunahitaji kuendelea kuboresha huduma ya 

maji na tunahitaji bajeti, hizo ndizo sababu. Waziri wangu 

ameeleza hapa, tuna changamoto pia ya maji katika majiji 

makubwa. Ameeleza Dodoma, sasa mahitaji kwa siku ni milioni 

150, sasa tunazalisha karibu milioni 85.  

 

Mheshimiwa Mwenyekiti, tuna mradi ambao utatuletea 

karibu lita milioni 15 huu wa Nzuguni wa shilingi bilioni 5.5 lakini 

bado mahitaji ni makubwa katika Jiji la Dodoma pamoja na 

juhudi zote.  

Kwa hiyo, tuiombe pia Serikali tuendelee kuangalia katika 

majiji makubwa yenye sura zile za kimataifa; Dodoma, Dar es 

Salaam na maeneo mengine.  

 

Mheshimiwa Mwenyekiti, la mwisho, pengine kwenye gridi ya 

maji, tunaipongeza Serikali kwa kuanzisha hii gridi ya maji... 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Mheshimiwa muda wako umeisha. 

 

MHE. JACKSON G. KISWAGA: Mheshimiwa Mwenyekiti, 

ahsante sana ninaomba kuunga mkono hoja, ahsante. (Makofi) 

 

MWENYEKITI: Ahsante Mheshimiwa kwa mchango wako. 

Nilimtaja Mheshimiwa Timotheo Paul Mnzava, wajiandae 

Mheshimiwa Ramadhan Hamza Singano, Mheshimiwa Jesca 

Yuda Mbogo na Mheshimiwa Livingstone Joseph Lusinde. 

 

MHE. TIMOTHEO P. MNZAVA: Mheshimiwa Mwenyekiti, 

ninakushukuru kwa kunipa nafasi na mimi nitoe mchango wangu 

kwenye bajeti hii muhimu kwa Watanzania, bajeti ya Wizara ya 

Maji.  

 

Mheshimiwa Mwenyekiti, nianze kwa kumshukuru sana 

Mwenyezi Mungu, mwingi wa rehema, ambaye kwa neema yake 

na rehema yake ametujalia na ametuwezesha tumendelea 

kuwepo kwenye nyumba hii kuifanya kazi ya Watanzania.  

 

Mheshimiwa Mwenyekiti, nitumie nafasi hii kwa dhati ya 

moyo wangu kumpongeza na kumshukuru sana Rais wa Jamhuri 

ya Muungano wa Tanzania Mheshimiwa Dkt. Samia Suluhu Hassan 

kwa kazi kubwa na kazi nzuri anayoifanya kwenye nchi yetu. Yako 

mambo mengi ambayo ni ushahidi wa kazi kubwa na nzuri 

anayoifanya Dkt. Samia Suluhu Hassan kwenye nchi yetu. (Makofi) 

 

Mheshimiwa Mwenyekiti, lakini kwenye eneo la maji, niseme 

eneo moja tu. Mwaka wa fedha 2020/2021 bajeti ya maji ilikuwa 

ni shilingi bilioni 697.5; leo tunazugumza hotuba aliyosoma 

Mheshimiwa Waziri analiomba Bunge limwidhinishie fedha shilingi 

trilioni 1.12, ni ongezeko kubwa sana la fedha kwa upande wa 

Wizara ya Maji. Jambo hili pekee yake linaweza kutosha kuwa 

ushahidi wa kazi nzuri na nia na mapenzi makubwa aliyonayo Dkt. 

Samia Suluhu Hassan kwa Watanzania wa nchi hii. Tunamshukuru 

sana Mheshimiwa Rais kwa kazi hii nzuri. (Makofi) 

 

Mheshimiwa Mwenyekiti, nitumie nafasi hii kwa dhati kabisa 

kumpongeza na kumshukuru Mheshimiwa Waziri wa Maji, kaka 

yangu Mheshimiwa Jumaa Aweso.  

 

Mheshimiwa Mwenyekiti, Mheshimiwa Aweso amekuwa 

miongoni mwa Mawaziri wasikivu, anayeifanya kwa dhati kazi ya 

Watanzania akizunguka maeneo yote ya nchi hii. Tumemwona 

yeye na timu yake, Mheshimiwa Naibu Waziri, Katibu Mkuu, lakini 

na wataalamu wao kule Wizarani wakiwemo Wakurugenzi lakini 

pia Mkurugenzi wa RUWASA kwa sisi wa vijijini wanafanya kazi nzuri 

sana. (Makofi) 

 

Mheshimiwa Waziri, kazi hii nzuri unayoifanya haihitaji jambo 

lingine zaidi ya kuungwa mkono na niwaombe Waheshimiwa 

Wabunge tuipitishe bajeti ya Wizara ya Maji ili watu wa Wizara ya 

Maji wakaendelee kufanya kazi ya kuwapa huduma ya maji 

Watanzania. (Makofi) 

 

Mheshimiwa Mwenyekiti, ukitaka ushahidi wa kitakwimu upo; 

mwaka 2006 vijiji vilivyokuwa na huduma ya maji vilikuwa ni vijiji 

3,000; leo tunapozungumza vijiji vilivyofikiwa na huduma ya maji ni 

vijiji 10,758, bado vijiji 1,575. Mwaka 2006 hali ya upatikanaji wa 

maji kwa sisi wa vijijini ilikuwa 50%. Mpaka Desemba 2025 hali ya 

upatikanaji wa maji kwa eneo la vijijini ni 85.2%, lakini kwa upande 

wa mijini hali ya upatikanaji wa maji mwaka 2006 ilikuwa 73%; leo 

tunazungumza hali ya upatikanaji wa maji kwa maeneo ya mijini 

mpaka Desemba, 2025 ni 92.5%. Takwimu hazidanganyi, kazi 

iliyofanyika ni kubwa. Tunawapongeza sana kwa kazi nzuri 

mnayoifanya. (Makofi) 

 

Mheshimiwa Mwenyekiti, hapa nimetoa takwimu za kitaifa, 

lakini pia nitakupa takwimu za ndugu zangu wa Wana-Korogwe 

Vijijini. Mwaka 2006 katika vijiji 118 vya Korogwe Vijijini tulikuwa na 

huduma ya maji imefika kwenye vijiji 31 tu, leo tunapozungumza 

Korogwe Vijijini katika vijiji 118, vijiji 93 vinapata huduma ya maji 

bado vijiji 25 na katika hivi vijiji 25 vijiji 16 kuna miradi inaendelea, 

bado vijiji tisa ambavyo nimeviona kwenye bajeti hii. (Makofi) 

 

Mheshimiwa Mwenyekiti, Mheshimiwa Waziri 

tunawapongeza sana, tunawashukuru kwa kazi nzuri 

mnayoifanya. Ombi langu tu peleka fedha kule Korogwe tumalizie 

miradi iliyobaki.  

 

Mheshimiwa Mwenyekiti, pamoja na shukrani na pongezi 

nyingi nilizozitoa kwa Serikali na kwa Wizara, ninao ushauri kwenye 

maeneo kama manne hivi. Eneo la kwanza, pamoja na kazi nzuri 

wanayofanya watu wa Wizara ya Maji, tunakubaliana sote hali ya 

upatikanaji na upelekaji wa fedha bado siyo ya kuridhisha. 

Tunaiomba Serikali iendelee kutoa fedha ili miradi ambayo 

inawakandarasi wako kazini iweze kufanyika na iweze kukamilika. 

(Makofi) 

 

Mheshimiwa Mwenyekiti, kwa namna ya pekee lazima 

tukubaliane vyanzo vya fedha tulivyonavyo kwa ajili ya shughuli 

za kupeleka huduma za maji vimeelemewa, kazi inayohitajika 

kufanyika ni kubwa na chanzo ni kidogo. Tuiombe Serikali, ni 

wakati sahihi wa kufikiri namna gani ya kuongeza vyanzo vya 

fedha ili tuongeze fedha kuwapelekea watu wa maji ili 

waendelee kufanya kazi hii nzuri kwa ajili ya kuwaletea huduma 

Watanzania. (Makofi) 

 

Mheshimiwa Mwenyekiti, eneo la pili ambalo ningependa 

nishauri, Mheshimiwa Waziri ninakushauri wewe na wenzako 

kwenye Wizara; ni kwenye eneo la uvunaji na uhifadhi wa maji. 

Lipo jambo la aibu ambalo lazima Mheshimiwa Waziri ukubali 

kumsaidia Dkt. Samia Suluhu Hassan aibu hiyo iondoke isitirudie 

tena. Haiwezekani nchi hii nzuri ambayo Mungu ametubariki 

wakati wa mvua tunalia na mafuriko, mvua ikikatika siku tatu 

tunalia na ukame watu hawapati huduma ya maji. (Makofi) 

Mheshimiwa Mwenyekiti, ni lazima tukubaliane iko haja ya 

kufanya kazi kubwa ya kutafuta namna ya kuhifadhi maji ya 

mvua kwa sababu nchi yetu imebarikiwa kuwa na mvua nyingi na 

tunapata maji mengi. Leo tunapata mvua tunapata mafuriko, 

lakini siku tatu tunaanza kuhangaika ukame. Haiwezekani. 

Nimeona mmeanza kufanya kazi Bwawa la Kidunda, nimeona 

mmesema kuhusu Bwawa la Farkwa. Mheshimiwa Waziri nendeni 

mkatengeneze miradi ya kimkakati ya mabwawa. Tuwe na uwezo 

wa kuwa na mabwawa makubwa kwenye mabonde yote, 

tuhifadhi maji ili yasaidie vyanzo vingine tulivyokuwa navyo na 

Watanzania waendelee kupata maji tusirudi kwenye 

changamoto ya ukame kama ambayo imekuwa ikitusumbua.  

 

Mheshimiwa Mwenyekiti, eneo la tatu ninaomba nimshauri 

Mheshimiwa Waziri ni eneo la usimamizi na uendelevu wa miradi 

ya maji hasa kwenye maeneo ya vijijini. Kwa historia huko nyuma 

tulikotoka maeneo yetu ya vijijini miradi ya maji ilikuwa ni mali ya 

vijiji na wananchi walikuwa wanaisimamia na walikuwa 

wanaitumia wenyewe kadiri wanavyoona inafaa.  

 

Mheshimiwa Mwenyekiti, tulikuja Bungeni hapa mwaka 2012 

tukapitisha Sheria ya Usambazaji Maji na Usafi wa Mazingira, 

Sheria Namba Tano ya mwaka 2019. Kwenye sheria ile 

Mheshimiwa Waziri tulianzisha vyombo vya watumiaji maji 

(CBWSOs) na lengo lake ni kusimamia miradi ya maji ili wananchi 

hawa wasimamie miradi ya maji iwe endelevu na ndiyo maana 

pia kuna kazi ya kuchangia, kwamba wananchi wanatakiwa 

kuchangia fedha ili kuendesha miradi hii iendelee kuwa endelevu.  

 

Mheshimiwa Waziri, ninakushauri ili vyombo vya watumiaji 

maji (CBWSOs) viweze kufanya kazi zake vizuri na miradi iwe 

endelevu isimamie vizuri hata ikiharibika waweze kukarabati ni 

lazima wawe na fedha.  

 

Mheshimiwa Mwenyekiti, ili wananchi waweze kuchangia 

lazima wawe na imani na vyombo hivyo. Mheshimiwa Waziri 

tuipitie upya sheria ile, sheria namba tano ya mwaka 2019, 

tukarekebishe ile composition ya wale members wa kile chombo 

cha watumiaji maji. Tuongeze ushiriki wa wananchi kwenye 

vyombo vile ili tuwafanye wananchi wetu vijijini wajione kuwa ni 

sehemu ya vyombo vile na waone vyombo vile ni vya kwao ili 

wawe na moyo wa kuvitumikia, waweze kuchangia fedha na 

waweze kusimamia miradi ya maji na mambo yaende vizuri. 

(Makofi) 

 

Mheshimiwa Mwenyekiti, eneo lingine ambalo ninamshauri 

Mheshimiwa Waziri ni eneo la uhifadhi wa mazingira. Mara nyingi 

tumekuwa tukiacha kazi ya uhifadhi wa mazingira kama kazi ya 

kufanywa na wenzetu Ofisi ya Makamu wa Rais peke yake, jambo 

hili siyo sawa sawa.  

 

Mheshimiwa Mwenyekiti, watu wanaongezeka, ardhi yetu 

haiongezeki na mahitaji ya maji yanaendelea kuongezeka. Ni 

lazima tujitahidi kuwa na mikakati ya kutosha ya utunzaji wa 

vyanzo ya maji. Leo wenzetu wa Dar es Salaam kwa mfano, 

wanategemea Mto Ruvu na tunaweka nguvu kubwa sana 

kusimamia Mto Ruvu na kuna wakati tunajisahau pia 

tunausimamia zaidi wakati wa ukame tukiona maji yamepungua.  

 

Mheshimiwa Mwenyekiti, mimi ushauri wangu kwa Serikali, 

kazi hii Wizara ya Maji mshiriki na msaidie kuifanya vizuri na tusiishie 

kwenye kusimamia peke yake mito hii mikubwa, tukasimamie pia 

na mito midogo inayolisha hii mito mikubwa ili mito mikubwa hii 

tuipunguzie changamoto ya upungufu wa maji na iweze 

kuwahudumia watu wakati wote hata wakati wa kiangazi iweze 

kufanya vizuri. (Makofi) 

 

Mheshimiwa Mwenyekiti, eneo la mwisho ninaloomba 

nimshauri Mheshimiwa Waziri. Mheshimiwa Waziri tumeona katikati 

hapa wenzetu wa Dar es Salaam walipata changamoto, na ninyi 

mnajua Dar es Salaam ni uso wa nchi yetu, hata mimi wa 

Korogwe, Dar es Salaam inanigusa. Tuliona changamoto 

ilipotokea maneno yalikuwa mengi na kelele zilikuwa nyingi. 

Niwapongeze mlimasimama imara, mliifanya kazi kwa wakati 

mkarudisha huduma kwenye maeneo mengi ya mji wa Dar es 

Salaam.  

Mheshimiwa Mwenyekiti, na kipekee niwapongeze wenzetu 

wa Mamlaka ya Maji Dar es Salaam chini ya usimamizi wa 

mtendaji wake Engineer Bwire. Engineer Bwire tulikuwa naye 

RUWASA sisi wa vijijini tunamjua. Tunaamini ni mtu mwema na 

anajua kufanya kazi yake vizuri na kwa kweli kazi aliyoifanya Dar 

es Salaam inaonekana. (Makofi) 

 

Mheshimiwa Waziri kwenye hotuba yako umetwambia moja 

ya suluhisho la changamoto ya upatikanaji wa maji Dar es Salaam 

ni ujenzi wa Bwawa la Kidunda. Mimi ninakubaliana na wewe na 

ninaipongeza Serikali kwa kazi kubwa na nzuri ya ujenzi wa 

Bwawa la Kidunda ambayo mnaifanya.  

 

Mheshimiwa Mwenyekiti, ushauri wangu mdogo tu, mambo 

haya yanapaswa kwenda pamoja. Wakati mnajenga Bwawa la 

Kidunda tafuteni fedha wapeni wenzetu wa Mamlaka ya Maji Dar 

es Salaam mkafanye upanuzi wa treatment plant ili wakati 

Bwawa la Kidunda linakamilika na mtambo wa kusafisha maji 

mkafanya expansiyon unalingana na ukubwa wa kazi ambayo 

inakwenda kufanyika.  

 

Mheshimiwa Mwenyekiti, huwezi ukaongeza ujazo wa maji 

lakini mtambo wa usafishaji wa maji bado ni ule ule ambao tuliu-

design miaka mingi nyuma iliyopita. Ninajua inahitajika fedha 

nyingi lakini vizuri tuanze kutenga kidogo kidogo ili mambo haya 

yaende pamoja ili changamoto ya maji kwenye miji kama Dar es 

Salaam iweze kufikia mwisho. (Makofi) 

 

Mheshimiwa Mwenyekiti, baada ya kusema hayo 

ninakushukuru sana. Mheshimiwa Waziri tuna miradi mingi 

inaendelea kule Korogwe ile 16 kuna mingine michache 

wakandarasi wangu wanadai, wapelekeeni fedha wamalize kazi 

watu wa Korogwe wapate maji. (Makofi) 

 

MWENYEKITI: Mheshimiwa ahsante muda wako umeisha. 

 

(Hapa kengele ililia kuashiria kwisha kwa muda wa Mzungumzaji) 

 



5 MEI, 2026 

248 

 

MHE. TIMOTHEO P. MZAVA: Mheshimiwa Mwenyekiti, 

ninakushukuru sana ninaunga mkono hoja. (Makofi) 

 

MWENYEKITI: Mheshimiwa ahsante kwa mchango wako. 

Sasa ninamwita Mheshimiwa Ramadhan Hamza Singano. 

 

MHE. RAMADHANI H. SINGANO: Mheshimiwa Mwenyekiti, 

nikushukuru kwa fursa hii ya kuchangia hotuba ya bajeti ya Wizara 

ya Maji ambayo iko mbele yetu. Kwa dhati ya moyo wangu 

nimshukuru Mwenyezi Mungu Subhanahu Wa Ta'ala kwa 

kutuwezesha wote kukutana leo hapa, siyo uwezo wetu. (Makofi) 

 

Mheshimiwa Mwenyekiti, nitumie fursa hii kumshukuru Rais 

wetu wa Jamhuri ya Muungano wa Tanzania, mama yetu kipenzi, 

Mama Samia Suluhu Hassan. (Makofi) 

 

Mheshimiwa Mwenyekiti, niwapongeze na kuwashukuru 

watu wa Wizara ya Maji, Waziri Aweso na Naibu wake Engineer 

Kundo, lakini nisimsahau Katibu Mkuu na watendaji wake wote wa 

Wizara ya Maji mpaka level za chini. Niwashukuru RUWASA, 

niwashukuru watu wa mamlaka zote, lakini na wale wa Bodi za 

Maji za mabonde ambao ndiwo wanabeba maono, maana wao 

ndio wanalinda vyanzo vya maji. (Makofi) 

 

Mheshimiwa Mwenyekiti, Waswahili wana misemo yao; 

wapishi wa pilau pamoja na viungo vingi lakini walaji wa pilau 

wakasema kachumbari iwepo ile ladha ipatikane vizuri. (Makofi) 

 

Mheshimiwa Mwenyekiti, baada ya hotuba nzuri ya Waziri 

iliyogusa kila sehemu, iliyoleta matumaini kwa Watanzania mpaka 

walioko kule Bumbuli wakinisikiliza saa hizi, basi mimi nimeona 

kuna maeneo machache niyachangie. (Makofi) 

 

Mheshimiwa Mwenyekiti, niende moja kwa moja kwenye 

maombi ya mradi mkubwa pale Soni unaotakiwa kuhudumia 

vijijini tisa kwa Kata ya Mbuzii na Soni. Ninaamini na vile viporo 

kama saba watakuwa vimevizingatia.  

Mheshimiwa Mwenyekiti, niende sasa kwenye kushauri na 

kuchangia maeneo mengine muhimu. Moja ya eneo muhimu leo 

kwa sababu ya mabadiliko ya tabianchi katika sayari yetu, 

tumeona twende na vyanzo vya kudumu ambavyo ni mabwawa, 

lakini vyanzo hivi ili viweze kudumu lazima tusiwasahau wale watu 

walioko katika Bodi za Maji za Mabonde kwa sababu ndio 

watalinda vyanzo, ndio watasababisha hata tope kuelekea 

kwenye mabwawa haya lisije likaenda kupunguza vina 

tukahifadhi maji machache.  

 

Mheshimiwa Mwenyekiti, niende eneo lingine la Gridi ya Maji 

ya Taifa (National Water Grid). National Water Grid tunategemea 

maziwa makuu, Ziwa Victoria, Ziwa Tanganyika na Ziwa Nyasa 

kwa sababu haya maji yake ni matamu lakini kipaumbele ni Ziwa 

Victoria.  

 

Mheshimiwa Mwenyekiti, Ziwa Victoria kidogo ni la kipekee, 

yale mengine yako kwenye bonde la ufa, lakini pale ni ardhi tu 

ilititia, land subsidence ikatengeneza ziwa lile lina historia ya 

tofauti, lakini ziwa lile lina taarifa mbili nilitaka niziweke wazi. Moja, 

ni taarifa ya kijiolojia inayosema ziwa lile lilitengenezwa miaka laki 

nne iliyopita na baada ya miaka laki moja iliyopita lilipata 

mabadiliko ya kukauka kabisa na tukio la mwisho ni miaka 27,000 

iliyopita na hali ya hewa ikabadilika, ziwa hilo likajaa miaka 14,000 

hadi 15,000 iliyopita.  

 

Mheshimiwa Mwenyekiti, sasa kuanzia miaka ya 1920 na 

1950 mpaka miaka ya 2000, tunachoshuhudia kihaidrolojia 

tunasema ni zile fluctuation au mabadiliko madogo madogo ya 

mita moja na mita mbili. (Makofi) 

 

Mheshimiwa Mwenyekiti, mabadiliko haya ya tabianchi siyo 

mabadiliko madogo, ni mabadiliko ya kuzingatia, lakini 

tunachojiamini, nimepitia Mkataba wa UN wa nchi ambazo ziko 

kwenye Maziwa Makuu hasa Ziwa Victoria. Nimepitia 

makubaliano ambayo ni ya mwaka 2011 ya nchi kumi, nimepitia 

pia na Itifaki ya Basin ya Mto Nile, lakini article zote ukizingalia 

zinatupa matumaini kwamba National Water Grid inaenda 

kutekelezeka bila wasiwasi. Kwa nini? Ni kwa sababu ukiangalia 

kuna kitu wanaita renewable water resources, maji ambayo ni 

rahisi kuyapata kwa wepesi kwa ajili ya matumizi. Hii ni bilioni 13 

mita kumi kwa ziwa zima, lakini upande wa Tanzania tuna bilioni 

6.6.  

 

Mheshimiwa Mwenyekiti, matumizi yetu yote ya Basin ya 

Ziwa Victoria ambako ndiko tunatoa maji ni 0.38 billion metre 

cubic ambavyo ya ziwa tu ni 0.2 billion metre cubic. Kwa maana 

ile bilioni 6.6 bado hatujaigusa. Kwa hiyo, tuko kwenye comfort 

zone. Bado tunaweza tukatoa bomba lingine tuka Ziwa Victoria 

kwa mageuzi makubwa haya ambayo watu wa Wizara ya Maji 

wamefanya.  

 

Mheshimiwa Mwenyekiti, nina mambo manne sasa ya 

kushauri kitaalamu. Jambo la kwanza, kwa sababu 

kinachotusababisha tuone tuko salama ni zile takwimu za ziwa 

zilizochukuliwa tangu mwaka 1964. Sasa hali hii iendelee ili tuweze 

kufanya ufuatiliaji mzuri, lakini la pili tutakapotengeneza intake 

sasa kwa ajili ya National Water Grid takwimu hizi zitumike vizuri 

tusije tukafika mahala mabomba yakajaa hewa.  

 

Mheshimiwa Mwenyekiti, nishauri jambo lingine kwamba 

level hizi za ziwa zitumike kushauri watu wa ardhi msigawe makazi 

pembezoni mwa ziwa bila kufuata level hii. Imekuwa kuna hoteli 

kubwa za kitalii kuna wakati zinazama kwenye ziwa, hii haileti tija. 

Watu wafanye mipango endelevu ya kushirikiana, Wizara ya Ardhi 

unagawaje eneo lenye chanzo cha maji bila ku-consult wenzako 

bila kuwasiliana na wenzako? 

 

Mheshimiwa Mwenyekiti, lakini niseme sasa, vile vidakamaji 

kwenye maeneo ambayo ni intake vilindwe sasa kwa umadhubuti 

ili isifike mahala kule tulikoweka intake zetu kunaanza kuingia tope 

na vina vya ziwa vinapotea.  

 

Mheshimiwa Mwenyekiti, nishauri eneo lingine la ulinzi wa 

vyanzo au uchafuzi wa vyanzo. Tukubali kwamba kuna elimu 

ndogo kwa jamii. Bado Wizara inahitaji kuwezesha kwenye eneo 

hili ili kuwaelimisha watu. Ni kweli watu wanaongezeka, lakini sasa 

ifike mahala tuangalie mbadala inakuwa ni nini. Elimu kwa jamii, 

ushirikishwaji wa jamii na utekelezaji wa sheria na kanuni lazima 

uzingatiwe.  

 

Mheshimiwa Mwenyekiti, niende haraka haraka, nina 

mambo mengi, lakini mengine nimeshayafikisha kwenye meza ya 

Waziri kwa sababu nimeona kabisa kuna maeneo sita nyeti 

nimeyachambua kwa kina nisingeweza kuyachangia hapa.  

 

Mheshimiwa Mwenyekiti, eneo lingine ni motisha kwa 

watendaji wetu. Watendaji wakikumbukwa wana kawaida ya 

kuongeza ari, kawaida ya uwajibikaji na kujitoa kwa dhati. 

Ninaposema wapewe motisha simaanishi fedha. Mtumishi 

anapopewa cheti tu cha utambuzi kwamba umefanya kazi nzuri, 

kwenye National Grid wewe ulikuwepo, basi mtumishi huyu 

anakuwa na furaha kubwa sana. Vilevile, mafunzo ya 

kujiendeleza kielimu, lakini na kupewa kipaumbele kwa miradi 

mingine ya kimkakati.  

 

Mheshimiwa Mwenyekiti, eneo lingine ni eneo la mfuko 

maalumu kwa ajili ya utafiti. Leo kuna maeneo hatuwezi kupata 

mito wala maziwa inabidi tutumie maji yaliyoko chini ya ardhi na 

lazima tutangulize utafiti. Eneo hili lina pwaya, kwa hiyo, mkipata 

hela mnaanza kukimbizana tena, kumbe mngeweza kufanya. 

Nimefurahi Waziri alivyosema tayari wanaenda kutengeneza 

master plan.  

 

Mheshimiwa Mwenyekiti, eneo lingine tunataka maeneo ya 

kujenga mabwawa tuyajue mapema...  

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Ahsante Mheshimiwa kwa mchango wako.  

 

MHE. RAMADHANI H. SINGANO: Mheshimiwa Mwenyekiti, 

ninakushukuru na ninaomba nimalizie nukta moja kwamba 

niombe tena kuwe na ufuatiliaji wa kudumu wa zile takwimu za 

maji, mwenendo na ubora, lakini na tope linaloekea kwenye 

mabwawa litatusaidia kwenye intake zetu.  

Mheshimiwa Mwenyekiti, ahsante sana, ninakushukuru sana. 

(Makofi)  

 

MWENYEKITI: Sasa ninamwita Mheshimiwa Jesca Yuda 

Mbogo na Mheshimiwa Livingstone Joseph Lusinde ajiandae.  

 

MHE. JESCA Y. MBOGO: Mheshimiwa Mwenyekiti, na mimi 

ninakushukuru kwa kunipa nafasi ya kuweza kuchangia Wizara hii 

nyeti, lakini awali ya yote ninaomba kwanza nikishukuru Chama 

changu Cha Mapinduzi hasa Mheshimiwa Dkt. Samia Suluhu 

Hassan kwa kuniteua na kuweza kunipa ridhaa ya kwenda kwa 

wanawake kunipigia kura za kutosha. (Makofi)  

 

Mheshimiwa Mwenyekiti, ninawashukuru sana wanawake 

wa Mkoa wa Dodoma kwa kunipa kura nyingi za kishindo. Imani 

waliyonipatia nitakwenda kuilinda kwa kufanya kazi kwa bidii. 

(Makofi)  

 

Mheshimiwa Mwenyekiti, awali ya yote kwanza ninapenda 

nimpongeze Dkt. Samia Suluhu Hassan kwa mambo makubwa 

sana aliyoyafanya Mkoa wa Dodoma.  

 

Mheshimiwa Mwenyekiti, Mkoa wa Dodoma sote hapa ni 

mashahidi; Dodoma ile siyo Dodoma hii. Kama nyumba mama 

ameipamba kweli kweli. Tunampongeza Rais wetu Dkt. Samia 

Suluhu Hassan kwa miundobinu mizuri Mkoani Dodoma. Sisi Wana-

Dodoma tunamwombea sana mama yetu kwa kazi nyingi 

ambazo amezifanya Mkoa wa Dodoma. (Makofi)  

 

Mheshimiwa Mwenyekiti, lakini niipongeze Wizara hii ya Maji. 

Wizara ya Maji Dodoma kwa kweli wanatutendea haki. 

Wanafanya kazi kubwa, kubwa sana, 70% sisi Dodoma sasa hivi 

tunatumia maji ya kutosha. Niwapongeze sana kwa mipango 

mizuri na nimemsikiliza vizuri hapa Mheshimiwa Waziri wakati 

anaeleza asubuhi, ana mipango mpaka akawa anani-pre-empty. 

Kila anachokieleza ninakiona kwamba sasa ninaenda 

kuzungumza nini, Mheshimiwa kashafanya kila kitu. (Makofi)  

Mheshimiwa Mwenyekiti, nipongeze sana kwa kazi nzuri na 

maono makubwa ambayo mmejipanga nayo kama Wizara. 

Tunawapongeza sana. (Makofi)  

 

MHE. ASIA A. HALAMGA: Mheshimiwa Mwenyekiti, Taarifa.  

 

MWENYEKITI: Taarifa, Mheshimiwa Asia Halamga. 

 

 

TAARIFA 

 

MHE. ASIA A. HALAMGA: Mheshimiwa Mwenyekiti, ahsante 

sana kwa kunipa nafasi ya kumpa taarifa Mheshimiwa Jesca.  

 

MWENYEKITI: Mheshimiwa Jesca tafadhali ukae wakati 

unapewa Taarifa.  

 

MHE. ASIA A. HALAMGA: Mheshimiwa Mwenyekiti, 

ninaendelea kumwongezea tu taarifa Mheshimiwa Jesca 

kwamba Wizara hii inafanya vizuri kwa ngazi ya Wizara na 

mikoani. Hata mimi mfano nina meneja wa mkoa ambaye ni 

mzuri sana, Ndugu yangu James, lakini pia meneja wangu wa 

wilaya ya Hanang. Mheshimiwa Waziri hongera sana kwa 

kuwasimamia watendaji wa chini. (Makofi) 

 

MWENYEKITI: Mheshimiwa Jesca, unaipokea taarifa hiyo?  

 

MHE. JESCA Y. MBOGO: Mheshimiwa Mwenyekiti, 

ninaipokea.  

 

Mheshimiwa Mwenyekiti, pamoja na mambo mazuri 

ambayo yanafanywa na Wizara, lakini zipo changamoto kwenye 

Mkoa wetu wa Dodoma. Nikianzia hapa Dodoma Jiji uhaba wa 

vyanzo vya maji; jiji linakuwa, watu wanaongezeka. Mwaka 2022 

takwimu zinaonesha kwamba watu walikuwa 3,000,000 lakini 

mpaka sasa wanaendelea kuongezeka, vyanzo vya maji viko 

pale pale.  

Mheshimiwa Mwenyekiti, ninaomba Wizara sasa ijikite 

kwenye kuongeza vyanzo vya maji. Hii inasababisha mgao 

unakuwa mkali sana Dodoma.  

 

MHE. ENG. MWANAISHA N. ULENGE: Mheshimiwa Mwenyekiti, 

Taarifa.  

 

MHE. JESCA Y. MBOGO: Mheshimiwa Mwenyekiti, ninaomba 

ulinde muda wangu.  

 

MHE. ENG. MWANAISHA N. ULENGE: Mheshimiwa Mwenyekiti, 

Taarifa.  

 

MWENYEKITI: Mheshimiwa Mwanaisha Ulenge, Taarifa.  

 

TAARIFA 

 

MHE. ENG. MWANAISHA N. ULENGE: Mheshimiwa Mwenyekiti, 

ahsante sana. Nilikuwa ninaomba kumpa taarifa mzungumzaji 

kwamba; hotuba ya leo imeeleza hii National Grid inatoka Ziwa 

Victoria inakuja mpaka Dodoma. Ni hilo tu, ahsante sana. 

(Makofi) 

 

MWENYEKITI: Waheshimiwa Wabunge, hii itakuwa ni Taarifa 

ya mwisho. Tunao Waheshimiwa Wabunge 80 wameomba 

kuchangia. Tusipozingatia muda maana yake tutawanyima nafasi 

Wabunge wengine.  

 

Ninaomba Waheshimiwa Wabunge kengele ya pili ikigonga 

ujue muda wako umeisha ili tumpishe mchangiaji anayefuata. 

(Makofi) 

 

Endelea Mheshimiwa Jesca.  

 

MHE. JESCA Y. MBOGO: Mheshimiwa Mwenyekiti, 

ninakubaliana na mzungumzaji kwamba ni kweli mradi huo 

utafika, lakini wakati tunajiandaa na mradi huo bado Wizara 

inayo nafasi ya kuongeza vyanzo hivyo kutokana na population 

ya watu inayoongezeka kwa sababu hii inasababisha mgao 

mkubwa sana. (Makofi)  

 

Mheshimiwa Mwenyekiti, ukienda Chidachi, Chamwino 

hapo Chang'ombe watu wanapata maji kwa wiki mara moja na 

hii ni kwa sababu population ni kubwa, lakini vyanzo vya maji 

bado viko chini.  

 

Kwa ushauri wangu, pamoja na kwamba mambo mazuri 

yote yanakuja, lakini bado Wizara inapaswa kuongeza vyanzo hivi 

vya maji kwenye Jiji letu la Dodoma. (Makofi)   

 

Mheshimiwa Mwenyekiti, ninaomba nielezee sasa juu ya maji 

vijijini. Mkoa wa Dodoma ikifika mwezi Juni, mwezi Julai 

wanawake vijijini wanapata shida sana ya maji. Kunakuwa kuna 

ukame mzito wa maji. Hata hivyo, tunashukuru sana Wizara 

imeweka matanki kule mazuri sana. Matanki mengine yana volt 

mpaka 500, 200, ni makubwa lakini wakati mwingine unakuta 

hayana usimamizi mzuri, umeme hautoshi. Kwa hiyo, wanawake 

wanajikuta wanaenda kuchimba maji chini. Sisi Wagogo tunaita 

masombolwa. Wanayachimba chini yale maji ili waweze 

kuyatumia. (Makofi) 

 

Mheshimiwa Mwenyekiti, kwa hiyo, ushauri wangu, 

ninaomba sana vijijini wapazingatie sana. Nimemsikiliza vizuri sana 

Waziri, alieleza vizuri juu ya mipango iliyopo vijijini, lakini 

ninaendelea kusisitiza wanawake wa vijijini hasa Mkoa wetu wa 

Dodoma wanapata shida sana ya maji. Kama ni matanki 

yanawekwa au visima vinachimbwa basi tuhakikishe na 

miundobinu yake ya maji inakaa sawasawa. Kwa mfano, 

tunapochimba hivyo visima au tunaweka matanki basi tuhakikishe 

miundobinu ya umeme, miundobinu ya mabomba inakaa vizuri ili 

kuhakikisha kwamba mwanamke wa kijijini anapata maji kama 

vile mwingine wa mjini anavyopata maji. (Makofi) 

 

Mheshimiwa Mwenyekiti, jambo langu la mwisho ni uhaba 

wa vitendea kazi. Tunao watu wa RUWASA, utakuta una vitendea 

kazi kwa mfano magari bado havikidhi mahitaji ya watumishi kule 

kwenye wilaya zetu. RUWASA, Kongwa pale wana gari kuanzia 

mwaka 2010 mpaka leo ni gari moja. Wakiambiwa waende 

kutembelea miradi ya maji wanashindwa.  

 

Kwa hiyo, ninaomba wizara hii kupitia bajeti hii 

wawakumbuke RUWASA na DUWASA katika vitendea kazi kama 

magari na pikipiki ili iweze kurahisisha upatikanaji wa huduma za 

maji kule wanakokwenda kuziangalia. (Makofi) 

 

Mheshimiwa Mwenyekiti, ninashukuru sana na ninaunga 

mkono hoja bajeti hii. Ahsante sana. (Makofi) 

 

MWENYEKITI: Ahsante Mheshimiwa kwa mchango wako. 

Nilimtaja Mheshimiwa Livingstone Joseph Lusinde, Mheshimiwa 

John Francisco Nzilanyingi na Mheshimiwa Paschal Inyasi Chinyele 

wajiandae. 

 

MHE. LIVINGSTONE J. LUSINDE: Mheshimiwa Mwenyekiti, 

ninakushukuru sana kunipa nafasi hii ili na mimi nitoe mchango 

wangu kwa Wizara ya Maji chini ya uongozi wa Mheshimiwa 

Waziri Aweso na Naibu wake Engineer Kundo na timu nzima 

ambayo inamsaidia kazi. (Makofi) 

 

Mheshimiwa Mwenyekiti, bajeti hii ya shilingi trilioni 1.12 

ikisimamiwa vizuri italeta mapinduzi makubwa sana kwa upande 

wa huduma za maji. Hii inadhihirisha kwamba Mheshimiwa Rais 

zile kauli zake za kumtua mama ndoo kichwani hataki ziwe 

maneno matupu, anataka ziunganishwe na vitendo. (Makofi) 

 

Mheshimiwa Mwenyekiti, tumemwona Mheshimiwa Waziri na 

Naibu wake namna ambavyo wanahangaika katika ziara 

mbalimbali. Ni rai yangu kwamba speed hiyo ingerithiwa na 

viongozi wote wa mikoa kuhakikisha kwamba wanajua maeneo 

yao, wanajua historia za maji, upungufu wa maji na namna ya 

kutatua. Hii itasababisha utendaji wao uumane kama timu ya 

mpira wa miguu. (Makofi) 

 

Mheshimiwa Mwenyekiti, kwa uzoefu wangu wa humu ndani 

hakuna siku ambayo Wizara ya Maji inakosa swali. Kila siku Wizara 

ya Maji utakuta inaulizwa swali hapa. Kwa hiyo, maana yake ni 

Waheshimiwa Wabunge michango wanayoitoa ni michango 

muhimu inayopaswa kuzingatiwa na Wizara ili iweze kusaidia 

kwenye majimbo yetu. (Makofi) 

 

Mheshimiwa Mwenyekiti, wakati Mheshimiwa Waziri 

anazungumza hapa amezungumzia habari ya magari. Magari 

yaliyonunuliwa na Serikali bado mapya na amesema kwamba 

sasa hivi anawaagiza watendaji wake waondoe gharama 

zisizokuwa za lazima ili kuyafanya magari haya hata sisi Wabunge 

tuweze kuyatumia kwa kutumia pesa kidogo ya Mfuko wa Jimbo 

tuweze kuchimba visima vya maji. (Makofi) 

 

Mheshimiwa Mwenyekiti, hili jambo ni la muhimu sana na 

mimi ninakuomba Mheshimiwa Waziri, mimi nilishawahi 

nimeshatenga tayari shilingi milioni 15 ya mafuta, nipatie gari na 

milioni 15 za Mfuko wa Jimbo tukachimbe katika Kijiji cha 

Chinugulu ambako Mheshimiwa Rais aliahidi. (Makofi) 

 

Mheshimiwa Mwenyekiti, ninamwomba Mheshimiwa Waziri 

apitie ziara nzima ya kampeni ya Mheshimiwa Rais, mahali pote 

ambako Rais aliahidi maji tuweke kipaumbele, tumalize hizi ahadi 

za kiongozi wetu, kuliko kila ukifanya ziara utakutana na swali hilo. 

Unaulizwa Mheshimiwa Rais aliahidi, tuondoe hivi vitu kwa kutumia 

hiyo ya kutupa magari, sisi tutie mafuta tuchimbe maji yapatikane 

wananchi waendelee kutumia maji. (Makofi) 

 

Mheshimiwa Mwenyekiti, nina jambo lingine la kuzungumza 

hapa. Kuchelewa kukamilika kwa miradi kunaongeza gharama, 

kwa mfano, tuna mradi wa Kata ya Handali. Mradi ulikuwa 

umetengewa zaidi ya shilingi milioni 600 lakini ukienda sasa 

kutokana na vita ya Iran na Israel na Marekani utakuta gharama 

zimepanda na mradi ulikuwa ukamilike kabla hata ya vita. Sasa 

tuangalie ni miradi mingapi katika Taifa ambayo 

imecheleweshwa na mpaka sasa hivi gharama zake zinakuwa 

maradufu. Huko Mheshimiwa Waziri nenda uwake ili watendaji 

wetu wafanye kazi kwa speed miradi yote iweze kukamilika. 

(Makofi) 

Mheshimiwa Mwenyekiti, mimi nikuombe, ukiangalia namna 

ambavyo TANESCO wanafanya kazi, ukiangalia namna ambavyo 

TARURA wanafanya kazi, ukiangalia namna ambavyo Zimamoto 

wanafanya kazi, tunawapongeza ma-MD wengi wa mikoa 

wanachakalika, lakini nikuombe wale ambao bado wazembe 

wazembe wa wilaya na baadhi ya mikoa ambao unawaona 

peleka JKT. Mpe Nyansaho hapo akawapige miezi mitatu 

wakitoka huko watakuwa na morali wa kufanya kazi ya miradi ya 

maji kama jeshi. Hii itatusaidia kukimbiza maendeleo ya huduma 

za kwenye wilaya kuliko maji yaonekane yamedorola katika 

utendaji. (Makofi) 

 

Mheshimiwa Mwenyekiti, ninazidi kusisitiza kwamba kwenye 

maeneo tunayopeleka miradi mipya tutumie kitabu cha sensa. 

Kitabu cha sensa kitatuonesha idadi ya watu wa eneo husika. 

Kwa hiyo, tutajenga matanki makubwa kulingana na eneo husika. 

Kwa mfano, idadi ya watu wa Tarafa ya Mpwayungu unaangalia 

Kata ya Manda ina watu wangapi, 19,000. Watu 19,000 unahitaji 

ujenge tanki kubwa kiasi gani ambalo linaweza kuwafaa wale 

watu? Ukija hivyo hivyo unakuta kuna Kata ya Mlowa.  

 

Mheshimiwa Mwenyekiti, sisi wenzenu wa vijijini ni tofauti na 

wa mijini, wa mijini wanazungumzia population kubwa kwenye 

maeneo yao. Sisi majiji yetu kule Wabunge wa vijijini ni makao 

makuu ya tarafa, makao makuu ya kata zenye watu wengi. Sisi 

ndiyo majiji yetu ambayo tunataka yajengwe matenki makubwa 

na yale ya zamani madogo yakiunganishwa yatatusaidia. 

(Makofi)  

 

Mheshimiwa Mwenyekiti, kwa hiyo, tunataka sasa hivi sera 

ibadilike, badala ya kujenga tanki la lita 90,000 sasa tujenge 

matanki ya lita 300,000 kwenye kata zenye watu wengi. Tukifanya 

namna hiyo tunaondoa usumbufu kabisa kwenye maeneo husika. 

(Makofi)   

 

Mheshimiwa Mwenyekiti, jambo lingine ninaomba nimshauri 

Mheshimiwa Waziri; ushirikishwaji wa kuunganisha kata na kata 

kwenye Miradi ya RUWASA, kuna baadhi ya maeneo haukuwa 

mzuri. Tumeunga kata A na B na C, kata moja haina huduma ya 

maji kabisa. Sasa matokeo yake wenzao wananufaika na maji, 

wao hawapati maji lakini wako kwenye mradi mmoja. Hii inakuwa 

siyo sawa. Tungeomba Madiwani washirikishwe. Je, historia ya 

kata hii inaweza kuungana na kata hii katika mradi wa maji? 

(Makofi) 

 

Mheshimiwa Mwenyekiti, mkifanya hivyo mtaunganisha watu 

ambao wamezoea kuishi pamoja kuliko unaichukua kata B 

ambayo iko mbali, tamaduni yake na kata A iko tofauti 

unawaweka wote chini ya mradi mmoja wa maji. Hii inakuwa 

haiwezekani, unakuwa umeleta kero badala ya kuondoa tatizo 

kwenye eneo lile.  

 

Kwa hiyo, tunaomba sana ushirikishwaji wa wananchi na 

hasa Waheshimiwa Madiwani ili wajue kata yako inaungwa na 

kata fulani, kijiji fulani tunakiunga na kijiji fulani kwenye mradi 

mmoja wa maji. (Makofi) 

 

Mheshimiwa Mwenyekiti, haya ndiyo mambo ya msingi sana 

ambayo nilitaka niyazungumze, lakini jambo moja la muhimu 

sana, mita za maji. Tumesema tunaleta mita za kidigitali. Ni jambo 

zuri kuwa na mita za kidigitali, lakini mita zenyewe zipimwe na 

Mamlaka ya Vipimo ya Taifa ili tuwe na uhakika kwamba mita 

hizo nazo hazitatuletea bili za uongo. Kwa sababu hivi vyombo ni 

vya kidigitali vinaweza vikakataa vile vile. Unaiona mita nzuri lakini 

vilevile ikaleta mahesabu tofauti. (Makofi) 

 

Mheshimiwa Mwenyekiti, hiyo ni kengele ya kwanza.  

 

Mheshimiwa Mwenyekiti, nimwombe sana sasa Mheshimiwa 

Waziri, kabla ya kumaliza Bunge twende tufanye ziara tumalize 

matatizo ya Mradi wa Maji wa Handali, tumalize tufungue Mradi 

wa Maji wa Mvumi Missiyon, tumalize tufungue Mradi wa Maji wa 

Manda, twende tuangalie kujenga matanki makubwa katika Kata 

ya Mpwayungu na baada ya hapo tuvitembelee vijiji ambavyo 

vina maji ya chumvi.  

 

Mheshimiwa Mwenyekiti, vijiji hivyo tulishamwomba 

Mheshimiwa Rais na wewe ulikuwepo kwenye ziara. Mheshimiwa 

Rais akasema siyo lazima maji yatumike ya pale Manzase. 

Tunaweza tukachukua maji sehemu nyingine tukawapelekea 

watu wa Manzase wakapata maji safi na salama na yenye 

kutosheleza.  

 

Mheshimiwa Mwenyekiti, baada ya kusema hivyo ninaunga 

mkono hoja. Mungu awabariki sana. (Makofi) 

 

MWENYEKITI: Ahsante Mheshimiwa kwa mchango wako. 

Nilimtaja Mheshimiwa John Francisco Nzilanyingi.  

 

MHE. JOHN F. NZILANYINGI: Mheshimiwa Mwenyekiti, kwanza 

nianze kwa kumshukuru Mwenyezi Mungu, mwingi wa rehema, 

ambaye amenipa kibali na mimi kuwa mchangiaji kwenye bajeti 

yetu hii ya Wizara ya Maji.  

 

Mheshimiwa Mwenyekiti, jambo la pili ninatumia fursa hii 

kumshukuru sana Dkt. Samia Suluhu Hassan, Rais wa Jamhuri ya 

Muungano wa Tanzania, kwa namna ambavyo anaendelea 

kuweka nguvu zake kubwa kuwatumikia Watanzania hususani 

katika suala la utoaji wa fedha nyingi kwenye Wizara yetu ya Maji. 

(Makofi)   

 

Mheshimiwa Mwenyekiti, sambamba na hilo, ninatumia fursa 

hii kumpongeza sana Mheshimiwa Jumaa Aweso pamoja na 

Naibu wake. Kazi yao ni nzuri na kama kuitendea haki Wizara hii 

wanaitendea haki na wanastahili pongezi za dhati. (Makofi) 

 

Mheshimiwa Mwenyekiti, katika hili ninataka nimhakikishie 

Mheshimiwa Waziri wa Maji, nina imani Watanzania wengi 

wanamwombea, pamoja na kwamba anaombewa na 

Watanzania wengi, ninaomba aamini ya kwamba Mkoa wa 

Mwanza kwenye Jimbo la Nyamagana ndiyo Watanzania 

wanaoongoza kumwombea ili ahakikishe kazi aliyoianza kwenye 

Jimbo la Nyamagana inakamilika kama ambavyo imepangwa. 

(Makofi) 

 

Mheshimiwa Mwenyekiti nimepata fursa ya kuisoma bajeti ya 

Wizara ya Maji na nimepata fursa ya kusikiliza wasilisho la Wizara 

hii ya Maji. Ninataka niseme ukweli, kama yale ambayo 

Mheshimiwa Jumaa Aweso ameyaweka kwenye bajeti hii 

yakitekelezeka. Ninataka niseme ukweli mbele za Mwenyezi 

Mungu kwa miaka mitano ijayo hali ya upatikanaji wa maji 

kwenye nchi yetu itakuwa imeboreka kwa asilimia kubwa sana 

tofauti na sasa. (Makofi) 

 

Mheshimiwa Mwenyekiti, katika mpango huu ambao 

nimeusoma, yapo mambo ambayo binafsi mimi yamenigusa 

sana. Wizara ya Maji imekuja na mpango wa kuanzisha National 

Water Master Plan. Wizara ya Maji katika hili ninataka nitumie fursa 

hii kuipongeza sana. (Makofi) 

 

Mheshimiwa Mwenyekiti, kama utekelezaji wa plan hii 

ukifanyika kikamilifu, itatusaidia kukabiliana na ongezeko la idadi 

ya watu, itatusaidia kukabiliana na ukuaji wa miji, lakini zaidi ya 

yote itatusaidia kwenye suala la maendeleo ya viwanda, kilimo 

pamoja na mifugo.  

 

Mheshimiwa Mwenyekiti, katika hili la master plan, nataka 

kumshauri sana Mheshimiwa Waziri wa Maji, yamekuwepo 

manung’uniko ya muda mrefu ya Watanzania juu ya wananchi 

watumiaji wa maji kubambikiwa bill. Unakuta mwananchi 

hajatumia maji mwezi mzima lakini bill inakuja kama kawaida. 

(Makofi) 

 

Mheshimiwa Mwenyekiti, mimi ni shuhuda kwenye Jimbo 

langu la Nyamagana, kuna Watanzania wengi wenye 

malalamiko haya. Nakuomba sana kaka yangu Mheshimiwa 

Aweso, lichukue jambo hili kwa umuhimu wake, Watanzania 

wanahitaji haki katika kuhudumiwa na hili linaenda sambamba 

pamoja na suala la huduma kwa wateja. Kaka yangu 

Mheshimiwa Aweso nakuomba, kujifunza na kuiga mambo mazuri 

si dhambi, igeni kwa wenzetu wa TANESCO. Wenzetu wa 

TANESCO kwenye suala la huduma kwa wateja wako vizuri sana. 

Wao wanakutaarifu umeme kesho utakatika muda fulani, lakini 

Wizara ya Maji kidogo hapa hamjafika. (Makofi) 

Mheshimiwa Mwenyekiti, hii maana yake inatokea 

Watanzania wakiamini kesho kuna maji yanakatika, tunawatoa 

kwenye reli. Kwa hiyo, nataka kukuomba sana Mheshimiwa Waziri 

wa Maji, yachukue haya mambo mawili ili tuweze kuwasaidia 

Watanzania.  

 

Mheshimiwa Mwenyekiti, Mheshimiwa Mbunge mwenzangu 

amezungumzia kuhusu mita hapa, na mimi nataka kukuomba, 

umuhimu wa mita za pre-paid, unalipia kabla ya kutumia ndiyo 

wakati wake muafaka kwa sasa. Mkifanya hivyo kwa haraka, 

tutasaidia Mtanzania alipie kwa anavyohitaji kutumia yeye na 

malalamiko ya kubambikiziwa bill hayatakuwepo.  

 

Mheshimiwa Mwenyekiti, ninavyoelekea mwishoni, nataka 

kumwambia Mheshimiwa Aweso, Jimbo langu la Nyamagana na 

Jiji la Mwanza, limezungumzwa Ziwa Victoria hapa. Kwenye Jimbo 

langu la Nyamagana ndipo liko Ziwa Victoria kwa ukubwa kuliko 

popote pale, lakini namna ambavyo wananchi wangu kwenye 

Jimbo la Nyamagana kwa miaka ya nyuma walivyokuwa 

wanaiona, walikuwa wanaifananisha na Mkoa wa Shinyanga 

ambao ulikuwa unaongoza kwa uchimbaji wa dhahabu, lakini 

ulikuwa ni mkoa maskini kuliko yote Tanzania. 

 

Mheshimiwa Mwenyekiti, Jimbo la Nyamagana, natolea 

mfano kwenye Mtaa wa Kisoko pale Lucherere, Mtaa wa Kisoko 

pale Lucherere kutoka ziwani haifiki hata meta 500. 

Tunavyozungumza, wananchi wa Mtaa wa Kisoko hawana maji. 

Nataka kumwomba sana Mheshimiwa Aweso kwa sababu nina 

imani naye kubwa sana, unapoenda ku-windup natamani 

wananchi hawa wakazi wa Jimbo la Nyamagana wapate 

matumaini kwa kile ambacho unaenda kuahidi utakwenda 

kutekeleza. (Makofi) 

 

Mheshimiwa Mwenyekiti, Waswahili wanasema: 

“Asiyeshukuru kwa kidogo, hata akipewa kikubwa hawezi 

kushukuru.” Ninataka kumshukuru sana Mheshimiwa Dkt. Samia 

Suluhu Hassan na msaidizi wake Mheshimiwa Aweso pamoja na 

Naibu wake, ndani ya kipindi cha miaka mitano Jimbo la 

Nyamagana, Mheshimiwa Dkt. Samia ameleta zaidi ya shilingi 

bilioni 140 ambazo zimehudumia miradi mbalimbali ya maji 

kwenye Jimbo la Nyamagana. Mwaka jana mwezi Machi 

Mheshimiwa Dkt. Samia alikuja kuzindua mradi wa chanzo cha 

maji pale Butimba wenye zaidi ya thamani ya shilingi bilioni 71 

fedha za Kitanzania. (Makofi) 

 

Mheshimiwa Mwenyekiti, baada ya hapo nilizungumza na 

kaka yangu Mheshimiwa Aweso, wananchi wa Nyamagana 

walikuwa wanalalamika, pamoja na chanzo hicho kukamilika, 

lakini hawakuwa na maji kwenye maeneo yao. Mheshimiwa Dkt. 

Samia kupitia kwa kaka yangu Mheshimiwa Aweso akaridhia, 

wametuletea shilingi bilioni 46 za ujenzi wa matanki makubwa 

matano kwenye Mkoa wetu wa Mwanza na kwa Nyamagana 

peke yake tunayo matanki matatu. Namshukuru sana 

Mheshimiwa Dkt. Samia kwa sababu yale aliyoyaahidi, 

Wanamwanza wanayaona sasa yanakwenda kutimia kwa 

vitendo. (Makofi) 

 

Mheshimiwa Mwenyekiti, kwenye upande wa matanki haya 

niliwahi kumwambia Mheshimiwa Aweso, malalamiko 

Nyamagana suala la maji bado yapo kwa sababu matanki 

yatakamilika lakini wananchi wanahitaji kuyaona maji kwenye 

maeneo yao… 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Ahsante Mheshimiwa kwa mchango wako… 

 

MHE. JOHN F. NZILANYINGI: Mheshimiwa Mwenyekiti, na siyo 

kuyaona kwenye matanki… 

 

MWENYEKITI: Muda wako umeisha Mheshimiwa. 

 

MHE. JOHN F. NZILANYINGI: Mheshimiwa Mwenyekiti, kwa 

dakika moja ninapohitimisha… 

 

MWENYEKITI: Mheshimiwa muda wako umeisha.  

MHE. JOHN F. NZILANYINGI: Mheshimiwa Mwenyekiti, 

ninapohitimisha, nasema tu kwamba naunga mkono hoja, lakini 

kwa kaka yangu Mheshimiwa Aweso ingetokea mashindano ya 

dunia… 

 

MWENYEKITI: Sasa namwita Mheshimiwa Paschal Inyasi 

Chinyele, ajiandae Mheshimiwa Simon Songe Lusengekile. 

 

MHE. PASCHAL I. CHINYELE: Mheshimiwa Mwenyekiti, ahsante 

sana kwa nafasi hii. (Makofi) 

 

Kwanza kabisa na mimi namshukuru sana Mwenyezi Mungu 

Mwingi wa Rehema kwa kunijalia uhai, lakini pia sisi Wana-

Dodoma tunamshukuru sana Mwenyezi Mungu kwa hali nzuri ya 

hewa mwaka huu, kwa kweli chakula tunacho, mahindi tunayo, 

uwele tunao, tumeshiba mwaka huu. (Makofi)   

 

Mheshimiwa Mwenyekiti, namshukuru pia Mheshimiwa Rais 

Dkt. Samia Suluhu Hassan kwa miradi hii ya maji, limetajwa Bwawa 

la Kidunda, napajua pale Kidunda na Dar es Salaam nimekaa 

najua shida wanayoipata wakati wa kiangazi. Kwa hiyo Mradi huu 

wa Kidunda, Mheshimiwa Rais amewatendea haki sana 

Watanzania. Nasema tu, hizi hatua za Mheshimiwa Rais siyo za 

bure, hizi hatua za Mheshimiwa Rais zina mkono wa Mwenyezi 

Mungu. (Makofi) 

 

Mheshimiwa Mwenyekiti, naomba kusema, kwa ndugu 

zangu Wabunge ambao mlipata bahati ya kuwepo wakati 

Mheshimiwa Rais anaapishwa pale Dodoma, kwa aliyekuwepo 

kama kuna kitu alikiona, yangeyange wale ndege weupe wakati 

anajiandaa kuapa Mheshimiwa Rais, wale ndege walisimama juu 

na waliondoka baada ya Mheshimiwa Rais kumaliza kuapa. Kwa 

hiyo, hatua za Mheshimiwa Rais zina mkono wa Mungu wa moja 

kwa moja. (Makofi) 

 

 Mheshimiwa Mwenyekiti, pia mimi namshukuru sana 

Mheshimiwa Aweso na Naibu Waziri wake kwa wasilisho zuri 

ambalo lina matumaini makubwa sana kwa Watanzania lakini pia 

na wakazi wa Dodoma Mjini kwa namna ya pekee.  

Mheshimiwa Mwenyekiti, mimi nafarijika sana, Waheshimiwa 

Wabunge wengi wamechangia na kuweka msisitizo kwa 

upatikanaji wa maji katika Jiji la Dodoma na hii si bahati mbaya. 

Hawa Wabunge waliopo walio wengi ni wakazi wa hapa 

Dodoma na wengine ambao ni Wabunge wameingia karibuni, 

nina hakika ni wakazi watarajiwa wa Dodoma ndiyo maana 

wanasema sana kuhusiana na miradi hasa Mradi wa Nzuguni, 

Nala pamoja na Zuzu. (Makofi) 

 

Mheshimiwa Mwenyekiti, mpaka sasa tunavyoongea, mradi 

mkubwa, tuseme mtambo mkubwa wa maji kwa Dodoma ni 

Mzakwe ambao unatupa lita milioni 88 kwa siku mpaka sasa. 

Lakini hii Miradi ya Nzuguni, Nala pamoja na Zuzu ikikamilika, 

pamoja na huu wa Mzakwe kwa pamoja, itazalisha kwa siku lita 

milioni 127, lakini mwaka jana mwezi wa Mei tarehe kama ya 

jana, Dodoma ilikuwa inahitaji lita za maji milioni 143 lakini kwa 

sasa mwaka mmoja baadaye, tunahitaji lita milioni 159.9. 

 

Mheshimiwa Mwenyekiti, hii maana yake ni nini, maana yake 

ni kwamba ongezeko la watu katika Jiji la Dodoma ni kubwa 

kuliko maji yanavyopatikana. Kwa hiyo, naomba sana ndugu 

yangu Mheshimiwa Aweso, unajua kuna mradi huu wa Farkwa na 

nimefarijika sana kila wakati tukikutana unaniambia Mradi wa 

Farkwa unakaribia kusainiwa, mimi nashukuru sana. Pamoja na 

huu Mradi wa Ziwa Victoria, yote ni miradi ambayo kwa kweli sisi 

tunadhani itakuwa ni mkombozi kwetu. Kwa sababu kama 

nilivyosema, ongezeko la watu katika jiji letu ni kubwa mno. 

(Makofi) 

 

Mheshimiwa Mwenyekiti, pamoja na miradi hii miwili, 

naomba tu kushauri Mheshimiwa Waziri, pia sisi Dodoma tuna 

bahati kwamba maji yako jirani. Ukipiga chini meta 150 unapata 

maji, kuna vyanzo vingi navyo hivyo vitasaidia kwa sababu 

ongezeko la watu, lakini na pia nafahamu Serikali ina miradi mingi 

ya maji kwa hiyo fedha ni changamoto.  

 

Sasa ili kwenda sambamba na hali hii, tunapendekeza 

vyanzo vingine vitafutwe, visima vya maji vya kutosha vichimbwe. 

Mheshimiwa Waziri, mimi Jimbo la Dodoma lina vijiji pia ingawa …. 

lakini lina vijiji ambavyo havina kabisa huduma ya maji ya 

RUWASA ama DUWASA.  

 

Mheshimiwa Mwenyekiti, kwa hiyo miradi ya maji 

midogomidogo itakaposisitizwa, inaweza kutusaidia sana sisi watu 

wa Dodoma kuendelea kupata huduma nzuri ya maji.  

 

Mheshimiwa Mwenyekiti, hapa Dodoma sisi vijana wetu 

walio wengi, ikishafikia mwezi wa tatu, wa nne mvua zinakuwa 

zimekoma, kwa hiyo, hawana cha kufanya. Tunaomba sana 

miradi hii ya maji, na ninaendelea kusisitiza mara kwa mara, 

yajengwe matanki katika maeneo ambayo vyanzo vya maji vipo. 

Sasa hivi kuna mipango ya kujenga matenki katika bvilima katika 

kata zetu mbalimbali, Kata za Mpunguzi, Matunguru na kadhalika. 

Yajengwe kwa kiasi kikubwa ili kuwasaidia vijana hawa kupata 

cha kufanya wakati wa kiangazi. (Makofi) 

 

Mheshimiwa Mwenyekiti, wakati wa mvua hawa vijana 

wanalima bustani, wanalima nyanya, wanalima vitunguu, 

wanalima hoho, lakini mvua zikishakata hawana cha kufanya 

tena, wanakuwa wanakaa mitaani wanakunywa na kufanya 

mambo mengine ambayo hayafai. Tafadhali Mheshimiwa Waziri 

tusaidie vijana wetu waweze kupata cha kufanya na hawa 

naongelea vijana wetu ambao kwa kweli hawakubahatika 

kusoma. (Makofi) 

 

Mheshimiwa Mwenyekiti, nasema pia kuhusiana na umuhimu 

wa kuwasaidia ndugu zangu wa Kata ya Mbalawala. 

Mheshimiwa Waziri nimekuwa nikiongea na wewe mara kwa 

mara kuhusiana na wasiwasi walionao ndugu zangu wa 

Mbalawala pamoja na sehemu ya Nala kwamba eneo wanaloishi 

wanaambiwa ni Bonde la Mto Wami-Ruvu na hawaruhusiwi 

kuendeleza kwa namna yoyote maeneo hayo.  

 

Mheshimiwa Mwenyekiti, nitakuwa naongea sana hili jambo 

kwa sababu kwa kweli inauma, ukienda wakazi wale wapatao 

12,000 kila wakati wanakuuliza Mheshimiwa Mbunge vipi mbona 

sisi haturuhusiwi kupima maeneo yetu, haturuhusiwi kujenga, 

haturuhusiwi kuwekeza chochote, tunaambiwa ni bonde.  

Mheshimiwa Mwenyekiti, hapa Mbalawala na Nala vilikuwa 

ni vijiji toka mwaka 1971, vilipimwa kihalali. Ninaomba Mheshimiwa 

Waziri tulishaongea, lakini naomba tutakapomaliza kipindi hiki cha 

bajeti uende Mbalawala mimi na wewe… 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Mheshimiwa muda wako umeisha. 

 

MHE. PASCHAL I. CHINYELE: ... ukawape majibu ndugu zangu 

wa Mbalawala na Nala ili waweze… 

 

MWENYEKITI: Nilimtaja Mheshimiwa Simon Songe, ajiandae 

Mheshimiwa Azza Hillal Hamad. 

 

MHE. SIMON S. LUSENGEKILE: Mheshimiwa Mwenyekiti, 

nakushukuru kwa kunipa nafasi nami kuchangia hotuba ya Waziri 

wa Maji.  

 

Kwanza naanza kwa kumpongeza sana Mheshimiwa Rais 

Dkt. Samia Suluhu Hassan kwa kazi kubwa anayofanya na ajenda 

aliyonayo ya kumtua mama ndoo kichwani. Hakika Mheshimiwa 

Dkt. Samia ameyaishi maneno yake tangu akiwa Makamu wa 

Rais alisema mpango wake mkubwa ni kumtua ndoo mama 

kichwani na Mheshimiwa Dkt. Samia ameyaishi haya kwa vitendo. 

(Makofi) 

 

Mheshimiwa Mwenyekiti, mfano mzuri katika Wilaya yetu ya 

Busega, mwaka 2021 upatikanaji wa maji safi na salama ulikuwa 

30.9%, tunavyozungumza leo maji yanapatikana kwa 72.5%. hizi ni 

juhudi kubwa za Mheshimiwa Dkt. Samia kwa wananchi wa 

Tanzania na wananchi wa Busega. (Makofi) 

 

Mheshimiwa Mwenyekiti, kipekee namshukuru sana na 

kumpongeza Mheshimiwa Aweso, kwa kweli ndugu yangu Aweso 

unafanya kazi kubwa sana kwenye Wizara yako. Unanikumbusha 

kuna wine moja wanatengeneza watani zangu akina Mavunde, 

kadiri navyokaa siku nyingi, ndivyo inavyozidi kuwa sweet. Na 

wewe kadiri ulivyokaa siku nyingi kwenye Wizara ya Maji, ndivyo 

unazidi kufanya mambo makubwa na unazidi kuimarika kila siku. 

Nakupongeza sana kwa kazi kubwa unazofanya kwenye wizara 

yako ukisaidiana na Naibu Waziri Comrade Kundo pamoja na 

Katibu Mkuu na watumishi wote wa Wizara. (Makofi) 

 

Mheshimiwa Mwenyekiti, nimesikiliza Taarifa ya Kamati, lipo 

jambo moja Kamati wamezungumza kuhakikisha kwamba Wizara 

ya Maji inashirikiana na sekta nyingine katika Wizara ya Kilimo, 

Wizara ya Mifugo, Wizara ya Viwanda kuhakikisha kwamba 

wanafanya planning nzuri ya matumizi bora ya maji. Katika hili, ili 

tufanye vizuri katika suala zima la matumizi mazuri ya maji, lazima 

tukubaliane na mapendekezo ya Mheshimiwa Waziri ya 

kuhakikisha kwamba tunakuwa na kitu kinachoitwa National 

Water Masterplan. Tukiwa na hicho kitu, ndicho kitu pekee 

kitakachotufanya tuwe na planning nzuri ya miradi tunayoifanya. 

 

Mheshimiwa Mwenyekiti, kwa sasa hivi nini kinafanyika, 

tunakuwa na forces za mahitaji ya sasa. Mwananchi akitaka maji, 

Mheshimiwa Mbunge akisema maji, Mheshimiwa Mbunge 

akisema haya, tunafanya kwa sababu ndiyo mahitaji ya sasa 

lakini hatuna mahitaji, hatuna planning ya miaka 20, ya miaka 30 

ijayo ambayo iko imeandikwa. Mimi naungana na wewe 

Mheshimiwa Waziri tuwe na National Water Masterplan na 

naomba Wizara ya Fedha wakupe fedha baada ya kuitisha bajeti 

yako ili tutengeneze National Water Masterplan. (Makofi) 

 

Mheshimiwa Mwenyekiti, inashangaza tunapeleka sehemu 

kiwanda hamna maji, inashangaza tunapitisha sehemu barabara 

halafu baada ya miaka miwili tunasema hapa tunataka kuja 

kupitisha mabomba ya maji, tunabomoa barabara kwa kipindi 

tunapeleka maji. Tukiwa na masterplan ya maji, haya yote 

yatakuwa tayari yamekuwa yameelezwa kwenye National Water 

Masterplan. Tutajua vyanzo viko sehemu gani, tutajua hapa 

tutaweka kiwanda, tutajua hapa tutaweka mabwawa kwa ajili ya 

mifugo, tutajua kila kitu na zile wizara mtambuka mshirikiane 

kuhakikisha kwamba hili linaenda kufanyika vizuri ili miaka 50 ijayo, 

miaka 40 ijayo hata Mheshimiwa Profesa Kitila pale kashaleta 

habari ya Dira ya 2050, ni lazima sasa ili tuiishi, ni lazima sasa iwe 

accompanied na National Water Masterplan. 

Mheshimiwa Mwenyekiti, namuunga mkono katika hili, fanya 

kazi, iandaeni na sisi, nawaomba Waheshimiwa Wabunge 

wenzangu tumpitishie bajeti Mheshimiwa Aweso kwa kishindo ili 

aende akatekeleze hili ambalo amelisema. (Makofi) 

 

Mheshimiwa Mwenyekiti, tuna mradi mkubwa Mkoa wa 

Simiyu, mradi wa mabadiliko ya tabianchi, mpaka sasa uko katika 

55%. Tunampongeza sana Mheshimiwa Dkt. Samia kwa kazi 

kubwa ambayo ameendelea kufanya mahala hapa. Hakika sisi 

Wana-Simiyu tunachoomba mradi huu ukamilike kwa wakati, na 

ukikamilika kwa wakati kwa mfano pale kwangu Busega, 

wananchi wote watapata maji kwa 100% na tuna mabwawa 

mawili ambayo tayari yako kwenye phase ya pili ya mradi huu 

Bwawa la kule Rutubiga, Bwawa la kule Nyaruhande wananchi 

watatumia kwa ajili ya kilimo cha umwagiliaji na wananchi 

watatumia kwa ajili ya mifugo.  

 

Mheshimiwa Mwenyekiti, naomba sasa, tupeleke fedha kwa 

ajili ya miradi hii, mradi huu wa mabadiliko ya tabianchi ambao 

utakuwa pale Busega na kwa rafiki yangu Mheshimiwa Njalu, kule 

kwa Mheshimiwa Naibu Waziri, kwa Mheshimiwa Kadogosa mradi 

huu unapita. Ukikamilika kwa wakati, wananchi wanaenda 

kupata maji.  

 

Mheshimiwa Mwenyekiti, tunao mradi wa kupeleka maji 

kutoka pale Mkula kwenda Mwanalu utakaogharimu shilingi bilioni 

tatu. Ulianza kipindi lakini ulisimama kwa sababu ya fedha. 

Naomba Wizara ya Fedha sasa mpatieni fedha Mheshimiwa 

Waziri wa Maji ili mradi huu uliopo Busega mradi wa shilingi bilioni 

tatu kule Mwanale utaopeleka pia maji kule Chabutwa na maji 

huku Mwasamba pamoja na Mwangika, wananchi hawa na 

wenyewe wapate maji. Nakushukuru sana kwa sababu unafanya 

kazi nzuri.  

 

Mheshimiwa Mwenyekiti, mwisho, lipo jambo la upotevu wa 

maji na Mheshimiwa Waziri, nimeiona Busega ni wilaya ya pili kwa 

kupunguza upotevu wa maji na umpe kijana wetu tu zawadi hata 

ya kumpigia simu. Amefanya kazi nzuri, alipokuja Mkurugenzi wa 

BUSEWASA pale Busega, upotevu wa maji mwaka 2023/2024 

ulikuwa 19%, mwaka 2024/2025 ukaenda 13%, tunavyozungumza 

leo 2025/2026 umeenda 11%. Na mimi nimemwambia apambane 

mpaka afikishe single digit.  

 

Mheshimiwa Mwenyekiti, Mheshimiwa Aweso, pambaneni 

kuhakikisha kwamba miundombinu ambayo ni mibovu 

tunaitengeneza ili upotevu wa maji uzidi kupungua. Maji 

yakipotea maana yake ni gharama. Tunaya-pump, tungeweza 

kuyauza kwa watumiaji wa maji, lakini kwa sababu yanapotea, 

yanaongeza hasara kwa Serikali, yanaongeza hasara kwa 

sehemu yako. (Makofi) 

Mheshimiwa Mwenyekiti, baada ya kusema hayo, naunga 

mkono hoja, na kazi nzuri imefanywa na Mheshimiwa Aweso na 

mimi nampigia makofi, kazi nzuri sana, ahsante sana. (Makofi) 

 

MWENYEKITI: Ahsante Mheshimiwa kwa mchango wako. 

Nilimtaja Mheshimiwa Azza Hillal Hamad, wajiandae Mheshimiwa 

Moshi Selemani Kakoso, Mheshimiwa Nancy Hassan Nyalusi, 

Mheshimiwa Kunti Yusuph Masaja, Mheshimiwa Tarimba Gulam 

Abbas. 

 

MHE. AZZA H. HAMAD: Mheshimiwa Mwenyekiti, nakushukuru 

kwa kunipa nafasi hii. Awali ya yote naanza kwa kumshukuru 

Mwenyezi Mungu mwingi wa rehema aliyenijalia kibali na uzima 

kuweza kusimama ndani ya ukumbi wako kuweza kuchangia 

bajeti ya Wizara ya Maji. (Makofi) 

 

Mheshimiwa Mwenyekiti, naanza kwa kuunga mkono hoja 

kwa sababu mimi ni Mjumbe wa Kamati ya Maji.  

 

Mheshimiwa Mwenyekiti, pongezi nyingi za dhati kabisa 

kutoka kwa wananchi wa Jimbo la Itwangi, ni kwa Mheshimiwa 

Rais wetu Dkt Samia Suluhu Hassan. Mimi nimekuwa shahidi, nikiwa 

Mjumbe wa Kamati ya Maji, miradi mikubwa imetekelezwa ndani 

ya nchi hii, ukifika unasema hakika Mheshimiwa Dkt. Samia Suluhu 

Hassan anawatua akina mama ndoo kichwani. Miradi mikubwa 

ya fedha nyingi inatekelezwa ndani ya nchi hii. (Makofi) 

Mheshimiwa Mwenyekiti, pongezi nyingi kwa Mheshimiwa 

Rais, lakini pongezi nyingi kwa Mheshimiwa Waziri wa Maji, kaka 

yangu Aweso, Naibu wako Waziri Engineer Kundo, Katibu Mkuu, 

Engineer Mwajuma na watalaamu wote wa Wizara ya Maji hakika 

mnaitendea haki Wizara ya Maji. (Makofi) 

 

Mheshimiwa Mwenyekiti, baada ya kusema hayo naomba 

nimkumbushe Mheshimiwa Waziri, kaka yangu Aweso kama 

namna ambavyo usemi wake siku zote anasema wali wa kushiba 

unaonekana kwenye sahani. (Makofi) 

 

Mheshimiwa Mwenyekiti, Jimbo la Itwangi lina vijiji 58, katika 

vijiji 58 vilivyopo ndani ya Jimbo la Itwangi vijiji tisa vina maji ya 

kisima, vijiji 14 vina maji ya Ziwa Victoria na vijiji 34 havina maji 

kabisa hata kidogo. Imani yangu kama mambo makubwa 

yameweza kufanyika katika nchi hii, hata wananchi wa Itwangi 

tunaamini vijiji 34 ambavyo havina maji vitakwenda kupatiwa 

maji. (Makofi) 

 

Mheshimiwa Mwenyekiti, ukiangalia Mradi wa Maji ya Ziwa 

Victoria umepita katika vijiji nane, bomba kuu limepita 

linakwenda Nzega mpaka Tabora lakini vijiji vyote nane 

vilivyopitiwa na bomba hakuna kitongoji hata kimoja ambacho 

kina maji na ndiyo maana nasema kwa kazi kubwa niliyoiona 

ninaamini kabisa yale makosa yaliyofanyika nyuma ya kupitisha 

bomba maji yanakwenda Nzega, yanakwenda Tabora, halafu 

wale wananchi wote wa Jimbo la Itwangi hawakupatiwa maji 

ninaamini ni wakati sahihi sasa wa Wizara ya Maji kuhakikisha vijiji 

hivi vyote nane vilivyopitiwa na bomba kuu vinakwenda kupatiwa 

maji na wao wasiwe watazamaji wa maji. (Makofi) 

 

Mheshimiwa Mwenyekiti, katika Jimbo la Itwangi vijiji vilivyopo 

ndani ya kilometa 12 kwa kila upande vyote havina maji, 

Wanaitwangi wana imani kubwa na Mheshimiwa Rais Dkt. Samia 

Suluhu Hassan. Mheshimiwa Waziri ninakuomba sana ninakusihi 

sana imani kubwa waliyonayo wananchi wa Itwangi kwa Dkt. 

Samia Suluhu Hassan ni kuhakikisha wanakwenda kupatiwa maji 

katika vijiji vyote 34 ambavyo havina maji. (Makofi) 

Mheshimiwa Mwenyekiti, kulikuwa na mradi unaitwa Tinde 

Package wa awamu ya kwanza ya mradi wa maji uliokuwa 

unakwenda Singida, vijiji vyote 22 ni vijiji 14 tu ambavyo 

vimetekelezwa, vijiji vingine vyote havijatekelezwa. Ninaomba 

sana, ninakusihi sana Mheshimiwa Waziri twendeni tukawape 

haiwaki… 

 

(Hapa kipaza sauti kilizimika) 

 

MWENYEKITI: Mheshimiwa jaribu kusogeza pembeni hizo 

microphones… 

 

MHE. AZZA H. HAMAD: Mheshimiwa Mwenyekiti, nina imani 

muda wangu umeulinda.  

 

Mheshimiwa Mwenyekiti, katika vijiji 22 vya Tinde Package 

awamu ya kwanza ya Mradi wa Maji wa Ziwa Victoria, mradi 

ambao umekwenda Nzega ni vijiji 14 ambavyo vimepelekewa 

maji, vijiji vingine vyote havijatekelezwa. Ninamwomba sana 

Mheshimiwa Waziri akisimama hapa atuambie Wana-Itwangi ni 

mpango gani mkakati ambao umewekwa kuhakikisha wananchi 

wa Jimbo la Itwangi wanakwenda kupata maji yaliyo safi na 

salama na siyo kuwa watazamaji wa kuangalia bomba linapita 

Jimbo la Itwangi linakwenda Tabora mpaka sasa linakuja 

Dodoma, lakini wao hawana maji. 

 

Mheshimiwa Mwenyekiti, ombi langu lingine wakati tunasubiri 

Mradi wa Maji wa Ziwa Victoria, Mheshimiwa Waziri nakuomba 

sana naipongeza Serikali kwa miradi mikubwa inayotekelezwa, 

ndani ya Jimbo la Itwangi nina shule za sekondari ambazo ni 

boarding, naziombea shule hizi ziende zikachimbiwe visima virefu 

ili ziweze kuondokana na shida kubwa ya maji iliyopo katika 

maeneo haya. (Makofi) 

 

Mheshimiwa Mwenyekiti, Shule ya Sekondari Kituli na Shule ya 

Sekondari Samuye hawana maji hata kidogo na shule hizi zina 

form one mpaka form six na zina mabweni mazuri ambayo 

yamejengwa na Serikali, Mheshimiwa Waziri nakuomba sana 

chonde chonde, wakati tunasubiri Mradi wa Maji wa Ziwa Victoria 

ninakuomba sana twende tukachimbe visima katika Sekondari ya 

Kituli na ya Samuye. (Makofi) 

 

Mheshimiwa Mwenyekiti, mradi huu mkubwa wa maji ya Ziwa 

Victoria ungewanufaisha wananchi wengi waliopo ndani ya 

Jimbo la Itwangi iwapo tu vijiji vile 22 vitakwenda kutekelezwa 

ninahakika kwa asilimia kubwa tutakuwa tumegusa eneo kubwa 

la Jimbo la Itwangi. 

 

Mheshimiwa Mwenyekiti, baada ya kuyasema yale yaliyopo 

kwa wananchi wangu wa Itwangi, naomba kuishauri Serikali 

ipeleke fedha za kuendeshea Ofisi za RUWASA, huo ndiyo ushauri 

wangu mkubwa kwa Serikali na ushauri wangu mwingine ni 

kuiomba Serikali na Wizara ya Fedha ihakikishe inapeleka fedha 

zote zilizotengwa kwenye bajeti kwa Wizara ya Maji ili miradi 

iliyokwama iweze kukamilika na miradi ambayo imesimama 

wakandarasi waende wakalipwe na miradi hii iwe yenye tija. 

(Makofi) 

 

Mheshimiwa Mwenyekiti, ninakushukuru na naunga mkono 

hoja. (Makofi) 

 

MWENYEKITI: Mheshimiwa ahsante kwa mchango wako, 

nilimtaja Mheshimiwa Moshi Selemani Kakoso. (Makofi) 

 

MHE. MOSHI S. KAKOSO: Mheshimiwa Mwenyekiti, ahsante 

kunipa nafasi ya kuweza kuchangia. Awali ya yote nimshukuru 

sana Mheshimiwa Waziri, Naibu Waziri na Katibu Mkuu wa Wizara 

kwa kazi nzuri wanazozifanya. Tunaishukuru Serikali kwa kuleta 

miradi mingi ya maendeleo ndani ya Wilaya ya Tanganyika. 

(Makofi) 

 

Mheshimiwa Mwenyekiti, mimi nianze kuipongeza Serikali kwa 

kutenga fedha shilingi bilioni sita kwa ajili ya upembuzi wa kutoa 

maji Ziwa Tanganyika kuyaleta Makao Makuu ya Mkoa wa Katavi. 

Mradi huu kwetu sisi ni mradi muhimu ambao utakuja kutatua kero 

ya maji ndani ya Mkoa wa Katavi kwenye eneo langu takribani 

vijiji 20 watanufaika na mradi huu. (Makofi) 

Mheshimiwa Mwenyekiti, nimwombe sana Mheshimiwa 

Waziri, kasi uliyonayo na ukizingatia wewe ndiye tulienda pamoja 

kuangalia kile chanzo cha maji kwenye Ziwa Tanganyika, ni vizuri 

sasa mkaelekeza nguvu ili kutatua kero ya maji kwenye eneo hilo 

la Mkoa wa Katavi kwa ujumla. (Makofi) 

 

Mheshimiwa Mwenyekiti, Mheshimiwa Waziri nikuombe sana 

kwenye Mradi wa Kalema – Kapalamsenga, Kijiji cha Itetemia na 

Itunya huu mradi ni mradi wa muda mrefu takribani shilingi bilioni 

1.3 zilitengwa, hatua ya awali ilishafanyika utandazaji wa 

mabomba ulishakamilika umebaki hatua ya kujenga tenki. 

 

Mheshimiwa Mwenyekiti, kwa bahati mbaya sana 

mkandarasi aliyepewa mradi huu alipolipwa shilingi milioni 181 

aliondoka jumla, ameutelekeza ule mradi. Niiombe Serikali 

imfuatilie mkandarasi ili aweze kujenga lile tenki wananchi 

waweze kunufaika. Mradi huu umechukua muda mrefu, sasa ni 

mwaka wa tatu haujakamilika. Niombe sana Mheshimiwa Waziri 

hili ni jambo ambalo ukilitekeleza utakuwa umetusaidia sana 

wananchi wa Wilaya ya Tanganyika. 

 

Mheshimiwa Mwenyekiti, mradi mwingine ni mradi wa Kijiji 

cha Katobo, mradi ambao una thamani ya shilingi bilioni 1.7. 

Mradi huu unategemea kuhudumia Vijiji vya Kambanga, Igalula 

na Ifukutwa. Mradi huu ulishatengewa fedha, lakini bado fedha 

hazijafika kwa wakati, tunaomba mradi huu uwekee maanani na 

utenge mazingira ya kuhakikisha mradi unakamilika kwa wakati ili 

wananchi waweze kunufaika. (Makofi) 

 

Mheshimiwa Mwenyekiti, Mradi wa Mji wa Majalila; Mji wa 

Majalila ni mji ambao unakua chanzo chake cha maji 

kilishazidiwa kwa kuwa tuna idadi zaidi ya watu 10,000 

wanategemea kupata huduma ya mradi wa maji. Niombe sana 

Mheshimiwa Waziri mahitaji ya mradi huu tunahitaji ujenzi wa tenki 

ambalo litakuwa na uwezo wa kuchukua lita milioni moja ili uweze 

ku-supply kwenye maeneo yale ambayo wananchi wanahitaji 

kupata huduma. 

Mheshimiwa Mwenyekiti, mradi huu utahitaji fedha takribani 

shilingi bilioni 1.1 kwa ajili ya kuchimba kisima kipya na kujenga 

tenki ambalo litasaidia kupeleka huduma kwa wananchi na 

kutatua kero ya wananchi kwenye maeneo hayo. Eneo hili ni 

muhimu ndiyo Makao Makuu ya Wilaya, Hospitali ya Wilaya 

wanakosa maji, wananchi wanakosa huduma kwa sababu maji 

yaliyopo sasa hivi hayatoshelezi kulingana na idadi na taasisi za 

Serikali kuwa nyingi kwenye maeneo hayo. Niombe sana hili 

ulifanyie kazi. (Makofi) 

 

Mheshimiwa Mwenyekiti, lingine ambalo ningependa 

kuishauri Serikali, naungana mkono na namuunga mkono ndugu 

yangu Mheshimiwa Mnzava, Mheshimiwa lazima tujenge msingi 

wa kuvuna maji. Mheshimiwa Rais wa Kwanza, Mwalimu Nyerere 

alijenga mabwawa karibu kila kona ya nchi yetu. 

 

Mheshimiwa Mwenyekiti, eneo la kwangu kwenye Kijiji cha 

Majalila kulikuwa na Bwawa la maji ambalo lilikuwepo na lilitoa 

huduma kubwa sana, lakini sasa hivi tuna majengo mengi ya 

Serikali ambayo yanajengwa mkishirikiana na Wizara ya TAMISEMI 

mnauwezo kabisa kila nyumba ya Serikali inayojengwa iwekewe 

mazingira ya uvunaji wa maji itasaidia sana kutatua kero ya maji 

katika maeneo mengi katika nchi yetu. (Makofi) 

 

Mheshimiwa Mwenyekiti, eneo hili halijafanyiwa kazi 

ipasavyo, ni vyema tukatunza vyanzo vya maji, lakini tukajenga 

msingi ambao kupitia fedha zile zinazoidhinishwa kwenye Wizara 

mbalimbali, kwenye majengo ya Serikali yanaweza kabisa 

yakatufanya sisi nchi yetu tukatatua tatizo la maji ambalo lipo 

karibu kila kona. (Makofi) 

 

Mheshimiwa Mwenyekiti, mwisho kabisa nasisitiza tunahitaji 

Mradi wa Maji wa Ziwa Tanganyika uweze kuwanufaisha 

wananchi wa Mkoa wa Katavi, Mkoa wa Kigoma na Mkoa wa 

Rukwa ambao kimsingi hawajanufaika na upatikanaji wa maji 

kutokana na resource ya maji zilizopo. (Makofi) 

 

Mheshimiwa Mwenyekiti, ahsante sana na naunga mkono. 

(Makofi) 

MWENYEKITI: Mheshimiwa tunakushukuru kwa mchango 

wako, nilimtaja Mheshimiwa Nancy Hassan Nyalusi, ajiandae 

Mheshimiwa Kunti Yusuph Majala. 

 

MHE. NANCY H. NYALUSI: Mheshimiwa Mwenyekiti, ahsante 

nashukuru sana kwa kunipa nafasi niweze kuchangia hoja iliyopo 

mezani. 

 

Mheshimiwa Mwenyekiti, sote tunajua kwamba maji ni uhai 

na sisi hapa wote Waheshimiwa Wabunge hamna mtu ambaye 

hajatumia maji kwa siku ya leo. Kwa umuhimu huo huo ulivyo 

muhimu kwa wananchi wa vijiji 1,575 ambao hawana maji, wala 

hawana miundombinu yoyote, wala miradi yoyote inayoendelea 

katika vijiji vyao. (Makofi) 

 

Mheshimiwa Mwenyekiti, katika Mkoa wa Iringa tuna vijiji 44 

ambavyo havina maji, wala hakuna miradi yoyote ya maji 

ambayo inaendelea katika maeneo hayo ukiachana na vijiji 44 

miradi mingi imekwama, wakandarasi hawajalipwa na tayari 

wameshaondoka site.  

 

Mheshimiwa Mwenyekiti, kwa mfano Mradi wa Maji wa 

Mbalamaziwa, Mradi wa Maji wa Kihesa Mgagao, Mradi wa Maji 

wa Ng’ang’ange – Mdeke. Hii miradi tayari imeishafika mwishoni 

lakini mkandarasi hajalipwa kwa hiyo ameondoka site, 

tunakuomba Mheshimiwa Waziri umlipe mkandarasi ili wananchi 

waweze kupata huduma ya maji. (Makofi) 

 

Mheshimiwa Mwenyekiti, mradi mwingine ni Mradi wa Maji 

wa Pawaga. Tunaishukuru sana Serikali ilitupatia shilingi milioni 700 

tumeweza kujenga chujio, tumeweza kujenga matenki, 

mabomba tayari yameshaletwa lakini sasa kinachotokea 

mabomba yale yameletwa yameachwa barabarani yanazagaa 

ambayo inapelekea wananchi wanapata hasira na kutamani 

kuyachoma yale mabomba. (Makofi) 

 

Mheshimiwa Mwenyekiti, pia chanzo hakijajengwa, 

mkandarasi tayari ameshaondoka site kwa sababu hajalipwa. 

Watu wa Pawaga wanakunywa maji machafu ambayo 

yanapelekea magonjwa ya mlipuko katika eneo hilo kwa hiyo 

Mheshimiwa Waziri tunakuomba utufikirie na utusaidie. (Makofi) 

 

Mheshimiwa Mwenyekiti, mradi mwingine ni Mradi wa Itimbo, 

mradi umeshafikia 45% mkandarasi ameondoka site, hakuna 

kinachoendelea. Mradi mwingine ni Mradi wa Ifwagi – Halimba, 

tulisaini huu mkataba mwaka 2023 kwa furaha kubwa na 

shangwe, lakini mpaka sasa mradi umefika 11% hakuna 

kinachoendelea mkandarasi ameondoka site. (Makofi) 

 

Mheshimiwa Mwenyekiti, mradi mwingine ambao unatutia 

huzuni sisi wananchi wa Iringa ni Mradi wa Miji 28 wa Mafinga Mji. 

Huu mradi tulisaini na miji mingine 28 ambao wenzetu tayari 

wameishafika 80%, wengine wameishafikia 90% na wengine tayari 

wanapata maji, lakini sisi Mafinga Mji mpaka sasa hivi tuna 20% 

mkandarasi hayupo site, hamna mtu anatuelewa, Mafinga 

hakuna mtu anatusikiliza kwa sababu ya maji na hali ni mbaya, 

watu wanakunywa maji machafu. (Makofi) 

 

Mheshimiwa Mwenyekiti, ninamwomba Mheshimiwa Waziri 

utakaposimama utuambie ni lini utawalipa wakandarasi na ni lini 

miradi hii itakamilika ili wananchi waweze kupata huduma ya maji 

na tunaweza kufanya maamuzi Waheshimiwa Wabunge, tufanye 

maamuzi. Tulifanya maamuzi kwenye umeme tumefanikiwa, 

tufanye maamuzi pia kwenye maji najua kwamba tutafanikiwa 

kwa sababu hali ni mbaya madeni ni makubwa na kuna vijiji na 

kuna watu ambao hawajapata maji na kuna miradi ambayo 

tayari inaharibika, miundombinu inaharibika ambayo inahitaji 

marekebisho kwa hiyo tufanye maamuzi Waheshimiwa Wabunge. 

(Makofi) 

 

Mheshimiwa Mwenyekiti, Mfuko wa Maji ni lazima 

uongezewe pesa, Mfuko wa Maji ni lazima uongezewe pesa lakini 

pia pesa ambazo zinakusanywa zipelekwe kama ambavyo 

zilivyopatikana. (Makofi) 

 

Mheshimiwa Mwenyekiti, pamoja na kusema hayo yote kwa 

heshima kubwa naomba sana niishukuru Serikali kwa miradi 

ambayo imekamilika katika Mkoa wetu wa Iringa, tuna miradi 

minne ambayo imekamilika ya kiasi cha shilingi bilioni 8.14; 

tunaishukuru sana Serikali miradi hiyo itaenda kuhudumia 

wananchi 33,531 watapata maji safi na salama, tunashukuru 

sana. (Makofi) 

 

Mheshimiwa Mwenyekiti, nawashukuru sana viongozi wangu 

MD na RM kwa ushirikiano mkubwa ambao wanatupatia, 

tunakushukuru sana Mheshimiwa Waziri. Mheshimiwa Waziri tuna 

imani kubwa na wewe, tunajua kwamba unahangaika, tunaona 

mapambano yako na tunajua kwamba hii kazi utaimaliza 

wananchi wote tutapata maji safi na salama.  

 

Mheshimiwa Mwenyekiti, baada ya kusema hayo nashukuru 

sana naunga mkono hoja. (Makofi) 

 

MWENYEKITI: Mheshimiwa ahsante kwa mchango wako 

nilimtaja Mheshimiwa Kunti Yusuph Majala, ajiandae Mheshimiwa 

Tarimba Gulam Abbas, ajiandae Mheshimiwa Boniventura Destery 

Kiswaga. 

 

MHE. KUNTI Y. MAJALA: Mheshimiwa Mwenyekiti, nikushukuru 

na mimi kwa kunipatia nafasi niweze kutoa mchango wangu 

kwenye Wizara hii Maji.  

 

Mheshimiwa Mwenyekiti, awali ya yote nimshukuru Mwenyezi 

Mungu mwingi wa rehema aliyetujalia afya na uzima na kuweza 

kutukutanisha siku ya leo tukijadili hatma ya Watanzania kwenye 

suala zima la maji na tukiwa tunatambua kwamba maji ndiyo kila 

kitu, hata ili uweze siku yako ya mwisho imefika ili uende 

tukupeleke kwenye nyumba yako ya milele bila maji bado hayo 

mazishi yatakuwa hayajakamilika vilivyo. (Makofi) 

 

Mheshimiwa Mwenyekiti, nimshukuru sana Mheshimiwa Dkt. 

Samia Suluhu Hassan kwa upendo wake kwa Watanzania hususan 

kwa wanawake wa nchi hii, dhamira yake na nia yake 

inaendelea kujidhihirisha dhahiri kwamba yuko tayari kuwakoa 

Watanzania wa nchi hii kwa ajili ya kuhakikisha kwamba 

wanapata maji salama na safi ya kunywa, lakini na kwa matumizi 

mengine. (Makofi) 

 

Mheshimiwa Mwenyekiti, nimshukuru Mheshimiwa Waziri. 

Mheshimiwa Waziri nakushukuru sana, mwaka jana wakati 

tunamaliza Bunge ama tunahitimisha Bunge nilikwambia sina hofu 

na Wana-Pangani watakurudisha, nami ninakwambia sina hofu 

Wana-Chemba wameniambia nitarudi kama msemaji wao na 

tumekutana mimi ndiyo msemaji wa Wana-Chemba. 

 

Mheshimiwa Mwenyekiti, Wana-Chemba wamesikia hotuba 

yako kuhusiana na suala zima la Bwawa la Farkwa, 

wanakushukuru sana na wanaishukuru sana Serikali kwa hatua 

iliyofikia, lakini wameniambia niseme haya yafuatayo; kwamba 

Mheshimiwa Waziri tunamshukuru kwa hatua yake njema nzuri 

yenye matumaini makubwa, lakini mbona hajatuambia sasa 

tunasaini lini? (Makofi) 

 

Mheshimiwa Mwenyekiti, wameomba mkataba huo na 

mkandarasi aliyepatikana, wanaomba usisainiwe Dodoma, 

ukasainiwe eneo la tukio kwa maana ya Kata ya Farkwa mradi 

unakokwenda kujengwa.  

 

Mheshimiwa Mwenyekiti, Mheshimiwa Waziri tulipokutana pia 

nilikueleza changamoto ya maji kwenye Wilaya yangu ya 

Chemba na bahati nzuri ulinikabidhi kwa Katibu Mkuu. 

Ninamshukuru sana mdogo wangu Mwajuma, lakini na yeye 

alitoa maelekezo kwa DG - RUWASA. Ninamshukuru sana DG kwa 

kazi kubwa aliyopifanya. (Makofi) 

 

Mheshimiwa Mwenyekiti, ninawashukuru sana Wizara ya Maji 

kwa ushirkiano mnaonipatiia kwa ajili ya kuhakikisha tunakwenda 

sambamba na ninyi kutatua kero za wananchi wangu wa Wilaya 

ya Chemba. Ninawashukuru sana, Mradi wa Chandama ulikaa 

miaka 15 jana RM wangu ameenda kumkabidhi mkandarasi site 

kwa shilingi milioni 100 na zile shilingi milioni 60 zilizobaki ninaomba 

mnisaidie, lakini angalau tumeanza hatua.  

Mheshimiwa Mwenyekiti, nina vijiji viwili ambavyo tayari 

mashine ziko. Kijiji kimoja tayari Chekanao, lakini tunaenda 

Gongachini. Tangu dunia imeumbwa wale watu hawajawahi 

kupata maji. Ni upendo wa kipekee Wizara ya Maji mlioonesha 

kwa Wanachemba na wanawashukuru sana kwa dhamira na nia 

njema ambayo mnaendelea kuwapatia.  

 

Mheshimiwa Mwenyekiti na Mheshimiwa Waziri, Mradi wa Miji 

28; Chemba tunakwenda vizuri, lakini tuliambiwa mradi huu 

tungekabidhiwa tarehe 30 Aprili, mpaka sasa bado, na bahati 

nzuri nilizungumza na yule mkandarasi akasema hawajaingiza 

pump, hawana transformer lakini na viungo kwa jili ya kuunga 

mabomba. Tunakuomba Mheshimiwa Waziri, leo kesho ukimaliza 

hebu tunakuomba fika pale, twende site tukajue huyu mkandarasi 

shida ni nini. Tunatamani Mradi wa Miji 28 ukamilike ndani ya 

Wilaya ya Chemba pale mjini na viunga vyake vyote viweze 

kupata maji, kwa sababu ule mji sasa unakuwa na ongezeko 

kubwa la uhitaji wa maji unazidi kuwa mkubwa. Tukiendelea 

kumlealea mkandarasi kidogo atatuangusha. 

 

Mheshimiwa Mwenyekiti, sambamba na hilo Mheshimiwa 

Waziri, kwa kuwa Mji wa Chemba sasa unakua na tunakaribia 

kwenda kuitwa manispaa, ninakuomba sana utakapokamilika ule 

mradi tupatiwe tupate mamlaka ya maji ili tuwe na uwezo wa 

kusimamia na kuhakikisha huduma ya maji itapatikana kwa urahisi 

na utaweza kusimamiwa vizuri. Mheshimiwa Waziri ninaomba 

nikuletee kwako pamoja na timu yako miradi ya maji ya Wilaya ya 

Chemba ambayo imekaa zaidi ya miaka 10. (Makofi) 

 

Mheshimiwa Mwenyekiti, Wana-Chemba wameomba 

niwasemee miradi hii. Mheshimiwa Waziri, mradi wa kwanza 

ambao mkandarasi alishapatikana tunasubiri kusaini tu kaka 

yangu, ni Mradi wa Mrijo Juu na Mradi wa Mwailanje. 

Wakandarasi wako tayari tunasubiri kusaini tu. Turuhusuni tusaini 

watu waanze hii miradi.  

 

Mheshimiwa Mwenyekiti, lakini miradi inayosubiri kutangazwa 

iko miwili. Mradi wa Humekwa na Mradi wa Kumbunko. Ninaomba 

Mheshimiwa Waziri tupeni kibali tutangaze ili watu hawa waende 

wakapate maji, wana adha na shida kubwa ya maji. (Makofi) 

 

Mheshimiwa Mwenyekiti, vijiji vingine ambavyo navyo 

vimekaa kwa muda mrefu kwenye bajeti bila ya kutekelezwa viko 

11. Mheshimiwa Waziri ni hivi vifuatavyo; kijiji cha kwanza Kijiji cha 

Piho, Kijiji cha pili Ndoroboni, Ombiri, Mpendo, Tandala, Wisuzaji, 

Baaba, Jiogolo, Gungi, Chioli pamoja na Majengo Mapya. Viko 

11 Mheshimiwa Waziri, vimekaa kwenye bajeti zako, kwenye 

vitabu vyako kwa muda mrefu, tusaidie. Bajeti ijayo ninajua wewe 

kwa usimamizi wako na watendaji wako namna mlivyokuwa na 

mapenzi mema na Wana-Chemba, mnaenda kutusaidia hivi vijiji 

ili viweze kupatiwa maji na wananchi wetu wa Wilaya ya Chemba 

waweze kuwa na furaha na tabasamu la mama liweze kuwafikia.  

 

Mheshimiwa Waziri ninaomba niseme Jiji la Dodoma, kwa 

sababu pamoja na Chemba lakini niko Dodoma. Mheshimiwa Jiji 

la Dodoma na wewe ni mkazi wa Dodoma, hali si shwari. 

Tusaidieni Wana-Dodoma tuwape fedha ili waweze kukamilisha 

miradi uliyoiainisha Mheshimiwa Waziri kwenye bajeti yako. 

Umeisema miradi yote sihitaji niirudie, lakini miradi hii Mheshimiwa 

Waziri kuitaja bila kuipelekea fedha bado tutakuwa ni kazi bure.  

 

Kwa hiyo, ninakuomba wasaidieni Jiji wapate fedha watu 

wa DUWASA ili waweze kutekeleza hiyo miradi na Wana-Dodoma 

waweze pia kuwa na neema na tabasamu la Mheshimiwa Rais.  

 

Mheshimiwa Mwenyekiti, jambo lingine ... 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Mheshimiwa muda wako umeisha.  

 

MHE. KUNTI Y. MAJALA: Mheshimiwa Mwenyekiti, 

ninakushukuru na ninaunga mkono hoja, na hongera sana kaka 

yangu. Kila la heri, Mwenyezi Mungu awatangulie. (Makofi) 

 

MWENYEKITI: Nili taja Mheshimiwa Tarimba Gulam Abbas.  

MHE. TARIMBA G. ABBAS: Mheshimiwa Mwenyekiti, 

ninakushukuru sana kwa kunipa nafasi. Ninaomba nianze kutoa 

pongezi kwa Mheshimiwa Rais, kwanza tumeona tangu juzi, jana 

amekuwa na wageni kutoka nchi ya Rwanda, kumpokea 

Mheshimiwa Rais wa pale Rais Kagame, halafu akampokea Rais 

William Ruto, na leo amekuja kutuhutubia hapa na nimevutiwa 

sana na mahusiano mazuri Rais wetu aliyonayo na viongozi 

wenzake.  

 

Mheshimiwa Mwenyekiti, dalili zote zinaonyesha viongozi 

wenzake katika eneo hili wanamheshimu sana, sana, sana na hii 

inatuonyesha kwamba Tanzania tuna kiongozi imara, thabiti 

anayeheshimika. Piga mstari anayeheshimika. Kwa hali hiyo basi 

tunawajibika kumpa kila aina ya msaada na ushirikiano ili aweze 

kuipigania Tanzania na watu wake. (Makofi) 

 

Mheshimiwa Mwenyekiti, majadiliano ambayo tumeayaona 

kwa Mheshimiwa Ruto na nimevutiwa sana na lile suala la ujenzi 

wa kiwanda cha kuchakata mafuta, bidhaa za petroli. Ninataka 

niseme kitu kimoja, tarehe 2 Aprili kwa kupitia swali namba 15 

nikiwa hapa Bungeni niliuliza Serikali juu ya refinery. Leo tumepata 

majibu, ahsanteni sana Tanzania. Ninaamini hiki kitu kinakwenda 

kuijenga nchi yetu na kuipa heshima zaidi. (Makofi) 

 

Mheshimiwa Mwenyekiti, sasa ninaomba nichangie kwenye 

hotuba. Nianze kwanza kwa kumpongeza ndugu yangu Waziri wa 

Maji. Hakika ni mtu, yeye pamoja na wasaidizi wake 

wanahangaikia sana. Ni kama vile kamusi fulani la maji 

anatembea nayo kichwani, na ninaamini kabisa Wizara hii 

ameifanyia kazi njema, anajua anafanya nini.  

 

Mheshimiwa Mwenyekiti, kwa hali hii mimi ninapenda 

nimpongeze yeye, lakini vilevile ninaipongeza DAWASA pale Dar 

es Salaam. Mheshimiwa Engineer Bwire na timu yake yote, hakika 

wanafanya kazi vizuri sana. Tunaweza tukasema tuna shida Dar es 

Salaam, lakini hawa watu wanahangaika.  

 

Mheshimiwa Mwenyekiti, sasa kuhusu Dar es Salaam 

ninataka kidogo nizungumzie Dar es Salaam kwa sababu Jimbo la 

Kinondoni liko pale Dar es Salaam na kwa dada yangu Kibamba 

na kwingineko, kiukweli Dar es Salaam tuna shida. Maji 

yanapatikana ndiyo, lakini kuna shida. Nitaje kata ambazo 

tunaopata shida, Mzimuni, Kata ya Tandale, Kata ya Ndugumbi, 

Kata ya Hananasif, Kata ya Makumbusho, Kata ya 

Mwananyamala, Kata ya Kigogo, Kata ya Magomeni na pale 

kwenye Kata ya Kinondoni pamoja na Kijitonyama. (Makofi) 

 

Mheshimiwa Mwenyekiti, DAWASA wanafanya kazi vizuri 

sana ila lazima Serikali iwasaidie. Mheshimiwa Waziri isaidieni 

DAWASA. Bila kuisaidia DAWASA itakuwa ni uongo. Hebu 

tuangalie takwimu; maji ambayo yanahitajika Dar es Salaam 

takribani ni lita milioni 772.7 kwa siku, lakini yanayozalishwa ni lita 

milioni 553.7 kwa siku. Lakini kuna upungufu wa lita milioni 219. 

Sasa hata hiyo ambayo inazalishwa lita 553.7 haifiki yote Dar es 

Salaam.  

Mheshimiwa Waziri unafahamu upotevu wa maji, Wabunge 

wengi wanaosimama wanazungumza juu ya Non-Revenue Water. 

Hakuna mapato ambayo yanaweza kuonekana bila hesabu, 

hesabu zinaonesha karibu 49% ya maji yanayozalishwa 

yanapotea. Mitambo yetu imechoka, Alhamdulillah Serikali 

imeleta pump za kufunga, lakini mpaka leo ninaambiwa Juni 

ndiyo itafungwa. Ninaomba utusaidie uhakikishe DAWASA 

wanamaliza kazi ya kufunga pump zile ili maji mengi yaweze 

kusukumwa.  

 

Mheshimiwa Mwenyekiti, sasa tunafanyaje kuondokana na 

tatizo hili? Ninakuomba Mheshimiwa Waziri, mmetengeneze 

utaratibu ambao kweli utaonesha ni jinsi gani mnakwenda 

kupambanua na kuondoa hili tatizo la upotevu wa maji kutoka 

49% angalau tufike 25%, maji yaweze kwenda. Kinyume cha hapo 

tutakuwa tunagombana bure na DAWASA na wewe tutakuwa 

tunakupa shida kila wakati kukutafuta.  

 

Mheshimiwa Waziri ninaomba zitafutwe fedha vilevile ili 

mifumo chakavu muibadilishe. Dar es Salaam mifumo ile tangu 

mwaka 1960 wakati wa ukoloni ndiyo imejengwa. Haiwezi 

ikaendelea, na mingine ni ya chuma yamejaa kutu mle ndani. 

Tutaanza kusumbuana bure, wakati kumbe uwezo wa kubadilisha 

tunao. (Makofi) 

 

Mheshimiwa Mwenyekiti, tutafute fedha hata kama ni 

kukopa, watu wa Dar es Salaam wapate maji. Hakuna mbadala 

wa maji, maji ni dini. Kuna watu wanabatizwa kwa kupitia maji. Sisi 

waislamu hatuwezi kuswali na kupata udhu bila ya maji. Maji ni 

siasa, maji ni maisha, maji ni kila kitu na mwenyewe umesema 

Mheshimiwa Waziri, maji hayana mbadala. Hangaikieni na 

tutengenezeni miundombinu ambayo ni chakavu. (Makofi) 

 

Mheshimiwa Mwenyekiti, Bwawa la Kidunda; Mheshimiwa hili 

bwana utanisamehe, itabidi mimi nishike shilingi, na nitaishika na 

ukifanya mchezo ninakwenda nayo Kinondoni. Kwa sababu 

Bwawa la Kidunda tumpongeze Mheshimiwa Rais, kalianzisha 

mwaka 2023. Juzi na lilikuwa limalizike Juni, 2026 mwaka huu, 

tumefanya extensiyon mpaka Disemba. Sasa Mheshimiwa Waziri, 

kazi iliyofanyika ni 47%, miezi iliyobakia ni miezi minane. Hivi kweli 

kwa miaka mitatu tumefanya kazi ya 47%, asilimia 53 kweli 

tunaweza tukaifanya mpaka Disemba? 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Muda wako umeisha Mheshimiwa. (Makofi) 

 

MHE. TARIMBA G. ABBAS: Mheshimiwa Mwenyekiti, ahsante. 

Mimi ninaunga mkono hoja lakini tutakutana wakati wa shilingi. 

Ninakushukuru sana na ninaunga mkono hoja. (Makofi) 

 

MWENYEKITI: Ahsante Mheshimiwa kwa mchango wako. 

Nilimtaja Mheshimiwa Boniventura Destery Kiswaga, ajiandae 

Mheshimiwa Margaret Simwanza Sitta.  

 

MHE. BONIVENTURA D. KISWAGA: Mheshimiwa Mwenyekiti, 

ninakushukuru kwa kunipa nafasi hii.  

 

Mheshimiwa Mwenyekiti, kwanza nianze kwa kumpongeza 

sana Mheshimiwa Waziri wa Maji, Naibu Waziri na Katibu Mkuu 

pamoja na wanaowasaidia kazi, lakini pia Mheshimiwa Rais. 

Ninakiri kwamba kazi kubwa imefanyika kwa ajili ya kuwapelekea 

wananchi maji nchi hii, lakini bado mahitaji nayo ni makubwa 

sana kwa nchi hii. (Makofi) 

 

Mheshimiwa Mwenyekiti, ninashukuru kwa Gridi ya Taifa 

inayoweza kutoa maji Ziwa Victoria kuja hapa Dodoma, lakini 

kumbuka kwenye vitabu vitakatifu vimeandikwa; “Kama vile 

Ayala aioneavyo shauku mito ya maji...”, vivyo hivyo Wana-Magu 

wanayaonea shauku maji ya Ziwa Victoria ambayo hawana. 

(Makofi) 

 

Mheshimiwa Mwenyekiti, kwa hiyo, ninaomba sana Mradi 

wa Lugeye – Kigangama ambao utasaida vijiji saba, Kijiji cha 

Lugeye, Kitongo, Kigangama, Nyanguge, Kwa Bundilia, pamoja 

na Nyamahanga, Matela; mradi huu una shilingi bilioni saba. 

Mkandarasi amekwishalipwa shilingi bilioni 1.5, mradi uko 65%. Kazi 

ambazo amezifanya mkandarasi anadai shilingi bilioni 4.5. 

(Makofi) 

 

Mheshimiwa Mwenyekiti, kwa hiyo, mwezi uliopita, Waziri, 

Naibu Waziri wa Maji aliahidi kwamba mwezi huu mwezi wa nne 

mwishoni watapeleka fedha kwenda kulipa mkandarasi ili 

aendelee. Nime-crosscheck bado hajalipwa mkandarasi. 

Ninakuomba sana Mheshimiwa Aweso, unasema anayelala na 

mgonjwa ndiye anayejua mihemo ya mgonjwa. Sisi Wabunge 

tunaotoka kwenye majimbo ndiyo tunajua matatizo ya wananchi. 

Ninakuomba sana Mheshimiwa Aweso, ninakuomba sana kazi 

nzuri uliyoianzisha tupeleke fedha ili miradi hii iendelee. (Makofi) 

 

Mheshimiwa Mwenyekiti, ninao Mradi wa Nyahanga – Isenyi, 

uko 85% na unahitaji shilingi milioni 700 tu ukamilike. Ni vijiji vinne, 

Isenyi, Nyahanga, Bohombe, pamoja na Nyashoshi. Tupatie 

shilingi milioni 700. Leo siyongelei miradi mipya ninaongelea miradi 

inayoendelea.  

 

Mheshimiwa Waziri, ninakuomba sana Mradi wa Misungwi – 

Rumechi ambao uko 90%. Ninakuomba sana unahitaji shilingi 

milioni 400 tu ukamilike, lakini pia ninakuomba Mradi wa Sagani – 

Mwamabanza, ambao nao uko 90%; ambao utahudumia 

Mwamabanza, Salong’we, Sagani pamoja na Ng’walina. Huu 

mradi unahitaji shilingi milioni 500 uweze kukamilika. (Makofi) 

 

Mheshimiwa Waziri ninakuomba Mradi wa Sola – Bubinza, 

uko 50%, una gharama ya shilingi milioni 840, mkandarasi 

amefanya kazi 50% hajalipwa hata shilingi. Ninaongelea miradi 

viporo, sitaki miradi mipya, lakini Waziri ninakuomba, Mradi wa 

Mahaha ambao una gharama ya shilingi milioni 400 umebaki 

shilingi milioni 200 tu wananchi wanakunywa maji. (Makofi) 

 

Mheshimiwa Mwenyekiti, sasa, ninakuomba miradi hii viporo 

ambayo imebaki, tumeenda nayo miaka mitatu leo ikamilike. 

Mheshimiwa Waziri ni aibu kwa Serikali yetu ambayo imefanya 

kazi kubwa sana, ambayo Mheshimiwa Rais tunajivunia pamoja 

na wewe msaidizi na wasaidizi wako. Mmefanya kazi kubwa, 

hebu tupeleke fedha hizi zilizobaki ili tuweze kumaliza miradi ya 

maendeleo. Ninakuomba tuone huruma. Sisi ambao tunatoka 

kwenye Ziwa Victoria maji tunayaona pale halafu wananchi 

hawana maji, tuone huruma. (Makofi) 

 

Mheshimiwa Mwenyekiti, nimeamua nianzie miradi hii kiporo 

ili ujue kwamba kwa kweli ninahitaji kukamilishiwa miradi hii.  

 

Ninakupongeza pia kwa kazi kubwa ambayo umeifanya. 

Mradi ule ambao unatokea Sawa kwenda kule Bujora, 

ninampongeza sana Meneja wa Maji Nelly. Mama yule amefanya 

kazi kubwa, umempa, umemsukuma namna ya kuweza kutenda 

kazi, tenki limekwishakukamilika. Chanzo pale mlikuja na 

Mheshimiwa Waziri Mkuu mkakizindua, chanzo cha Sawa. 

Mashine zimekwishakukamilika, ninaomba mashine zifungwe kwa 

sababu zimeshafika, yaanze kusukumwa maji kwenda kwenye Mji 

wa Bujora na Kisesa ambao utahudimia pia Kata ya Bukandwe, ili 

baada ya kufungwa tuanze kupata hayo hayo maji madogo 

ambayo mradi ni wa kizamani.  

 

Mheshimiwa Mwenyekiti, baada ya hapo, tunaomba fedha 

kwa ajili ya kusambaza mabomba kwenye vijiji vyote vya Kata ya 

Bujora na Kisesa ili wananchi wetu waweze kupata maji. (Makofi) 

Mheshimiwa Waziri pamoja na Wizara yako, haya mambo 

ya maji nimekwisha kuzungumza siku moja kwamba, asali ni tamu 

lakini watu wengi hapa hatuitumii, lakini mwanadamu kila siku 

lazima atumie maji. Awe mgonjwa lazima atumie maji, kwa 

chochote. Ninaomba sana kwamba kazi kubwa iliyofanyika 

tusaidie, Wanamagu tusaidie ili waweze kupata maji ambayo ni 

safi na salama. (Makofi) 

 

Mheshimiwa Mwenyekiti, Mji wa Kisesa na Bujora kama 

ambavyo ninaeleza kila siku panastahili kuwa makao makuu ya 

wilaya. Hata Hayati Magufuli, wewe unaujua vizuri Mji wa Kisesa 

na Bujora, umefika na Makamu wa Rais Mheshimiwa Dkt. 

Mpango. Hata Hayati Magufuli alisema pawe wilaya. Ule mji 

unapanuka kwa kasi kwa sababu Mwanza imejaa, Nyamagana, 

Ilemela imejaa, watu wote wanakwenda Kisesa na Bujora 

kwenda Usagara. Kwa hiyo, ni mji ambao unatakiwa ufikiriwe kwa 

namna nzuri zaidi. tenki ambalo umeweka la cubic meter milioni 

tano ni mwarobaini. Shida ni kusambaza maji sasa kwenda kwa 

watumiaji. Ninakuomba sana jambo hili liweze kukamilika ili 

tuweze kuwasaidia wananchi.  (Makofi) 

 

Mheshimiwa Mwenyekiti, siyongelei miradi mipya, ninaomba 

kuunga mkono hoja. Ahsante sana. (Makofi) 

 

MWENYEKITI: Ahsante Mheshimiwa kwa mchango wako. 

Nilimtaja Mheshimiwa Margaret Simwanza Sitta, ajiandae 

Mheshimiwa Kiza Hussein Mayeye, ajiandae Mheshimiwa Engineer 

Mwanaisha Ng’azi Ulenge.  

 

MHE. MARGARET S. SITTA: Mheshimiwa Mwenyekiti, 

ninakushukuru sana kwa kunipa nafasi na mimi nichangie hoja 

iliyoko mezani. (Makofi) 

 

Mheshimiwa Mwenyekiti, kwanza ninamshukuru Mwenyezi 

Mungu kwa kunipa uhai, lakini ninaendelea kuwashukuru 

Wanaurambo kwa ushirikiano wanaonipa. (Makofi) 

 

Mheshimiwa Mwenyekiti, ninachukua nafasi hii kumshukuru 

sana Mheshimiwa Dkt. Samia na Serikali anayoiongoza kwa jinsi 

ambavyo ametufikiria sisi Wana-Urambo, shida ya maji tuliyonayo. 

Tunashukuru sana Serikali hii kwa kutuletea mradi ambao 

ninaamini kabisa utatusaidia. Mheshimiwa Waziri Aweso, Naibu 

wako, Katibu Mkuu, wote ni watendaji wazuri sana na wakuu wa 

idara wengine. Kwa kweli kazi mnaifanya, hongereni sana. 

(Makofi) 

 

Mheshimiwa Mwenyekiti, wakati huo ninawashukuru pia 

mainjinia wa RUWASA, TUWASA, ngazi zote kwa kushirikiana na sisi 

Wanaurambo katika kushughulikia hili suala la maji. Ahsante sana 

kwa kazi kubwa mnayoifanya. (Makofi) 

 

Mheshimiwa Mwenyekiti, Mheshimiwa Aweso na Naibu wake 

na watendaji wake kwa kweli wanakuja Urambo, ahsante sana 

Mheshimiwa. Mheshimiwa Aweso time uliyokuja Urambo 

nilishangaa, ulikuja jioni bila kujali umbali. Ukatembelea Mradi wa 

Miji 28 ambao ninaishukuru sana Serikali kwa kutuweka sisi Urambo 

ndani ya Mradi wa Miji 28. Ulikuja ukaona maji yamefika, ukatoa 

maagizo tenki lile lianze kujazwa na mara moja ukawaambia 

watendaji wote waanze kuangalia usambazaji wa maji na 

wafanye majaribio ili wananchi wa Urambo katika vijiji vile vya 

kwanza 20 waanze kutumia maji. Tunakushukuru sana wewe na 

Naibu na wote kutoka Wizara yako. Kazi mnaitendea haki ya 

kutafuta maji kwa ajili ya Watanzania. (Makofi) 

 

 Mheshimiwa Mwenyekiti, tunakushukuru sana, wewe na 

Naibu na wote kutoka Wizara yako, kazi mnaitendea haki ya 

kutafuta maji kwa ajili ya watanzania. (Makofi) 

 

 Mheshimiwa Mwenyekiti, Mheshimiwa Aweso, ulipofika 

Urambo uliwaagiza ma-engineer ngazi zote ambao wanafanya 

ushirikiano mkubwa sana wa upande kama nilivyokwambia, ngazi 

zote za TUWASA na RUWASA, uliwaambia waanze kufanya 

majaribio ya kusambaza maji. Ninachokuomba leo pamoja na 

kukushukuru ni kwamba tuongeze nguvu katika kusambaza. 

Nikutolee mfano, ulipokuja mradi Urambo wa visima 900 sisi 

tukapewa visima vitano na kutokana na shida ya maji, kisima 

kimoja tu ndio kilipata maji. Maana yake ni nini, mradi 

tunaotegemea ni huo wa Lake Victoria kutuletea maji. Kwa niaba 

ya wananchi wa Urambo ninakuomba, ulivyochapa kazi wewe 

na Wizara nzima, fedha ziletwe zaidi ili usambazaji wa maji 

uongezeke, tuanze kuyatumia maji. (Makofi) 

 

 Mheshimiwa Mwenyekiti, mimi wala sina wasiwasi na wewe, 

wewe ni mchapakazi naamini kabisa maji yatafika mara moja 

utakapoamua kuongeza fedha. Umetusaidia, umeleta mabomba 

ya majaribio, kwa hiyo naamini kabisa nguvu itaongezwa ili maji 

yaanze kusambazwa tupate maji Wana-Urambo, kwa sababu 

hakuna mbadala wa maji, ahsante sana. (Makofi) 

 

 Mheshimiwa Mwenyekiti, pia kwa kututhamini, uhitaji wetu 

wa maji ulikubali bwawa likaanza kujengwa la pale Muungano na 

limeshafikia 88%. Tunakushukuru sana, ombi letu sisi yule 

mkandarasi anaomba tu mumpe shilingi bilioni 1.2 akamilishe lile 

bwawa. Tunaamini kabisa likishirikiana na yale maji ya kutoka 

bwawa lile na maji ya kutoka Lake Victoria, Urambo tutakuwa 

tumepata nafuu sana ya kupata maji, tunakushukuru sana. 

(Makofi) 

 

 Mheshimiwa Mwenyekiti, wakati huo huo tulipopewa Bwawa 

la Muungano, mlitupa pia matumaini. Walikuja ma-engineer 

wakaona pia kuna uwezekano wa kupata maji katika Kata ya 

Uyumbu, kwa hiyo tunachoomba sisi sasa, bwawa lile la Uyumbu 

nalo lianze kufanyiwa utafiti ili lijengwe, kwa sababu ninaamini hilo 

la Uyumbu litasidia pia umwagiliaji.  

 

Kwa hiyo, kwa heshima na taadhima tunaomba Bwawa la 

Uyumbu liweze na lenyewe kuchimbwa, lipate maji lisaidiane na 

lile Bwawa la Kalemela ili tuweze kupata maji pamoja na yale 

yanayotoka Lake Victoria. (Makofi) 

 

 Mheshimiwa Mwenyekiti, mimi ningeweza kuongea maneno 

mengi, lakini sina haja ya kuongea maneno mengi, Mheshimiwa 

Aweso wewe unakuja, umekuja, umeona na umetilia mkazo, 

ninachoomba tu ni kwamba chonde chonde fedha zipelekwe ili 

maji yasambazwe katika vijiji vya kwanza 20, bwawa lile ukilipiga 

wewe, bwawa lile ni la shilingi bilioni tano, ukiliongezea tu shilingi 

bilioni 1.2 linakamilika. (Makofi) 

 Mheshimiwa Mwenyekiti, ninakushukuru sana kwa kunipa 

nafasi hii, ninaunga hoja mkono na ninawatakia Waziri, Naibu 

Waziri na watendaji wote wa Wizara ya Maji, kazi njema, ahsante 

sana. (Makofi) 

 

 MWENYEKITI: Ahsante sana Mheshimiwa kwa mchango 

wako. 

 

 Nilimtaja Mheshimiwa Kiza Hussein Mayeye. 

 

 MHE. KIZA H. MAYEYE: Mheshimiwa Mwenyekiti, ahsante, 

mimi nianze na kumshukuru Mungu Mwenyezi kwa kunipa kibali 

kuweza kusimama siku ya leo, lakini nimeipitia bajeti ya Wizara ya 

Maji na Mheshimiwa Waziri wa Maji, kaka yangu Mheshimiwa 

Aweso mimi sina tatizo na wewe. Ninatambua namna ambavyo 

unafanya kazi kwa ajili ya Watanzania, ninatambua juhudi za 

Serikali ambazo zinafanywa kuhakikisha tunatatua changamoto 

ya maji, lakini ni ukweli usiyopingika kwamba maeneo yetu mengi 

bado yana changamoto kubwa sana ya maji.  

 

 Mheshimiwa Mwenyekiti, maji ndio uhai, lakini kuna Mbunge 

mmoja pale kaka yangu kutoka Mwanza amesema hakuna kitu 

kinachouma, unaona kitu ambacho kipo jirani yako kinakwenda 

sehemu nyingine wakati wewe unakihitaji na unateseka kwa 

sababu ya hicho kitu.  

 

Mheshimiwa Waziri wa Maji, kaka yangu Aweso, Mkoa wa 

Kigoma tuna Ziwa Tanganyika, lakini inasikitisha katika Jimbo la 

Kigoma Kaskazini yapo maeneo ambayo toka tumepata Uhuru, 

dunia kuumbwa kuna vijiji havijawahi kupata maji kwenye 

mabomba.  

 

Mheshimiwa Waziri, kuna Kijiji ambacho kinaitwa Kiziba, 

Kiziba kipo kwenye Kata ya Kagunga kama unakwenda Burundi 

mpakani. Wale watu yaani wanapanda dakika tano kwenye 

majumba yao wanalitazama Ziwa Tanganyika lakini wale watu 

hawajawahi kupata maji na nimefuatilia kwa watu wa RUWASA 

kule mradi wao unahitaji shilingi milioni 330 wananchi waweze 

kupata maji na watoke kwenye shida ya maji.  

Mheshimiwa Mwenyekiti, kwa hiyo, Waziri wa Maji 

ninakuomba sana, ninarudia tena najua utendaji wako wa kazi, 

wasaidie watu wa Kijiji cha Kiziba shilingi milioni 330, mnaweza 

hata mkapunguza matumizi yenu, hata magari mkaacha 

mkatumia gari za kawaida ili hiyo pesa iende ikawasaidie 

wananchi, lakini miaka yote wamekaa watu hawana maji na 

kuna Ziwa Tanganyika, kiukweli siyo sawa. Kama tumeweza kutoa 

maji Ziwa Victoria Mwanza tumeyaleta Singida halafu kuna mtu 

yupo kwenye Kijiji ziwa Tanganyika, dakika tano hajapata maji 

kuanzia Uhuru kiukweli hatuwatendei watu hawa.  

 

Mheshimiwa Waziri, mimi leo sitakuwa na mengi sana lakini 

nimesimama hapa kutaka kukuomba katika Jimbo la Kigoma 

Kaskazini yapo maeneo kwa mfano Mwandiga, nilipozaliwa ni mji 

mdogo, lakini Mheshimiwa Waziri, watu wanakaa mwezi mzima 

hawana maji kwenye mabomba. 

 

Mheshimiwa Mwenyekiti, pale kuna maji ya Ziwa Tanganyika 

kutoka mjini na manispaa yanaishia pale Ntovye pale kwenye 

Sokwe. Tusaidieni watu wa Mwadiga maji yapande pale juu, watu 

watumie maji. Mimi nimezaliwa pale mpaka leo mama yangu 

anabeba maji, hatuna maji tuwasaidie kinamama. Kama kweli 

tunasema tunamtua ndoo mama kichwani, tuwasaidie hawa 

akina mama ambao mimi nimezaliwa nabeba maji mtoni, mpaka 

umri huu ninakwenda kuzeeka akina mama wanabeba maji, 

ninakuomba sana Mheshimiwa Waziri. 

 

Mheshimiwa Mwenyekiti, ndani ya Jimbo la Kigoma 

Kaskazini, kuna Mradi wa Kiziba nimeusema, lakini kuna Kaseke - 

Nyamori ambao tunahitaji kama shilingi 131,620,000 wananchi 

waweze kupata maji. Tuna sehemu ya Zashe, Kagunga tunahitaji 

kama shilingi milioni 200; lakini tuna Mkongoro tunahitaji kama 

shilingi milioni 150 Mheshimiwa Waziri. Tuna Mtanga hii Water 

Supply Scheme tunahitaji shilingi milioni 40 tu wananchi 

wanaweza kupata maji, lakini tuna Mwamgongo - Bugamba 

tunahitaji kama shilingi milioni 39 wananchi wanapata maji lakini 

tuna Mkongoro II. 

Mheshimiwa Mwenyekiti, katika Jimbo la Kigoma Kaskazini 

kuna miradi mikubwa ya maji; Mkongoro I na Mkongoro II ambayo 

inahudumia wananchi wengi sana, lakini miradi Mheshimiwa 

Waziri imetelekezwa, tunaomba mtupatie pesa tuweze kutatua 

changamoto hii ya maji, lakini tuna uchimbaji wa kisima katika 

Kata ya Kalinzi, Kijiji cha Mkabogo Mheshimiwa Waziri watu 

hawana maji, ninakuomba sana kaka yangu wasaidieni watu wa 

Kigoma tuweze kupata maji na sisi tuone fahari ya Ziwa 

Tanganyika. Hatuwezi kuwa na Ziwa Tanganyika karibu lakini leo 

tunalalamika maji miaka 60 ya Uhuru. 

 

Mheshimiwa Mwenyekiti, mwisho Mheshimiwa Waziri, 

ninakuomba sana kuna ujenzi wa visima katika Vijiji vya Kizenga, 

Nyamuhoza, Mkongoro, Milinzi na Mkabogo tusaidieni tuweze 

kupata maji.  

 

Mheshimiwa Mwenyekiti, changamoto nyingine katika 

Wizara ya Maji ni suala zima la bill; na ninakuomba Mheshimiwa 

Waziri, lichukue kaa na jopo lako la watu wa maji, wananchi 

wanalalmika wanabambikiwa bill za maji. Anakuja mtu anasoma, 

hamshirikishi mwenye nyumba, anatuma message unadaiwa kiasi 

fulani. Kwa hiyo, Mheshimiwa Waziri, ninakuomba sana hilo pia 

ulichukue muweze kulifanyia kazi, wananchi walipe bill kulingana 

na matumizi yao na kusiwe na ongezeko lolote la bill. 

 

Mheshimiwa Mwenyekiti, mbali na Kigoma kuna maeneo 

mengine Mheshimiwa Waziri yanachangamoto yam aji. Hapo 

hapo Dar es salaam ambapo tunaita jiji, ambayo ndio sura ya 

nchi, lakini kuna maeneo Mheshimiwa Waziri, maji ni changamoto: 

mfano wale wanaokaa Goba wanajua, Kimara, Mbezi watu 

wanakaa zaidi ya wiki kadhaa hawapati maji kwenye mabomba.  

 

Kwa hiyo, nikuombe sana Mheshimiwa Waziri, kaka yangu 

Aweso ninajua jitihada ambazo unazifanya, lakini ninakuomba 

sana katika bajeti hii pesa ambazo mmeziomba zifike kwa wakati 

kwa sababu kuna ucheleweshaji wa pesa za miradi. Wapelekeeni 

pesa DUWASA, wapelekeeni pesa watu wa RUWASA ili wafanye 

kazi waweze kutatua changamoto zetu. 

Mheshimiwa Mwenyekiti, ni suala zima la vitendea kazi katika 

jimbo langu, Wilaya yangu ya Kigoma Kaskazini... 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Mheshimiwa Muda wako umeisha. 

 

MHE. KIZA H. MAYEYE: Mheshimiwa Mwenyekiti, ahsante 

ninakushukuru.   (Makofi) 

 

MWENYEKITI: Ahsante Mheshimiwa kwa mchango wako.  

 

Nilimtaja Mheshimiwa Engineer Mwanaisha Ng’anzi Ulenge.  

 

MHE. ENG. MWANAISHA N. ULENGE: Mheshimiwa Mwenyekiti, 

nikushukuru kwa nafasi ya kuchangia katika hotuba hii ya Wizara 

ya Maji na nimshukuru Mwenyezi Mungu kwa kuniwezesha 

kusimama mahali hapa jioni ya leo.  

 

Mheshimiwa Mwenyekiti, ninaomba niwaeleze Wabunge 

wenzangu kwamba miaka ya Bunge lililopita tuliwahi Wabunge 

sisi wa Bunge hili la Jamhuri ya Muungano wa Tanzania kuishauri 

Serikali kutumia vyanzo vikubwa vilivyopo nchini kwa maendeleo 

ya kiuchumi na leo tunapoiona Serikali imesimama, imekuja na 

jambo la Gridi ya Taifa ya Maji. Jambo hili ni jambo letu, 

tunapaswa kulibeba na kulishika mkono na kulisemea kwa juhudi 

kubwa. (Makofi) 

 

Mheshimiwa Mwenyekiti, tuipongeze Serikali kwa namna 

ambavyo inaendelea kuwa sikivu, tunampongeza Rais wetu Dkt. 

Samia Suluhu Hassan, kwa namna ambavyo amekubali maoni ya 

Wabunge wa Bunge hili, lakini tunawapongeza sana watendaji 

wakiongozwa na Mheshimiwa Waziri, namna ambavyo 

wameweza kutangatanga huku na kule kuhakikisha wanapata 

uzoefu mkubwa kuhusiana na jambo hili la Gridi ya Taifa ya Maji. 

(Makofi) 

 

Mheshimiwa Mwenyekiti, nimewashuhudia Mheshimiwa 

Waziri wetu pamoja na Katibu Mkuu wakitangatanga kule China 

kwenda kutafuta jambo hili la Gridi ya Taifa ya Maji. Niwapongeze 

sana kwa kutangatanga kwenu, leo Mheshimiwa Waziri umesema 

sisi watu wa Tanga hatutangitangi, lakini katika kutafuta 

maendeleo kaka yangu Aweso umetangatanga, katika kutatua 

changamoto za maji katika Taifa letu Aweso na Mwajuma 

mmetangatanga. Tunawapongezeni sana kwa jambo hili ambalo 

mmelileta mbele yetu na ninaomba Waheshimiwa Wabunge, 

kwa sababu Serikali inatekeleza maoni yetu tuna kila sababu ya 

kuliunga mkono jambo hili kwa asilimia zote, tusimame pamoja 

kuhakikisha kwamba Gridi ya Taifa ya Maji inatokea katika Taifa 

letu. (Makofi) 

 

Mheshimiwa Mwenyekiti, jambo hili ndugu zangu kule China, 

limetekelezwa takribani miaka 50 iliyopita na Japani 

wametekeleza jambo hili tangu mwaka 1960. Ndugu zangu Gridi 

ya Taifa ya Maji ndio mwarubaini, ndio mwarubaini wa maeneo 

yote aliyoyataja Mheshimiwa Kiza kule Dar es salaam kwamba 

hayawezi kufikiwa na maji. Maji yanarasilimali tulizozipata ni ya 

Taifa zima, maji haya ya vyanzo vikubwa ya maji 

yanaunganishwa na kuweza kutolewa Ziwa Victoria na kuweza 

kufika maeneo ambayo hayana maji kama Dodoma. Yanaweza 

kufika mpaka Tanga kupitia kule Manyara na Arusha, yanaweza 

kutoka kule Ziwa Tanganyika na kuweza kufika Tabora, jambo hili 

ni jambo letu. (Makofi)  

 

Mheshimiwa Mwenyekiti, ninaomba Wabunge wenzangu 

tuliunge mkono, ni sisi tuliyoishauri Serikali itumie vyanzo vikubwa 

vya maji kuleta maendeleo na mapinduzi ya kiuchumi ndani ya 

Taifa letu. Jambo hili ni la Wizara ya Mifugo, jambo hili ni la Wizara 

ya Kilimo, jambo hili ni jambo la Watanzania wanaohitaji 

maendeleo endelevu na Taifa letu liweze kunufaika kiuchumi, 

tunapokwenda kwenye Dira ya 2050. (Makofi) 

 

Mheshimiwa Mwenyekiti, ninaomba niseme kwamba kwa 

jambo hili phase one imeombwa shilingi trilioni tano kwa kilometa 

6200. Ndugu zangu Watanzania kama tuliweza kuishauri Serikali 

ikaweza kutekeleza SGR kwa matrilioni ya shilingi na tukaweza 

kutekeleza Bwawa la Mwalimu Nyerere kwa trilioni za shilingi, 

jambo hili pia tuiombe Serikali yetu ilitekeleze ili tuweze kupata 

maendeleo endelevu yanayotokana na maji yetu ambayo 

Mungu ametubariki. (Makofi) 

 

Mheshimiwa Mwenyekiti, wakati fulani nilipokuwa kule Japan 

niliweza kufanya presentation kuhusiana na vyanzo vya maji 

kwenye Taifa letu. Nilipokuwa nikieleza Ziwa Tanganyika, Ziwa 

Victoria, ziwa sijui wapi, wakasema your country must be rich. 

Maana yake ni kwamba bado kama Taifa hatujaweza kutumia 

vyanzo vikubwa vya maji kwa kuhakikisha tunakuza uchumi wetu, 

lakini Dkt. Samia Suluhu Hassan, mama wa mapinduzi makubwa 

ameshalibeba jambo hili, tuiombe sana Wabunge tuliunge 

mkono, tulione ni la kwetu ili jambo hili liweze kutokea. 

Haiwezekani tuwe na vyanzo vyote vya maji, Wizara ya Maji iwe ni 

Wizara ya Maji ya kunywa tu. Tunahitaji vyanzo vya maji vichangie 

kwenye uchumi endelevu wa Taifa letu. (Makofi)  

 

Mheshimiwa Mwenyekiti, vilevile ninaomba kusema kwamba 

tunayo miundombinu ya maji kule mkoani Tanga na tunashukuru 

tumewekwa katika miradi ya kimkakati kama miradi ya Segera-

Kabuku, kama miradi ya Duburuma-Songe, kama miradi ya 

kuboresha miundombinu ya maji Tanga Mjini, Muheza na 

Pangani. (Makofi) 

 

Mheshimiwa Mwenyekiti, tunaomba miradi ile ikamilike, 

fedha ziende ili wananchi wa Mkoa wa Tanga waweze kunufaika 

na maji na rasilimali maji na kuweza kuendesha viwanda 

ambavyo Mheshimiwa Rais, ameahidi kuweza kuvifufua viwanda 

vyote vilivyokufa Jijini Tanga. Bila maji haya inamaana kwamba 

hayawezi viwanda vile kukua na kuweza kufanya kazi zake vizuri, 

tunaomba mradi huu wa maji wa Ziwa Victoria ambao utakuja 

Dodoma, utakwenda Manyara, utakwenda Arusha mpaka Tanga 

uweze kufanyika ili kule Tanga viwanda vyetu viweze kufanya kazi 

ipasavyo. (Makofi) 

 

Mheshimiwa Mwenyekiti, ninaomba kusema kwamba 

wakandarasi wanaotekeleza miradi ya maji nao wana-struggle 

kwa hali ngumu sana, wanadai fedha nyingi, hawajalipwa muda 

mrefu. Kwa mfano wakandarasi wanaofanya kazi Tanga RUWASA, 

peke yao wanadai shilingi bilioni 14.5 lakini wakandarasi wa 

Mamlaka za Maji wanadai shilingi bilioni 16. Bila kuiongezea 

Wizara hii fedha za kutosha na kuweza kutafuta vyanzo mbadala, 

inamaana bado jambo hili la maji litakuwa kwenye wakati 

mgumu. (Makofi) 

 

Mheshimiwa Mwenyekiti, niziombe Wizara nyingine zote 

zinazohusika katika jambo hili la Gridi ya Taifa ya Maji, tuungane 

kwa pamoja kuhakikisha jambo hili linatokea na hatimaye 

Tanzania yetu iendelee kukua kwa uchumi tunapoelekea kwenye 

Dira ya 2050. (Makofi)  

 

Mheshimiwa Mwenyekiti, vilevile niombe kusema kwamba 

tunao mradi mkubwa pale Mkinga, mradi wa shilingi bilioni 35. 

Mradi wetu ule tunaishukuru Serikali, lakini fedha zake zimekuwa 

zinakuja kwa kusuasua, tunaomba sana Serikali iweze kuhakikisha 

fedha zinakwenda katika mradi ule wa Mkinga ili tuweze 

kuumaliza mradi ule kwa haraka na wananchi wa Mkinga 

waweze kunufaika. (Makofi) 

 

Mheshimiwa Mwenyekiti, baada ya kusema hayo basi 

ninaunga mkono hoja, ahsante sana. (Makofi) 

 

MWENYEKITI: Ahsante Mheshimiwa kwa mchango wako. 

 

Sasa ninamwita Mheshimiwa Japhael Masanja Lufungija. 

 

MHE. JAPHAEL M. LUFUNGIJA: Mheshimiwa Mwenyekiti, 

ninakushukuru kwa nafasi.  

 

Mheshimiwa Mwenyekiti, nianze kwa kumshukuru Mungu 

kwa kibali cha leo cha kuweza kusimama Bungeni, nikitoa 

mchango wangu katika Wizara ya Maji.  

 

Mheshimiwa Mwenyekiti, kipekee nimshukuru sana Dkt. 

Samia Suluhu Hassan, Rais shupavu kwa nia njema ya 

kuwakomboa Watanzania hasa kwenye jambo kubwa hili la 

upatikanaji wa maji nchini. (Makofi) 

Mheshimiwa Mwenyekiti, nitumie fursa hii kumshukuru sana 

Waziri, Jumaa Aweso pamoja na mdogo wangu engineer Kundo 

kwa kazi nzuri wanazozifanya lakini wasaidizi wao; Katibu wa 

Wizara lakini nimshukuru engineer wangu wa Mkoa wa Tabora, 

ndugu yangu Kapufi pamoja na engineer wa RUWASA kule Kaliua 

ndugu yangu Mapambano. 

 

Mheshimiwa Mwenyekiti, Jimbo la Ulyankulu, lenye takribani 

wananchi 400,000, tunayochangamoto kubwa yam aji. Pamoja 

na kazi nzuri za kutuanzishia miradi saba inayotekelezwa kwenye 

jimbo hilo, yenye thamani ya shilingi 6,127,500,000 tunaishukuru 

Serikali kwa bajeti hiyo.  

 

Mheshimiwa Mwenyekiti, kati ya majimbo ya Mkoa wa 

Tabora 12, Jimbo la Ulyankulu ni jimbo pekee ambalo halina 

mradi wa maji ya Ziwa Victoria, maji hayo yamekuja mapaka 

eneo la Ushetu yakavuka yakaenda Kaliua, yamezunguka yakaja 

Urambo na yakaja Uyui. Tunao mradi mmoja tu mkubwa wa 

Bwawa la Ichemba, lililotengewa fedha shilingi bilioni 3.883. Mradi 

huu unatakribani ya miaka 10 sasa, ulianza kutekelezwa mwaka 

2015 mpaka sasa mradi huu una 10%. 

 

Mheshimiwa Mwenyekiti, nimwombe Mheshimiwa Waziri, 

mimi ninakuamini, ninakukubali kwamba ni mtu usiependa 

kuzinguliwa, lakini ninaona kama watu wa Ulyankulu ni kama 

unawazingua hivi. Nikuombe mdogo wangu Mheshimiwa Jumaa 

Aweso, tumezungumza na wewe, ongeza kasi ya utekelezaji wa 

mradi huu, hatuna mradi mwingine wenye matumaini kwa 

wananchi hawa. Wananchi wa Jimbo la Ulyankulu kwenye hizo 

kata mpaka sasa pamoja na masika hii dumu la lita 20 

wananunua shilingi 1,000 ni jambo ambalo ni hatari sana, 

nikuombe Waziri uweze ku-support mradi huu uweze kutekelezwa 

kwa kasi. (Makofi) 

 

Mheshimiwa Mwenyekiti, lakini haitoshi, tunayo miradi ya 

Wizara ya Kilimo, tunayo miradi miwili kwenye Kijiji cha Konanne 

pamoja na Kijiji cha Mwendakulima eneo la Uyoa. Niwaombe 

ikikupendeza unganisha na wewe kwenye hiyo miradi ili kuipanua 

miradi hii iweze kwenda mashambani, lakini mingine iende 

kwenye mifugo na mingine itumike kwa ajili ya maji. Tunao uhaba 

mkubwa sana wa maji kwenye jimbo letu. 

 

Mheshimiwa Mwenyekiti, kibaya zaidi Mto Igombe ambao 

unapeleka maji Ziwa Malagarasi kila wakati unapitisha maji 

mengi, sisi tunayaona kwa macho. Tuwaombe ikiwapendeza 

muone haja ya kukinga Mto Igombe ili sisi tuweze kupata maji ya 

kutosha yanayoweza kuhudumia jimbo zima kwa ujumla. (Makofi)  

 

Mheshimiwa Mwenyekiti, ipo miradi inayoendelea, nikuombe 

sana upo mradi unaotekelezwa kwenye Vijiji vya Seleli, 

Mwendakulima, Mwongozo, Uhindi, Kanindo, Kaswa, Sungwa, 

Ikonongo na Usigala. Mkadarasi alishafanya kazi yake, lakini 

changamoto ni malipo, nikuombe Mheshimiwa Waziri, mkandarasi 

na baadhi ya wazabuni walipwe ili kazi ziweze kufanyika.  

 

Mheshimiwa Waziri, wananchi wa Jimbo la Ulyankulu 

umeniahidi mimi mwenyewe kwamba baada ya Bunge 

tutakwenda pia. Nikuombe Mheshimiwa Waziri, wewe na Naibu 

wako ujipange kwenye hili ili kwenda kutoa ufafanuzi vizuri juu ya 

suala la maji. (Makofi) 

 

Mheshimiwa Mwenyekiti, niwaombe Mawaziri wote; 

kumekuwa na changamoto kwenye wilaya moja yenye zaidi ya 

jimbo moja, jimbo ambalo halitoki makao makuu ya jimbo 

linasahaulika sana, aidha, kwa kutembelewa na kwenye bajeti. 

Ukiwa Tabora unanyooka na barabara moja inayokwenda 

Ulyankulu, nikuombe miaka mitano wananchi wamekosa kuona 

viongozi.  

 

Mheshimiwa Mwenyekiti, niwaombe Mawaziri, eneo hilo sasa 

la Jimbo la Ulyankulu tufungue mlango sasa wa kupata taarifa za 

viongozi wa Serikali hasa Mawaziri na Naibu Mawaziri, 

ninawakaribisha. Ikumbukwe tu kwamba, Jimbo la Ulyankulu ndio 

jimbo lililopigania pia uhuru wa nchi hii, ukimsikia Mtemi Mirambo, 

ametokea pale ni kati ya watemi maarufu nchini.  

 

Kwa hiyo, nikuombe na mimi mtambue tu kwamba na mimi 

ni chifu, utakapokuja Waziri na Naibu Waziri, nitakufikisha kwa 

Chifu Mirambo na kwangu kwa chifu mwenyewe ukashuhudie 

kazi nzuri zinazofanyika kwenye eneo hilo ukaweze kupata baraka 

hizo. 

 

Mheshimiwa Mwenyekiti, vipo vijiji ambavyo vilifanyiwa utafiti 

wa uchimbaji wa maji, lakini mpaka sasa havijafanyiwa uchimbaji 

wa maji kwa ukosefu wa fedha. Nikuombe Waziri, vipo vijiji 13, 

nikuombe sana kazi hiyo ya fedha zipatikane ili vijiji vikaweze 

kuchimbiwa; Kijiji cha Ilege, Usonga, Mwendakulima, Ulanga, 

Utantwamke, Ibambo pamoja Ikonongo na Sungwa yenyewe.  

Mheshimiwa Waziri, nikuombe sana uweze kutoa fedha kwenye 

maeneo hayo.  

 

Mheshimiwa Mwenyekiti, tunapozungumzia maji, maji ndio 

yamebeba kila kitu, maji ndio yamebeba kila kitu Mheshimiwa 

Waziri, nikuombe sana katika miradi hii ambayo umetupa miradi 

saba, kasi ya maji ni ndogo. (Makofi)  

 

Mheshimiwa Mwenyekiti, tunazo sekondari 17, watoto wa 

shule wanatembea na vidumu kwenda shuleni. Tunazo shule za 

msingi zisizopungua 64, watoto kila wakati wanatembea na 

vidumu vya maji, wewe ndio mwarubaini wetu, tukuombe sana 

Mheshimiwa Waziri uone umuhimu wa kutu-support, lakini haitoshi 

tufikirie pia kwenye mpango wa Ziwa Victoria, kwa sababu 

Ulyankulu tumekaa kama ambavyo jengo hili la Bunge 

lilivyojengwa, sisi tupo katikati. Ukiizunumza Uyoa, ukiizungumza 

Uloa naizungumzia kama ambako walipo mwisho wa viti vya 

Bunge na upande wako kwa maana ya Kaliua. Sisi hapa katikati 

ndio tumebaki. 

 

Mheshimiwa Mwenyekiti, nimwombe sana Mheshimiwa 

Waziri pamoja na watendaji, ninayoimani kubwa sana na wewe 

kwamba jambo hili ukisimama vizuri tunaweza tukayapata haya 

maji ya Ziwa Victoria. (Makofi)  

 

Mheshimiwa Mwenyekiti, miradi inayoendelea nimeiona, 

kuna mradi kwenye vijiji vya Sungwa, Ikonongo, Usigala yenye 

thamani ya shilingi milioni 957.1 kasi yake Mheshimiwa Waziri ni 

ndogo, tukuombe sana kasi iendelee kutekelezwa, mradi huo upo 

15%. Ni kama ambavyo ulivyo mradi wa bwawa la Ichemba, upo 

10% miaka 10, lakini cha kusikitisha Mheshimiwa Waziri, 

nimeangalia kwenye hotuba yako, mradi wa Bwawa la Ichemba 

sisi kwenye jimbo tunatambua utahudumia kata tisa na vijiji 27, 

lakini kwenye hotuba yako umeonesha kwamba utahudumia 

kata saba na vijiji 22, ninaomba wakati wa kuhitimisha hotuba 

yako uweze kuwaeleza Wana-Ulyankulu kwamba... 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Mheshimiwa muda wako umeisha. 

 

MHE. JAPHAEL M. LUFUNGIJA: Mheshimiwa Mwenyekiti, 

ninashukuru sana, lakini nikushukuru na kukupongeza Mheshimiwa 

Waziri, ninaunga mkono hoja, ahsante sana. (Makofi) 

MWENYEKITI: Ahsante kwa uchangiaji wako. 

 

Waheshimiwa Wabunge, huyo ndiye alikuwa mchangiaji 

wetu wa mwisho kwa siku ya leo.  

 

Sasa ninaomba kuahirisha Shughuli za Bunge hadi kesho saa 

3.00 asubuhi. 

 

(Saa 1.44 Usiku Bunge Liliahirishwa hadi Siku ya Jumatano,  

Tarehe 6 Mei, 2026 Saa Tatu Asubuhi) 
 

 


